
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐱᖓᑦᓯᖅ, ᒫᑦᓯ 18, 2010 
 

 

ᖁᑉᐱᕐᓂᓖᑦ 1665ᒥᒃ 1731ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 18, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ, 
ᑕᐃᒪ ᐱᒋᐊᓐᓂᐊᓐᓂᑦᑎᓐᓂ ᐊᐱᕆᔪᒪᓪᓗᒍ 
ᑐᔅᓯᐊᓐᓂᒃᑯᑦ ᐱᒋᐊᖅᑎᑦᑎᔪᓐᓇᒻᒪᒑᖅ ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. 
ᐅᓐᓄᓴᑦᑎᐊᔮᓗᒃᑯᑦ ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏ, ᐊᒻᒪᓗ ᓄᓇᕘᒥᐅᓕᒫᑦᑎᐊᑦ. 
 
(ᑐᓵᔨᑎᒍᑦ) ᑲᑎᒪᔾᔪᑎᓂᑦ 2. ᒥᓂᔅᑕᐃᑦ 
ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 127 - 3(2): ᒥᐊᓕᒐᐃᑦ 

CITES-ᑯᓐᓄᑦ ᑐᑦᓯᕋᐅᑎᒋᓯᒪᔭᖓ ᓵᓚᒋᔭᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓄᓇᕘᒻᒥ 
ᐅᓪᓗᑦᑎᐊᕙᐅᒻᒪᑦ. ᐅᓪᓗᒥ ᐊᔾᔨᒌᓐᖏᐊᔾᔪᑦᑕᖓ, 
ᐅᖃᖅᑏ: 
 

ᐅᖃᖅᑏ, ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᒋᐊᔅᓴᖅ 
ᑖᒃᑯᐊ ᒥᐊᓕᒐᐃᑦ ᓄᓇᖓᓂ 
ᖁᕝᕙᕆᐊᖅᑕᐅᓚᐅᓐᓂᖓᓄᑦ ᓇᓄᐃᑦ 
ᐊᖏᖃᑎᒌᒍᑕᐅᔪᒥ. 
 
ᐅᓪᓛᖑᔪᖅ ᑑᕼᐊᐅ ᑲᑕᐅᒥᑦ, ᓇᓗᓇᐃᖅᓯᓚᐅᖅᑐᑦ 
ᓄᓇᕗᒃᑯᑦ ᐊᔅᓱᕈᖅᑎᑕᐅᒐᓗᐊᓪᓗᑎᒃ ᑕᕝᕗᖓ 
ᒪᓕᔾᔮᖏᑦᑐᑦ ᐱᐅᖅᓯᐅᕋᓱᐊᓐᓂᒻᒧᑦ ᐆᒪᔪᓐᓂᒃ. 
 
>>ᐸᑦᑕᑐᖅᑐᑦ 
 
ᑕᐃᒪᓕ ᖁᕕᐊᓱᑉᐳᖓ ᑲᔪᓯᑦᑎᐊᓐᓂᖃᓚᐅᕐᖓᑦ 
ᓯᓚᔾᔪᐊᒥ ᐅᖃᐅᔾᔨᓪᓗᑖ, ᑲᒪᑦᑎᐋᖏᓐᓇᓲᖑᒐᑦᑕ 
ᓇᓄᖁᑎᑦᑎᓐᓂᒃ ᒪᑭᒪᐃᓐᓇᕈᓐᓇᖁᓪᓗᒋᑦ. ᑕᒪᓐᓇ 
ᓱᓕᓪᓚᕆᑦᑐᖅ ᒐᕙᒪᒃᑯᑦ ᐅᐱᒋᔭᕆᐊᖃᖅᑕᖓᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐊᖏᖅᑕᐅᓚᐅᖃᑦ, ᐊᔅᓱᐋᓗᒃ 
ᐊᔅᓱᕈᓐᓇᕋᔭᓚᐅᖅᑐᖅ ᓄᓇᕘᒥᐅᓄᑦ, ᐱᓗᐊᖅᑐᒥᒃ 
ᐊᖑᓇᓱᑦᑎᓄᑦ. ᑕᖅᑮᑦ ᐊᒥᓱᑲᓪᓚᐃᑦ ᐊᓂᒍᖅᑐᑦ 
ᐊᔅᓱᕈᖅᓯᒪᕕᔾᔪᐊᕋᑦᑕ ᒐᕙᒪᑐᖃᒃᑯᓐᓂ, ᓄᓇᕗᑦ 
ᑐᓐᖓᕕᒃᑯᑦ, ᐊᕕᑦᑐᖅᓯᒪᔪᑦ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᐊᔪᐃᓐᓇᖅᑐᑕ ᑕᐃᒃᑯᓄᖓ 
ᑲᑎᒪᔨᐅᔪᓄᑦ ᐆᒪᔪᐃᑦ ᓄᖑᑉᐸᓪᓕᐊᓕᓐᓂᖏᓐᓄᑦ 
ᐃᓚᒋᔭᐅᖁᔨᔪᑦ. 
 
ᑕᒪᓐᓇ ᐅᖃᐅᓯᕆᔭᐅᒻᒪᑦ 
ᐃᔅᓯᕚᑐᐃᓐᓇᓚᐅᖏᓐᓇᑦᑕ. ᓯᕗᕌᓃᑦᑐᑕ 
ᕿᑎᐊᓂᓗ ᑕᐃᒃᑯᐊ ᐱᓕᕆᖃᑎᕗᑦ 
ᒐᕙᒪᑐᖃᒃᑯᓐᓂ. ᑖᓐᓇ ᐊᑭᕋᖅᑐᐃᓐᓇᓚᐅᕋᑦᑎᒍᑦ 
ᑕᐃᒪᓐᓇ ᐊᑦᑕᓇᔾᔮᖏᒻᒪᑦ ᓇᓄᖁᑎᒋᔭᑦᑎᓐᓄᑦ. 

>>ᐸᑦᑕᑐᖅᑐᑦ 
 
ᐱᔾᔪᑎᒋᓗᐊᖅᑕᖓ ᑐᓴᖅᑎᑦᑎᖃᑦᑕᓐᓂᒻᒧᑦ 
ᑕᖅᑲᒃᑯᓂᖓ ᐃᓄᐃᑦ ᐃᓕᖅᑯᓯᖓᓐᓄᑦ 
ᓇᓐᓄᒐᓱᐊᓐᓂᖅ ᐱᒻᒪᕆᐅᒻᒪᑦ, ᑮᓇᐅᔭᑎᒍᓪᓗ 
ᓇᓗᓇᐃᖅᓯᓪᓗᑕᓗ. ᑖᒃᑯᓄᖓ ᓄᓇᕘᒥ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
ᖃᐅᔨᒪᑦᑎᐊᖃᑦᑕᕐᖓᑕ ᐃᑲᔪᖅᑐᖅᑕᐅᓪᓗᑎᒃ 
ᐃᓚᐅᓪᓗᑎᓪᓗ ᐆᒪᔪᑦ ᐊᑦᑕᓐᓇᓕᓐᓂᖏᓐᓄᑦ 
ᐃᓱᒪᓕᐅᕈᑕᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 128 - 3(2): 

ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪ ᑐᓂᓯᔭᐅᔪᓄᑦ 
ᐃᓱᓕᑦᑕᕐᕕᖏᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᑖᒃᑯᐊ 
ᓄᓇᕘᒥᐅᑦ ᑐᓴᐅᒪᖁᓪᓗᒋᑦ ᑕᒪᒃᑯᓂᖓ ᑮᓇᐅᔭᓂᒃ 
ᐃᑲᔫᑎᖃᖃᑦᑕᓐᓂᑦᑎᓐᓂᒃ ᐃᓕᖅᑯᓯᓕᕆᔨᒃᑯᑎᒍᑦ, 
CLEY-ᖑᓂᕋᖅᑕᐅᔪᑦ. ᑕᒪᓐᓇ ᑮᓇᐅᔭᓄᑦ 
ᐃᑲᔫᑕᐅᕙᑦᑐᑦ ᒫᓐᓇ ᕿᒥᕐᕈᔭᐅᓂᐊᒻᒪᓐ ᑖᒃᑯᓇᓐᖓᑦ 
ᑲᑎᒪᔨᕋᓛᖑᑎᓪᓗᒋᑦ ᑮᓇᐅᔭᖅᑑᑎᒋᔪᒪᔭᕗᑦ 
ᑲᒪᒋᔭᐅᑎᓪᓗᒍ. ᐊᖏᖅᑕᐅᒃᐸᑕ, ᑕᕝᕙᓂ, 
ᐅᖃᖅᑎᑦᑎᔩ, ᐊᖏᖅᑕᐅᒃᐸᑕ ᑕᕝᕙᓂ 
ᑲᑎᒪᓂᕆᔭᑦᑎᓂᑦ ᐃᑲᔫᑎᒃᓴᐃᑦ ᑖᒃᑯᐊ 
ᒪᓂᒻᒪᓐᓂᐊᒻᒪᑕ ᓄᓇᕘᒥᐅᓄᑦ 
ᐃᑲᔪᖅᑕᐅᓇᓱᓐᓂᐊᖅᑐᓄᑦ. 
 
ᐃᑲᔫᑎᒋᕙᒃᑕᕗᑦ ᑕᒪᒃᑯᓄᖓᐃᓛᒃ ᐃᑲᔪᖅᑕᐅᔪᒪᔪᓄᑦ 
ᐅᖃᐅᓯᓕᕆᓂᒃᑯᑦ, ᐃᓕᖅᑯᓯᒃᑯᓪᓗ, ᐱᐅᓯᒃᑯᓪᓗ 
ᑕᒪᒃᑯᓄᖓ ᑐᓴᐅᒪᑎᑦᑎᔪᑎᓄᑦ, 
ᓄᓇᓐᖑᐊᓕᕆᓂᓐᓄᑦ, ᑕᒪᒃᑯᓄᖓᓗ 
ᑕᑯᔭᒐᖃᕝᕕᓐᓄᑦ, ᒥᑭᓐᓂᖅᓴᓄᑦ ᐅᖃᓕᒫᒐᖃᕐᕕᓐᓄᑦ, 
ᐊᒻᒪᓗ ᐃᓕᓴᖅᑐᓄᑦ ᑕᒪᒃᑯᓄᖓ ᐃᑦᑕᓐᓂᓴᓕᕆᓂᒻᒧᑦ 
ᐃᓕᓐᓂᐊᖃᑕᐅᔪᒪᒃᐸᑕ ᑕᒪᒃᑯᓄᖓᐃᓛᒃ 
ᓄᑕᐅᓐᖏᑦᑐᓕᕆᓂᒻᒧᑦ. ᑖᒃᑯᐊ 
ᑲᑎᒪᔨᕋᓛᖑᓚᐅᑲᐱᓪᓚᒃᑎᓪᓗᒋᑦ ᕿᒥᕐᕈᔭᐅᓂᖏᓐᓂᒃ, 
ᑖᒃᑯᐊ ᑮᓇᐅᔭᖅᐳᑦ ᐊᖏᖅᑕᐅᔪᕕᓂᐅᓐᓂᖅᐸᑕ ᑕᐃᒪ, 
ᑕᒫᓂ ᑖᓐᓇ ᑐᒃᓯᕋᕐᓇᖅ ᒫᔾᔨ 31-ᒥ ᓄᖅᑲᓛᕐᒪᑦ. 
ᐊᒻᒪᓗ, ᐊᐃᐳᕆᐅᓕᖅᐸᑦ ᑕᒪᓐᓇ 
ᕿᒥᕐᕈᔭᐅᓂᐊᖅᖢᓂ. 

ᑖᒃᑯᐊᓗ ᐱᓐᖑᐊᖅᑐᓕᕆᓂᕐᒧᑦ 
ᑭᐱᓐᖑᐃᔭᕐᓂᕐᒧᓪᓗ ᑮᓇᐅᔭᐃᑦ, ᑕᒪᒃᑯᐊ 
ᑐᒃᓯᕋᖅᑕᐅᔪᓐᓇᕐᒥᔪᑦᑕᐅᖅ. ᑭᓯᐊᓂᓕ, ᑖᒃᑯᐊ 
ᖃᖓᑐᐃᓐᓇᕐᓕ ᑖᒃᑯᐊ ᕿᒥᕐᕈᔭᐅᖃᑦᑕᕐᒪᑕ. 
ᑕᒪᒃᑯᐊ ᑐᒃᓯᕋᐅᑎᑦ ᕿᒥᕐᕈᔭᐅᓚᐅᖅᑎᓪᓗᒋᑦ, ᑕᐃᒪ 
ᐊᒥᐊᒃᑯᖃᖅᐸᑕ ᑮᓇᐅᔭᐃᑦ, ᑖᒃᑯᐊ ᑭᖑᓪᓕᕐᒥ 
ᑭᖑᕙᖅᓯᒪᔫᒐᓗᐊᑦ ᕿᒥᕐᕈᔭᐅᒃᑲᓐᓂᕈᓐᓇᓛᕐᒪᑕ. 
 
ᐃᓕᖅᑯᓯᓕᕆᔨᒃᑯᑦ ᐃᑲᔪᕋᓱᒃᐸᒃᐳᑦ ᑕᒪᒃᑯᓂᖓ 
ᐃᑲᔪᖅᑕᐅᔭᕆᐊᖃᖅᑐᓄᑦ ᑕᑕᑎᕆᐊᓖᑦ, 
ᑐᒃᓯᕋᐅᑏᑦ, ᑕᒪᒃᑯᓄᖓ ᐃᑲᔪᖅᑕᐅᔪᒪᔪᖃᕐᓂᖅᐸᑦ. 
ᐃᓕᖅᑯᓯᓕᕆᔨᒃᑯᑦ ᐃᑲᔪᕈᓐᓇᖅᑐᑦ 
ᐊᑭᖃᓐᖏᑦᑐᒃᑯᓪᓗ ᑕᓚᐴᕐᒥᒃ 
ᓇᓗᓇᐃᖅᓯᒪᔪᖃᖅᖢᓂ. ᑖᒃᑯᐊ ᐃᑲᔪᖅᑕᐅᓂᕐᒧᑦ 
ᑲᒪᖃᑦᑕᖅᑐᑦ, ᑕᕝᕙᓂ ᐃᖃᓗᖕᓂᓗ 
ᖃᒪᓂᑦᑐᐊᒦᒻᒪᑕ. 
 
ᑕᐃᒪ, ᐃᖅᑲᐃᑎᒃᑲᓐᓂᕈᒪᓪᓗᖓ, 
ᖃᓂᑦᑑᓕᖅᑑᒐᓗᐊᖅ, ᑖᒃᑯᐊ ᑮᓇᐅᔭᐃᑦ ᒫᓐᓇ 
ᕿᒥᕐᕈᔭᐅᔪᑦ ᐊᓂᒍᖅᑎᑕᐅᔪᓐᓇᖅᐸᑕ 
ᒪᓕᒐᓕᐅᕐᕕᐅᑉ ᐃᓗᐊᓂ, ᑐᒃᓯᕋᐅᑏᑦ ᒫᔾᔨ 31-ᒥ 
ᐃᓱᖃᕐᓂᐊᖃᕐᒪᑕ. ᒫᓐᓇ ᑐᓴᐅᒪᖁᔨᕗᖓ, 
ᐅᖃᖅᑎᑦᑎᔩ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 129 - 3(2): 

ᐱᓕᕆᖃᑎᖃᕐᓂᖅ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐃᓕᓐᓂᐊᕋᔅᓴᓂᑦ 
ᐱᕙᓪᓕᐊᑎᑦᑎᓂᕐᒧᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 
ᑖᒃᑯᐊ ᐱᓕᕆᕕᒋᔭᕋᓗ ᐱᓕᕆᖃᑎᖃᖃᑦᑕᕋᑦᑕ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕋᒃᓴᓂᒃ 
ᑎᑎᕋᖅᑎᖏᑉᓐᓂᒃ ᐊᔾᔨᐅᓐᖏᒻᒪᕆᒃᑐᓂᒃ ᐃᓄᐃᑦ 
ᐃᓕᖅᑯᓯᖏᓐᓄᑦ ᑐᕌᖓᔪᓂᒃ. 
 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓂᓪᓕᕐᕕᖃᕈᓐᓇᖃᑦᑕᕐᖓᑕ ᐃᓚᓕᐅᑎᔪᓂᒃ ᐃᓄᐃᑦ 
ᐃᓕᖅᑯᓯᖏᓐᓂᒃ. ᒫᓐᓇᐅᔪᖅ ᖃᓪᓗᓈᑦ 
ᖃᐅᔨᓴᕈᑎᖏᑎᒍᑦ ᐃᓕᓐᓂᐊᒐᒃᓴᐅᕙᒃᑐᓂᒃ  



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1667

ᐃᓄᐃᑦ ᖃᐅᔨᒪᔭᖏᓐᓂᒃ, ᐅᐱᒋᔭᖏᓐᓂᒃ, ᐊᒻᒪᓗ 
ᐆᒪᔪᕐᓂᒃ ᓄᓇᒥᐅᑕᐅᔪᓂᒃ, ᐃᒫᓃᑦᑐᓂᓪᓗ.ᑕᒪᒃᑯᐊ 
ᓴᖅᑭᑕᐅᒃᐸᑕ, ᐊᑐᖅᑕᐅᓕᖅᑲᑕ ᓄᓇᕗᒻᒥ, 
ᑐᓐᖓᕕᒃᓴᑦᑎᐊᕙᐅᓂᐊᖅᑐᑦ ᐃᓚᒋᔭᐅᒍᓐᓇᕐᓗᑎᒃ 
ᓄᓇᕗᒻᒥ ᐃᓕᓐᓂᐊᖅᑎᐅᔪᑦ. 
 
ᕿᓚᓈᖅᐳᒍᑦ ᐃᑲᔪᖅᑐᐃᓂᐊᕐᓂᑦᑎᓐᓂᒃ 
ᐆᒪᔪᕐᓂᐊᖅᑎᐅᔪᓂᒃ, ᖃᐅᔨᓴᖅᑎᓂᒃ, 
ᐊᓯᖏᓐᓂᓪᓗ ᐃᓕᓐᓂᐊᕐᕕᖕᓂ ᐊᒻᒪᓗ 
ᐊᐅᓪᓚᖅᓯᒪᑎᓪᓗᒋᑦ ᐃᑲᔪᖅᑐᐃᖃᑦᑕᕐᓂᐊᕐᓗᑎᒃ 
ᑕᒪᑦᑐᒥᖓ ᐃᓕᓐᓂᐊᕐᕕᒃᓴᑦᑎᐊᕙᐅᔪᒥᒃ. ᑖᓐᓇ 
ᓄᑖᖑᔪᖅ ᐱᕙᓪᓕᐊᓂᖃᕐᓂᐊᖅᑯᖅ 
ᐊᔪᕈᓐᓃᖅᓴᐃᓗᓂ ᓄᓇᕗᒻᒥ ᐃᓕᓐᓂᐊᖅᑎᓂᒃ 
ᐊᕙᑎᓕᕆᓂᕐᒧᑦ ᑲᒪᒋᔭᐅᓂᖓᓄᑦ ᓯᕗᓂᑦᑎᓐᓂ. 
 
ᑲᑐᔾᔨᖃᑎᒋᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕙᓂ 
ᐋᖅᑭᒃᓱᐃᔪᒪᕗᒍᑦ ᐊᔪᓐᖏᑦᑎᐊᖅᑐᒥᒃ, 
ᐃᖅᑲᓇᐃᔭᕈᓐᓇᑦᑎᐊᖅᑐᓂᒃ ᓄᓇᖃᖅᑐᓂᒃ, 
ᐊᔾᔨᐅᓐᖏᒻᒪᕆᒃᑐᓂᒃ ᐊᕙᑎᒧᑦ 
ᐊᒃᓱᕈᕐᕕᒋᕙᒃᑕᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 130 - 3(2): ᑐᒃᑐᓄᑦ 

ᐸᕐᓇᒍᑕᐅᔪᓂᒃ ᑐᓴᕋᓱᖕᓂᖅ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ ᐅᖃᖅᑏ. ᑐᒃᑑᔪᖅ ᓂᕿᑦᑎᐊᔭᐅᖕᒪᑦ, 
ᑮᓇᐅᔭᒧᓪᓗ ᐃᓕᖅᑯᓯᕐᒧᓪᓗ ᐊᑦᑐᐊᒻᒪᕆᒃᑐᓂ 
ᓄᓇᕗᒻᒥ, ᐃᓚᒋᔭᐅᓪᓗᓂ ᐆᒪᔪᓄᑦ. ᑕᐃᒪᓕ 
ᐊᒃᑐᕈᓕᕋᑦᑕ ᓄᓇᕗᑦ ᒐᕙᒪᒃᑯᖏᑦ ᓯᕕᑐᔪᒧᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ, ᖁᕕᐊᓱᒃᐳᖓ 
ᑐᓴᖅᑎᑦᑎᒋᐊᒃᓴᖅ ᐊᕙᑎᓕᕆᔨᒃᑯᑦ ᐅᐱᕐᖓᒃᓵᖅ  

ᐱᒋᐊᓛᕐᖓᑕ ᓄᓇᓕᖕᓂ ᑕᒪᑦᓱᒧᖓ ᓄᓇᕗᒻᒥ 
ᑐᒃᑐᓄᑦ ᐅᐸᓗᖓᐃᔭᐅᑎᓄᑦ. 
 
ᑕᐃᒃᑯᐊ ᑭᒡᒐᖅᑐᖅᑎᐅᔪᑦ ᐊᕙᑎᓕᕆᔨᒃᑯᓐᓂᑦ 
ᑎᑎᕋᕋᑖᓚᐅᕐᖓᑕ ᑖᒃᑯᐊ ᐃᓐᓇᕆᔭᐅᔪᑦ, 
ᖃᐅᔨᒪᔨᒋᔭᐅᔪᑦ, ᑖᒃᑯᐊ ᓄᓇᕗᒻᒦᖔᖅᓯᒪᐅᖅᑐᑦ 
ᐊᒻᒪᓗ ᑲᒪᓪᓗᐊᑕᕐᓗᑎᒃ ᑐᒃᑐᐃᑦ ᑲᒪᒋᔭᐅᓂᖏᓐᓄᑦ 
ᓄᓇᕗᒻᒥ, ᐊᒻᒪᓗ ᓯᕗᒧᐊᑉᐸᓪᓕᐊᓂᕐᒧᑦ, 
ᐅᖃᐅᔾᔭᐅᖃᑦᑕᕐᓂᕐᒧᑦ ᓄᓇᓕᖕᓂᑦ ᖃᐅᔨᔭᔨᐅᔪᓂᑦ 
ᓴᖅᑭᓚᐅᖅᑐᑦ ᑕᕝᕙᓐᖓᑦ. 
 
ᑕᖅᑭᐅᓛᖅᑐᒥ ᐃᓚᒋᓕᐅᑎᓯᒪᔪᒥᒃ, ᑲᑐᔾᔨᓗᑕᓗ, 
ᑲᒪᓛᖅᑐᒍᑦ ᑖᔅᓱᒥᖓ ᐅᐸᓗᖓᐃᔭᐅᒻᒥᒃ. 
ᐃᖅᑲᓇᐃᔭᖅᑎᒋᔭᕗᑦ ᐱᓕᕆᖃᑎᖃᓛᖅᑐᑦ 
ᑭᒡᒐᖅᑐᖅᑎᖃᕐᓗᓂ ᓄᓇᕗᒻᒥ ᐆᒪᔪᓕᕆᔨᒃᑯᓐᓂᒃ 
ᐃᓄᐃᑦ, ᑐᓐᖓᕕᒃᑯᑦ, ᐊᒻᒪᓗ ᐃᓐᓇᒻᒪᕆᐅᔪᑦ 
ᐅᖃᐅᔾᔨᒋᐊᖅᑎᐅᔪᑦ, ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᑦ, ᓄᓇᓕᐅᔪᓂᓪᓗ, 
ᐅᖃᖃᑎᒌᖃᑦᑕᕐᓗᑎᒃ ᑐᒃᑐᓄᑦ. ᑕᐃᒪ 
ᑲᑎᒪᓂᖅᑕᖃᖃᑦᑕᓛᕐᒥᔪᖅ ᑕᖅᑭᓂᒃ ᐊᕐᕆᖅᑐᓂ, 
ᑐᓴᕋᓱᖃᑦᑕᕐᓗᑕᓗ ᑎᒍᒥᐊᖅᑎᐅᖃᑕᐅᔪᓂᒃ ᑖᒃᑯᐊ 
ᑲᒪᒋᔭᐅᑦᑎᐊᕈᓐᓇᕐᓂᐊᕐᖓᑕ ᑐᒃᑐᐃᑦ 
ᓯᕗᓂᑦᑎᓐᓂ. 
 
ᐅᖃᖅᑏ, ᐱᓕᕆᕕᒋᔭᕋ ᕿᓚᓈᖅᐳᒍᑦ ᑕᒪᒃᑯᐊ 
ᑲᔪᓯᑦᑎᐊᕈᓐᓇᖁᓪᓗᒋᑦ, ᐆᒪᔪᓂᒃ ᑲᒪᖃᑎᒌᓪᓗᑕ, 
ᐊᑑᑎᖃᖅᑐᓂᒃ ᑐᒃᑐᐃᑦ ᒥᒃᓵᓄᑦ ᓄᓇᕗᒻᒥ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᒃᑕᑐᖅᑐᑦ 

ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᒃ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 190 - 3(2): 

ᖃᖓᑦᑕᐅᑎᒃᑯᑦ ᐊᖑᓇᓲᑎᓄᑦ ᐃᑲᔫᑏᑦ 
ᐊᖑᓇᓱᑦᑎᓄᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ, 
ᐆᒪᔪᓕᕆᔨ ᑕᐃᓐᓇ ᐅᖃᓪᓚᖅᑲᐅᒻᒪᑦ, 
Honourable ᓯᐅᑦᓴᒃ, ᖁᔭᓐᓇᒦᖅᖢᒍ ᓇᓄᐃᑦ 
ᒥᒃᓵᓄᑦ ᐊᒻᒪᓗ ᑐᒃᑐᐃᓪᓗ ᒥᒃᓵᓄᑦ, ᐊᒃᓱᐊᓗᒃ. 
ᑕᐃᒃᑯᐊ ᑭᒡᒐᑐᖅᑕᒃᑲ ᐃᓱᒪᒋᓪᓗᒋᑦ ᓇᐅᔮᕐᒥᓪᓗ 
ᐊᒻᒪᓗ ᑰᒑᖅᔪᒻᒥᐅᑦ.  
 
ᑕᒪᒃᑯᑦ, ᐅᖃᖅᑏ, ᓯᑮᑑᖑᓂᕋᖅᑕᕗᑦ ᐊᒻᒪᓗ 
ᑕᐃᒃᑯᐊ ᑎᓴᒪᓂᒃ ᐊᒃᓴᓗᐊᓖᑦ, 
Hᐋᓐᑕᐅᓂᕋᓲᕆᔭᕗᑦ ᑕᒪᒃᑯᐊ ᐊᐅᓚᐅᑏᑦ 
ᐃᒪᖅᓯᐅᑏᑦ, ᐅᓪᓗᒥ ᐊᒃᓱᐊᓗᒃ ᐊᖑᓇᓱᐊᕐᓂᕐᒧᑦ 
ᐊᑐᖅᑕᐅᓕᕐᒪᑕ. ᒫᓂ ᓄᓇᐅᑉ ᐃᓗᐊᓂ 
ᐱᓐᖑᐊᑐᐃᓐᓇᐅᖏᒻᒪᑕ 
ᐱᓐᖑᐊᖖᕆᔭᐅᑐᐃᓐᓇᖏᒻᒪᑕ, ᐊᖑᓇᓱᐊᕈᑕᐅᒻᒪᑕ: 
ᑐᒃᑐᓐᓇᓱᐊᕈᑏᑦ; ᓇᓐᓄᒐᓱᐊᕐᕈᑏᑦ; 
ᐃᖃᓗᒐᓱᐊᕐᕈᑏ; ᕿᓚᓗᒐᕋᓱᐊᕐᕈᑏᑦ, ᓄᓇᒥᒃ 
ᐊᐅᔭᒃᑯᑦ, ᐅᑭᐊᒃᓵᒃᑯᑦ , ᐅᑭᐅᒃᑯᓪᓗ. ᑭᓯᐊᓂ 
ᑎᒻᒥᓲᒃᑯᑦ, ᐅᖃᖅᑏ, ᖃᖓᑦᑕᐅᑎᖏᑦ 
ᐊᑭᑐᔪᐊᓘᒻᒪᑕ ᑕᒫᓂ ᓄᓇᕗᑦ ᐃᓗᐊᓂ. ᐊᒻᒪᓗ, 
ᑎᑭᓴᖅᑕᐅᔮᕌᖓᒥᒃ ᐊᑯᓂᐊᓗᒎᖅ ᑎᑭᖏᐸᑦᖢᑎᒃ. 
ᐃᒻᒪᖄ ᓯᕐᓗᐊᕐᒥ ᐃᓛᒃ ᐃᒃᑯᓇᓂ cargo ᐃᓗᐊᓂ 
ᐅᑕᖅᑭᑯᑖᕌᓗᒃᖢᑎᒃ ᐱᓲᖑᒻᒪᑕ. 
 
ᑕᒪᒃᑯᐊ ᐃᑲᔪᕋᓱᒃᐸᒃᑲᑦᑎᒍ ᑲᑎᒪᖃᑎᒋᕙᒃᑲᑦᑎᒍᑦ 
ᑎᒻᒥᓲᒃᑯᑦ ᑎᑭᑦᑕᖅᑐᐃᓐ, ᐊᒻᒪᓗ, ᖁᔭᒋᓪᓗᒋᑦ 
ᑕᒪᐅᖓ ᐃᑲᔪᓐᓂᖃᒻᒥᒻᒪᑕ. ᓂᕈᐊᖅᑕᐅᓯᒪᓪᓗᑕ 
ᒐᕙᒪᐅᓪᓗ ᑕᐃᒪ ᐊᑭᑭᓐᓇᓱᒃᑎᒋᐊᖃᑦᑕᕗᑦ 
ᑎᒻᒥᓱᒃᑯᑦ ᐊᑦᔭᖅᑕᐅᓂᖏᑦ ᐊᖑᓇᓱᐊᕈᑕᐅᒻᒪᑕ, 
ᐆᒪᔪᖅᓯᐊᕈᑕᐅᒻᒪᑕ. ᐊᒻᒪᓗ ᐊᑯᓂᐊᓗᒃ  

ᐅᑕᖅᑭᑲᑖᖃᑦᑕᖁᖏᓪᓗᑎᒍ ᓯᕐᓗᐊᑦ 
ᐃᓗᐊᓃᑎᓪᓗᒋᑦ. 
 
ᐊᑐᓐᓂᖃᓪᓚᖅᑖᕐᒪᑕ ᐃᓅᔾᔪᑕᐅᖕᒪᑕ 
ᓂᕈᐊᖅᑕᐅᕕᒋᓯᒪᔭᑦᑕ ᐃᓗᐊᓂ ᐊᒥᓱᓄᑦ 
ᐊᒥᓲᓂᖅᓴᓄᑦ 90-ᐳᓴᓐ. ᐱᓐᖑᐊᑐᐃᓐᓇᐊᖏᒻᒪᑕ. 
ᒪᓕᒐᓕᐅᖅᑎᑎᒍᑦ ᑕᒪᓐᓇ 
ᐋᖅᑭᒃᓱᕋᓱᒋᐊᖃᓕᖅᑐᒍᑦ ᖃᓄᖅᑑᕆᐊᖃᓕᖅᑐᒍ 
ᐊᑭᑭᓪᓕᒋᐊᖅᐹᓪᓕᕈᓐᓇᕐᒪᖔᑦ ᓯᑭᑑᓐ, ᕼᐋᓐᑕᐃᓐ 
ᐊᒻᒪᓗ ᐊᐅᓚᐅᑎᑦ, ᐃᑯᒪᐃᑦ, ᑎᒻᒥᓲᒃᑯᑦ 
ᑎᑭᖃᑦᑕᕐᓂᖏ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᒃᒧᑦ, ᒥᔅᑕ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 191 - 3(2): 

ᐸᐃᕆᕕᓐᓄᑦ ᐊᑭᑐᔫᑎᓄᑦ 
ᑮᓇᐅᔭᖃᖅᑎᑕᐅᓂᖅ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᒐᕙᒪᒃᑯᓐᓂ 
ᐊᒃᓱᕈᒃᑲᓐᓂᕋᓱᒃᑐᖓ 
ᐃᓱᒪᔅᓴᖅᓯᐅᕆᐊᒃᑲᓐᓂᖁᓪᓗᒋᑦ ᑕᒪᒃᑯᓄᖓ 
ᑮᓈᐅᔭᖃᑦᑎᑦᑎᓂᕐᒧᑦ. 
 
ᐅᖃᖅᑏ, ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᑦ ᑭᓯᐊᓂ 
ᑮᓇᐅᔭᖃᑦᑎᑦᑎᔪᓐᓇᕐᖓᑕ ᐊᑭᑐᔪᖅᑐᕈᑎᓄᑦ 
ᐸᐃᕆᕕᒻᒨᖓᓂᐊᖅᑐᓂᒃ ᓴᓇᔪᖃᖅᐸᑦ ᑭᓯᐊᓂ 
ᓄᑖᖑᔪᒥᒃ ᐃᓕᓐᓂᐊᕐᕕᓐᓂ. 
ᐃᑲᔪᖅᑐᑎᐊᖅᑕᕋᓗᐊᕐᕋ ᑕᒪᓐᓇ ᑭᓯᐊᓂ ᑕᒪᓐᓇ 
ᐊᑑᑎᖃᓗᐊᖏᒻᒪᑕ ᓄᓇᓕᐅᔪᓄᑦ ᑕᐃᒃᑯᐊ 
ᒫᓐᓇᒫᒃᑯ ᓄᑖᓂᒃ 
ᐃᓕᓐᓂᐊᕐᕕᑦᑖᓂᐊᖅᑐᒋᖏᑦᑐᓄᑦ. 
 
ᐅᖃᖅᑏ, ᖃᐅᔨᒪᔭᐅᑦᑎᐊᖅᑐᖅ 
ᐃᑲᔪᖅᑐᐃᓂᐊᕐᓗᓂ ᖃᓄᐃᖏᑎᐊᖅᑐᒥᒃ, 
ᐱᕙᓪᓕᐊᑎᓪᓗᒋᑦ ᓱᕈᓯᐅᔪᑦ ᑕᒪᒃᑯᐊ 
ᐱᑦᔪᑎᒋᕙᓪᓕᐊᓂᐊᖅᑕᖏᓐᓄᑦ ᑮᓈᐅᔭᓂᒃ 
ᐊᑐᕆᐊᖃᕋᑦᑕ. ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑦ, 
ᐊᓪᓛᑦ, ᑕᒪᑉᓱᒥᖓ ᐅᖃᖅᓯᒪᔪᖅ ᒪᓕᒐᑎᒍᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓄᑖᖑᔪᒥᒃ ᑲᒪᖃᑦᑕᖁᔭᐅᓪᓗᑎᒃ ᒥᑭᑦᑕᐅᓂᖅᓴᓄᑦ. 

ᐅᖃᖅᑏ, ᒫᓐᓇᐅᔪᖅ ᑕᐃᒪ ᓱᕈᓯᓛᓄᑦ 
ᐃᓕᓴᐃᔨᐅᔪᑦ ᑲᑎᒪᒻᒪᖅ ᒎᔅ ᐸᐃᒥ, ᓛᐳᕆᑐᐊᒥ. 
ᓯᕗᓪᓕᖅᐹᑦᑎᐊᒥᒃ ᑲᓇᑕᒥ ᐃᓄᐃᑦ ᓱᕈᓯᓛᓄᑦ 
ᐃᓕᓐᓂᐊᕐᓂᖏᓐᓄᑦ ᐊᑎᖃᑦᑐᓂᒃ ᓄᑕᖅᑲᕗᑦ 
ᓯᕗᓂᒃᓴᕗᑦ. 
 
ᐱᓇᓱᐊᕈᓯᐅᓚᐅᖅᑐᒥᒃ ᑐᓄᕐᓂᒥ ᒪᓕᒐᓕᐅᖅᑎ 
ᐊᑐᖅᑕᐅᑲᐃᓐᓇᖃᑦᑕᕈᓐᓇᕐᒪᖔᑕ ᑕᒪᒃᑯᓄᖓ 
ᓱᕈᓯᓄᑦ ᐊᖏᕐᕋᖏᓐᓂ ᐃᓄᓕᕆᔨᒃᑯᑎᒍᑦ 
ᐱᔭᐅᓯᒪᔪᓂᒃ ᓄᓇᖏᓐᓃᓂᐊᕐᒪᑕ 
ᐊᐅᓚᖅᑎᑕᐅᖏᓪᓗᑎᒃ ᖃᓪᓗᓈᓄᑦ 
ᐅᖓᓯᒃᑐᐊᓘᓪᓗᑎᒃ ᐃᓚᖏᓐᓂ ᐃᓕᖅᑯᓯᕐᒥᓂᓪᓗ. 
 
ᐅᖃᖅᑏ, ᑕᕝᕙᓂ ᑲᑎᒪᓂᖃᑦᑎᓪᓗᑕ 
ᐊᖏᖅᓯᒪᓕᕋᑦᑎᒍ ᐃᓕᓐᓂᐊᖅᑐᓕᕆᔨᒃᑯᑦ 2010-
2011 ᑮᓈᐅᔭᑦ ᐊᑐᖅᑐᔅᓴᖁᑎᖏᑦ ᐱᖃᓯᐅᔾᔨᔪᑦ 
$500,000-ᒃᑲᓐᓂᕐᓂᒃ ᐊᒥᓱᕈᑎᐊᖅᑕᐅᓗᑎᒃ 
ᓚᐃᓴᖃᑦᑐᑦ ᐸᐃᕆᕕᐅᔪᑦ. 
 
ᑭᓯᐊᓂᓕ, ᐅᖃᖅᑏ, ᐄ ᑕᒪᒃᑯᐊ 
ᐃᓱᒪᑦᓴᖅᓯᐅᕈᑎᑦᑎᐊᕙᐅᒐᓗᐊᖅᑎᓪᓗᒋᑦ 
ᐅᖃᐅᑕᐅᕙᑦᑐᑦ ᒐᕙᒪᒃᑯᑦ ᐊᖅᑮᓯᒪᓐᖏᑦᑐᑦ 
ᑕᒪᒃᑯᐊ ᓄᓇᓕᓕᒫᑦᑎᐊᑦ ᐊᑦᑕᓇᖏᑦᑐᒥᒃ 
ᐸᐃᕆᕕᖃᑦᑎᐊᕈᓐᓇᖁᓪᓗᒋᑦ ᓄᓇᖏᓐᓂ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑯᖓ 
ᐱᔭᕇᕈᓐᓇᖁᓪᓗᒍ ᐅᖃᐅᓯᕆᔭᕋ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. ᑖᓐᓇ 
ᒪᓕᒐᓕᐅᖅᑎ ᐃᓕᑦᓯᓐᓄᓕᒫᖅ ᐊᐱᕆᒻᒪᑦ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᑦᓴᓂ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᒥᔅᑕ ᓂᖏᐅᖓᑦ.  
 
ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᓱᓕ ᐱᕕᖃᕋᓗᐊᕋᑦᑕ 
ᒐᕙᒪᒃᑯᑦ ᓴᖅᑮᓚᐅᓐᖏᓐᓂᕐᒥᒃ ᑭᖑᓪᓕᕐᒥ  

ᐊᑭᑐᔪᖅᑐᕈᑎᒃᓴᖓᓄᑦ 
ᑎᓕᐅᕆᒃᑲᓂᑦᑎᐊᕋᓗᐊᖅᑯᖓ ᒐᕙᒪᒃᑯᓐᓂᒃ 
ᐃᓱᒪᒋᐊᖁᓪᓗᒋᑦ ᐊᑭᑐᔪᖅᑐᕈᑎᑦᓴᓄᑦ 
ᐸᐃᕆᕕᑦᓴᐅᒐᔭᖅᑐᓄᑦ. 
 
ᑕᒪᒃᑯᐊ ᓱᕈᓯᓛᖑᔪᑦ ᐃᓕᓐᓂᐊᕐᓂᖓᑦ 
ᑐᓐᖓᕕᒋᓪᓗᐊᑕᕆᐊᖃᕋᑦᑎᒍ ᐃᓅᓯᓕᒫᕐᒧᑦ 
ᖃᓄᐃᓐᖏᓂᕐᒧᑦ. ᑭᓯᐊᓂᓕ, ᑕᐃᒃᑯᐊ 
ᑐᓐᖓᕕᓕᐅᖅᑳᑦᑎᐊᕆᐊᖃᕋᑦᑎᒍ ᑕᐃᒃᑯᐊ 
ᐃᓕᓐᓂᐊᕐᕕᒋᔪᓐᓇᕐᓂᐊᖅᑕᖓᓐᓂᒃ. ᖁᔭᓐᓇᒦᒃ 
ᐅᖃᖅᑏ.  
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 192 - 3(2): 

ᖃᓄᖅᑑᕆᐊᖃᕐᓂᖅ ᑕᒪᒃᑯᐊ ᐱᓂᐊᕈᑦᑎᒍ 
ᐸᕐᓇᒍᑎᕗᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᐃᓱᒪᑦᓴᖅᓯᐅᕈᑎᑦᓴᒥᒃ 
ᑐᓂᓯᒍᒪᓪᓗᖓ ᒐᕙᒪᒃᑯᓐᓄᑦ. 
ᓯᕗᓪᓕᖅᐸᐅᔪᑦᓴᐅᖏᑦᑐᖅ ᑐᓴᖅᑕᐅᓪᓗᓂ, 
ᑭᓯᐊᓂᓕ, ᐃᓱᒪᑦᓴᖅᓯᐅᕈᑎᑦᓴᓂᒃ ᑐᓴᖅᑕᐅᖁᔨᒃᑲᒪ 
ᐅᖃᐅᓯᖃᖁᔨᓪᓗᖓ. 
 
ᐃᑉᐸᑦᓴᖅ ᑲᑎᒪᑐᐃᓐᓇᑎᓪᓗᑕ ᒥᓂᔅᑕᐅᔪᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᓇᓗᓇᐃᖅᓯᓚᐅᕐᖓᑦ 
ᐱᓕᕆᐊᕆᓂᐊᖅᑕᖏᓐᓂᒃ ᐊᕐᕌᒎᓂᐊᖅᑐᒧᑦ. 
ᖁᔭᓐᓇᒦᕈᒪᑦᑎᐊᖅᑕᕋ ᑖᑦᓱᒧᖓ ᐱᓇᓱᓐᓂᖓᓄᑦ. 
ᑖᓐᓇ ᐅᐱᒍᓱᑉᐳ ᒪᓕᒐᓕᐅᕐᕕᒻᒥ 
ᒪᓕᒐᓕᐅᖅᑎᒥᓪᓗ. ᑖᒃᑯᐊ ᒪᕐᕉᔫᒃ 
ᕿᒥᕐᕈᓂᕋᕐᖓᒋᑦ ᐃᖃᓗᓐᓂ ᖃᖓᑕᔫᒃᑯᕕᑦᓴᐅᔪᖅ 
ᐊᒻᒪᓗ ᑐᓚᑦᑕᕕᑦᓴᐅᔪᑦ ᓄᓇᓕᓐᓂ. 
 
ᐅᖃᖅᑏ, ᓱᖅᑯᐃᓱᒃᑲᒪ ᒥᓂᔅᑕᐅᔪᖅ 
ᐅᖃᐅᓯᖃᕆᐊᓐᖓᑎᓪᓗᒍ ᖃᖓᑕᓲᒃᑯᕕᒻᒥᒃ ᓄᑖᒥᒃ  

ᐃᖃᓗᓐᓂ ᐅᖃᓚᐅᖅᓯᒪᒐᒪ $50 
ᐊᑭᓖᑎᑦᑎᖃᑦᑕᖁᔨᓪᓗᑎᒃ ᓗᖓ ᐃᖏᕐᕋᔪᓄᑦ. 
ᐃᓪᓚᕈᑕᐅᑐᐃᓐᓇᔪᒐᒪ, ᐊᒻᒪᓗᖃᐃ ᑕᒪᒃᑯᓂᖓ 
ᖁᐊᖅᓴᐅᓛᕐᖓᑕᖃᐃ ᒪᓕᒐᓕᐅᖅᑎᐅᔪᒥᒃ 
ᐅᖃᖅᑐᖃᕈᓐᓇᕐᓂᖓᓂᒃ ᑕᐃᒫᒃ. 
 
ᑕᐃᒪᓕ ᑕᕝᕙᓂ ᖁᑦᑎᑦᑐᒥ ᐊᔾᔨᐅᖏᓐᓂᑎᓐᓄᑦ 
ᐊᑭᔪᖅᔪᐊᒻᒪᕆᐊᓘᒻᒪᑦ ᐊᖏᕐᕋᕆᔭᓂ ᐅᖃᕐᓗᓂ 
$50 ᐊᑭᓖᒋᐊᓕ ᐊᒥᓱᐊᓘᓐᖏᒻᒪᑦ. ᑕᐃᒫᒃ 
ᖃᖓᑦᑕᐅᑎᒋᕙᑦᑕᕗᑦ ᐊᖏᕐᕋᑎᓐᓂᒃ ᐃᖃᓗᓐᓄᑦ 
$3,000-ᒦᒻᒪᑦ. ᐃᒪᐃᓕᒐᓱᑦᑐᖓᖃᐃ, 
ᒪᓕᒐᓕᐅᖅᑎᐅᖃᑎᒃᑲ ᑕᑉᐹᓐᖓᑦ ᖁᑦᑎᑐᒥᒃ 
ᑕᑯᓐᓈᑕᑦᑎᒍᑦ ᑕᑯᓐᓇᕐᓗᒍ. 
 
ᑏᓴᒻᕙ 9 2009 ᓈᓚᐅᑎᒃᑯᑦ 
ᐊᐱᖅᓱᖅᑐᖃᖅᑎᓪᓗᒍ ᑕᒪᑉᑕ ᖃᓄᓕᐅᕈᓯᒋᔭᖏᑦ, 
ᓯᕗᓕᖅᑎ ᐅᖃᓚᐅᕐᖓᑦ ᑕᐃᒪ 
ᖃᓄᖅᑑᕆᐊᖃᕐᓂᐊᕋᑦᑕ ᑕᒪᒃᑯᐊ ᐱᓂᐊᕈᑦᑎᒍ 
ᐸᕐᓇᒍᑎᕗᑦ. ᐅᖃᖅᑐᓂᓗ, ᐊᒻᒪᓗ 
ᕿᓂᒃᑲᓐᓃᓐᓇᕋᑦᑕ ᑮᓇᐅᔭᒃᑲᓂᕐᓂᒃ ᐊᓯᑦᑎᓐᓂᒃ. 
 
ᐅᖃᖅᑏ, ᐊᖏᖃᑎᒋᑦᑎᐊᖅᑕᕋ ᓯᕗᓕᖅᑎ. ᐄ, 
ᐊᔾᔨᐅᖏᑦᑐᓂᒃ ᐱᔭᕆᐊᖃᖅᑐᒍᑦ ᑕᐃᒪ ᓇᓂᓯᕕᒻᒥ 
ᑐᓚᑦᑕᕐᕕᐅᒐᔭᖅᑐᖅ ᐊᑲᐅᒐᔭᕆᐊᖓ 
ᐅᖅᓴᑕᕐᕕᐅᓗᓂ ᑐᓚᑦᑕᕐᕕᐅᓗᓂ ᑕᑉᐹᓂ 
ᓱᓪᓗᓕᒻᒧᑦ ᐃᓱᒪᒋᔭᐅᑦᑎᐊᕆᐊᖃᖅᑯᖅ. 
ᐊᑐᖅᑕᐅᖃᑦᑕᕐᖓᑦ ᓂᐅᕋᐃᕕᐅᓪᓗᓂ 
ᐊᐅᓱᐃᑦᑐᕐᒧᑦ ᐊᒻᒪᓗ ᑰᒑᖅᔪᒻᒧᑦ. ᐆᓇᖅᓯᓂᖅ, ᓯᓚ 
ᐊᓯᔾᔨᐸᓪᓕᐊᑎᓪᓗᒍ, ᓂᕆᐅᒋᔭᐅᒻᒪᑕ 
ᐊᖅᑯᑎᒋᔭᐅᓂᐅᓴᖅᓛᕐᖓᑦ. 
 
ᓯᕗᓕᖅᑎᐅ ᐅᖃᐅᓯᕆᓚᐅᖅᑕᖓ. ᒐᕙᒪᑐᖃᒃᑯᓪᓕ 
ᐊᑐᕐᓂᐊᕐᒪᑕ $100,000,000-ᓂᒃ ᑖᑦᓱᒪ. 
ᐃᓱᒫᓗᒍᑎᖃᕋᒪ ᓄᓇᕗᑦ ᒐᕙᒪᒃᑯᖏᑦ  

ᐱᓕᕆᖃᑎᖃᓗᐊᓐᖏᒻᒪᑕ ᒐᕙᒪᑐᖃᒃᑯᓐᓂᒃ. ᐃᒫᒃ, 
ᑕᒪᒃᑯᐊ ᖃᓄᖅ ᐊᑑᑎᖃᕈᓐᓇᕐᓂᖏᓐᓂᒃ. 
ᐃᓱᒫᓗᒃᑲᒪᓗ ᕿᒥᕐᕈᒻᒪᑕ ᒪᑐᓯᓂᐊᕆᐊᑦᓴᖅ 
ᓇᓂᓯᕕᒻᒥᒃ ᒥᑦᑕᕐᕕᖓᓂᒃ. 
 
ᐅᖃᖅᑏ, ᑕᐃᒪ ᐊᖏᖅᑕᐅᒍᒪᒐᓗᐊᖅᑯᖓ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᓐᓇᕐᓗᒍ ᐅᖃᐅᓯᕋ.  
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᖓ. 
ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ ᑲᔪᓯᓚᐅᕆᑦ, ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 
ᐱᓕᕆᖃᑎᖃᓗᐊᓐᖏᒻᒪᑦ ᒐᕙᒪᑐᖃᒃᑯᓐᓂᒃ 
ᓴᖅᑮᔪᓐᓇᕐᓂᖓᓂᒃ. ᐃᓱᒫᓗᒃᑲᒪᓗ ᐃᓱᒪᒻᒪᑕᒎᖅ 
ᒥᑦᑕᕐᕕᐅᔪᒥᒃ ᓇᓂᓯᕕᒻᒦᑦᑐᒥᒃ ᓱᐴᔫᓄᑦ 
ᐅᐸᑦᑕᐅᒍᓐᓇᖅᑐ ᐃᒃᐱᐊᖅᔪᒻᒨᖓᔪᖅ ᐊᖅᑯᑎᐅᔪᖅ 
ᒪᑐᔭᐅᓗᓂ. 
 
ᐅᖃᐅᓯᕆᒋᐊᓐᖓᖅᑲᐅᓪᓗᒍ ᒐᕙᒪᒃᑯᑦ ᑎᓕᐅᖅᑐᒋᑦ 
ᓄᖅᑲᑲᐃᓐᓇᕐᓗᑎᒃ ᑖᓐᓇ ᐊᔾᔨᐅᖏᑦᑐᒥᒃ 
ᑲᒪᒋᔭᐅᒍᓐᓇᕋᔭᕐᖓᑦ ᖃᓄᖅᑑᕈᑕᐅᓗᓂ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 193 - 3(2): 

ᐃᑲᔪᖅᓱᐃᓂᖅ ᐊᖑᓇᓱᑦᑎᓂᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᖃᑕᐃᕗᖓᑦᑕᐅᖅ ᑕᐅᕙᒃᑯᐊ  

ᓇᓄᓕᕆᓇᓱᒃᑐᑦ ᒪᑐᓯᓇᓱᓚᐅᖅᑐᖅ ᓵᓚᐅᓯᒪᒻᒪᑕ 
ᐅᓪᓗᒥ. 
 
ᑕᐃᒫᒃ ᑕᕝᕙ ᑖᓐᓇ ᑭᓪᓕᓐᖑᐊᕆᔭᐅᓚᐅᖅᑐᖅ 
ᐲᔭᖅᑕᐅᖁᓕᖅᑲᕋ ᑕᒫᓂ ᕿᑭᖅᑖᓗᒻᒥ 
ᐱᓗᐊᖅᑐᒥᒃ, ᐃᕝᕕᑦ ᓄᓇᖁᑎᑯᓗᖏᓐᓂ. 
ᐅᖃᖅᑎᑦᑎᔩ, ᑖᒃᑯᐊ ᒐᕙᒪᑐᖃᒃᑯᑦ 
ᒪᑐᓯᓯᒪᓚᐅᕐᖓᑕ ᑕᒪᒃᑯᓂᖓ 
ᑮᓈᐅᔭᓕᐅᕋᓱᑉᐸᑦᑐᓂᒃ ᓇᓄᕐᓄᑦ. ᓱᓕ ᒪᑐᓯᒪᒻᒪᑦ 
ᐅᓪᓗᒥ. ᑖᒃᑯᐊ ᑕᕝᕙ ᓯᓚᖅᔪᐊᕐᒥ ᐊᖏᖅᑎᓪᓗᒋᑦ 
ᒪᑐᓯᒪᖁᔨᑎᓐᓇᒋᑦ. ᑖᓐᓇ ᓇᓄᓕᕆᓂᖅ 
ᒪᑐᐃᖅᑕᐅᑲᓐᓂᖁᔭᕋᓗᐊᕐᕋ. 
 
ᑖᒃᑯᐊ ᒐᕙᒪᒋᔭᑯᓗᑉᐳᑦ ᐃᓇᒋᐊᒃᑲᓂᖅᑲᒃᑲ 
ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 
ᐅᖃᐅᔾᔪᐃᑉᒋᐊᒃᑲᓂᕐᓗᑎᒃ 
ᒪᑐᓯᒪᓐᖑᐊᑎᑦᑎᖏᓚᐅᕐᓕᑦ. ᐊᒻᒪᓗ, ᑕᐃᒃᑯᓂᖓ 
ᐊᓯᕙᖅᐸᑦᑐᑯᓗᓐᓂᒃ ᑕᒪᑐᒧᖓ 
ᐊᒃᑐᖅᑕᐅᑲᒻᒪᒃᓯᒪᔪᓂᒃ ᒪᑐᔾᔪᑐᒋᓚᐅᖅᑕᖏᓐᓄᑦ 
ᑮᓇᐅᔭᓕᐊᕆᓂᐊᕐᓚᐅᖅᑕᖏᓐᓄᑦ 
ᐊᓐᓇᐃᖅᑕᐅᓯᒪᒻᒪᑕ ᐅᑎᖅᑎᑕᐅᓚᐅᕐᓕᑦ 
ᒐᕙᒪᑐᖃᒃᑯᓐᓄᑦ. 
 
ᑕᐃᒫᒃ ᑕᕝᕙ ᐅᖃᓐᖑᐊᓚᐅᕐᖓᑎᒃ ᒐᕙᒪᑐᖃᒃᑯᑦ, 
ᑖᒃᓱᒥᖓᒍᒃ ᐃᓱᒫᓗᒃᑎᒃ. ᑖᓐᓇ ᐊᓂᒍᓐᖓᖅ. 
ᐊᒻᒪᓗ, ᐅᖃᖅᓯᒪᓚᐅᕐᕆᓪᓗᑎ ᒐᕙᒪᒃᑯᒡᒎᖅ 
ᓄᓇᕗᑦᒥ ᑰᑕᑖᕆᐊᖃᓐᖓᑕ; ᑕᒪᓐᓇᓗ 
ᐊᕝᕕᐊᕈᑕᐅᒍᓐᓃᖅᑐᓂ. ᑕᐃᒃᑯᐊ ᒐᕙᒪᑐᖃᒃᑯᑦ 
ᐅᖃᐅᔾᔭᐅᒋᐊᒃᑲᓐᓂᕈᕙᒃᑲ ᑕᒪᑐᒥᖓ 
ᒪᑐᐃᖅᓯᑲᓐᓂᖁᓗᒋᑦ. ᐊᒻᒪᓗ, ᑕᒪᒃᑯᓂᖓ 
ᐊᓯᕙᖅᑎᑯᓗᓐᓂᒃ ᐃᑲᔪᕆᐊᒃᑲᓂᓚᐅᕐᓕᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐊᑎᓕᐅᖅᓯᓯᒪᔪᓐᓃᕋᒪ. (ᑐᓵᔨᒃᑯᑦ)  

ᑲᑎᒪᔾᔪᑎᓂᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑖᓂᐅᓪ ᓱᐅᑦᓴᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 262 - 

3(2): ᓄᓇᕗᑦᒥ ᐃᓕᓴᐃᔨᒃᓴᐅᓂᕐᒧᑦ 
ᐱᔭᕇᖅᓯᒪᔪᐃᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓱᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑭᐅᔪᖓ 
ᐊᐱᖅᑯᑕᐅᓚᐅᖅᑐᒧᑦ ᒥᔅᑕ ᓂᓐᖓᕐᒧᑦ 
ᐅᐊᑦᑎᐊᕈᑲᓪᓚᐅᓕᖅᑐᖅ 262-3(2), ᐱᑦᔪᑎᖃᑦᑐᖅ 
ᐊᒥᓲᓂᖏᓐᓄᑦ ᓄᓇᕗᑦᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐱᔭᕇᖅᓯᒪᔪᓄᑦ. 
 
ᑲᑎᑦᑐᒋᑦ 117-ᖑᒻᒪᑕ ᐃᓕᓐᓂᐊᖅᑐᑦ ᖁᓕᓂᒃ 
ᓄᓇᓕᓐᓂ. 14-ᖑᔪᑦ ᑭᖑᓪᓕᖅᐹᖓᓐᓃᓕᖅᑐᑦ 
ᐱᔭᕇᕈᒫᓐᓂᐊᖅᑐᑦ. ᖁᓕᐅᔪᑦ ᑰᒑᖅᔪᒦᑦᑐᑎᒃ ᐊᒻᒪ 
ᑎᓴᒪᓐ ᐃᖃᓘᓐᓃᑦᑐᑎᒃ. 66-ᖑᔪᑦ 
ᓯᕗᓪᓕᖅᐹᖓᓐᓂ ᐃᓕᓐᓂᐊᕐᕆᐊᓯᔪᑦ. 
 
ᐅᑯᐊ ᐊᑖᓂ ᑎᑎᕋᖅᓯᒪᔪᑦ 
ᓇᓗᓇᐃᐱᓪᓚᓂᐊᖅᑲᒃᑲ ᐃᒪᐃᓕᖓᔪᑦ: 117-
ᖑᒻᒪᑕ ᐃᓕᓐᓂᐊᖅᐳᑦ ᑲᑎᓪᓗᒋᑦ. 
 
ᐃᖃᓗᓐᓂ: ᑎᓴᒪᓐ ᐊᕐᕌᒎᖓ ᓯᕗᓪᓕᖅᐹᖅ 
ᐊᐃᑉᐸᖓᓂ 8, 3-ᖓᓂ 8, 4-ᖓᓂ 4, 
ᐃᓂᓪᓚᐸᓂᐊᔪᑦ 2 ᑰᒑᖅᔪᒃ ᖁᓕᐅᔪᑦ 
ᐱᔭᕇᓐᓂᐊᓕᖅᑐᑦ ᐊᕐᕌᒍᖓᓂ ᑎᓴᒪᖓᓂ. 7-
ᐸᖑᒋᓪᓗᑎᒃ ᐊᐃᑉᐸᖓᓃᓕᖅᑐᑦ ᑲᖏᖅᖠᓂᕐᒥ 
ᐃᖃᓗᒃᑑᑦᑎᐊᕐᒥᓗ, 8-ᖑᓪᓗᑎᒃ ᐸᖕᓂᖅᑑᒦᑦᑐᑦ, 
13 ᐱᒋᐊᓕᕋᑖᑦ. ᒥᑦᑎᒪᑕᓕᒃᒥ 6, 11 ᑭᓐᖓᕐᓂ, 
12 ᖁᓪᓗᖅᑑᒥ, 12 ᖃᒪᓂᖅᑐᐊᕐᒥ ᐊᒻᒪ 12 
ᕿᑭᖅᑕᖅᔪᐊᕐᒥ. ᑖᒃᑯᐊ ᓯᕗᓪᓕᖅᐹᖓᓂ 
ᐊᕐᕌᒎᖓᓃᑦᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᖁᔭᓐᓇᒦᒃ, ᕼᐊᓐᑐ ᑐᑐ.  

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 265 - 

3(2): ᐊᑦᔨᐅᖏᑦᑐᒥᒃ ᐃᓕᖅᑯᓯᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᖅᑯᓯᐅᕙᑦᑐᑦ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑭᐅᔾᔪᑎᒋᔭᕋᓕ ᐊᐱᖅᑯᑎᖓ 265-3(2), 
ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᐱᖓᓐᓇᖓᓄᑦ. ᑖᒃᑯᐊ ᐊᔾᔨᐅᖏᑦᑐᒥᒃ 
ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓕᖅᑯᓯᐅᕙᑦᑐᑦ ᐃᒫᒃ ᓂᕈᐊᕋᔅᓴᓕᐅᕐᓂᕐᒧᑦ ᐃᒫᒃ 
ᐆᒪᖅᑯᑎᓕᕆᔨᒃᑯᓐᓂᑦ ᐊᒻᒪ ᑐᓂᔭᐅᒐᓗᐊᕐᓗᓂ 
ᒪᓕᒃᑕᐅᔭᕆᐊᖃᑦᑐ. 
 
ᐄ, ᑖᓐᓇ ᓵᓚᖃᐅᓯᐊᖑᒐᔭᖅᑐᖅ ᑕᒫᓂ 
ᐃᓕᓴᕆᔭᐅᒍᓐᓇᕐᓗᓂ ᒫᓂᑑᕙᒦᒋᐊᖃᓐᖓᑦ. 
ᖃᐅᔨᒪᖏᑦᑐᖓ ᑐᓂᔭᐅᓛᕐᒪᖔᑦ ᑲᓄᖅ 
ᑕᐃᒃᓱᒧᖓ ᓂᕈᐊᕋᔅᓴᐅᓚᐅᖅᑐᒧᑦ. ᐊᐱᖅᑯᑎᒐ 
ᒥᓂᔅᑕᒧᑦ. 
 
ᑭᐅᔾᔪᑎᒐ ᑖᒃᓱᒧᖓ ᓂᕈᐊᕋᔅᓴᓕᐊᖑᓯᒪᔪᖅ 
ᐊᖏᖅᑕᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᑦ 
ᑲᑐᔾᔨᖃᑎᒌᓐᓄᑦ ᒫᓂᑑᕙᒥ. ᓈᒻᒪᑐᔅᓴᐅᓚᐅᕐᖓᑦ 
ᒪᓕᓪᓗᒋᑦ ᒪᓕᒋᐊᖃᑦᑕᖏᑦ ᐊᖏᕋᔭᓐᓂᖏᑦᑐᖅ 
ᑕᐃᒪᐃᖏᑉᐸᑦ. 
 
ᒪᓕᒐᓕᐅᖅᑎᐅᔪᖅ ᐅᖃᐅᓯᖃᕈᒪᑉᐸᑦ ᑖᒃᑯᓄᖓ 
ᑐᑭᓯᒋᐊᕐᓗᓂ ᐅᑯᐊᖑᔪᑦ HRMM-ᒥ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᓂᕐᒧᑦ 17275 
Portage Avenue, Manitoba ᑐᕌᕈᑎᖓ R3B 
2B3. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. 5: ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, 
ᒥᔅᑕ ᓯᐊᓪ.  

 
ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 305 - 3(2): ᑳᑦᑐᕌᑦ ᐱᓇᓱᒍᒪᔪᓄᑦ 

ᐃᓗᑦᓴᐅᒐᔭᖅᑐᓄᑦ ᐋᖅᑭᑦᓱᕈᒫᕐᓂᐊᖅᑐᓄᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᒍᒪᔭᕋ ᒥᓂᔅᑕᒧᑦ 
ᐃᓪᓗᓕᕆᔨᖅᔪᐊᒃᑯᓐᓄᑦ. 
 
ᐊᕐᕌᓂᐅᓕᖅᑐᖃᐃ ᑳᑦᑐᕌᑦᑖᕈᑕᐅᓲᒥᒃ 
ᓴᖅᑭᖅᑐᖃᓚᐅᕐᒪᑦ ᑕᐃᒃᑯᓄᖓ ᐱᓇᓱᒍᒪᔪᓄᑦ 
ᑕᐃᒃᑯᓄᖓ ᐃᓗᑦᓴᐅᒐᔭᖅᑐᓄᑦ 
ᐋᖅᑭᑦᓱᕈᒫᕐᓂᐊᖅᑐᓄᑦ ᓄᓇᕗᒻᒥ 
ᐊᑕᐅᓯᐅᔪᑦᓴᐅᓚᐅᓐᖏᒻᒪᑦ ᓴᖅᑭᖅᑕᐅᔪᖅ. 
 
ᐊᐱᖅᑯᑎᒋᒍᒪᔭᕋᓕ, ᑕᐃᒃᑯᐊ ᑭᒃᑯᑦ ᓂᕈᐊᓚᐅᖅᑲᑦ 
ᑕᐃᒃᑯᓂᖓ ᑐᑦᓯᕋᐅᑕᐅᔪᓂᒃ ᑕᒪᒃᑯᓂᖓ 
ᑕᐃᒃᑯᐊᖑᔪᑦᓴᐅᓚᐅᓐᖏᒃᑲᓗᐊᖅᑯᑦ ᑕᐃᒃᑯᐊ 
ᑭᕕᑦᑎᔾᔪᑎᓄᑦ ᐱᓚᐅᖅᑐᑦV ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᔨᒃᑯᓐᓄᑦ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᓴᖅᑎᒍᒪᔪᖅ ᑕᐃᒃᑯᐊᓴᐃᓐᓇᐅᓗᐊᖅᑐᑦ, 
ᐋᒡᒐᓕᐊᓰᑦ. ᖃᐅᔨᒪᓪᓚᕆᓐᖏᑦᑐᖓ ᑭᒃᑯᑦ ᑕᐃᒃᑯᐊ 
ᓂᕈᐊᓚᐅᕐᒪᖔᑕ. 
 
ᑕᐃᒃᑯᐊ ᐃᖅᑲᓇᐃᔭᖅᑎᒋᔭᑦᓴᕆᓚᐅᖅᑕᕗᑦ. 
ᑕᐃᒃᑯᓂᖓ ᖁᓕᐅᕙᓪᓚᐃᓚᐅᕐᖓᑕ 13-ᓘᓐᓃᑦ 
ᕿᒥᕐᕈᓇᓚᐅᖅᑐᒋᑦ ᑕᒪᒃᑯᐊ ᑐᑦᓯᕋᐅᑎᖏᑦ 
ᓇᐃᓪᓕᑎᒋᐊᖅᑕᐅᓚᐅᕐᒪᑦ ᒪᕐᕉᓐᓄᑦ 
ᐱᖓᓱᓪᓘᓐᓃᑦ. ᐊᒻᒪ, ᖃᐅᔨᓴᖅᑕᐅᓕᓚᐅᖅᑐᑎᑦ  

ᕿᒥᕐᕈᓪᓗᑎᒃ ᑕᐃᒃᑯᐊ ᐃᓱᒪᓕᐅᓚᐅᓐᖏᓐᓂᖏᓐᓂ 
ᑲᔪᓯᓚᐅᖅᑎᓐᓇᒍ. 
 
ᖃᐅᔨᑦᑎᐊᕈᓐᓇᖅᑕᕋᓗᐊᒃᑲ ᑕᐃᒃᑯᐊ 
ᑭᒃᑯᓪᓚᑦᑖᖑᓚᐅᕐᒪᑕ ᓂᕈᐊᖅᑎᑕᐅᓚᐅᖅᑐᑦ. 
ᑭᓯᐊᓂ ᑖᒃᑯᐊ ᓵᓐᓂ ᐱᑕᖃᓐᖏᒻᒪᑕ. 
ᖁᕕᐊᓱᓐᓂᐊᖅᑐᖓ ᑐᓂᒋᐊᖏᑦᑕ ᑖᑦᓱᒧᖓ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᒥᓂᔅᑕ ᒪᓕᒐᓕᐅᕐᕕᒻᒧᑦ ᖃᐅᔨᒃᑲᐃᒍᓐᓇᖅᑲ, ᑖᓐᓇ 
ᑲᒻᐸᓂᐅᔪᖅ ᓇᒥ ᐃᓂᖃᕐᒪᖔᖅ, ᐊᕙᓗᒃᓴᓂᒃ 
ᓴᓇᔪᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᕌᕈᑎᖓ ᐱᓯᒪᓐᖏᓇᒃᑯ. 
ᓯᓚᑖᓃᑐᐃᓐᓇᖅᑐᖅ Ottawa ᓂᒋᐊᓂ 
ᑕᐅᓄᖓ 8 minutes-ᖑᕙᓪᓚᐃᔪᖅ. 
ᐅᖓᓯᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ 
ᒪᓕᒐᓕᐅᖅᑎ ᐅᖃᕈᓐᓇᖅᑲ ᑳᓐᑐᕌᒃᒥᒃ 
ᐊᑎᓕᐅᕈᑎᖃᓚᐅᕐᒪᖔᑕ ᑕᒪᒃᑯᐊ ᐱᔾᔪᒋᓪᓗᒋᑦ 
ᐃᒡᓗᓄᑦ ᐊᕙᓗᒃᓴᐃᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑐ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᑳᓐᑐᕌᒃ ᐊᑎᓕᐅᖅᓯᖁᓇᖅ. 
ᑕᐃᒫ ᐱᔭᕇᖅᑕᐅᓕᖅᑎᓪᓗᒍ, ᐊᕝᕙᒋᑦ 
ᐱᔭᕇᖅᑕᐅᓯᒪᓕᖅᑎᓪᓗᒋᑦ, ᒫᓐᓇ ᐅᖃᓕᒪᒐᑦᑕ 
ᑕᒡᒐ ᖃᑦᓯᑐᕐᒪᖔᖅ ᐱᓯᒪᓐᖏᓐᓇᒃᑯ. ᑭᓯᐊᓂ, 
ᐅᖃᐅᓯᕆᒋᐊᑦᓴᖅ ᖁᕕᐊᓱᑐᐃᓐᓇᕐᓂᐊᖅᑯᖓ 
ᑐᑭᓯᒋᐊᓚᐅᕐᓗᒍ. ᑖᓐᓇ ᑐᑭᓯᒋᐊᕈᑎᒃᓴᖅ 
ᑐᓂᒍᓐᓇᖅᑕᕋ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. 
ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ, 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᓐᓇ 
ᐱᔾᔪᑎᒋᓗᐊᕋᑖᖅᑕᕋ, ᑕᐃᒃᑯᐊ ᑭᕕᒃᓯᔾᔪᑎᓄᑦ 
ᐅᑎᑐᐃᓐᓇᓕᕐᒥᒐᑦᑕ. 
 
ᑎᑭᓴᐃᓚᐅᕋᑦᑎᒍᑦ ᑳᓐᑐᕌᖓᓗ 
ᐊᑎᓕᐅᖅᑕᐅᔪᕕᓂᐅᓪᓗᓂ. ᑕᐃᒪ 
ᐃᖅᑲᓇᐃᔭᖅᑎᓄᑦ ᐊᑎᓕᐅᖅᑕᐅᓂᕐᖓᑦ. 
 
ᑕᒪᒃᑯᐊᓕ ᐱᐅᓐᖏᒥᑉᐸᑕ, ᐃᒪᓐᓇ 
ᓇᓗᓇᐃᖅᑕᐅᓲᖑᒐᓗᐊᕐᖓᑕ 
ᓇᓗᓇᐃᖅᑕᐅᔾᔪᑎᓂᒃ 
ᓇᓗᓇᐃᖅᑕᐅᓯᒪᕙᓪᓚᐃᖏᒻᒪᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒪᒥᐊᓇᐅᒐᓗᐊᖅ ᑐᑭᓯᓂᕐᓗᑉᐸᑦ. 
ᐊᐱᕆᖅᑲᐅᒻᒫᖓ, ᐊᒻᒪᓗ ᖃᐅᔨᒋᐊᖅᑲᐅᒐᒃᑯ. 
 
ᑕᒪᒃᑯᐊ ᑎᑎᕋᐅᔭᖅᓯᒪᓂᖏᑦ 
ᖃᓄᐃᑦᑑᒋᐊᖃᓐᓂᖏᓪᓗ ᑕᒪᒃᑯᐊ ᐃᓘᓐᓇᑎᒃ 
ᕿᒥᕐᕈᔭᐅᓯᒪᓕᖅᑐᑦ ᑳᑦᑐᓛᖃᑦᑐᓄᑦ.  

ᐱᔭᕆᐊᑐᓕᕆᔨᖓᓐᓄᑦ ᑖᓐᓇ 
ᐃᓕᓴᕆᔭᐅᔾᔪᑎᖃᑦᑐᖅ ᐸᐃᑉᐹᓂᒃ, ᐃᒪᓐᓇ 
ᓯᕗᒧᐊᒋᐊᕈᑎᖃᓚᐅᕐᕋᑎᒃ ᑖᒃᑯᓂᖓ 
ᖃᐅᔨᒋᐊᓚᐅᖅᑐᑦ. 
 
ᑖᓐᓇ ᕿᒥᕐᕈᔭᐅᓚᐅᖅᑐᖅ ᑲᒪᔨᒻᒪᕆᐅᔪᒧᑦ 
ᐱᒋᐊᖅᑕᐅᓚᐅᖏᓐᓂᖓᓂ ᓴᓇᔭᐅᓂᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ. 

ᖃᐅᔨᓴᖅᑎᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᑮᓇᐅᔭᓕᕆᓂᕐᒨᖓᔪᖅ. 
 
ᑕᒫᓂ ᐅᓪᓛᖅ ᐅᖄᓚᕕᐅᖅᑲᐅᒐᒪ ᒪᐃᔭᒥᒃ 
ᕼᐋᒻᓚᖓᓂ ᑰᒑᖅᔫᑉ, ᐃᓱᒪᓪᓗᓂ ᖃᖓᐅᒐᔭᕐᒪᖔᑦ 
ᑖᒃᑯᐊ ᐃᒥᐊᓗᓕᕆᓂᕐᒧᑦ ᖃᐅᔨᓴᖅᑎᐅᔪᐃᑦ 
ᓄᓇᓕᑦᑎᓐᓅᓐᓂᐊᕐᖓᑕ, ᐅᑭᐊᒃᓵᖅ 
ᐅᐸᐅᑎᓚᐅᕐᓂᓐᖓᑦ. ᐊᒻᒪᓗ ᐃᓱᒪᓕᕐᖓᑦ ᖃᖓ 
ᓄᓇᓕᓐᓅᓂᐊᕐᒪᖔᑕ ᖃᐅᔨᒍᒪᒐᓗᐊᕐᒪᑕ ᑖᒃᑯᐊ 
ᕿᒥᕐᕈᓕᖅᑲᑕ ᐃᒥᐅᓗᓕᕆᓂᕐᒧᑦ ᐱᖁᔭᕐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᓂᓐᖓᖅ 
ᐊᐱᕆᒻᒪᑕ. ᐅᖃᖅᑏ, ᑕᐃᒃᑯᐊ ᐅᖃᕝᕕᒋᓪᓗᒋᑦ 
ᐃᒃᓯᕙᐅᑕᐅᔪᑦ ᐃᒥᐊᓗᓕᕆᓂᕐᒧᑦ,  

ᐊᕐᕌᓂᐅᓚᐅᖅᑐᖅ, ᐅᑭᐊᒃᓵᖅ, ᑖᒃᑯᐊ 
ᕿᒥᕐᕈᓂᐊᑐᐃᓐᓇᑎᓪᓗᒋᑦ ᒥᓂᔅᑕ. 
 
ᒫᓐᓇᒫᖅ ᑐᓴᖅᑎᑦᑎᓂᐊᓕᖅᑐᖓ ᐊᑎᕐᓂᒃ 
ᐊᖏᖃᑕᐅᓯᒪᔪᑦ ᑕᒃᑯᐊ ᕿᒥᕐᕈᔪᓂ 
ᖃᐅᔨᓴᖅᑐᓃᖃᑕᐅᓂᐊᖅᑐᓂᒃ. 
ᐃᖃᓗᓐᓅᑎᓐᓂᐊᖅᓱᑎᒍᓗ ᑲᑎᒪᖃᑎᒋᓚᐅᕐᓗᒋᑦ 
ᐃᐳᕈᒥ. ᑕᐃᑲᓐᖓᑦ ᐋᖅᑭᒃᓱᐃᓕᕐᓂᐊᖅᑐᖅ 
ᐱᕕᒃᓴᒥᓂᒃ ᓇᒧᓐᖓᐅᓂᐊᕐᒪᖔᕐᒥᒃ ᑕᒪᒃᑯᓂᖓ 
ᖃᖓᑭᐊᖅ ᑰᒑᖅᔪᓕᐊᕐᓂᐊᖅᑑᒐᓗᐊᑦ. ᑕᐃᒪ 
ᐋᖅᑭᒃᓱᐃᓕᕐᓂᐊᕐᒪᑕ 14 ᑕᖅᑭᓂᒃ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ 
ᐊᐱᖅᑯᑎᒃᑯᑦ. ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ. 

McClintock Channel (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐊᕙᑎᓕᕆᓂᕐᒧᑦ ᒥᓂᔅᑑᔪᖅ. 
 
ᐊᐱᕆᓚᐅᖅᓯᒪᒐᒪᐃᓛᒃ ᑕᓗᖅᔪᐊᕐᒥᐅᑦ ᐊᒻᒪᓗ 
ᐅᖅᓱᖅᑑᕐᒥᐅᑦ ᐃᓱᒪᔅᓱᑎᑦᑎᐊᖅᑐᒋᑦ ᐅᕙᓐᓄᑦ 
ᐅᖄᓚᕕᐅᓐᖑᐊᑕᖅᓯᓐᓇᓚᐅᕐᕋᒪ 
ᑕᐅᕙᓂᒥᐅᑕᑯᓗᓐᓄᑦ. ᑕᐃᒃᑯᐊᒎᖅ ᐅᓇᓂ 
McLintock Channel-ᒧᑦ 
ᐊᓯᕙᕆᐊᖅᐸᓐᓂᕋᓗᐊᕐᒪᑕ ᑕᒪᓂᖃᐃ ᐊᕐᕌᒍ 
ᑕᐃᒪᐃᓕᖅᑎᓪᓕᒍ ᐅᐱᓐᖓᔅᓵᖑᓕᖅᑎᓪᓗᖑ 
ᐆᑦᑐᖅᓯᐅᕆᐊᖅᑐᑎᒃ ᐊᒻᒪᓗ ᐅᔾᔪᒃᓯᐅᕆᐊᖅᑐᑎᒃ. 
 
ᑭᓯᐊᓂᒎᖅ ᒫᓐᓇᒃᑯᑦ 
ᑕᐃᒪᐃᒍᓐᓇᐃᓕᖃᑦᑕᖅᓯᒪᒻᒪᑕ ᓇᓄᕐᓄᑦ 
ᓄᖅᑲᐅᒥᑎᑕᐅᓯᒪᓪᓗᑎᒃ. ᐃᒫᒃ 
ᓇᓐᓄᒍᓐᓇᖏᒻᒪᑕᒎᖅ ᑕᐅᓇᓂ. ᑕᐃᒫᒃ ᑖᓐᓇ 
ᐊᐱᕆᔪᒪᔭᕋᓗᐊᕐᕋ ᒥᓂᔅᑑᔪᑦ ᑖᒃᓱᒥᖓ 
ᕿᒥᕐᕈᕙᓪᓕᐊᒍᓐᓇᕐᒪᖔᑦ ᑕᓗᖅᔪᐊᕐᒥᐅᑕᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᑦᒧ, ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᒻᒥᔭᕋ ᑖᓐᓇ 
ᒪᓕᒐᓕᐅᖅᑎ. ᐅᖃᐅᑎᒍᒪᔭᕋ ᑖᓐᓇ ᒪᓕᒐᓕᐅᖅᑎ, 
ᑖᒃᑯᐊ ᑕᓗᖅᔪᐊᕐᒥᐅᑦ ᒫᓐᓇ ᑰᑕᖃᖏᑦᑐᑦ 
McLintock Channel-ᒧᑦ. ᑭᓯᐊᓂ ᐱᑕᖃᖏᑦᑐᖅ 
ᐊᓐᖑᑕᐅᔪᓐᓇᖅᑐᓂᓪᓗ. 
 
ᑭᓯᐊᓂ ᑎᓕᐅᕋᔭᖅᐸᒃᑲ ᑕᓗᖅᔪᐊᕐᒥᐅᑦ 
ᑲᔪᓯᑐᐃᓐᓇᖁᓪᓗᒋᑦ ᐊᕐᕌᒍᑕᒫᑦ 
ᐱᒍᓐᓇᖅᑕᖏᓐᓂᒃ, ᓇᓐᓄᒍᓐᓇᖅᑕᖏᓐᓂᒃ. 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐱᖁᑎᖏᑦ 
ᓱᕋᑦᑎᖅᑕᐅᑉᐸᑕ, ᐊᑦᑕᓇᖅᑐᒥᑉᐸᑕᓘᓐᓂᑦ 
ᑐᖁᑦᑎᒍᓐᓇᖅᑐᑦ. 
 
ᐅᖃᐅᑎᒐᔭᖅᐸᒃᑲ ᑕᐃᒫᒃ ᑖᒃᑯᐊ 
ᐊᕕᑦᑐᖅᓯᒪᓂᐅᔪᓂᒃ ᐆᒪᔪᓕᕆᔨᐅᔪᑦ ᑲᑎᒪᔨᖏᑦ 
ᐃᓱᒪᓕᐅᖅᑎᐅᒻᒪᑕ ᐱᓕᕆᖃᑎᒌᒃᖢᑎᒃ ᑖᒃᑯᑎᒎᓇ 
ᐊᕕᒃᑐᖅᓯᒪᔪᒃᑯᑦ ᐆᒪᔪᓕᕆᔨᔾᔪᐊᖏᑎᒍᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
(ᑐᓵᔨᒃᑰᕈᓐᓃᖅᑐᖅ) ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᑕᐃᒫ? ᖁᔭᓐᓇᒦᒃ. (ᑐᓵᔨᒃᑯᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 308 - 3(2): ᒐᕙᒪᒃᑯᑦ ᑎᒥᖁᑎᖏᑕ 

ᑲᑎᒪᔨᖏᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ 
ᑮᓇᐅᔭᓕᕆᔨᒃᑯᑦ, ᒥᓂᔅᑕ ᐲᑕᓴᓐ. 
 

ᐅᖃᖅᑏ, ᔪᓂᒥ ᐊᕐᕌᓂ ᒪᓕᒐᓕᐅᖅᑏᑦ 
ᑐᓂᔭᐅᓚᕐᖓᑕ ᐊᔾᔨᖏᓂᒃ ᐱᓕᕆᐊᔅᓴᖏᑕ 
ᒐᕙᒪᒃᑯᑦ ᑎᒥᖁᑎᖏᑦᑕ ᑲᑎᒪᔨᖏᓐᓄᑦ, ᑖᒃᑯᐊ 
ᑕᐃᔭᐅᔪᑦ ᖃᓪᓗᓈᑐᑦ Crown Agency Council. 
 
ᑖᓐᓇ ᒥᓂᔅᑕᐅᓪᓗᓂ ᐃᒃᓯᕙᐅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑲᑎᒪᔨᐅᓪᓗᑎᒃ 
ᓯᕗᓕᖅᑎᑦ ᐊᒻᒪᓗ ᒥᓂᔅᑕᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᒪᓕᑦᑐᒋᑦ ᑖᒃᑯᐊ 
ᐱᓕᕆᐊᔅᓴᖏᑦ ᑖᒃᑯᐊ ᑎᒥᐅᔪᑦ ᑲᑎᒪᓂᖏᑦ 
ᐱᖓᓱᑦ ᑕᖅᑮᑦ ᓈᒑᖓᑕ ᑲᑎᒪᖃᑦᑕᕆᐊᖃᕐᖓᑕ. 
ᒪᕐᕈᐃᖅᖢᑎᒃ ᑲᑎᒪᓯᒪᓕᒻᒪᑕ. 
 
ᒫᓐᓇ ᐅᓪᓗᒥᒧᑦ ᒥᓂᔅᑕ, ᑖᒃᑯᐊ ᖃᔅᓯᐊᖅᑎᖅᓱᑎᒃ 
ᑲᑎᒪᖃᑦᑕᖅᓯᒪᓕᖅᑲᑦ ᐊᒻᒪᓗ ᑭᓱᓂᒃ 
ᐃᓱᒪᓕᐅᕈᑎᖃᖅᓯᒪᕙᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᒻᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᑏ. ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 
ᐃᑉᐸᒃᓴᖅᑑᖅ ᑕᐃᒫᒃ ᐊᐱᕆᓐᓂᓚᐅᕐᓕ 
ᑲᑎᒪᑎᓪᓗᑕ ᑐᖏᓕᕋ ᐱᖃᑕᐅᑎᓪᓗᒍ. 
 
ᑖᓐᓇ ᓇᓗᓇᐃᕐᕕᒋᒍᒪᔭᕋ ᑖᒃᑯᐊ ᑲᑎᒪᓯᒪᔪᑦ 
ᐊᒻᒪᓗ ᑭᓇᒃᑰᓂᖏᑦ ᑕᒻᒪᓐᖏᑕᖏᑦ. 
ᑲᑎᒪᖃᑦᑕᖅᑐᒍᑦ, ᒪᕐᕈᐋᖅᑎᖅᓱᑕ ᐃᓛᒃ 
ᑲᑎᒪᓯᒪᓕᖅᑐᒍᑦ. ᑕᒪᒃᑯᐊ ᓂᕆᐅᒋᔭᐅᔪᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᐅᖃᐅᓯᐅᖃᑦᑕᖅᑐᑦ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙ 
ᐱᓕᕆᐊᒃᓴᓗᐊᑕᕆᖕᒪᒋᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᑲᑎᒪᔨᕋᓛᖑᔪᓄᑦ, ᑎᑎᖅᑲᓕᐅᕐᓂᖅ ᑎᒥᐅᔪᑦ 
ᐱᓕᕆᐊᖏᓐᓂᑦ ᓂᕆᐅᒋᔪᒪᔭᖏᓐᓂᒃ ᑖᒃᑯᐊ 
ᒐᕙᒪᖏᑕ ᓄᓇᕗᑦ ᑭᒡᒐᖅᑐᕐᓗᒋᑦ ᐊᒻᒪᓗ ᒐᕙᒪᒃᑯᑦ 
ᓯᕗᓪᓕᐅᑎᓐᓇᓱᒃᑕᖏᓐᓂᒃ.  
 
ᐅᖃᖅᑏ, ᑕᒪᒃᑯᐊ ᐊᓯᔾᔨᖅᑕᐅᕋᑖᓚᐅᕐᖓᑕ. ᑕᐃᒪ 
ᐆᒃᑑᑎᒋᓗᒍ, ᐊᖓᔪᖅᑳᖃᓕᕐᖓᑕ ᖁᓪᓕᖅ 
ᑯᐊᐳᕇᓴᓐ, ᐊᒻᒪᓗ ᓄᓇᕘᒥᑦ ᐃᒡᓗᓕᕆᔨᔾᔪᐊᒃᑯᑦ 
ᓄᑖᒥᒃ ᐊᖓᔪᖅᑳᖃᖅᑰᓕᕆᓪᓗᑎᒃ. ᑖᒃᑯᐊ 
ᓄᓇᕘᒥᑦ ᓇᖕᒥᓂᖃᖅᑐᓄᑦ ᑯᐊᐳᕇᓴᓐ. 
 
ᒥᓂᔅᑕᐅᑉ ᓇᓗᓇᐃᕈᓐᓇᖅᑳ ᑖᒃᑯᐊ ᑎᑎᖅᑲᐃ 
ᐋᖅᑭᔅᓱᑦᑕᐅᓚᐅᕈᓗᐊᒻᒪᖓᑕ ᓂᕆᐅᒋᔭᐅᔪᓂᒃ 
ᑕᒪᒃᑯᐊ ᑎᒥᖁᑎᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ 
ᐅᖃᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᒻᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᑏ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ ᑖᔅᓱᒥᖓ 
ᐊᐱᕆᔾᔪᑎᖃᒻᒪᑦ. ᐅᖃᖅᑏ, ᑖᒃᑯᐊ ᑲᑎᒪᔩᑦ 
ᖃᐅᑕᒫᓅᖓᔪᓂᒃ ᑎᓕᐅᕆᔾᔪᑎᖃᖃᑦᑕᖏᓐᓇᑦᑕ. 
ᑕᐃᒃᑯᐊ ᑎᑎᕋᖅᑐᓐ ᑎᒥᖁᑎᒋᔭᐅᔪᓄᑦ, 
ᖃᐅᑕᒫᓅᖓᔪᓄᑦ ᖃᐅᔨᒪᒻᒪᑕ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᕝᕙᓂ 
ᑲᑎᒪᑎᓪᓗᒋᑦ ᒪᓕᒐᓕᐅᕝᕕᒻᒥᑦ, ᒐᕙᒪᒃᑯᑦ ᑖᒃᑯᐊ 
ᐸᓐᓇᐅᑎᓂᒃ ᑳᓐᑐᕌᖅᑎᑦᑎᓂᒻᒧᓪᓗ 
ᐊᑐᖅᑐᐊᓐᓂᖏᓐᓄᓪᓗ ᑯᐊᐳᕇᓴᒃᑯᓄᑦ 
ᓴᖅᑭᑎᑕᐅᖃᑦᑕᖁᒐᓗᐊᕐᖓᒋᑦ. 
 
ᑭᖑᕙᓐᖏᓪᓗᑎᓪᓗ ᑖᒃᑯᐊ ᓴᖅᑭᑎᑕᐅᖃᑦᑕᓪᓗᑎᒃ 
ᐊᐱᖅᑯᑎᔅᓴᖃᖅᑐᔅᓴᐅᒐᑦᑕ. ᑖᓐᓇ ᒥᓂᔅᑖ 
ᑲᑎᒪᔪᓂᔅᓴᓃᑦᑎᑕᐅᓂᐊᕋᓗᐊᖅᑳ ᑖᒃᑯᐊ 
ᑲᑎᒪᓕᖅᑲᑕ ᑭᖑᓪᓕᒻᒥ ᑲᑎᒪᔩᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᒻᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᕆᕋᑖᖅᑐᑦ. ᐄ, 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂᑦ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᐃᓚᒋᒻᒥᒻᒪᒍ ᑖᒃᑯᐊ ᐱᓕᕆᐊᔅᓴᖏᑦ 
ᐋᖅᑭᒃᓱᐃᕙᓪᓕᐊᓪᓗᑎᒃ ᑐᑭᒧᐊᒍᑎᔅᓴᖏᓐᓂᑦ 
ᑕᒪᒃᑯᐊ ᑎᒥᐅᔪᐃᑦ ᐊᐅᓚᔾᔪᑎᖏᑕ. 
 
ᑐᑭᓯᐅᒪᔭᒃᑯᑦ ᑕᒪᒃᑯᐊ ᐊᖓᔪᖅᑲᐅᑎᖏᑦ 
ᑯᐊᐳᕇᓴᖑᔪᑦ ᑎᒥᐅᔪᓪᓗ ᐱᓕᕆᐊᖃᕐᖓᑕ 
ᖃᐅᑕᒫᓅᖓᔪᓂᒃ ᐊᒻᒪᓗ ᐱᓕᕆᐊᖏᓐᓂᒃ ᑕᒪᒃᑯᐊ 
ᑎᒦᑦ. ᒐᕙᒪᒃᑯᓐᓄᑦ ᓄᑖᑦ ᑕᒃᑯᐊ ᑲᑎᒪᔨᖁᑎᖏᑦ 
ᐋᖅᑭᒃᓯᒋᐊᖃᕐᒪᑕ ᑐᑭᒧᐊᒍᑎᒃᓴᓂᒃ ᑐᕌᖅᑕᐅ 
ᓯᕗᓪᓕᐅᔾᔭᐅᔪᓂᓪᓗ ᑖᒃᑯᓄᖓ ᒐᕙᒪᒃᑯᑦ 
ᑯᐊᐳᕇᓴᖁᑎᒃᑯᖏᓐᓄᑦ ᑎᒥᒃᑯᖏᓐᓄᑦ. 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᑳ ᑖᒃᑯᐊ ᑲᑎᒪᔩᑦ 
ᑲᑎᒪᔨᖏᓪᓗ ᓱᓕᕆ ᓱᓇᐅᒻᒪᖔᑕ? 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᒥᓂᔅᑐ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐱᕕᒃᓴᖃᕈᒪ ᑖᓐᓇ ᓈᒐᔭᖅᐸᓪᓚᐃᔭᕋ 
ᑖᓐᓇ ᐊᐱᖅᓱᕐᓇᖅ ᑖᒃᑯᐊ ᑲᑎᒪᔩᑦ ᐊᐅᓚᑦᑎᔩᓪᓗ 
ᐱᓕᕆᐊᖏᑦ ᑭᓲᒻᒪᖔᑕ. 
 
ᐊᓪᓚᑦᑎᐅᓪᓗᖓ ᑕᐃᑲᓂ ᑲᑎᒪᔨᐅᖃᑕᐅᖃᑦᑕᕋᒪ, 
ᑖᓐᓇ ᓇᓗᓇᐃᕐᕕᒋᔪᓐᓇᖅᑕᕋ ᑖᒃᑯᐊ ᐱᓕᕆᐊᖏᑦ 
ᑲᑎᒪᔩᑦ ᐋᖅᑭᒃᓱᐃᖃᑦᑕᖅᑐᑦ ᑖᒃᑯᓂᖓ. 
 
ᑕᐃᒃᑯᐊ ᑲᑎᒪᔨᐅᔪᑦ ᑖᒃᑯᓂᖓ ᒥᓂᔅᑕᒧᑦ 
ᐱᓕᕆᐊᖃᖅᑐᓂᒃ ᑕᒪᒃᑯᓂᖓ ᑐᑭᒧᐊᒍᑎᒃᓴᓂᒃ 
ᑐᓂᐅᔭᖃᑦᑕᖅᑐᑦ, ᐊᖓᔪᖅᑳᖏᓐᓄᓪᓘᓐᓃᑦ. ᑖᓐᓇ 
ᑲᑎᒪᔩᑦ ᐊᖓᔪᖅᑳᖓᑦ ᒥᓂᔅᑕᒧᑦ 
ᑭᐅᖃᑦᑕᕆᐊᖃᖅᑐᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ.  
 
ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 309 - 3(2): ᒐᕙᒪᐅ 

ᐃᓪᓗᖁᑎᖏᓐᓂᑦ ᐃᒥᒐᐃᑦ 
ᐊᑐᐃᓐᓇᐅᖃᑦᑕᕐᓂᖏᑦ (ᐅᑲᓕᖅ) 

 
ᐅᑲᓕᖅ: ᐃᒃᐸᓴ ᑖᓐᓇ ᐊᐱᕆᓇᓱᓚᐅᕋᓗᐊᕋᒃᑯ, 
ᑮᓇᐅᔭᓕᕆᓂᕐᒧᑦ ᑖᓐᓇ ᒥᓂᔅᑑᔪᖅ ᑕᒪᑦᓱᒧᖓ 
ᐃᒥᒐᓗᐊᖃᑦᑕᕐᓂᕐᒧᑦ ᓄᖅᑲᐅᒥᑎᑦᑎᒐᓱᓐᓂᕐᒧᑦ. 
ᑭᓯᐊᓂᓕ ᑕᐃᒫᒃ ᑭᐅᑐᐃᓐᓇᖅᐸᓚᐅᕐᒪᑦ, ᑕᐃᒫᒎᖅ  

ᑖᒃᑯᐊ ᐱᑦᑎᐊᖅᑐᐊᓘᒻᒪᑕ 
ᐋᓐᓂᐊᖃᑦᑕᐃᓕᔪᓕᕆᔨᒃᑯᑦ 
ᐊᓚᒃᑲᐅᒪᑎᑦᑎᑦᑎᐊᖅᑐᑎᒃ ᖃᓄᖅ 
ᓄᖅᑲᐅᒥᑎᑦᓯᒍᓐᓇᕐᒪᖔᑕ. 
 
ᑖᓐᓇᓕ ᐊᐱᕆᒍᒪᓕᖅᑕᕋ 
ᐋᓐᓂᐊᖃᑦᑕᐃᓕᔪᓕᕆᔨᒃᑯᓐᓄᑦ ᒥᓂᔅᑑᔪᖅ, 
ᑕᒪᑐᒥᖓ ᐃᑲᔪᑦᑎᐊᓂᐊᖅᑲᑦ 
ᑕᑯᒃᓴᐅᑦᑎᐊᕆᐊᖃᕐᒥᒐᑦᑕ ᓴᓐᖏᑎᐊᕐᓗᑕ 
ᐃᑲᔪᖃᑎᒌᑦᑎᐊᕐᓗᑕ, ᑖᓐᓇᖃᐃ ᒥᓂᔅᑑᔪᖅ, ᐃᒫᒃ, 
ᓄᖅᑲᐅᒥᑎᑦᑎᖃᑕᐅᔪᓐᓇᖅᑲ ᑕᒪᒃᑯᓂᖓ 
ᐃᒥᒐᓗᐊᖃᑦᑕᖅᑐᓂᒃ. 
 
ᐃᒫᒃ, ᒐᕙᒪᐅᑉ ᐃᓪᓗᖁᑎᖏᓐᓄᑦ ᑕᒪᒃᑯᐊ ᐃᒥᒐᐃᑦ 
ᐊᑐᐃᓐᓇᐅᑦᑎᐊᖅᐸᒻᒪᑕ. ᑕᒪᓐᓇᖃᐃ ᐃᒫᒃ 
ᐃᒥᒐᕐᓂᒃ ᐃᒥᕈᒥᓇᖅᑐᓂᒃ 
ᐊᓚᒃᑲᐅᒥᑎᑦᑎᖔᕈᓐᓇᖅᑲᑦ ᒐᕙᒪᓂ 
ᐃᓪᓗᖅᔪᐊᖁᑎᖏᓐᓂ ᓯᕗᓂᑦᑎᓐᓂ? ᑕᒪᓐᓇ 
ᖃᓄᐃᓕᐅᖅᑕᐅᕙᓪᓕᐊᓂᐊᕐᒪᖔᖅ ᒥᓂᔅᑑᔪᒧᑦ 
ᑭᐅᔭᐅᔪᒪᒐᓗᐊᖅᑐᖓ, 
ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓂᒃ. ᖁᔭᓐᓇᒥᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ, 
ᐊᖓᔪᖅᑳᖅ ᑕᒑᖅ ᑰᓕ.  
 
ᐊᖓᔪᖅᑲᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᖁᕕᐊᒋᑦᑎᐊᖅᑕᕋ ᑖᓐᓇ ᐊᐱᖅᑯᑎᒋᔭᖓ. ᑕᐃᒪ 
ᖃᓄᑐᐃᓐᓇᖅ ᐃᑲᔪᕈᓐᓇᖅᑐᑦ ᑕᒪᒃᑯᐊ 
ᖃᐃᑕᐅᑎᓪᓗᒋᑦ ᖁᕕᐊᓇᕐᒪᑕ ᓄᓇᕗᑦᒥᐅᓄᑦ. 
 
 
ᐊᒻᒪᓗ, ᖃᐅᔨᒪᖁᔨᓪᓗᖓ ᑕᐃᒃᑯᐊ 
ᒐᕙᒪᒋᓚᐅᖅᑕᕗᑦ ᐱᒋᐊᖅᑎᓪᓗᒋᑦ 2004-
ᖑᑎᓪᓗᒍ, ᐱᓗᐊᖅᑐᒥᒃ ᐃᓕᓐᓂᐊᖅᑐᓄᑦ ᑕᐃᒃᑯᐊ 
Drop the pop campaign ᐱᒋᐊᓚᐅᖅᓯᒪᒻᒪᑦ 
2004-ᒥ, ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᑐᖃᒃᑯᓐᓄᑦ  

ᑕᒪᒃᑯᓄᖓ, ᓲᕐᓗ ᓰᕐᓇᖅᑐᖃᓗᐊᑦᑕᐃᓕᓂᖅ 
ᐱᔾᔪᑎᒋᓪᓗᒍ. ᐃᓕᓐᓂᐊᕐᕖᑦ 
ᐃᓚᐅᔪᓕᒫᒐᓚᑦᑎᐊᒻᒪᕆᐅᓪᓗᑎᒃ. 
 
ᑖᓐᓇᓗ ᒫᓐᓇ ᐅᑭᐅᖑᔪᖅ $75,000-ᓂᒃ ᓱᓕ 
ᑮᓇᐅᔭᖃᖅᑎᑕᐅᓂᐊᖅᖢᓂ, ᑖᒃᑯᐊ ᒐᕙᒪᐅᔪᑦ 
ᐱᖓᓱᑦ ᐃᑲᔪᖅᑕᐅᓗᑎᒃ ᔫᑳᓐ, ᓄᓇᑦᑎᐊᖅ ᐊᒻᒪ 
ᓄᓇᕗᑦ. ᐊᒻᒪ, ᐅᕙᒍᑦ ᐃᓚᐅᓪᓚᕆᒃᖢᑕ. ᑖᓐᓇ 
ᑲᔪᓯᑎᓚᖓᔭᕗᑦ. ᐊᒻᒪᓗ, ᑕᐃᒫᒃ ᖃᐅᔨᒪᒍᑦᑕ 
ᑕᒪᒃᑯᐊ ᓇᓂᑐᐃᓐᓇᖅ ᐃᑲᔪᕈᓐᓇᕈᑦᑕ ᑕᒪᒃᑯᓂᖓ 
ᓰᕐᓇᓗᐊᖅᑐᓂᒃ ᐃᒪᒐᕐᒥᒃ ᐊᑐᓗᐊᖅᑕᐃᓕᓂᖅ 
ᑖᓐᓇ ᑲᔪᓯᑎᒐᓱᐊᕈᓐᓇᖅᑕᕗᑦ. 
 
ᖁᔭᓐᓇᒦᖅᑐᒍᓗ ᑖᒃᓱᒥᖓ ᐊᐱᕆᖅᑲᐅᒐᕕᑦ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑐᑭᓯᐅᒪᔭᒃᑯᓪᓕ, ᑕᐃᒃᑯᐊ ᐋᓐᓂᐊᕐᕕᒻᒥ 
ᐃᒥᒐᖅᑖᕐᕕᖃᕐᒪᓘᓐᓃᑦ. 
 
ᑖᒃᑯᐊ ᑐᓴᖅᑎᑦᓯᑦᓯᐊᕆᐊᖃᕋᓗᐊᕋᑦᑕ 
ᐋᓐᓂᐊᕐᓇᖏᓐᓂᕐᓂᒥᒃ ᐃᓄᖁᑎᑦᑎᓐᓄᑦ. 
ᐃᑲᔪᕆᐊᖃᓐᖏᒃᑲᓗᐊᕋᑦᑕ ᑕᐃᒪᐃᑦᑐᓄᑦ ᐃᒪᓐᓇ 
ᓂᕈᐊᑲᒻᒪᓐᓇᐅᔪᑦ ᑎᒥᖃᑦᓯᐊᓇᖏᑦᑐᓄᑦ. ᐃᒻᒪᖄ 
ᐱᐅᓂᖅᓴᓂᒃ ᑎᒥᑦᓯᐊᕆᓐᓂᖅᓴᓂᒃ ᐃᒥᒐᕐᓂᒃ 
ᐃᒡᓗᓃᑎᑦᓯᒍᓐᓇᖅᑐᒍᑦ. 
 
ᑕᒪᓐᓇ ᒥᓂᔅᑕᒧᑦ ᖃᓄᐃᓕᐅᖁᓇᖅᑑᒐᓗᐊᖅ 
ᒫᓐᓇᒫᖅ ᓯᕗᓂᒃᓴᒥ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ ᐅᑲᓕᖅ. ᑭᐅᔪᒪᒍᕕᐅᒃ 
ᐃᓱᒪᓐᓂᒃ, ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᐄ, 
ᑖᓐᓇ ᖃᐅᔨᒋᐊᕐᓂᐊᖅᐸᕗᑦ. ᐊᒻᒪᓗ ᑕᒪᒃᑯᐊ 
ᐱᓕᕆᖃᑎᒋᓂᐊᖅᐸᒃᑲ ᑖᒃᑯᐊ ᒥᓂᔅᑑᖃᑎᒃᑲ. 
 
ᐃᒻᒪᖄ, ᐃᒡᓗᖅᔪᐊᖁᑎᖏᓐᓂᒃ 
ᑕᐃᒪᐃᑦᑐᖅᑕᓕᐊᓘᑐᐃᓐᓇᕆᐊᖃᒻᒥᒻᒪᑕ 
ᑕᑯᓯᒪᖏᑕᑦᑎᓐᓂᒃ. ᑕᐃᒃᑯᐊ 
ᐅᔾᔨᕆᔾᔫᒥᒋᐊᓐᓂᐊᖅᐸᕗᑦ, ᐊᒻᒪ ᑖᒃᑯᐊ 
ᑐᓵᔪᔅᓴᐅᒻᒪᑕ ᑕᖅᑳᓂ ᑖᒃᑯᐊ ᐋᓐᓂᐊᖅᕕᓕᕆᔨᑦ. 
ᑖᒃᓱᒥᖓ ᖃᐅᔨᒪᑎᒋᐊᓐᓂᐊᖅᐸᕗᑦ. 
 
ᑕᒪᑐᒥᖓ ᐊᒃᓱᕉᑎᖃᐅᕋᑦᑕ ᐱᐅᓂᖅᓴᓂᒃ 
ᐱᑕᖃᕆᐊᖃᒻᒪᑕ. ᐃᒻᒪᖄ ᑕᐃᒃᑯᐊ 
ᓂᐅᕕᖃᑦᑕᕋᓗᐊᕐᓗᑎᒃ ᓱᓕ ᑕᐃᒃᑯᐊ 
ᓱᑲᖃᓗᐊᖅᑐᖅ ᑎᒥᒧᑦ ᓈᒻᒪᖏᑦᑐᑦ 
ᐃᓇᖏᖅᑕᐅᔪᓐᓇᕐᒪᑕ. ᑖᓐᓇ 
ᐃᓱᒪᒋᒋᐊᓐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᑦᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 310 - 3(2): ᒐᕙᒪᒃᑯᑦ ᑎᒥᖁᑎᖏᑕ 

ᑲᑎᒪᔨᖏᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᖅᑲᐅᔭᕋ ᑲᔪᓯᒍᒪᒐᒃᑯ. ᒥᓂᔅᑕᖓᓐᓄᑦ 
ᑮᓇᐅᔭᓕᕆᔩᑦ, ᑮᑦ ᐲᑕᓴᓐ. 
 
ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ 
ᐅᓂᒃᑳᕈᓐᓇᖅᑳ ᓱᒻᒪᑦ 
ᒐᕙᒪᓕᕆᓂᖅᑕᖃᒃᑲᓂᒻᒪᖔᖅ ᑕᐃᒫᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᑮᑦ ᐲᑕᓴᓐ. 
 



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1679

ᐊᖓᖅᔪᖅᑳᖅ ᑮᑦ ᐲᑕᓴᓐ (ᑐᓴᒃᔨᑯᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᐅᒪᖅᑰᖏᓐᓇᒃᑯ ᑖᒃᓱᒪ 
ᐊᐱᖅᑯᑎᖓ. ᑕᒃᑯᐊ ᑲᑎᒪᔨᐅᔪᑦ ᒥᓂᔅᑕᓂᒃ 
ᐃᓗᓕᖃᐅᒻᒪᑦ, ᐃᖅᑲᓇᐃᔭᖅᑎᐅ ᖏᑦᑐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ. ᓱᒻᒪᓪᓕ ᑕᐃᒪ 
ᑲᑎᒪᔨᖃᖅᑭᑕ ᑕᒪᒃᑯᐊ ᐱᓪᓗᒋᑦ ᒐᕙᒪᒃᑯᑦ 
ᑎᒥᖁᑎᖏᑦ? 
ᓱᒻᒪᑦ ᑖᒃᑯᐊ ᓴᖅᑭᑎᑕᐅᒻᒪᖔᑦ ᐅᓂᒃᑳᕈᓐᓇᖅᑭᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 
ᐊᐱᖅᓱᖅᑐᖅ. ᑖᒃᑯᐊ ᓇᒻᒥᓂᖃᕐᓂᕐᒧᑦ 
ᑯᐊᐳᕋᐃᓴᓐᑯᑦ, ᓄᓇᕗᑦᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕋᐃᓴᓐᑯᑦ, ᑖᒃᑯᐊ ᓯᓚᑖᒎᖅᖢᑎᒃ ᒐᕙᒪᒃᑯᑦ 
ᐊᐅᓚᓂᖃᒻᒪᑕ. ᑭᓯᐊᓂ, ᑖᓐᓇ ᒥᓂᔅᑕᒥᒃ 
ᐱᓕᕆᖃᑎᖃᒻᒪᕆᖃᑦᑕᖅᑐᑦ. 
ᐊᑐᓕᖁᔨᓕᐅᖃᑦᑕᖅᑐᑎᒃ ᒥᓂᔅᑕᒧᑦ ᑕᒪᒃᑯᐊᓗ 
ᐊᑐᓕᖁᔭᐃᑦ ᒪᓕᒐᓕᐅᖅᕕᒻᒨᖃᑦᑕᕆᓪᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐃᓚᒋᐊᕈᑦ ᐱᖃᑖᓂ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ ᐅᓂᒃᑳᕋᑖᕋᕕᓐ. ᓇᓗᓇᐃᖅᔫᒥᕙᕋ. 
ᑖᓐᓇ ᓇᓗᓕᕈᑎᒋᕈᔪᕋᑖᕋᒃᑯ, ᒪᕐᕉᓕᖓᑉᐸᑎᒃ 
ᑖᒃᑯᐊᓗ ᖃᓄᖅ ᑎᓕᐅᕆᔪᐃᑦ ᑖᒃᓱᒥᖓᑦᓴᐃᓐᓇᖅ 
ᓇᓗᑲᐃᓐᓇᕋᒪ. 

ᑖᒃᑯᐊ ᐃᓱᒪᓕᐅᕈᑕᐅᑎᓪᓗᒋᑦ 
ᐊᑐᓕᖁᔭᓕᐅᖃᑦᑕᕐᖓᑕ ᑐᑭᒧᐊᒍᑎᔅᓴᓂᓪᓗ 
ᓇᓗᓇᐃᖅᓯᒪᖁᓪᓗᒍ ᑭᓇᓕ ᑕᐃᒪ ᑭᖑᓪᓕᖅᐹᒥ 
ᐃᓱᒪᓕᐅᕈᑎᖃᕈᓐᓇᖅᑲ, ᓲᕐᓗ ᐅᑯᐊ ᑲᑎᒪᔨᖏᑦ 
ᐃᒪᐃᖁᔨᑉᐸᑕ ᑖᒃᑯᐊᓗ ᑎᒥᐅᔪᑦ ᑲᑎᒪᔨᖏᑦ 
ᐃᒪᐃᖁᔨᑉᐸᑕ ᑭᓇ ᑭᖑᓪᓕᖅᐹᒥᒃ 
ᐃᓱᒪᓕᐅᕈᑎᖃᕋᔭᖅᑲ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑯᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. ᑖᒃᑯᐊ 
ᒐᕙᒪᒃᑯ ᑎᒥᖁᑎᖏᓐᓂᒃ ᑲᑎᒪᔨᕋᓛᑦ 
ᐊᑐᓕᖁᔭᓕᐅᖃᑦᑕᖅᑐᑦ ᒥᓂᔅᑕᒧᑦ ᐱᓕᕆᐊᕐᖑᔪᑦ 
ᑖᓐᓇ ᒪᓕᓪᓗᒍ. ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᑦᑕ 
ᐊᒻᒪᓗ ᑯᐊᐳᕋᐅᓴᖁᑎᖏᑕ ᑲᑎᒪᔨᖏᓐᓄᓪᓗ 
ᑲᑎᒪᔨᕋᑉᐸᑕ. ᑖᒃᑯᐊᓗ ᑲᑎᒪᔨᖏᑦ 
ᑎᒃᑯᐊᖅᑕᐅᖃᑦᑕᖢᑎᒃ ᒥᓂᔅᑕᓄᑦ. ᒥᓂᔅᑕᐃᑦ 
ᑲᑎᒪᔨᖏᓐᓄᑦ. ᑖᓐᓇ ᒥᓂᔅᑕ ᐃᓱᒪᓕᐅᖅᑎᐅᒻᒪᑦ 
ᑖᒃᑯᓄᖓ ᑎᒥᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐸ̀̀ᖕᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 311 - 3(2): ᐃᖅᑲᓇᐃᔭᖅᑎᑖᓂᕐᒧᑦ 

ᐊᑐᐊᒐᐃᑦ ᐃᓄᓐᓂᑦ ᐃᓄᓕᕆᔨᓂᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐃᓛᒃ, 
ᐃᑉᐸᔅᓴᖅ ᑕᐃᒪ ᐃᓄᓕᕆᔨᒃᑯᑦ 
ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ 
ᓇᓗᓇᐃᖅᓯᓚᐅᕐᖓᑦ ᑕᒫᓂ ᓄᓇᕗᒻᒥ 46-
ᖑᓂᕋᐃᓪᓗᓂ ᐃᓄᓕᕆᔨᓂᒃ. ᑖᒃᑯᐊ 12-ᓗᐃᑦ 
ᐃᓅᓂᕋᖅᑐᓂᒋᑦ ᑕᐃᒪᐃᓕᖓᕙᓪᓚᐃᓚᐅᖅᑐᓄᑯᐊ. 

ᑕᐃᒪᓕᓛᒃ, ᐃᓚᖓᒍᑦ  ᑖᓐᓇ 
ᐊᐱᖅᑯᑎᒋᒍᒪᒃᑲᓐᓂᕋᒃᑯ ᑖᒃᑯᐊ ᓄᓇᑦᑎᓐᓂᒥᐅᒃ 
ᒪᕐᕉᒃ ᑕᕝᕗᖓ ᐃᓕᓐᓂᐊᓚᐅᖅᑑᒃ 
ᐃᓄᓕᕆᔨᐅᓂᕐᒧᑦ ᐱᔭᕇᖅᓯᒪᓕᖅᑑᒃ. 
ᐊᕐᕌᒎᓗᐊᓕᖅᑐᒥᒃ ᐱᔭᕇᖅᓯᒪᓕᖅᑑᒐᓗᐊ. ᑭᓯᐊᓂ, 
ᐃᖅᑲᓇᐃᔮᒃᓴᒥᒃ ᐱᓇᓱᒐᐃᒻᒪᑎᒃ ᑕᕝᕗᖓ 
ᒐᕙᒪᑦᑎᓐᓄᑦ, ᐃᓅᒻᒪᑎᖅᑲᐃ, 
ᓇᕐᕈᒋᔭᐅᔮᖃᑦᑕᕐᖓᑎᒃ ᐃᓕᓐᓂᐊᕇᖅᓯᒪᔫᒐᓗᐊᖅ. 
ᑖᓐᓇᓕ ᐊᐱᖅᑯᑎᒋᒍᒪᔭᕋ, (ᑐᓵᔨᑎᒍᑦ) 
ᑕᕝᕗᖓᖃᐃ ᐊᖓᔪᖅᑳᒧᑦ ᑖᓐ ᓯᐅᑦᓴᒃ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ: ᐅᑯᐊ ᐃᖅᑲᓇᐃᔭᖅᑎᓯ 
ᖃᓄᖅ ᑐᑭᓯᑎᑕᐅᓯᒪᒐᓗᐊᕐᒪᖔᑕ ᐃᓄᓐᓂᒃ 
ᐱᔪᒪᓗᐊᖅᑑᔮᕋᑎᒃ. ᒫᓂ ᓄᓇᖃᖅᑳᖅᓯᒪᔪᓂᒃ 
ᐱᓇᓱᑦᑐᖃᕋᐃᒐᓗᐊᕐᒪᑦ ᐱᔪᖃᖃᑦᑕᖏᒻᒪᑦ, ᑖᒃᑯᐊ 
ᓄᓇᑦᑎᓐᓂᒥᐅᑖᒃ. 
 
ᖃᓄᐃᓕᖓᓪᓚᑖᕋᒥᒃᑭᐊᕐᖓᐃ 
ᐊᑐᐊᒐᖃᓕᖅᑑᒐᓗᐊᑦ ᒐᕙᒪᒃᑯᑦ 
ᐃᓄᓕᕆᔨᑖᕋᓱᓕᕋᐃᒻᒪᑕ? ᐃᓄᐃᑦ 
ᐱᔪᒪᔭᐅᑦᑎᐊᓐᖏᖔᖅᑑᔮᓕᕐᖓᑕ, ᑕᒪᒃᑯᐊ 
ᒫᓂᒥᐅᑕᐅᓐᖏᑦᑐᑦ ᐃᓚᖏᑦ ᐅᕙᑦᑎᓐᓂᒃ 
ᑐᑭᓯᐊᓗᐊᓐᖏᑎᐊᖅᑐᑦ 
ᐱᔭᐅᒃᑲᔪᓐᓂᖅᓴᐅᔮᓕᖅᑐᑎᒃ. ᑕᐃᒪᐃᓕᖓᒻᒪᖅᑲᐃ? 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᒻᒧᐊᑦᑑᖅ. 
ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᑖᓂᐅᓪ ᓲᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᓐᓇ ᖁᔭᒋᕙᕋ 
ᒪᓕᒐᓕᐅᖅᑎ ᐅᖃᕋᑖᕐᖓᑦ. 
ᓇᓗᓇᐃᕐᕕᒋᒍᓐᓇᖅᐸᕋ ᐊᑐᖅᑕᐅᒋᐊᓕᓐᓂᒃ 
ᐋᖅᑭᒃᓯᓯᒪᔪᖃᕐᖓᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᔾᔪᑎᓂᒃ. ᐄ, ᑖᒃᑯᐊ 
ᐅᖃᐅᓯᕆᕋᑖᖅᑕᖏᒃ ᖃᐅᔨᒋᐊᕈᒪᒻᒪᕆᑦᑖᒃᑲ. 
 
ᑖᒃᑯᐊ ᒪᕐᕉᒃ ᐅᖃᐅᓯᕆᔭᖏᒃ ᐱᔪᓐᓇᑦᓯᐊᖅᑑᒃ 
ᐃᖅᑲᓇᐃᔭᖅᑖᕋᓱᐊᖅᓯᒪᓪᓗᑎᓪᓗ 
ᐃᓱᒪᑦᓴᖅᓯᐅᕈᑕᐅᒋᐊᖃᖅᑑᒐᓗᐊᖅ. ᑕᒪᓐᓇ 
ᖃᐅᔨᒋᐊᕐᓂᐊᖅᐸᕋ. ᑭᓯᐊᓂ, ᖃᓄᐃᓕᖓᓯᒪᓂᖓ 
ᑐᑭᓯᐅᒪᓐᖏᓇᒃᑯ ᑭᓯᐊᓂ ᑐᑭᓯᒃᑲᓐᓂᕈᒪᓂᐊᖅᑕᒃᑲ 
ᑖᒃᑯᐊ. ᖁᔭᓐᓇᒦᒃ ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 
ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ ᒥᓂᔅᑕ. 
ᓂᕆᐅᓐᓂᐊᖅᑯᖓ ᑐᓴᖅᑎᑦᓯᐊᕐᓂᐊᕆᓐᖓ 
ᓇᓗᓇᓐᖏᑦᑐᖅ. 
 
ᐃᓛ ᐅᑯᐊ ᓈᓴᐅᑎᖏᑦ ᑕᑯᓪᓗᒋᑦ 
ᑕᐃᒪᓐᖓᑐᖃᑲᓪᓚᒃ ᓄᓇᕘᖃᓕᕋᑦᑕ, 12-
ᑯᓗᑐᐃᓐᓇᐅᒻᒪᑕᒎᖅ ᐃᓄᓕᕆᔩᑦ ᐃᓅᔪᑦ 
ᐃᓄᓪᓚᕆᐅᔪᑦ ᒫᓂᒥᐅᒃᓴᔭᐃᑦ. 
 
ᑕᒪᓐᓇ ᐃᓅᓯᓕᕆᓂᖅ ᐃᓚᖓᒍᑦ ᒪᒥᓴᕐᓂᕐᓗ 
ᓄᓇᕗᒻᒥ ᐃᒫᕌᓗᒃ ᓱᓕ ᐊᑐᕋᒃᑎᒍ. ᑖᒃᑯᐊ 
ᐊᑦᑐᓯᓪᓚᕆᖃᑦᑕᕐᖓᑕ ᐱᓕᕆᓂᖏᓐᓂᒃ 
ᐃᓪᓗᒥᐅᖃᑎᒌᓂᒃ, ᕿᑐᕐᖓᖏᓐᓂᒃ, ᖃᓄᖅ 
ᐊᐅᓚᑦᓯᒋᐊᕋᐃᒻᒪᑕ ᐃᓄᓕᕆᔩᓂᓛᒃ 
ᒫᓂᒥᐅᓴᔭᑎᑐᑦ ᐄᓛ ᐃᓚᖓᒍᑦ 
ᐱᖅᑯᓯᖃᒃᑲᓐᓂᕆᐊᖃᖅᑑᔮᖅᐸᒃᑲᓗᐊᕐᖓᑕ. 
 
ᑖᒃᑯᐊ ᐊᒥᓱᕈᕆᐊᕆᐊᖃᓪᓚᕆᑦᑐᑦ ᓇᓗᓇᓐᖏᑦᑐᖅ 
12-ᑐᐃᓐᓇᐅᒻᒪᑕ ᓄᓇᕗᒻᒥ. ᑕᒪᓐᓇᖃᐃ 
ᐃᓕᓐᓂᐊᕐᓂᐅᓚᐅᖅᑐᖅ ᑕᐅᕙᓂ ᐃᖃᓗᑦᑑᑦᑎᐊᒥ 
ᑕᐃᒪᐃᑦᑐᓂᖅᑲᐃ ᑲᔪᓯᑎᑦᓯᑲᓐᓂᕐᓂᐊᕐᒪᖔᖅ 
ᑖᒃᑯᐊ ᐃᓄᓕᕆᔨᑦᓴᒧᑦ ᐃᓕᓐᓂᐊᑎᑦᑎᓂᕐᒥᒃ? 
ᑐᑭᓯᔪᒪᑦᑕᓕᕆᕗᖓ. ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓲᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᐅᑎᒋᒪᔭᕋ 
ᐃᑲᔫᑎᓂᒃ ᖃᓄᐃᑦᑑᓂᖏᓐᓂᒃ, ᐄ, ᑖᒃᑯᐊ 
ᕿᒥᕐᕈᓂᐊᖅᑕᕗᑦ ᖃᓄᐃᑦᑐᓂᒃ ᑕᑯᔪᒪᒻᒪᖔᑕᓗ 
ᓄᓇᓖᑦ ᖃᐅᔨᒋᐊᕐᕕᒋᓗᒋᑦ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᒻᒪᓗ 
ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  
 
ᐊᐱᖅᑯᑦ 312 - 3(2): 

ᐋᓐᓂᐊᕕᓕᐊᖃᑦᑕᖅᑐᓂᑦ ᒪᓕᑦᑎᐅᕙᑦᑐᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐃᓗᐊᓂ ᑲᓐᖑᓇᖅᑐᖅᑕᖃᓐᖏᒻᒪᑦ 
ᐅᓐᓂᕐᓗᕝᕕᒃᑰᖅᑎᖏᖦᖢᒍ ᐆᒪ ᐃᓪᓗᖅᔪᐊᑉ 
ᐃᓗᐊᓂ ᐊᐱᕆᓂᐊᖅᐸᕋ. 
 
ᑕᐃᒃᑯᐊ ᐃᓛᓐᓂ ᐋᓐᓂᐊᕕᓕᐊᖅᑐᐃᑦ 
ᐃᑲᔪᖅᑎᖃᕆᐊᖃᖃᑦᑕᕐᒪᑕ, ᐃᐊᒪᓐᑕᓐᒧᖅᑲᐃ 
ᐱᓗᐊᖅᑐᒥᒃ, ᐃᓚᖓᓂ ᕿᑎᕐᒥᐅᓂᓕ. ᑖᓐᓇ 
ᐃᑲᔪᖅᑕᐅᔭᕆᐊᖃᓪᓚᑦᑖᕌᖓᑦ, ᐅᖃᖅᑏ, ᐅᕝᓛᒃᑯᑦ 
ᓇᔪᖅᑕᐅᒋᐊᖃᖅᑐᓂ ᐅᓪᓗᓗᑦᑖᖅ ᐃᓚᖏᑦ 
ᑕᖃᓂᕋᓚᐅᖅᐸᒻᒪᑕ ᐃᓛᓐᓂ. ᐅᖃᐅᑎᔭᐅᓚᐅᕋᒪ 
ᐊᑕᐅᓰᓐᖏᖦᖢᖓ, 
ᐅᖃᓗᕝᕕᐅᓵᓚᐅᖅᖢᖓᓗᐃᓛᓂᒎᖅ, 
ᑕᖃᓇᖃᑦᑕᕐᒪᑦ ᐅᓪᓗᓗᑦᑖᖅ ᐋᓐᓂᐊᕕᒻᒥ 
ᓇᔪᐃᓐᓇᖅᖢᒍ ᐃᑲᔪᖅᑎᖃᕈᓐᓇᕐᒪᖔᕐᒥ. 
 
ᐊᑕᐅᓰᓐᖏᖦᖢᖓ ᐊᒥᓲᓐᖏᒃᑲᓗᐊᖅᑎᓪᓗᒍ ᖃᓄ 
ᒪᕐᕉᔪᓐᓇᕐᒪᖔᕐᒥᓘᓐᓃᑦ ᑕᐃᒪᓐᓇ 
ᐊᐱᕆᔭᐅᓚᐅᕋᒪ. ᐃᒪᓐᓇ ᐅᓪᓗᓗᑦᑖᖅ 
ᓇᔪᕆᐊᖃᖅᑐᓗᐊᒧᑦ. ᑕᒪᓐᓇᖃᐃ ᐊᑐᐊᒐᐅᑉ 
ᐃᓗᐊᓂ, ᖃᓄᖅ ᑭᐅᔪᓐᓇᖅᐸ: ᐄ, ᒪᕐᕉᒐᓗᐊᖅᐸᑕ 
ᖃᓄᐃᓐᓇᔭᓐᖏᓛᖅ? ᑕᖃᓗᐊᖃᑦᑕᕐᒪᑕᒎᖅ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᐄ, 
ᑖᓐᓇ ᖁᔭᓐᓇᒦᖅᖢᒍ. ᑕᐃᓐᓇ ᖃᐅᔨᒪᑦᑎᐊᖁᔭᕋ 
ᑕᐃᒃᑯᐊ ᐃᓐᓇᖁᑎᕗᑦ ᐱᓗᐊᖅᑐᒥᑦ, ᐅᕝᕙᓘᓐᓃᑦ 
ᐋᓐᓂᐊᖅᑐᖁᑎᖃᓗᐊᕈᑎᑦ, 
ᐃᑲᔪᖅᑕᐅᒍᓐᓇᑎᐊᖅᑐᑦ. ᐃᓚᖓᓂ 
ᐃᓄᑑᓚᐅᕐᓗᓂ ᑕᐅᓇᓃᑉᐸᑦ, 
ᑕᐃᓇᓃᑯᑖᓗᐊᕐᓂᐊᕈᓂ ᐃᓇᖏᖅᑕᐅᔪᓐᓇᓂᕐᒥᑦ 
ᐱᑕᖃᓲᖑᔪᖅ. 
 
ᑭᓯᐊᓂ, ᑕᐃᒪ ᑕᐃᒃᑯᐊ, ᑕᐃᑲᓂ 
ᐃᖃᓗᑦᑑᑦᑎᐊᕐᒦᖕᒪᑦ ᑕᐃᓐᓇ ᑕᒪᒃᑯᓂᖓ  

ᑲᒪᔨᐅᔪᖅ, ᐃᒻᒪᖃ ᑐᑭᓯᕝᕕᒋᒃᑲᓐᓂᕈᓐᓇᕋᔭᖅᑐᒍ. 
ᑭᓯᐊᓂ, ᖃᐅᔨᒪᖁᔭᒋᑦ ᐃᓇᖏᖅᑕᐅᔭᕆᐊᖃᕌᖓᑕ 
ᐊᒃᓱᕈᓐᓇᓗᐊᖅᑐᒻᒪᕆᒥᑦ ᐊᑯᓂᓗᐊᖅ 
ᐊᐅᓚᖅᓯᒪᓂᐊᖅᐸᑦ, 
ᐃᓇᖏᖅᑕᐅᓯᒪᒍᓐᓇᖃᑦᑕᖅᑐᖅ. ᑭᓯᐊᓂ 
ᐊᑕᐅᑦᑎᒃᑯᑦ ᒪᕐᕉᓐᓂᒃ ᐊᐅᓪᓚᖅᑐᖃᕋᔭᕐᒪᖔᑕ 
ᑖᓐᓇ ᑐᑭᓯᒋᐊᒃᑲᓐᓂᕆᐊᖃᕐᓂᐊᖅᑕᕋ 
ᑕᖅᑲᐃᖅᓯᖃᑎᒌᒋᐊᖃᓂᖅᑲᑕ. ᑭᓯᐊᓂ, 
ᐅᖃᐅᑎᔪᒪᔭᒋᑦ ᑖᓐᓇ ᐃᑉᐱᒋᑦᑎᐊᖅᑕᕋ 
ᐅᖃᐅᓯᕆᔭᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 313 - 3(2): ᐊᖏᖃᑎᒋᒐᓱᐊᓂᕐᒧᑦ 

ᐋᔩᖃᑎᒋᔭᐅᓂᖓ  - ᐃᓪᓗᖃᖅᑎᑕᐅᓂᕐᒧᑦ 
ᐃᑲᔫᓯᐊᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. 
ᐊᐱᖅᑯᑎᒋᓚᐅᕐᒥᔭᕋ $400 ᑕᐃᒃᑯᐊ ᐃᑲᔪᕈᑕᐅᔪᑦ 
ᓇᒻᒥᓂᖅ ᐃᓪᓗᖃᖅᑐᓄᑦ. ᐅᖃᓚᐅᕐᒪᓪᓗ 
ᑕᐃᔅᓱᒪᓂ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒍᑎᒋᔭᐅᓇᓱᒻᒪᑦ. 
 
ᑭᓯᐊᓂᓕ, ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᑕᒪᒃᑯᓄᖓ 
ᐊᑦᑐᐊᓂᖃᖏᒻᒪᑕ. ᑕᐃᒪᐃᖏᑉᐸᑕ, ᑕᐃᒃᑯᐊ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᖁᕕᐊᓱᒃᑲᔭᖅᑐᑦ. ᐊᐱᖅᑯᑎᒋᔪᒪᔭᕋᓕ, ᑖᓐᓇ $400 
ᐃᓚᒋᔭᐅᖃᑕᐅᒻᒫᑦ ᐊᖏᖃᑎᒌᒍᑕᐅᒐᓱᑦᑐᓄᑦ 
ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 
ᑮᓇᐅᔭᓕᕆᔨᒃᓐᓄᑦ, ᒥᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᐱᒋᕙᕋ ᑖᓐᓇ, ᒥᔅᑕ ᓯᐊᓪ. ᑕᐃᑯ  



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᖃᖅᑐᑦ ᓄᓇᕗᒻᒥ ᐊᑭᑐᔪᐊᓘᒻᒪᑦ 
ᐅᖃᓚᐅᕐᒥᒐᒪ. 
 
ᐅᖃᓚᐅᕐᒥᒐᒪ ᑕᖅᑲᒃᑯᐊ ᐃᓄᐃᑦ ᐃᒫᒃ 
ᐃᓚᒋᔭᐅᒍᓐᓇᖅᑐᑦ. ᑖᒃᑯᐊ ᑮᓇᐅᔭᓕᕆᔨᒃᑯᓄᓪᓗ 
ᒥᓂᔅᑕᐅᓪᓗᖓ, ᐃᓚᒋᐊᖅᑕᐅᒍᓐᓇᖅᑲᑦ 
ᐃᑲᔪᕈᑕᐅᕙᑦᑐᖅ ᐃᓪᓗᖓᓄᑦ ᑐᕌᖓᑎᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ, 
ᐅᖃᓚᐅᕐᒥᒻᒪᑦ, ᑖᒃᑯᐊ ᒪᓕᒐᐅᔪᑦ $400 
ᐃᑲᔪᖅᑕᐅᒋᐊᖃᓐᖓᑦ. ᑐᑭᓯᖏᑕᕋᓕ $1,500 
ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ 
ᐊᑐᖅᑐᐊᕐᓂᖓᓄᑦ ᑖᒃᓰᕙᐃᕕᐅᕙᖏᑦᑐᖅ. 
 
ᑕᐃᒃᑯᐊ ᑖᒃᓰᔭᐃᓂᐊᖅᑲᑕ, ᐊᑕᐅᓯᕐᒥᑦ 
ᑕᐃᒪᐃᓪᓗᐊᕆᐊᖃᖅᑐᖅ ᑮᓇᐅᔭᑎᒍᑦ ᐅᕝᕙᓘᓐᓃᑦ 
ᐊᓯᐊᒍᑦ. ᓱᒻᒪᓄᑯᐊ ᑖᒃᑯᐊ ᑖᒃᓰᔭᖅᑕᐅᕙᑦ $1,500 
ᐱᔭᐅᕙᑦᑐᑦ ᒐᕙᒪᒃᑯᑦ ᐃᓪᓗᖁᑎᖏᓐᓃᒌᖅᑐᑦ 
ᑖᒃᓰᕙᐃᕕᐅᒐᑎᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑮᓇᐅᔭᓕᕆᔨᒃᑯᓐᓄᓪᓕ ᒥᓂᔅᑕᐅᔪᖓ 
ᓄᓇᕗᒻᒥ ᑖᒃᓰᔭᐃᔭᕐᓂᕐᒧᓪᓕ ᑲᓇᑕᒥ 
ᒥᓂᔅᑕᐅᓐᖏᓐᓇᒪ. 
 
ᐅᖃᖅᑏ, ᑕᐃᒃᑯᐊ ᑲᓇᑕᒥ ᑖᒃᓰᕙᐃᕕᐅᔪᑦ 
ᐃᓱᒪᖃᖅᐳᑦ ᑖᒃᑯᐊ $400 ᐃᑲᒨᓯᐊᖑᕙᒃᑐᑦ 
ᑖᒃᓰᔭᕐᕕᐅᔪᓐᓇᕐᓂᕋᖅᑕᐅᓪᓗᓂ, 
ᓄᓇᕗᒻᒥᐅᑕᓕᒫᓄᑦ ᑐᕌᖓᓐᖏᒻᒪᑦ. ᖁᔭᓐᓇᒦᒃ 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᐊᖏᖃᑎᒋᔭᕋ ᓄᓇᕗᒻᒥᐅᑕᓕᒫᖑᖏᒻᒪᑦ. ᑭᓯᐊᓂ, 
ᐃᖅᑲᓇᐃᔭᖅᑎᓕᒫᖑᔪᑦ ᒐᕙᒪᒃᑯᓐᓄᑦ $3,500-ᓂᒃ 
ᐊᑭᓖᕙᒻᒪᑕ. ᑕᐃᒃᑯᐊ $1,500-ᓂᑦ 
ᐊᔾᔨᒌᖏᒍᑎᖃᕐᒪᑕ. ᑕᐃᒃᑯᐊ ᑖᒃᓰᔭᐃᓂᐊᖅᑲᑕ, 
ᑖᒃᓰᔭᐅᔨᓄᑦ ᐊᒻᒪᓗ ᒐᕙᒪᒃᑯᓪᓗ ᐊᑭᓕᖅᓱᖅᑕᖏᑦ. 
ᓱᒻᒪᑦ ᑖᒃᓰᔭᐃᑯᐅᖏᓚᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᑲᓇᑕᒥ ᑖᒃᓰᔭᐃᕕᒃᑯᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖓᓐᓃᑦᑐᓂᒃ $2,200-ᒥᒃ ᐊᑭᖃᖁᔪᒻᒪᑦ; 
$65-ᒥᒃ ᑕᑯᓐᓇᓐᖑᐊᕐᓗᒍ, ᑖᒃᓰᓐ ᐊᑭᓕᕆᐊᓕᖏᑦ 
ᐊᒥᓲᑦᑕᓚᐅᕐᕋᔭᖅᑐᑦ ᒐᕙᒪᒃᑯᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂᒃ ᑭᖑᓪᓕᖅᐹᒥᓪᓗ ᐃᓚᒋᐊᕈᑦ, ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔪᖓᓕ ᑕᐃᒪᐃᑦᑕᐅᖏᒻᒪᑕ. ᓱᒻᒪᓪᓕ 
ᑖᒃᓰᔭᐅᕕᓯ? ᑕᒻᒪᓕ 
ᑖᒃᓰᔭᐃᕕᐅᒋᐊᖃᑦᑑᑎᖏᒃᑲᓗᐊᕐᕋᒃᑯ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑎ. ᖁᔭᓐᓇᒥᖅᑐᒍᓗ ᒥᔅᑕ ᓯᐊᓪ. ᐄ, ᑖᓐᓇ  

ᓱᓕᔪᕆᔭᕋᓗᐊᕐᕋ ᐃᓱᒫᓗᒍᑎᒋᔭᖓ. ᑭᓯᐊᓂ, 
ᐅᖃᖅᑏ, ᑖᒃᓰᔭᐃᔭᖅᑎᑦᑎᕙᖏᓇᑦᑕ ᓇᒻᒥᓂᖅ 
ᐱᓕᕆᕙᑦᑐᓂᒃ. ᑭᓯᐊᓂ ᑕᐃᒃᑯᐊ ᑲᓇᑕᒥ 
ᑖᒃᓰᔭᐃᕕᐅᔪᑦ ᒪᓕᒐᖃᒻᒪᑕ. ᓄᓇᕗᑦᒥᓕ 
ᒐᕙᒪᒃᑰᓪᓗᑕ ᐄ, ᑖᓐᓇ ᐊᑕᖏᕈᒪᔭᕋᓗᐊᕐᕗᑦ 
$400. ᑭᓯᐊᓂ ᑕᐃᒃᑯᓂᖓ ᒪᓕᒐᓕᐅᖅᐸᖏᓐᓇᑦᑕ 
ᑖᒃᓰᔭᐃᕕᐅᕙᑦᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 314 - 3(2): ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᑭᒡᒐᖅᑐᐃᔩᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓄᓪᓗ, ᒥᓂᔅᑕᐅᔪᖅ ᑕᒑᖅ ᑰᓕ. 
 
ᓇᒡᒐᔾᔭᐅᖑᑎᓪᓗᒍ, ᒫᑦᓯ 8-ᖑᑎᓪᓗᒍ, 
ᐊᐱᖅᓱᓚᐅᖅᓯᒪᒐᒪ ᒥᓂᔅᑕᒧᑦ, ᐊᐅᓚᑦᑎᔨᒃᑯᓐᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐄᕙ ᐋᕆᐊᒻᒧᑦ, 
ᐱᑦᔪᑎᖃᑦᑐᓂᒃ ᓱᕈᓯᕐᓄᑦ ᑭᒡᒐᑐᖅᑎᐅᓂᐊᖅᑐᒥᒃ. 
ᑭᐅᓚᐅᖅᓯᒪᒻᒪᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᒃᑯᓐᓄᑦ ᑕᒪᑦᓱᒧᖓ ᐱᓕᕆᐊᕐᕆᒻᒪᒍ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑯᖃᐃ 
ᖃᓄᖅ ᑖᒃᑯᐊ ᐊᒃᓱᕈᖅᑐᑎᒃ ᐱᓕᕆᒻᒪᖔᑕ 
ᑕᒪᑦᓱᒧᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖃᓂᖃᑦᑎᕗᑦ ᐅᖃᑦᑎᐊᓚᐅᖅᑰᑦᑐᖅ. ᑖᒃᑯᐊ 
ᐱᓕᕆᐊᕐᕗᑦ ᑕᐃᑲᓂ ᐱᓕᕆᐊᒃᓴᑦᑎᓐᓂ ᑕᒪᑉᑕᒥ  

ᑐᕌᖓᓪᓗᑎᒃ, ᑕᒪᒃᑯᐊ ᐊᑦᑕᓇᖅᑐᒦᓗᐊᖅᑐᑦ 
ᐊᒃᓱᕉᓴᖃᑦᑕᖅᑐᑦ ᐃᓅᓯᕐᒧᑦ ᓯᕗᓪᓕᐅᑎᒐᑦᑎᒍ. 
 
ᐊᒻᒪᓗ, ᒐᕙᒪᒃᑯᑦ ᐃᓕᖅᑯᓯᖓᓐ ᒪᓕᒃᖢᒍ, ᐃᐳᕈ 
1, ᑖᓐᓇ ᐱᒻᒪᕆᐊᓘᒻᒪᑦ ᓄᑖᒥᒃ ᑕᐃᒃᑯᐊ ᑮᓇᐅᔭᑦ 
ᑕᕝᕙᓂ ᐊᖏᖅᑕᐅᓂᐊᖅᑐᑦ, ᑕᐃᒃᑯᓄᖓ ᐃᓚᖏᑦ 
ᑐᕌᖓᒻᒪᑕ. 
 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᓚᐅᖅᖢᓂ 
ᑕᐃᒃᑯᐊᓕ ᐱᓕᕆᐊᕐᓚᕆᒋᒐᑦᑎᒍ ᓱᕈᓯᕐᓄᑦ 
ᐃᓚᒌᓄᓪᓕ ᒪᓕᒐᖅ. ᑖᓐᓇ ᐱᓕᕆᐊᒃᓴᕆᖕᒪᒍ 
ᐃᓄᓕᕆᔨᒃᑯᑦ. ᑖᓐᓇ ᖃᐅᔨᓴᕐᓂᐅᔭᕋᑦᑎᒍ 
ᐱᓕᕆᐊᕐᓚᕆᖓ. 
 
ᑕᐃᒃᑯᐊᓕ ᐃᓚᖏᑦ ᑎᑎᕋᖅᕕᑦ ᐃᓗᐊᓃᒋᐊᖃᑦᑐᑦ 
ᓱᕈᓯᓂᒃ ᑭᒡᒐᖅᑐᖅᑎᐅᔪᑦ ᑖᒃᑯᐊᓕ EI-ᑯᓐᓄᑦ 
ᐃᒻᒪᖄᓘᓐᓃᑦ Justice-ᑯᓐᓄᑦ 
ᐱᓕᕆᐊᕐᖑᓚᐅᕐᓚᐅᕐᒪᑕ ᑖᒃᑯᐊ. ᓇᒻᒥᓂᕐᓕ 
ᓯᕗᓕᐅᓪᓚᕆᖏᑕᕗᑦ ᑭᓯᐊᓂ ᑐᓴᒐᒃᓴᒥᒃ 
ᐱᔭᕆᐊᖃᑉᐸᑕ ᑖᒃᑯᐊ ᒥᓂᔅᑕᐅᖃᑎᒃᑲ, 
ᐅᖃᖃᑎᒌᒃᓯᒪᔪᒍᑦ ᒥᓂᔅᑕᐅᔾᔪᑎᒋᔭᑯᑦ ᑕᐃᒃᑯᖓ 
ᑐᓂᐅᖅᑲᐃᖃᑦᑕᓂᐊᖅᐳᑦ ᐃᑲᔪᖅᑕᐅᒋᐊᖃᑉᐸᑕ. 
 
ᑭᓯᐊᓂᓕ, ᑖᓐᓇ ᐱᓕᕆᐊᓪᓚᕆᒋᔭᕋ 
ᑲᑎᒪᑎᑦᑎᓛᖅᑯᖓᓗ ᐅᑭᐊᒃᓵᖅ ᑎᓰᕙᒥ. ᑕᐃᒃᑯᐊ 
ᑕᐃᒪ ᐅᓂᒃᑳᓕᐅᖅᓯᒪᓕᕐᒪᑕ. ᑕᐃᒃᑯᐊ ᓱᓕ 
ᖃᐅᔨᓴᖅᑕᕗᑦ. ᐃᒻᒪᖄ ᐅᑭᐅᓕᒫᖅ ᑖᓐᓇ 
ᐱᓕᕆᐊᕐᕆᖤᐊᖅᑕᕗᑦ. ᐃᐳᕈ 1 ᐱᒋᐊᖅᐸᑦ, 
ᓄᓇᓕᓐᓄᑦ ᓱᓕ ᐃᖏᕐᕋᓯᒋᐊᒃᑲᓂᕐᓂᐊᖅᑐᒍᑦ. 
ᐱᓕᕆᐊᒃᓴᕆᔭᕗᓪᓕ ᑐᕌᖅᑕᕗᑦ ᑎᑎᕋᖅᕕᑦᑕ 
ᐃᓗᐊᓂ ᐱᓯᒪᓕᖅᑕᒃᑲ. ᑕᐃᒃᑯᐊ ᓄᓇᕗᑦ 
ᐊᕕᒃᑐᖅᓯᒪᓂᖏᓐᓂ ᐃᖏᕐᕋᓯᒋᐊᑉᐸᓪᓕᐊᓂᐊᖅᑐᑦ 
ᑖᒃᑯᐊ ᑮᓈᐅᔭᑦ ᐃᖏᕐᕋᓯᔪᓐᓇᓯᑉᐸᑕ ᑕᕝᕗᖓ 
ᐃᐳᕈ 1. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐊᐱᖅᑯᑎᒋᓚᐅᖅᑕᒃᑲᐃᓛᒃ ᐃᒫᒃ ᑭᒃᑯᓐᓄᑦ 
ᐊᑕᓐᖏᑦᑐᒥᒃ ᐃᒻᒥᒃᑰᖅᑐᒥᒃ ᐃᑲᔪᖅᑎᐅᒐᔭᖅᑐᒥ 
ᓱᕈᓯᓕᕆᓂᕐᒧᑦ ᑖᒃᑯᐊ ᐊᒃᓱᕈᓐᓂᕋᓚᐅᖅᓯᒪᒻᒪᒋᑦ 
ᐃᓄᓕᕆᔨᒃᑯᑦ. 
 
ᐊᒻᒪ ᑕᐃᒪᓕ ᑖᒃᑯᐊ ᐅᖃᐅᓯᕆᕋᑖᖅᑕᑎᑦ 
ᐅᓂᒃᑳᓪᓗ ᓴᖅᑭᓛᖅᑐᑦ ᐅᖃᐅᓯᕆᕋᑖᖅᑎᐊᖅᑕᑎᑦ. 
ᑖᓐᓇ ᐸᕐᓇᒍᑕᐅᕚ ᖃᓄᐃᓕᒍᑕᐅᒍᒫᓐᓂᐊᖅᑲ 
ᓴᖅᑮᓂᕐᒧᑦ ᑖᒃᑯᓂᖓ ᑎᓕᐅᕋᔭᖅᑐᓐ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: .ᐃ, ᖁᔭᓐᓇᒦᒃ. 
ᑐᑭᓯᓇᑦᓯᐊᖃᑦᑕᖅᑑᒐᓗᐊᖅ ᐃᓄᒃᑎᑐᑦ 
ᐅᖃᓪᓚᑎᓪᓗᒍ. ᒪᕐᕉᓐᓂᒃ ᐅᖃᐅᓯᖃᕋᑦᑕ. 
 
ᑕᐃᒃᑯᐊ ᐃᓄᖕᓂᑦ ᓯᕐᓈᖅᑎᓄᑦ ᑲᑐᔾᔨᖃᑎᒌᑦ, 
ᑕᐃᒃᑯᐊ ᓄᓇᑦᑎᐊᓕᒫᒧᑦ ᓱᕈᓯᐅᑉ ᒥᒃᓵᓄᑦ 
ᐱᑦᔪᑎᖃᑦᑐᓪᓕ. ᐃᓛᒃᑰᖓᔪᒥᒃ ᐱᓕᕆᓂᐅᔪᑦ. 
ᑖᒃᑯᐊᓕ ᐱᓕᕆᐊᕐᕆᔭᐅᔪᑦ ᖃᓂᕐᕋᖅᑕᐅᔪᑦ 
ᓯᕗᓕᖅᑎᐅᑉ ᐊᒻᒪ ᑭᓇᒃᑯᑐᐃᓐᓇᕐᓂᒃ 
ᐃᑲᔪᖅᔪᑎᖃᕈᒪᒍᓂ 
ᐃᖅᑲᖅᑐᐃᓂᓕᕆᔨᒃᑯᓐᓂᒡᓘᓐᓃᑦ 
ᐅᕙᑦᑎᓐᓂᒡᓘᓐᓃᑦ. ᐅᖃᖅᑲᐅᔪᖓ ᑐᓴᒐᒃᓴᓂ 
ᐃᑲᔪᕐᓂᐊᖅᑕᕗᑦ. 
 
ᓇᒻᒥᓂᕐᓕ ᐅᓇ ᒥᓂᔅᑕᐅᕝᕕᒋᔭᒪ ᐱᓕᕆᐊᒃᓴᖓᑦ, 
ᓱᕈᓰᑦ ᒪᓕᒐᖏᑦ, ᐃᓚᒌᓄᑦ ᐱᔨᑦᑎᕐᓂᕐᒧᑦ ᒪᓕᒐᖅ. 
ᑕᐃᓐᓇᓕ ᐱᓕᕆᐊᕆᔭᕋ. ᑖᓐᓇᓕ ᐃᖏᕐᕋᔪᖅ, 
ᐸᕐᓇᒍᑎ ᐱᓕᕆᐊᒃᓴᓂᒃ ᐃᖏᕐᕋᓯᕙᓪᓕᐊᔾᔪᑎ 
ᓯᕗᓪᓕᖅᐹᒥ ᑲᑎᒪᓯᒪᓕᖅᓱᑕ. ᐊᒻᒪᓗ ᑕᕝᕙᓂ 
ᐄᑉᐳᕉᓪ 1 ᐱᒋᐊᖅᐸᑦ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᐊᕋᑦᑕ 
ᐃᖏᕐᕋᓯᒋᐊᒃᑲᓐᓂᕐᓂᐊᖅᑐᒍᑦ ᐃᒻᒪᖄ ᐅᑭᐅᓕᒫᖅ 
ᑖᓐᓇ ᐱᓕᕆᐊᕆᓂᐊᖅᑕᕗᑦ. ᑭᓯᐊᓂ, ᑐᖔᓂ 
ᐃᒻᒪᖄ ᑐᓴᖅᑎᑦᑐᓐᓇᕐᓂᐊᖅᑕᑦᓯ 
ᖃᓄᐃᓕᖓᒻᒪᖔᑕ ᓄᓇᕗᒻᒥ ᐊᕕᒃᑐᖅᓯᒪᔪᑦ.  

ᑭᓯᐅᓂ ᐅᓂᒃᑳᓕᐊᖑᔪᒥᒃ ᑖᓐᓇ ᒪᓕᒐᖅ ᖃᓄᖅ 
ᐋᖅᑭᒃᓯᒪᓛᕐᒪᖔᑕ, ᑖᓐᓇ ᓱᓕ 
ᑖᕙᓂᑲᓪᓛᕐᓂᐊᕐᒪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᐃᑉᐸᖓᓂ 
ᐃᓚᒋᐊᕈᑦ, ᒥᔅᑐ ᐊᐃᓕᐊᑦ. 
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᒻᒪᖓ. ᑕᐃᒪ, ᐃᓛᒃ, 
ᑐᑭᓯᑦᑎᐊᑲᓐᓂᕈᒪᒧᑦ ᑕᐃᒫᒃ ᐊᐱᖅᓱᖅᑲᐅᕗᖓ 
ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᑕᐃᒃᑯᐊᓗ 
ᐃᓕᓐᓂᐊᖅᑐᑦ ᐃᖅᑲᓇᐃᔭᖅᓯᓐᓈᑦ ᐃᒫᒃ 
ᓇᓪᓕᐊᓐᓂᕋᖅᑎᑕᐅᔫᔮᑐᐃᓐᓇᕐᖓᑕ. 
 
ᐃᓚᖏᓐᓂ ᓯᕗᓕᖅᑎᐅᑉ ᑭᒡᒐᓯᕆᓚᐅᖅᑕᖏᓐᓂᒃ 
ᐅᖃᓚᐅᕐᒥᒻᒪᑦ, ᐃᓄᓕᕆᔨᒃᑯᓐᓂᒃ 
ᐃᓕᖅᑯᓯᓕᕆᔨᒃᑯᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᒪᓕᒐᓕᕆᔨᒃᑯᑦ. 
 
ᑐᑭᓯᑦᑎᐊᕋᓗᐊᕐᒪᖔᖅ ᐱᓕᕆᐊᕆᔭᓯᓕ 
ᐃᑲᔪᕐᓂᕐᒧᑦ ᐅᕕᒃᑲᐅᔪᓄᑦ ᓱᕈᓯᕐᓂᒧᑦ ᐃᒫᒃ 
ᐱᓕᕆᖃᑕᐅᓂᐊᕐᓗᑎᒃ ᐃᓚᒌᖑᔪᓄᑦ ᐱᖁᔭᐅᔪᒥᒃ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑭᐅᔪᒪᔫᔮᓐᖏᒻᒪ ᐃᒫᒃ ᑕᐃᒫᒃ 
ᐅᖃᐅᓯᖃᖅᑎᓪᓗᒍ ᖃᐅᔨᒪᒻᒪᑦ ᐱᓕᕆᐊᕆᔭᖓᑦ 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒻᒪᑕ 
ᐃᒫᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᒫᓂ 
ᓄᓇᕗᒻᒥ. ᐱᓗᐊᖅᑐᒥᓪᓕ, ᐃᓄᓕᕆᓂᕐᒧᑦ 
ᐊᑐᓕᖅᑎᑦᑎᑦᕙᓪᓕᐊᓂᕐᒧᑦ ᐃᓚᒌᓂᒃ ᓱᕈᓯᕐᓄᑦ  

ᐱᖁᔭᐅᔪᒥᒃ ᒫᓐᓇᐅᔪᖅ ᕿᒥᕐᕈᓇᖅᐸᓪᓕᐊᒐᑦᑕ, 
ᑖᒃᓱᒧᖓ ᑕᓯᐅᖅᑎᓪᓗᐊᑕᕆᔭᐅᒐᑦᑕ. 
 
ᑕᐃᒃᑯᐊᓕ ᐃᑲᔪᖅᑎᐅᖃᑦᑕᓂᐊᖅᑐᑦ 
ᐅᕕᒃᑲᐃᓐᓇᐅᖏᑦᑐᓄᑦ ᐊᓯᖏᓐᓄᓪᓗ, 
ᑲᒪᒋᔭᐅᒻᒥᔪᑦ ᑖᑦᓱᒪ ᓯᕗᓕᖅᑎᐅᑉ 
ᒪᓕᒐᓕᕆᔨᒃᑯᓪᓗ ᒥᓂᔅᑕᖓᑕ. ᖁᓚᕐᓇᖏᑦᑐᖅ 
ᐃᓚᐅᖃᑕᐅᔪᑦᓴᐅᕙᑦᑐᖅ ᒪᓕᒐᑎᒍᑦ 
ᐅᖃᐅᔾᔭᐅᒋᐊᖅᑐᓂ. ᑕᐃᒃᑯᐊ ᒪᓕᒐᐃᑦ. ᑖᒃᑯᓄᖓ 
ᓯᕗᓕᖅᑎᓪᓗᐊᑕᐅᖏᓐᓇᒪ ᒥᓂᔅᑕᐅᓪᓗᖓ. 
ᑕᐃᒃᑯᓄᖓ ᐅᕕᒃᑲᕐᓄᑦ ᓱᕈᓯᓄᑦ ᑲᒪᓂᐊᖅᑐᓂᒃ, 
ᑭᓯᐊᓂ ᐊᖏᖅᓯᒪᓗᖓ. 
 
ᑐᓴᖅᑎᑦᑎᖃᑦᑕᕐᓂᐊᕋᒪ ᑖᒃᑯᐊ ᑐᑦᓯᕋᖅᑲᑕ 
ᑐᓴᕈᒪᑉᐸᑕ ᑕᐃᒪᐃᓕᐅᖃᑦᑕᕐᓂᐊᖅᑐᖓᓗ 
ᓇᓗᓇᐃᖅᑕᑦᓴᕆᒐᓗᐊᖅᑲᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ 
ᐊᐃᓕᐊᑦ.  
 
ᐊᐃᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ. 
ᓇᓗᓇᐃᑦᑎᐊᖅᑲᐃᑦ. ᑕᒪᑦᓱᒧᖓᓕ ᐅᕕᒃᑲᐅᔪᓄᑦ 
ᓱᕈᓯᕐᓄᑦ ᐃᑲᔪᖅᑎᐅᒐᔭᖅᑐᑦ 
ᑭᒡᒐᖅᑐᖅᑎᐅᒐᔭᕐᖓᑕ. 
 
ᑭᖑᓪᓕᖅᐹᒥᓕ, ᐅᖃᑮᑦ, ᑕᒪᒃᑯᓄᖓ 
ᐱᔾᔪᑎᖃᖅᑐᓄᑦ ᓱᕈᓯᕐᓄᑦ ᐅᕕᒃᑲᐅᔪᓄᑦ 
ᑭᒡᒐᑐᖅᑎᓄᑦ ᑕᐃᒪᓕ ᑖᓐᓇ 
ᐊᐱᖅᓱᖔᕆᐊᖃᖅᑲᕋ: ᐄ ᐅᕝᕙᓗ ᐋᒡᒐ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐋᒡᒐᐃ. 
ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 315 - 3(2): $2 ᒥᓕᐊᓐ ᓂᐅᕕᕈᑎᑦ 

ᓱᓇᒃᑯᑖᓄᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 
ᐊᐱᕆᒃᑲᓐᓂᕈᒪᔪᖓ, ᕿᑭᖅᑖᓘᑉ ᓂᒋᐊᓄᑦ 
ᐊᐱᖅᓱᖃᐅᒻᒪᑦ ᐃᓪᓗᓕᕆᔨᖅᔪᐊᒃᑯᓐᓄᑦ 
ᒥᓂᔅᑕᖓᓐᓄᑦ. 
 
ᐃᒃᐸᒃᓴᖅ ᖃᐅᔨᓚᐅᕋᑦᑕ ᐃᓪᓗᓕᕆᔨᖅᔪᐊᒃᑯᑦ 
ᓂᐅᕕᖅᑐᒥᓂᐅᒻᒪᑕ ᑕᐃᒃᑯᓂᖓ ᑭᕕᑦᑎᔾᔪᑕᐅᔪᓂᒃ 
$2 ᒥᓕᐊᕌᖅᑐᑎᒃ, ᐃᓪᓗᓕᕆᔨ ᐊᑐᖅᑕᐅᓕᕐᒥᒻᒪᑕ 
ᕿᓂᕈᑕᐅᓪᓗᑎᒃ ᑕᒪᒃᑯᓄᖓ ᑕᒫᓂ ᓄᓇᕘᒥᑦ 
ᐊᐅᓚᔪᓐᓇᕋᔭᖅᑐᒥ. 
 
ᖃᓄᓪᓕᑕᐃᒪ ᖁᓚᓐᓇᖅᓯᔪᓐᓇᖅᑲ ᐅᕙᑦᑎᓐᓄᑦ? 
ᑕᐃᒃᑯᐊ ᓄᑖᖑᔪᑦ ᑭᕕᑦᑎᔾᔪᑎᐅᔪᑦ ᕿᑭᖅᑖᓘᑉ 
ᓂᒋᐊᓄᑦ ᐊᐱᖅᑯᑎᒋᓚᐅᖅᑕᖏᑦ 
ᐊᖏᖅᑕᐅᓯᒪᒐᔭᖅᑳᑦ? ᐊᑐᕋᔅᓴᐅᕋᔭᕋᓗᐊᖅᑯᖅᑲᐃ 
ᓄᓇᕘᒥ, ᐃᒫᒃ ᐱᐅᓐᖏᑦᑐᒥᒃ ᐱᐅᖏᑦᑐᒧᑦ 
ᐱᕙᓪᓕᐊᔪᔮᕐᖓᑦ. ᖃᓄᑭᐊᕐᖓᐃ 
ᖁᓚᓐᓇᐃᖅᓯᒍᓐᓇᖅᑳ ᐅᕙᑦᑎᓐᓄᑦ ᑕᒫᓂ 
ᐊᐅᓚᒍᓐᓇᓛᕋᓗᐊᒻᒪᖔᑕ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑲᒪᔪᖅ ᐃᒡᓗᓕᕆᔨᔾᔪᐊᒃᑯᓐᓄᑦ, ᐊᖓᔪᖅᑳᖅ 
Hᐊᓐᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᓇᓗᓇᐃᖅᓯᒃᑲᓐᓂᓪᓗᖓ 
ᓇᓗᓇᐃᓐᓂᐊᕐᖓᑦ. ᐅᖃᐃᓐᓇᕐᖓᑦ, 
ᐊᐅᓚᔪᓐᓇᖏᒻᒪᒎᖅ ᑕᒫᓂ ᓄᓇᕘᒥᑦ. ᓱᓕᓐᖏᑦᑐᖅ  

ᑕᒪᓐᓇ, ᐅᖃᖅᑏ. 
 
ᐅᖃᓚᐅᕋᒪ ᐃᑉᐸᔅᓴᖅ ᑖᒃᑯᐊ ᑕᓪᓕᒪᐅᔪᑦ 
ᐃᖏᕐᕋᔪᓐᓇᑦᑎᐊᖅᑐᑦ. ᐊᒻᒪᓗ, ᐅᖃᓚᐅᕋᒪᐃᓛᒃ, 
ᑕᒪᒃᑯᓂᖓ ᐃᒡᓗᖃᕝᕕᔅᓴᐅᓂᐊᖅᑐᓂᒃ 
ᑎᑭᒍᓐᓇᓐᓂᖏᓐᓄᑦ ᑕᑭᓂᖓ 
ᐅᖓᑕᐅᓕᒍᓐᓇᕋᔭᓐᖏᑦᑐᐃᓐᓇᖅᑐᑦ. ᐊᔾᔨᒌᒻᒪᑎᒃ 
ᑕᐃᒃᑯᐊ ᐊᐅᓚᒍᓐᓇᖏᑦᑐᓪᓗ, 
ᐊᐅᓚᒍᓐᓇᖏᓐᓂᕋᖅᑕᖏᑦ ᐱᓕᕆᔪᓐᓇᖅᑎᓪᓗᒋᑦ. 
ᑕᐃᓐᓇ ᐊᐅᓚᔪᓐᓇᖅᑐᖅ ᑕᒫᓂ ᓄᓇᕘᒥᑦ.  
 
ᐅᖃᖅᑏ, ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ 
ᐅᖃᓚᐅᕋᒪ ᐊᐱᖅᓱᖅᑎᓪᓗᒍ 
ᐱᓇᓱᐊᕈᓯᐅᓚᐅᖅᑐᒥ ᖃᐅᔨᒋᐊᓐᓂᐊᓐᓂᕋᖅᑐᒍ. 
ᖃᐅᔨᒋᐊᓚᐅᕋᒃᑯ, ᑕᐃᒃᑯᐊ ᓴᓇᔪᑦ 
ᑎᑎᕋᐅᔭᖅᓯᒪᔭᖏᓐᓂᒃ ᐱᓯᒪᔪᑦ ᕿᒥᕐᕈᔭᐅᓪᓗᑎᒃ 
ᖃᐅᔨᒪᔨᒧᓪᓗ ᑎᑎᕋᐅᔭᖅᑎᐅᔪᒧᑦ. ᑕᐃᒪᓕ, 
ᐅᖃᖅᑏ, ᐱᔪᓐᓇᓐᓂᖏᑉᐸᑕ ᑖᒃᑯᐊ 
ᐸᓯᔭᔅᓴᐅᒐᔭᖅᑯ ᓴᓇᔪᑦ, ᐅᕙᒍᑦ 
ᐃᓪᓗᓕᕆᔨᒃᑰᖏᑦᑐᑦ. 
 
ᑕᐃᒪᓕ ᖃᐅᔨᒐᓱᑦᑐᔅᓴᐅᕗᖅ ᕿᒥᕐᕈᔭᐅᓗᑎᒃ 
ᐊᖏᖅᑕᐅᓯᒪᓗᑎᒃ ᓱᓕᔪᓐᓇᖅᑐᓂᒃ 
ᖃᐅᔨᒪᔨᐅᔪᓄᑦ. ᖃᓄᒃᑲᓐᓂᑭᐊᖅ 
ᕿᓂᒃᑲᓐᓂᕈᓐᓇᕋᓗᐊᖅᑭᑕ? ᑖᒃᑯᐊ 
ᖃᐅᔨᒪᓂᖃᖅᑐᑎᒃ ᐊᒻᒪ ᐸᐃᑉᐹᒃᑯ 
ᓇᓗᓇᐃᖅᓯᒪᒻᒪᑕ, ᐊᖏᖅᑕᐅᓯᒪᓪᓗᑎᒃ ᑕᐃᒃᑯᐊ 
ᐱᔪᓐᓇᑎᐊᑦᑐᑦ ᐊᐅᓚᔪᓐᓇᑦᑎᐊᖅᑐᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᓱᖅᑯᐃᓱᒃᑲᒪ ᐊᕐᕌᓂ, ᒥᓂᔅᑕᐅᔪᖅ 
ᐅᖃᓚᐅᖅᓯᒪᒻᒥᒻᒪᑦ ᑕᐃᒃᑯᐋᒎᖅ ᑭᕕᑦᑎᔾᔪᑏᑦ  

ᖃᓄᐃᓐᓂᐊᖏᓐᓂᕋᑦᑎᐊᓚᐅᕐᖓᒋᑦ ᓄᓇᕘᒥᑦ. 
ᐊᒻᒪᓗ $2 ᒥᓕᐊᓐ ᐊᑐᕇᖅᑎᓪᓗᑕ 
ᐊᑐᕋᔅᓴᐅᓗᐊᓐᖏᑦᑐᒡᒎᖅ. ᖃᓄᓪᓕ ᑕᐃᒪ 
ᖁᓚᓐᓇᐃᑦᑎᐊᕈᓐᓇᖅᑳ ᑕᐃᒪᐃᑦᑐᓂᒃ 
ᖃᓄᐃᔾᔮᖏᑐᑦ, ᖃᓄᐃᔾᔮᖏᓐᓂᕋᐃᓗᓂ 
ᐊᑐᖅᑕᐅᔪᓐᓇᓛᖅᑐᒡᒎᖅ? 
 
ᑕᐃᒫᒃ ᐊᐱᖅᓱᖅᑕᕋ ᒥᓂᔅᑕᐅᔪᖅ, ᖃᓄᖅ 
ᖁᓚᓐᓇᐃᖅᓯᔪᓐᓇᖅᑲ ᐅᕙᑦᑎᓄᑦ ᑕᐃᒃᑯᐊ 
ᑭᕕᑦᑎᔾᔪᑎᐅᔪᑦ ᑕᐃᒪᐃᒃᑲᓐᓂᔾᔮᖏᑦᑐᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᐅᑎᔪᒪᓪᓗᒍ ᑕᐃᒃᑯᐊ $2 ᒥᓕᐊᓂᑦ 
ᑕᒪᐅᖓᑐᐃᓐᓈᕆᖏᓐᓇᑦᑕ. 
 
ᐅᖃᖅᑏ, ᓲᓪᓗ ᒪᓕᒐᓕᕆᔨᒨᕈᕕᑦ 
ᐊᑎᓕᐅᕆᐊᖅᑐᓪᓗᑎᑦ ᑕᐅᑐᑦᑎᖃᓪᓗᓂ ᐃᒫ, 
ᑕᐃᓐᓇ ᐊᖏᖅᑕᐅᒍᑎᒋᔭᖓ ᖁᓚᕈᑎᒋᕙᑉᐱᓯᐅᒃ? 
ᑕᐃᒃᑯᐊᓕ ᓴᓇᔪᒥᓃᑦ ᐊᑎᓕᐅᖅᓯᒪᔪᑦ 
ᐊᔪᓐᖏᔾᔪᑎᖃᖅᑐᑦ, ᖃᓄᒃᑲᓐᓂᖅ? ᑕᐃᒃᑯᐊ 
ᖁᓚᓐᓇᐃᕝᕕᐅᔪᒪᕙᑉᐲᑦ ᒪᓕᒐᓕᕆᔨᐅᔪᒧᑦ 
ᓇᓗᓇᐃᖅᓯᖃᕋᐃᑉᐹᑦ? ᐋᒡᒑᐃ. 
 
ᑕᐃᒃᑯᐊᑦᑕᐅᖅ ᐃᓕᓐᓂᐊᖅᓯᒪᑦᑎᐊᖅᑐ, 
ᖃᐅᔨᒪᑦᑎᐊᖅᑐᑦ ᐊᔪᓐᖏᔾᔪᑎᖃᖅᑐᑦ 
ᓇᓗᓇᐃᒃᑯᑕᖃᖅᑐᑦ. ᒪᑯᐊᓘᓐᓃᑦ ᑮᓇᐅᔭᓕᕆᔩᑦ 
ᑕᐃᒪᐃᑉᐸᒻᒥᒻᒪᑕ ᑲᑐᔾᔨᖃᑎᒌᖑᒻᒥᒻᒪᑕ 
ᓵᑕᔅᓴᐅᒐᔭᕐᖓᑕ ᐊᑭᓖᑎᑕᐅᒐᔅᓴᐅᒐᔭᕐᖓᑕ 
ᑕᒻᒪᖅᑐᒥᓂᐅᑉᐸᑕ. ᑕᐃᒪᓕ, ᐅᖃᖅᑏ,  

ᓱᓕᔪᕆᒋᐊᖃᖅᑕᕗᑦ ᑕᐃᒃᑯᐊ ᖃᐅᔨᒪᔪᔅᓴᐅᒻᒪᑕ 
ᖃᓄᐃᓕᐅᕐᓂᒻᒥᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 
ᐊᐱᖅᑯᑎᒋᒐᔭᓐᖏᑕᕋ ᖃᐅᔨᒪᓚᐅᕈᑦᑕ ᑕᐃᒃᑯᐊ 
ᐊᑐᕈᓐᓇᓗᐊᓐᖏᑕᕗᑦ ᐱᓯᒪᓂᐊᓕᖅᑐᒋᑦ. 
 
ᐱᐅᓂᖅᐹᓂᒃ ᐱᓇᓱᖃᑦᑕᕈᒪᒐᑦᑕ 
ᐃᓪᓗᓕᕆᔨᖅᔪᐊᑯᓐᓂᒃ 
ᓂᐅᕐᕈᑕᐅᔪᓐᓇᓛᖅᑐᔅᓴᐅᒐᓗᐊᖅᑯᑦ. ᖃᐅᔨᒪᓇᕐᒪᑦ, 
ᐅᖃᖅᑏ, ᓂᐅᕕᕋᐃᒐᑦᑕ ᑕᕝᕙᖔᖓᑦ 10-ᐳᓴᓐᖓ 
ᐲᑲᐅᑎᒋᒻᒪᑦ. ᑖᒃᑯᐊ $2 ᒥᓕᐊᓐᑖᓚᕌᖅᑎᓪᓗᒋᑦ 
ᑲᑎᑦᑐᒋᑦ ᐱᐅᓂᖅᓴᐅᓂᐊᖅᑐᔅᓴᐅᒐᓗᐊᖅᑯᑦ 
ᑮᓇᐅᔭᕗᑦ ᐅᑎᕐᓂᐊᑐᔅᓴᐅᕗᑦ. 
 
ᒥᓂᔅᑕᒧᑦ ᐅᖃᐅᔾᔭᐅᓯᒪᔪᒍᑦ ᑖᒃᑯᐊᒎᖅ 
ᖃᓄᐃᖏᑦᑐᑦ ᐱᔪᓐᓇᓛᖅᑕᔾᔪᑦ. ᒫᓂ 
ᐊᐱᕆᓕᕐᒥᒐᑦᑎᒍ ᑕᐃᒪᖃᐃ 
ᐊᑐᖏᖅᑖᓗᒋᓐᖏᑲᐃᓐᓇᕐᓗᒍ 
ᖃᐅᔨᒋᐊᖅᑳᓚᐅᕐᓗᑎᒃ ᐊᐅᓚᔪᓐᓇᕋᔭᕋᓗᐊᕐᒪᖔᑕ 
ᑕᒫᓂ ᓄᓇᕗᑦᒥ. ᖃᐅᔨᓕᕆᓪᓗᑕ 2ᒥᓕᐊᓐᓂᒃ 
ᐊᑭᓖᓯᒪᑦᑕᑐᐃᓐᓇ ᑕᐃᒃᑯᐊᓗ 
ᐊᐅᓚᓪᓚᕆᒍᓐᓇᕋᑎᒃ. ᑕᐃᒃᑯᐊᖃᐃ 
ᐅᑎᖅᑐᐃᓐᓇᔪᓐᓇᕋᔭᕋᓗᐊᖅᑯᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᓄᓇᓯᐅᑎᑎᑐᑦ ᐅᖃᐅᓰᑦ 
ᐱᐅᓂᖃᕈᓐᓃᖅᐸᓪᓕᐊᓲᖑᒻᒪᑕ ᐊᓂᑐᐊᕌᖓᒥᒃ 
ᖃᓂᕐᒥᒃ. 
 
ᐅᖃᓚᐅᕋᒪ ᐃᑉᐸᔅᓴᖅ ᐊᔪᓕᓐᓂᕋᐃᓪᓗᓂ 
ᐊᔪᓕᓐᖏᑦᑐᒍᑦ. ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ  

ᖃᓄᖅᑑᕋᓱᒃᓯᒪᔪᑦ ᑕᕝᕘᓇ ᐊᒻᒪᓗ ᑳᑦᑐᓛᒃᑖᕈᑎᓂᒃ 
ᑐᓂᓯᓯᒪᓪᓗᑎᒃ. ᓇᓗᓇᐃᖅᓯᒍᒪᔪᖓ 
ᐊᔪᖅᓯᖏᑦᑐᒍᑦ ᑖᒃᑯᓂᓐᖓ $2 ᒥᓕᐊᕌᖅᑐᓂᑦ. 
 
ᐊᓯᐊᓗ, ᐅᖃᖅᑏ, ᐅᖃᐅᓚᐅᕐᒥᒐᒪ ᐃᒃᐸᒃᓴᖅ 
ᑕᐃᒃᑯᐊ ᐊᑕᖏᖅᑐᒋᑦ ᐱᓇᒋᑦ ᖃᐅᔨᓚᐅᖅᑕᕗᑦ 
ᑎᓯᐱᕆᒥ, ᖃᐅᔨᒐᑦᑕ ᐃᒡᓗᖃᕐᕕᒃᓴᓄᑦ 
ᖃᓄᐃᓕᖓᓂᖏᓐᓂᑦ. 
 
ᐅᖃᖅᑏ, ᑕᐃᒪᐃᒐᓗᐊᖅᑎᓪᓗᒍ ᐅᖃᓚᐅᕋᒪ 
ᒪᓕᒐᓕᐅᖅᑎᐅᖃᑎᓐᓄᑦ ᕿᑭᖅᑖᓘᑉ ᓂᒋᐊᓄᑦ 
ᐃᒃᐸᒃᓴᖅ, ᑭᕕᑦᑎᔾᔪᑎᐅᔪᑦ ᕿᒥᕐᕈᔭᕗᑦ ᑕᒪᒃᑮᒃ 
ᐊᑭᓕᒃᓴᓂ ᓇᓗᓇᐃᖅᓯᕕᐅᓚᐅᖅᑐᑦ ᐊᕐᕌᓂ 
ᑐᑭᓯᓯᒪᔭᕗᑦ ᐊᑐᖅᑐᒋᑦ ᐃᓱᒪᒋᓯᒪᔭᕗᓪᓗ 
ᐱᖃᓯᐅᑎᓪᓗᒋᑦ ᑕᒪᒃᑮᒃ ᓇᐃᓗᐊᓚᐅᕐᖓᑎᒃ. 
ᖃᐅᔨᕋᑖᓕᓚᐅᖅᑕᕗᑦ ᑏᓰᕙᐅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓐᓂ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯ) ᐄ, 
ᖁᕕᐊᓇᓐᖏᑦᑑᒐᓗᐊᖅ ᑖᒃᑯᓂᖓᑦᑕᐃᓐᓇᖅ 
ᐊᐱᖅᓱᓕᖅᑭᑦᑕᒐᒪ. 
 
ᑖᓐᓇ ᖃᕿᐊᕆᓇᓱᓐᖏᑕᕋ ᐃᓪᓗᑭᔅᓴᐃᓐᓇᕋᑦᑕ 
ᓄᓇᕗᑦᒥ. ᑮᓇᐅᔭᒡᒐᐅᑎᒐᓱᑉᐳᑦ ᐃᓪᓗᓄᑦ 
ᑮᓇᐅᔭᒡᒐᐅᑎᒋᔭᕗᑦ ᐊᑑᑎᖃᑦᑎᐊᖅᑐᓄᑦ 
ᐊᑐᖅᑕᐅᖃᑦᑕᖁᓪᓗᒋᑦ. 
ᑕᐃᒪᐃᒐᓱᓚᐅᕋᓗᐊᖅᑎᓪᓗᑕ ᐊᑭᑐᔫᑎᓪᓗᒋᑦ 
ᑭᖑᓂᐊᒍᑦ ᖃᐅᔨᓕᕐᓗᑕ ᑕᒻᒪᖅᑐᒥᓂᐅᒻᒪᑕ. 
ᑖᓐᓇᖃᐃ ᐅᖃᕈᓐᓇᕈᓗᒃᑐᖃᖅᐸᓪᓘᓐᓃᑦ 
ᑕᒻᒪᖅᑐᒥᓂᐅᒐᒥᑦᑕᐅᖅ. ᐱᓐᖏᖑᐊᖏᓪᓗᓂ.  

ᒥᓂᔅᑕ ᐅᖃᓚᐅᖅᓯᒪᒻᒪᑦ, ᐄ, ᐅᑯᐊ 
ᐱᔪᓐᓇᑦᑎᐊᓛᖅᑐᑦ. 
 
ᑕᐃᒪᓕᖃᐃ ᐱᔭᕆᐊᑭᓐᓂᖅᓴᐅᒐᔭᖅᑐᖅ ᑖᓐᓇ 
ᒥᓂᔅᑕᐅᔪᖅ ᑕᒻᒪᖅᑐᒥᓂᐅᓇᕋᐃᒍᓐᓇᖅᐸᑕ 
ᑕᐃᒪᐃᓕᐅᒃᑲᓐᓂᔾᔮᔪᓐᓃᖅᑐᑎᓪᓗ ᒫᓐᓇᒥᒃ. 
ᓴᐃᒪᓂᖅᓴᐅᒐᔭᖅᑐᖅ ᒪᓕᒐᓕᐅᖅᑎᓄᑦ, ᑭᓯᐊᓂᓕ 
ᒥᓂᔅᑕ ᐅᖃᓐᖑᐊᑐᐃᓐᓇᕐᒪᑦ ᐃᒫᒃ, 
“ᐋᖅᑭᓐᓂᐊᖅᑕᕗᑦ ᑕᒪᓐᓇ ᖃᓄᑭᐊᖅ.” 
 
ᓂᕆᐅᓇᖅᑐᖅ ᐱᐅᓛᒥᒃ ᐱᓛᖅᑐᒍᑦ, ᑭᓯᐊᓂ ᒫᓐᓇ 
ᑕᒪᓐᓇ ᓱᓕ ᑕᑯᓐᖏᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒥᒃ, 
ᐅᖃᖅᑏ. ᑲᑎᒪᔾᔪᑎᒥᓃᑦ ᐃᑉᐸᔅᓴᖅ ᐅᖃᓕᒫᖅᐸᒋᑦ 
ᑭᒡᒍᓯᕆᓚᐅᖅᑕᖏᑦ ᑕᐃᒃᓱᒪᓂ ᐄ, ᑭᓱᓕᒫᓂᒃ 
ᐱᓇᓱᓚᐅᕋᓗᐊᖅᑐᒍ ᑭᓯᐊᓂ ᓴᖅᑭᖅᑐᖃᓚᐅᕐᖓᑦ 
ᖃᐅᔨᒪᔪᓐᓇᖅᐸᓐᖏᓇᑦᑕ ᑕᒪᓐᓇ ᓯᕗᓂᐊᒍᑦ 
ᖃᐅᔨᒍᓐᓇᓚᐅᖏᓇᑦᑎᒍ. 
 
ᐅᕙᑦᑎᓄᓪᓕ ᒪᓕᓪᓗᒋᑦ ᑐᓴᐅᒪᔭᕗᑦ ᑐᑭᓯᓯᒪᔭᕗᑦ 
ᐱᓯᒪᓪᓗᒋᑦ ᖃᓄᐃᒃᑲᔭᓚᐅᖏᑦᑐᖅ ᐃᑉᐸᔅᓴᕐᖏᓛᖅ 
ᐅᖃᓚᐅᕋᒪ ᑲᑎᒪᔾᔪᑎᒥᓂᑦᑎᓐᓂ ᑕᑯᔪᓐᓇᖅᑐᖓ 
ᑭᓱᓕᒫᑦᑎᐊᓂᒃ ᐃᓱᒪᒍᓐᓇᖏᓐᓇᑦᑕ ᐊᓯᖏᑦᑕᐅᖅ 
ᒐᕙᒪᐅᔪᑦᑕᐅᖅ. 
 
ᐄ, ᑕᒻᒪᓲᖑᒻᒥᔪᑦ ᒪᓕᒃᑐᒋᑦ ᑐᓴᖅᓯᒪᔭᕗᑦ 
ᐃᓱᒪᒋᔪᓐᓇᖅᑕᕗᓪᓗ ᑕᐃᒃᑯᐊ 
ᐱᔪᓐᓇᖅᑐᒋᓚᐅᕋᑦᑎᒍ ᖃᐅᔨᔭᐅᓪᓗᑎᓪᓗ  

ᐱᔪᓐᓇᕋᔭᓐᖏᒋᐊᖏᓐᓂᒃ 
ᖃᓄᐃᓕᒋᐊᓕᓚᐅᖅᑕᕗᑦ. 
 
ᖃᓄᒃᑲᓐᓂᑭᐊᖑᓇ ᕿᒥᕐᕈᔫᒐᓗᐊᑦ ᑖᒃᑯᓂᖓ 
ᑲᑎᒪᔾᔪᑎᒥᓂᑦᑎᓐᓂ. ᕿᓂᖅᑲᑦ ᑕᕝᕙᓃᑦᑑᒐᓗᐊᖅ 
ᓇᐃᑦᑑᒐᓗᐊᖅ ᐅᖃᓕᒫᕈᓐᓇᖅᑕᕋᓗᐊᖓ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ.  
 
ᐊᐱᖅᑯᑦ 316 - 3(2): ᑳᓐᑐᕌᖅ 

ᐋᖅᑭᒃᓱᑐᐃᓐᓇᕆᐊᓕᓐᓄᑦ ᐃᓪᓗᔅᓴᓄᑦ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᑦ ᐅᑲᖅᑏ ᐊᐱᖅᑯᑎᒐ 
ᐃᓪᓗᓕᕆᔨᖅᔪᐊᒃᑯᓐᓄᑦ. 
 
ᐃᓪᓗᒃᓴᐅᒐᔭᖅᑐᑦ ᐋᖅᑭᑦᓱᑐᐃᓐᓇᕆᐊᓕᑦ 
ᓇᕿᑕᐅᒋᐊᓖᑦ ᖃᐅᔨᒪᔪᓄᑦ. ᑕᐃᒪᓕ ᐊᐱᖅᑯᑎᒐ 
ᑕᐃᓐᓇ ᑳᓐᑐᕌᒃ ᐊᑎᓕᐅᖅᑕᐅᓚᐅᖅᑎᓐᓇᒍ 
ᑕᐃᒪᐃᓐᓂᖅᑲ ᐅᕝᕙᓘᓐᓃᑦ ᑭᖑᓄᐊᒍᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ Hᐊᓐᑐ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ ᐄ, ᐅᖃᐅᔾᔭᐅᓚᐅᖅᓯᒪᔪᒍᑦ 
ᑕᐃᒃᑯᓇᓐᖓᑦ ᑳᓐᑐᕌᒃ-ᖃᖅᑐᓂᒃ ᑕᐃᒃᑯᐊᒎᖅ 
ᕿᒥᕐᕈᔭᐅᓚᐅᕐᖓᑕ ᐊᖏᖅᑕᐅᓯᒪᓪᓗᑎᓪᓗ 
ᑎᑎᕋᐅᔭᖅᑕᖏᓐᓂᒃ. ᑕᐃᒫᒃ ᐊᐱᖅᓱᓚᐅᕐᒥᒻᒪᑦ 
ᐱᓇᓱᐊᕈᓯᕐᒥ ᖃᐅᔨᒋᐊᖁᑉᐹᖓ ᖃᖓᓪᓚᕆᒃ 
ᑕᐃᓐᓇ ᕿᒥᕐᕈᓚᐅᕐᓂᕐᒪᖔᖅ 
ᑎᑎᕋᐅᔭᖅᓯᒪᓂᖏᓐᓂᒃ, ᐋᖅᑭᒃᓯᒪᓂᖏᓐᓂᒃ  

ᐊᖏᖅᑐᓂᐅᓪᓗ ᖃᓄᐃᒋᓐᖏᑦᑎᐊᕋᔭᖅᑕᕋ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᑕᒪᒃᑯᓂᖓ ᑐᓴᕈᒪᔪᖓ ᓇᓗᓇᐃᒃᑯᑕᖏᓐᓂᒃ 
ᓇᕿᑕᐅᓚᐅᖅᓯᒪᒐᓗᐊᕐᒪᖔᑕ ᑳᓐᑐᕌᒃᒥ 
ᐊᑎᓕᐅᓚᐅᖅᑎᓐᓇᒋᑦ. 
 
ᑕᐃᒃᑯᓄᖓ ᐃᓪᓗᒃᓴᐅᔪᓂᒃ 
ᖃᐅᔨᒪᑦᑎᐊᕋᓱᓚᐅᕐᖓᑕ. ᐊᑎᓕᐅᕐᓂᖅᑲᑕ 
ᓇᓗᓇᐃᒃᑯᑕᖓᓐᓂᒃ ᓇᕿᑦᑎᓚᐅᖅᑎᓐᓇᒋᑦ 
ᐊᑲᐅᓗᐊᖅᑑᑎᒋᓐᖏᓇᒃᑯ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇᑦᑕᐅᖅ ᐱᓕᕆᖃᖅᑐᓂ ᓇᒻᒥᓂᖅ 
ᖃᐅᔨᒪᑦᑎᐊᖃᑦᑕᕆᐊᖃᑦᑕᕆᐊᖃᕋᑦᑕ 
ᐋᖅᑭᒃᓯᒪᒃᓯᐊᕐᓂᐊᕋᓗᐊᕐᒪᖔᑕ ᑮᓇᐅᔭᓂ 
ᐊᑐᕐᓂᐊᕐᓗᓂ ᑕᐃᒃᑯᐊ ᑎᑎᕋᐅᔭᖅᑎᕗᑦ 
ᖃᐅᔨᒪᔨᒋᔭᕗᑦ ᐱᔭᕆᐊᑐᓂᖅᓴᐅᔪᓂᒃ 
ᖃᐅᔨᒪᑦᑎᐊᕋᓱᓚᐅᖅᑐᑦ. 
 
ᐅᖃᖅᑲᐅᒐᒪᓗ ᒪᓕᒐᓕᐅᕐᕕᒻᒧᑦ, ᓱᓕᔪᕆᑦᑎᐊᕋᒃᑭᑦ 
ᐃᖅᑲᓇᐃᔭᖅᑎᒋᔭᒃᑲ ᐋᖅᑭᑦᓱᐃᔨᐅᕙᑦᑐᓪᓗ 
ᑕᒪᒃᑯᓂᖓ. ᑐᒃᓯᕋᐅᑎᓂᒃ ᑳᓐᑐᕌᖑᓂᐊᖅᑐᓂᒃ 
ᑖᓐᓇ ᑐᓂᓯᒍᓐᓇᕐᓂᐊᖅᑕᕗᑦ. ᖃᓄᐃᓕᖓᐅᖅᑐᓂᒃ 
ᖃᖓᓪᓚᕆᒃ ᐊᖏᖅᑕᐅᓂᕐᒪᖔᖅ 
ᑎᑎᕋᐅᔭᖅᑎᐅᔪᓄᑦ.  ᐃᓱᒪᒋᓪᓗᒋᑦ, ᐅᖃᖅᑏ, 
ᐃᓚᖏᑦ ᑐᒃᓯᕋᐅᑎᒋᔭᖏᑦ ᑳᓐᑐᕌᒃᑖᕈᑕᐅᔪᑦ. 

ᐅᖃᓚᐅᕋᒪ ᐃᒃᐸᒃᓴᖅ ᓴᖅᑭᔮᖅᑎᑦᑎᓪᓗᑎᒃ 
ᐆᒃᑑᖅᑲᔭᑦᑐᑎᒃ ᐅᑭᐊᒃᓵᖅ ᑕᐃᒪᐃᓚᐅᖅᑐᖅ 
ᐊᒻᒪᓗ ᐅᖃᓚᐅᖅᑐᖓ ᑳᓐᑐᕌᒃ-ᑖᕋᓱᐊᖅᑐᑦ 
ᐅᑭᐅᖅᑕᖅᑐᒦᓐᖔᖅᑐᑦ ᑕᐅᓄᖓᖅᑐᑎᑦ. 
ᑐᓴᖃᑦᑕᕋᑦᑕ ᖃᓪᓗᓈᓂᒃ ᑎᑭᑉᐸᓪᓕᐊᔪᑦ ᑕᐅᓇᓂ 
ᐱᔪᓐᓇᑎᐊᖅᑐᑦ ᒫᓂ 
ᑕᐃᒪᐃᖏᓐᓇᕈᓐᓇᐸᓐᖏᒥᒻᒪᑕ ᐊᔪᕐᓇᕋᔭᖅᑐᖅ. 
ᐊᒃᓱᕈᕐᓇᑦᑐᖃᕐᓂᐊᖅᑑᔮᖅᐸᑦ 
ᐊᐅᓚᓂᖃᑦᑎᐊᓂᐊᖏᑉᐸᑕᓘᓐᓃᑦ ᑕᒫᓂ 
ᐅᑭᐅᖅᑕᖅᑐᒥ. ᖁᔭᓐᓇᒥᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᔪᒪᓕᕐᒥᔭᕋ ᑖᒃᑯᐊ ᐃᓪᓗᑦᓴᐅᒐᔭᖅᑐᑦ 
ᓴᓇᔭᐅᓂᐊᖅᑲᑦ ᑕᒫᓂ ᐊᕐᕌᒍᒥ 
ᐊᐅᓪᓚᖅᑎᑕᐅᓗᑎᒃ ᓄᓇᓕᓐᓄᑦ ᐅᕝᕙᓘᓐᓃᑦ 
ᐃᓚᖏᑦ ᐊᕐᕌᒍᒨᕙᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒪᓕᒐᓕᐅᕐᕕᒃ ᖃᐅᔨᒪᒻᒪᑦ ᑕᐃᒃᑯᐊ 
$100-ᒥᓕᐊᐃᑦ ᐱᓚᐅᖅᓯᒪᔭᕗᑦ ᐊᕐᕌᒎᓐᓄᑦ 
ᒪᕐᕉᓐᓄᑦ. ᑕᐃᒪ ᑖᒃᑯᐊ 
ᐋᖅᑭᒃᓯᒪᑦᑎᐊᑲᐅᑎᒋᒋᐊᖃᕐᓂᐊᖅᑐᑦ ᑕᒫᓂ 
ᐊᕐᕌᒍᒥ ᐱᔭᕇᖅᓯᒪᓗᑎᒃ. 
 
ᐊᕐᕌᓂ ᐃᓚᖓ ᐱᓕᕆᐊᖑᓚᐅᖅᑐᖅ 
ᑮᓇᐅᔭᖃᖅᑎᑦᑎᓂᕐᒧᑦ ᓂᕈᐊᕐᓂᕐᒧᑦ 
ᐃᓪᓗᖃᕐᕕᒃᓴᐅᔪᓂᒃ ᓇᐸᕈᑕᖏᓐᓂᒃ 
ᑐᓐᖓᕕᖏᓐᓂᒃ. ᑕᒪᒃᑯᐊᓗ ᐃᓪᓗᓕᒫᖓᔪᑦ 
ᒪᐅᓐᖓᖅᑎᑕᐅᓛᖅᑐᑦ ᓴᓇᔭᐅᓗᑎᓪᓗ 
ᐅᒥᐊᖅᔪᐊᒃᑯᑦ ᑎᑭᑦᑐᒫᕐᓂᐊᖅᑐᑦ ᑕᒫᓂ ᐊᕐᕌᒎᔪᒥᒃ. 
ᐃᓪᓗᓕᐅᕐᓇᐅᓕᖅᑲᓪᓗ ᐱᔭᕇᖅᑕᐅᒍᓐᓇᕐᓗᑎᒃ.  

ᑭᓯᐊᓂ ᐃᓗᓕᓕᒫᖏᑦ ᑭᓱᒃᓴᖏᑦ 
ᓄᓇᓕᓐᓅᖅᑲᓛᖅᑐᑦ ᐅᒥᐊᖅᔪᐊᖃᕐᓇᐅᓕᖅᑲᑦ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᓐᓂ ᐃᓚᒋᐅᕈᑦ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 
ᐋᖅᑭᒃᓱᑐᐃᓐᓇᕆᐊᖃᕐᓂᐊᖅᑐᑦ ᑕᐅᕙᓐᖓᑦ 
ᓴᓇᔪᕕᓂᕐᓂᒃ ᐅᕝᕙᓘᓐᓃᑦ ᐅᓯᓕᖅᓱᐃᕕᒃᑰᓛᕆᕙᑦ 
ᐴᖅᑲᐃᔨᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑖᓐᓇ ᑭᐅᔪᓐᓇᖏᑦᑕᕋ ᒫᓐᓇᐅᔪᖅ 
ᑭᓯᐊᓂ ᖃᐅᔨᒋᐊᕐᓗᒍ. ᐃᖅᑲᓇᐃᔭᖅᑎᒃᑲ 
ᐊᐱᕆᓗᒋᑦ ᖃᓄᖅ ᐃᓕᖅᑯᓯᖃᓲᖑᒻᒪᖔᑕ ᑖᓐᓇ 
ᑐᓴᑦᑎᑦᑐᕐᓇᕐᓂᐊᖅᑕᕋ ᒪᓕᒐᓕᐅᖅᑎᐅᔪᖅ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑲᑎᒪᔾᔪᑎᒃᓴᓂ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎ 8. ᑭᐅᔾᔪᑏᑦ ᑎᑎᕋᖅᓯᒪᔪᓂᒃ 
ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᒻᒧᑦ. 
10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. ᐅᓂᒃᑳᖏᑦ 
ᑲᑎᒪᔨᐅᖏᓐᓇᖅᑐᑦ ᑲᑎᒪᔨᕋᓛᓪᓗ. 12. 
ᐅᓂᒃᑳᖏᑦ ᑲᑎᒪᔨᕋᓛᑦ ᐱᓪᓗᒋᑦ ᕿᒥᕐᕈᓂᖅ 
ᐱᖁᔭᒃᓴᓂᒃ. 13. ᑎᑎᕋᖅᓯᒪᔪᓂᒃ ᓴᖅᑭᑦᑎᓂᖅ. 
ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 139 - 3(2): ᑎᑎᖅᑲᖅ 

ᐃᖃᓗᒻᒥᐅᒥᒃ - ᐅᖁᐃᑦ 
ᐃᖅᑲᓇᐃᔭᕐᕕᓐᓂᑦ (ᐅᑲᓕᖅ) 

 
ᐅᖃᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᓪᓗᒥ ᓴᖅᑭᑎᑦᓯᒍᒪᒐᒪ ᑎᑎᖅᑲᒥᒃ ᐃᖃᓗᒻᒥᐅᒥᒃ 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᖅ  

ᐊᑯᓂᐊᓗᒃ ᐃᓅᒍᓐᓃᓚᐅᖅᑐᖅ ᑖᒃᑯᓇᓂ ᒐᕙᒪᒃᑯᑦ 
ᐃᓪᓗᖓᓐᓂ. ᐃᖅᑲᓇᐃᔭᕈᓐᓇᐃᓪᓕᓪᓗᓂ. 
 
ᐊᓯᖏᑦᑕ ᐃᖅᑲᓇᐃᔭᖅᑏᑦ ᐊᑲᐅᓐᖏᑦᑐᒥᒃ ᑖᒃᑯᐊ 
ᐅᖃᐅᓯᖃᕆᐊᑦᓴᖅ ᑲᑉᐱᐊᓱᒃᑲᒥ 
ᐅᖃᕇᖅᓯᒪᓐᖏᑦᑑᒃ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓐᓂᖅ 
ᑎᑎᕋᖅᓯᒪᔪᓂᒃ ᒥᔅᑕ ᓂᓐᖓᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 140 - 3(2): ᐊᔾᔨᖓ 

ᑎᑎᖅᑲᖅ  Hᐋᒻᒪᓚᖓᓂᒃ ᑰᒑᖅᔪᒻᒥᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 
ᓴᖅᑭᑎᑦᓯᒍᒪᒐᒪ ᐅᓪᓗᒥ ᐊᔾᔨᖓᓂᒃ ᑎᑎᖅᑲᓂᒃ 
ᐱᓚᐅᖅᑕᕋᓂ ᕼᐋᒻᒪᓚᖓᓂᒃ ᑰᒑᖅᔫᑉ ᐱᔾᔪᑎᓗᒍ. 
ᑖᒃᑯᐊ ᒥᑦᑕᕐᕕᐅᑉ ᖃᖓᑕᔫᒃᑯᕕᐅᑉ ᓄᓇᖏᑦ 
ᐃᓚᐅᑎᓪᓗᒋᑦ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᓴᓇᑎᓪᓗᒋᑦ ᑕᓪᓕᒪᓂᒃ ᑲᑎᓐᖓᔪᓂᒃ.  
 
ᐃᓪᓗᒥ ᑖᓐᓇ ᒥᓂᔅᑕ ᑐᓴᖅᑎᒍᒪᔭᕋ 
ᐱᓕᕆᐊᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᖅᔪᐊᑯᑦ 
ᑖᓐᓇ ᑎᑎᖅᑲᓂᒃ ᑐᔪᕐᓂᐊᕋᒃᑯ ᐱᔾᔪᑎᒋᓪᓗᒍ 
ᑕᒪᓐᓇ ᑐᓴᕈᒪᓛᖅᑯᖓ ᑭᐅᔾᔪᑎᖏᓐᓂᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᑎᑎᕋᖅᓯᒪᔪᓂᒃ ᓴᖅᑭᑎᑦᓯᓂᖅ ᒥᔅᑕ ᖁᒻᒧᐊᑦᑐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 141 - 3(2): ᐊᔾᔨᓐᖑᐊᑦ 

ᑕᑯᔅᓴᐅᑎᑦᑎᔪᑦ ᐳᔪᐊᓘᑉ ᐊᓪᓚᕝᕕᐊᓂ 
ᐸᓐᓂᖅᑑᒥ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 
ᐅᓪᓗᒥ ᓴᖅᑭᑎᑦᓯᒍᒪᒐᒪ ᐊᔾᔨᓐᖑᐊᓂᒃ 
ᑕᑯᒃᓴᐅᑎᑦᓯᔪᓂᒃ ᐳᔪᐊᓘᑉ ᐊᓪᓚᕝᕕᐊᓂ  

ᐸᓐᓂᖅᑑᒥ. ᒫᑦᓯ 15-ᖑᑎᓪᓗᒍ 2010 ᐊᒻᒪᓗ 
ᑐᑭᓯᒋᐊᕈᑎᒃᓴᐃᑦ ᖃᓄᖅ ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᒪᒥᓴᐃᓂᕐᒧᑦ 
ᑮᓇᐅᔭᖃᖅᑎᑦᓯᕙᑦᑐᑦ ᐊᑐᖅᑕᐅᓚᐅᕐᒪᖔᑕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᐅᖃᓚᐅᕋᒪ 
ᑮᓇᐅᔭᐃᑦ ᑖᒃᑯᐊ ᐃᑲᔫᑕᐅᔪᑦ ᓄᓇᓕᖃᑦᑎᐊᕐᓂᕐᒧᑦ 
ᐊᒻᒪᓗ ᑎᓕᐅᕈᒪᕙᒃᑲ ᓄᓇᕗᒻᒥᐅᓕᒫᑦ 
ᐅᖄᓚᐃᓐᓇᕐᓗᑎᒃ ᒐᕙᒪᑐᖃᒃᑯᓐᓄᑦ 
ᓄᑖᕈᕆᐊᖅᑕᐅᖁᓪᓗᒋᑦ ᒪᒥᓴᓂᕐᒧᑦ 
ᑮᓇᐅᔭᖃᕈᑕᐅᕙᒃᑐᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. 
ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᓴᖅᑭᑎᑦᑎᓂᖅ 
ᑎᑎᕋᖅᓯᒪᔪᓂᒃ. ᒪᕐᕉᓐᓂᒃ ᓴᖅᑭᑎᑦᓯᒐᑦᓴᖃᕋᒪ. 
 
ᓴᖅᑭᑕᐅᔪᖅ ᑎᑎᖅᑲᒃ 142 - 3(2): 

ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ ᒪᓕᒐᓕᐅᕐᕕᐊ 
ᓄᓇᕗᑦ ᐃᖅᑲᓇᐃᔭᖅᑎᖃᕐᓂᖅ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 143 - 3(2): 2008-

2009 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒧᑦ 
(ᐅᖃᖅᑎ) 

ᒪᓕᒐᓕᐅᖅᑎ ᓴᖅᑭᑦᑎᒐᒪ ᐅᓪᓗᒥ ᐅᓂᒃᑳᖓᓂ 
ᑖᑦᓱᒪ ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ ᒪᓕᒐᓕᐅᕐᕕᐊ 
ᓄᓇᕗᑦ ᐃᖅᑲᓇᐃᔭᖅᑎᖃᕐᓂᖅ ᓄᓇᕗᑦ 
ᒐᕙᒪᖏᓐᓂ ᐱᓪᓗᒍ. ᖁᔭᓐᓇᒦᒃ 
 
ᒪᓕᒐᓕᐅᖅᑏᑦ ᐅᓪᓗᒥ ᓴᖅᑭᑎᑦᑎᒍᒪᒐᒪ 2008-09 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒧᑦ. 
ᖁᔭᓐᓇᒦᒃ. 
 
ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᑎᒪᔾᔪᑎᑦᓴᓂᒃ 
14 ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᒥᔅᑕ 
ᓂᖏᐅᖓᑦ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 018 - 3(2): ᒐᕙᒪᑐᖃᒃᑯᑦ 

ᐅᑎᖅᑎᓯᓗᑎᒃ ᑮᓈᐅᔭᖃᕈᑕᐅᓚᐅᖅᑐᓂᒃ 
ᐃᑲᔫᑎᓄᑦ ᐱᔨᑦᑎᕋᐅᑎᓄᓪᓗ 
ᓄᓇᖃᖅᑳᖅᓯᒪᔪᓂᒃ ᒪᒥᓴᕐᓂᕐᒧᑦ - 
ᖃᐅᔨᒃᑲᐃᒍᑦ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᒫᑦᓯ 22, 2010 
ᐅᑯᐊ ᓅᒋᐊᓐᓂᐊᕐᕋᒃᑭᓐ ᐱᖁᔨᕗᖔᕈᑏᑦ: 
 
ᐃᒪᐃᒻᒪᑦ, ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᖁᑦᓯᑦᑐᒧᑦ, ᑖᓐᓇ 
ᒪᓕᒐᓕᐅᖅᕕᖓᓐ ᓄᓇᕗᑦ ᐅᖃᐅᔾᔨᖁᓪᓗᒍ 
ᒐᕙᒪᑐᖃᒃᑯᓐᓂᑦ ᐅᑎᖅᑎᓯᓗᑎᒃ ᑖᒃᑯᓂᐊ 
ᑮᓈᐅᔭᖃᕈᑕᐅᓚᐅᖅᑐᓂᒃ ᐃᑲᔫᑎᓄᑦ 
ᐱᔨᑦᑎᕋᐅᑎᓄᓪᓗ ᓄᓇᖃᖅᑳᖅᓯᒪᔪᓂᒃ ᒪᒥᓴᕐᓂᕐᒧᑦ 
ᑮᓇᐅᔭᖅᑖᕈᑎᒋᔭᐅᕙᑦᑐᑦ ᓄᓇᕗᒻᒥᐅᓄᑦ. 
 
ᐅᖃᖅᑏ, ᓈᒻᒪᓕᖅᐸᑦ ᑖᒃᑯᐊ 
ᐊᖏᖅᑕᐅᖁᓂᐊᕐᕋᒃᑭᓐ ᐱᖁᔨᕗᖔᕈᑎᓕᐊᒃᑲ 
ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 15. 
ᖃᐅᔨᒃᑲᐃᓂᑦ ᐱᖁᔨᕗᖔᕈᑎᓕᐅᕐᓂᐊᕐᓗᓂ 
ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 16. 
ᐱᖁᔭᕗᖔᕈᑎᑦ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ ᑖᓐᓇ ᐅᓪᓗᒥ 
ᐱᓕᕆᐊᕆᔪᒪᓪᓗᒍ ᐱᖁᔨᕗᖔᕈᑎᓕᐊᕐᕋ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᒻᒪᑦ ᑖᓐᓇ ᐱᖁᔨᕗᖔᕈᑎᔅᓴᖅ 
ᐅᓪᓗᒥ ᐱᓕᕆᐊᕐᕆᔪᓐᓇᕈᒪᓪᓗᓂᐅᒃ. 
ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᑖᒃᑯᐊ 
ᐅᖃᐅᓯᕈᔪᓐᓇᖅᐸᑎᑦ, ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 018 - 2(4): ᒐᕙᒪᑐᖃᒃᑯᑦ 

ᐅᑎᖅᑎᓯᓗᑎᒃ ᑮᓈᐅᔭᖃᕈᑕᐅᓚᐅᖅᑐᓂᒃ 
ᐃᑲᔫᑎᓄᑦ ᐱᔨᑦᑎᕋᐅᑎᓄᓪᓗ 
ᓄᓇᖃᖅᑳᖅᓯᒪᔪᓂᒃ ᒪᒥᓴᕐᓂᕐᒧᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, 
ᒪᓕᒐᓕᐅᖅᑎᐅᖃᑎᒃᑲᓗ:  
 
ᐃᒪᐃᒻᒪᑦ, ᒐᕙᒪᑐᖃᒃᑯᑦ ᐅᖃᖅᓯᒪᒻᒪᑕ 
ᐲᖅᑎᑦᓯᓂᐊᕐᓂᕋᑦᖢᓂ, ᑮᓇᐅᔭᖃᑦᑎᑕᐅᓂᖏᓐᓂᒃ 
ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᒪᒥᓴᕐᓂᕐᒧᑦ 
ᑮᓈᐅᔭᖅᑖᕈᑎᒋᕙᑦᑕᖏᑦ ᒫᑦᓯ 31, 2010;  
 
ᐊᒻᒪᓗ, ᐃᒪᐃᒻᒪᑦ, ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑖᕈᑕᐅᕙᑦᑐᑦ ᒪᒥᓴᕈᑕᐅᕙᒻᒪᑦ, ᐊᒻᒪᓗ 
ᓄᓇᖅᑲᑎᒌᑦᓯᐊᓂᕐᒥᒃ ᐃᑲᔪᖅᓲᑕᐅᓪᓗᓂ 
ᓄᓇᓕᓐᓄᑦ, ᖃᑕᓐᖑᑎᒌᓄᑦ, ᐊᑐᓃᖅᑐᓄᓪᓗ,  
ᑕᒃᑯᓂᖓ ᒪᒥᓴᖅᐸᓪᓕᐊᓪᓗᓂ; 
 
ᐊᒻᒪᓗ, ᐃᒪᐃᒻᒪᑦ, ᑖᒃᑯᐊ ᐃᑲᔫᑕᐅᖃᑦᑕᖅᑐᑦ 
ᐊᑐᓃᖅᑐᓂᒃ ᐃᓚᖃᒻᒪᑕ 
ᐃᓕᓐᓂᐊᕐᕆᐊᖅᑎᑕᐅᖃᑦᑕᓚᐅᖅᑐᓂᒃ, 
 
ᐊᒻᒪᓗ ᑕᒪᒃᑯᐊ ᐃᑲᔫᑕᐅᔪᑦ ᖃᓄᖅᑑᕈᑕᐅᒍᓐᓇᕐᒪᑕ 
ᒪᓕᓕᖁᓪᓗᒋᑦ ᓄᓇᓕᑦ 
ᐃᑲᔪᖅᑕᐅᔾᔪᑎᒋᔭᕆᐊᖃᑦᑕᖏᓐᓂᒃ 
ᓴᖅᑭᐅᒪᑎᑦᓯᔪᓄᑦ ᐱᔨᑦᑎᕈᑎᓂᒃ. ᑕᒪᒃᑯᐊ 
ᑐᑭᓯᐊᓂᖅᐹᖑᓪᓗᑎᒃ ᐊᑐᓂᒃ ᐃᓄᓐᓂᒃ; 
 
ᐊᒻᒪᓗ, ᐃᒪᐃᒻᒪᑦ, ᓄᓇᕗᑦᒥᐅᑦ ᓇᓗᓇᐃᖅᓯᓯᒪᒻᒪᑕ 
ᓄᓇᓕᖃᑦᓯᐊᕐᓂᖅ ᓯᕗᓪᓕᐅᔾᔭᐅᓯᒪᒻᒪᑦ 
ᓇᓗᓇᐃᖅᑕᐅᓯᒪᓪᓗᓂᓗ ᑕᒪᑉᑕᒥᒃ; ᑕᒪᒃᑯᐊ 
ᐃᑲᔫᑕᐅᔪᑦ ᐱᓕᕆᐊᑦ ᐃᑲᔫᑎᓯᒪᑦᓯᐊᕐᖓᑕ ᐃᒪᓐᓇ 
ᓄᖑᓴᐃᕙᓪᓕᐊᓪᓗᑎᒃ ᐋᓐᓂᐊᕈᑕᐅᓚᐅᖅᓂᒃ, 
ᐋᓐᓂᕈᑕᐅᓚᐅᖅᑐᓂᓪᓗ ᐃᓄᓐᓄᑦ, ᐃᒪᓐᓇ 
ᐃᓄᓯᕐᒧᑦ ᐊᑲᐅᖏᓕᐅᕈᑕᐅᓯᒪᔪᑦ ᐃᒪᓐᓇᓗ; 
ᐊᒻᒪᓗ ᑖᒃᑯᐊ ᒪᒥᓴᕈᑕᐅᑦ ᐱᐅᔪᒥᒃ 
ᐊᒃᑐᐃᓯᒪᓪᓗᑎᒃ ᓄᓇᓕᓐᓂ; 
 
ᐊᒻᒪᓗ, ᐃᒪᐃᒻᒪᑦ, ᑕᒪᒃᑯᐊ ᐊᒥᓱᓂᒃ ᐃᑲᔫᑕᐅᔪᓂᒃ 
ᓄᓇᓖᑦ ᔭᒐᐃᓐᓂᐊᕐᒪᑕ ᐊᒻᒪᓗ ᐅᑎᕆᐊᕈᑎᒋᓗᒋᑦ  

ᓯᕗᒧᐊᒍᑎᒋᓇᓱᐊᖅᑕᖏᓐᓄᑦ. ᑖᒃᑯᐊ ᐃᑲᔫᑕᐅᔪᑦ 
ᐋᖅᑭᓱᖅᑕᐅᖃᑦᑕᖅᓯᓕᖅᑐᑦ ᐊᕐᕌᒍᓄᑦ ᖁᓕᓄᑦ. 
 
ᓅᒋᐊᖅᑯᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᖁᑦᓯᑦᑐᒧᑦ, ᑖᒃᑯᐊ ᒪᓕᒐᓕᐅᖅᕕᖓᓐ ᓄᓇᕗᑦ 
ᐅᖃᖅᕕᖃᖁᓪᓗᒍ ᒐᕙᒪᑐᖃᒃᑯᓐᓄᑦ 
ᐅᑎᖅᑎᑦᓯᐊᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᐃᑲᔫᑕᐅᖃᑦᑕᖅᑐᑦ ᐱᔨᑦᓯᕋᕈᑕᐅᖃᑦᑕᑐᓪᓗ ᑖᒃᑯᐊ 
ᐊᑖᒍᑦ ᓄᓇᖃᖅᑳᖅᓯᒪᔪᐃᑦ ᒪᒥᓴᕐᓂᖏᓐᓄᑦ 
ᑮᓇᐅᔭᐃᑦ ᐃᑲᔪᖅᓱᐃᔾᔪᑕᐅᔪᑦ ᓄᓇᕗᑦᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐄ, ᑖᓐᓇ ᓈᒻᒪᓈᖅᑐᖅ ᐱᖁᔨᕗᖔᕈᑦ. 
 
ᑲᔪᓯᓚᐅᖏᓂᑦᑎᓐᓂ, ᐱᖁᔨᕗᖔᕈᑎᒧᑦ, 
ᐅᖃᐅᓯᒃᓴᖃᕋᒪ ᐊᑐᕆᐅᖃᑦᑐᓂᒃ. ᑖᒃᑯᐊ ᐊᑐᓂᒃ 
ᒪᓕᒐᓕᐅᖅᑏᑦ ᐅᖃᕝᕕᖃᕈᓐᓇᖅᑐᑦ 
ᐱᖁᔨᕗᖔᕈᒻᒧᑦ 20-ᒥᓂᔅᒥᒃ. ᑖᓐᓇ 
ᐱᒋᐊᖅᑎᑦᓯᔪᖅ ᐅᖃᓕᒪᖅᑳᓪᓗᓂ, ᐱᖃᑖᓗ 
ᑐᒡᓕᐊ ᐊᐃᑉᐲᔪᖅ. ᑖᓐᓇ ᑭᖑᓪᓕᖅᐹᒥᓗ 
ᓅᒋᐊᖅᑎᑦᓯᔪᖅ ᐅᖃᓐᓂᖃᕈᓐᓇᖅᖢᓂ, ᒥᔅᑕ 
ᓂᖏᐅᖓᓐ, ᐱᖁᔨᕗᖔᕈᒻᒧᑦ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐅᐱᒋᑦᓯᐊᖅᑯᖓ ᐅᓪᓗᒥ ᐅᖃᓕᒪᒍᓐᓇᕋᒪ 
ᐱᖁᔨᕗᖔᕈᑎᓕᐊᕐᕋᓄᑦ ᐊᒻᒪᓗ ᖁᔭᓐᓇᒦᕈᒪᕙᕋ 
ᖁᑦᑎᑦᑐᒧᑦ ᒪᓕᒐᓕᐅᖅᑎ ᐊᐃᑉᐲᒻᒪᑦ.  
 
ᐅᖃᖅᑏ, ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᒪᒥᓴᒍᑕᐅᔪᑦ 
ᐋᖅᑭᒃᑕᐅᓚᐅᖅᓯᒪᒻᒪᑕ ᒫᑦᓯ 31, 1998. 
ᐱᓕᕆᐊᒃᓴᖃᑦᑐᑎᒃ ᐃᑲᔪᖅᓱᕐᓗᑎᒃ, 
ᑮᓇᐅᔭᖃᑦᑎᑦᓯᓗᑎᓪᓗ ᓄᓇᓕᓐᓂ ᐃᓄᓐᓂᓪᓗ 
ᐊᑐᓃᑦᑐᓂᒃ. ᒪᒥᓴᖅᐸᓪᓕᐊᔪᓂᒃ 
ᖁᐊᖅᓵᖅᑎᑕᐅᓯᒪᔪᓂᓪᓗ 
ᐃᓕᓐᓂᐊᕐᓂᒃᑰᖃᑦᑕᓚᐅᖅᑐᑦ. 
 
ᐅᖃᖅᑏ, ᑕᒪᒃᑯᐊ ᓄᓇᓕᑦ ᐊᑯᓂᒃ 
ᓴᓗᒻᒪᔅᓴᕆᐊᓚᐅᖏᒻᒪᑕ ᐊᒻᒪᓗ ᑕᒪᓐᓇ 
ᐊᒃᓱᕈᓐᓇᓚᐅᖅᖢᓂ. ᓲᕐᓗ 
ᓂᓐᖓᐅᔾᔭᐅᑎᖃᑦᑕᓕᖅᖢᑎᒃ ᖁᕕᐊᓱᖏᑐᓪᓗ 
ᐊᖓᔪᑦᑳᕈᑦᓯᐊᕋᑎᓪᓗ. ᐊᒻᒪᓗ, ᑕᒪᒃᑯᐊ  

ᐃᓱᒫᓘᑎᖃᑦᑐᑦ ᐃᑲᔪᕈᒪᔪᓪᓗ 
ᑲᑐᔾᔨᖃᑎᒌᓅᖅᐸᓪᓕᐊᓕᓚᐅᖅᑐᖅ. ᐃ, 
ᐅᖃᐅᓯᖃᕈᒪᓕᖅᑐᑎᒃ ᐊᒻᒪᓗᐃᑲᔪᑕᐅᔪᒪᓪᓗᑎᒃ.  
 
ᐅᖃᖅᑏ, ᒐᕙᒪᑐᖃᒃᑯᑦ ᐊᑯᓂᕈᓗᒃ 
ᐊᖏᕋᓱᐊᓚᐅᕐᒪᑕ ᑕᒪᑐᒥᖓ 
ᐱᓕᕆᐊᕐᕆᓚᐅᑦᑕᒥᓂᒃ, ᐱᓂᐊᕐᓂᕆᓚᐅᖅᑕᒥᓂᒃ 
ᐃᓕᓐᓂᐊᖅᑐᓕᕆᓂᒃᑯᑦ ᓱᕋᐃᓪᓗᑎᒃ ᑕᒪᒃᑯᐊ 
ᓄᓇᖃᖄᖅᓯᒪᔪᑦ ᐃᓕᖅᑯᓯᖏᓐᓂᒃ, 
ᐅᖃᐅᓯᖏᓐᓂᓪᓗ. ᐅᖃᖅᑏ, 11, ᔫᓐᖑᓕᖅᑎᓪᓗᒍ 
ᑭᓯᐊᓂ 2008 ᑖᓐᓇ ᑲᓇᑕᐅᑉ ᐊᖓᔪᖅᑳᒻᒪᕆᐊ 
ᒪᒥᐊᒍᓐᓇᖅᓯᓚᐅᕐᒪᑦ 
ᐃᓕᓐᓂᐊᕐᕆᐊᖃᑦᑕᓚᐅᖅᑐᓄᑦ. ᐊᒻᒪᓗ, 
ᐃᓱᒪᒋᒍᓐᓃᖅᕕᐅᔪᒪᓪᓗᓂ. 
 
ᐅᖃᖅᑏ, ᑖᓐᓇ ᑲᓇᑕᐅᑉ ᐊᖓᔪᖅᑳᖅᔪᐊᖓ 
ᐅᖃᓚᐅᕐᒪᑦ ᑖᒃᑯᐊ ᒪᒥᐊᒃᓯᒪᔪᖃᑦᑎᓐᓇᒍ ᑕᒪᓐᓇ 
ᓄᖅᑲᕈᑕᐅᓯᒪᒻᒪᑦ ᒪᒥᓴᕐᓂᒧᓪᓗ 
ᓴᐃᒻᒪᕋᓱᐊᕐᓂᒧᓐᓗ. ᐊᒻᒪᓗ, ᐅᖃᓚᐅᕐᕆᓪᓗᓂ 
ᒪᕐᕉᒎᖅ ᐊᕐᕌᒎᒃ ᑕᕝᕙᓃᓕᖅᑯᒍᑦ. ᑕᐃᒪ 
ᐃᓱᓕᒃᑎᑕᐅᒐᓱᐊᓕᕇᒻᒥᔪᑦ ᑖᓐᓇ ᒐᕙᒪᑐᖃᒃᑯᑦ 
ᐃᑲᔫᑎᒋᓇᓱᐊᓚᐅᖅᑕᖓ ᑕᒪᑐᒧᖓ 
ᐅᖃᐅᓯᕆᓚᐅᖅᑕᖓᓄᑦ ᑲᓇᑕᐅᑉ 
ᐊᖓᔪᑦᑳᖅᔪᐊᖓᑕ.  
 
ᐅᖃᖅᑏ, ᓄᓇᕗᒻᒥᐅᑦ ᐃᒪᓐᓇ 
ᒪᒥᓴᒋᐊᓪᓚᕆᑦᓯᒪᖏᒻᒪᑕ ᐱᔭᕆᐊᑐᑎᓪᓗᒍ. 
ᑕᒪᒃᑯᐊ ᓱᕋᑦᑕᐅᓯᒪᔪᑦ ᐃᓕᓐᓂᐊᕐᓂᐅᓚᐅᖅᑐᒧᑦ 
ᐊᑕᐅᓯᐅᖏᑦᑐᒧᑦ, ᐊᒥᓱᐃᑦ ᑕᒪᒃᑯᐊ ᑭᖑᕙᕇᑦ 
ᓱᕋᑦᑎᖅᓯᒪᓕᕐᒪᑕ. ᑕᒪᒃᑯᐊ ᐊᑐᓃᖅᑐᖅ 
ᖃᑕᓐᖑᑎᒌᓪᓗ ᓄᓇᓖᓪᓗ ᐃᒪᓐᓇ 
ᒪᒥᓴᕆᒋᐊᖃᒻᒪᑕ ᑕᐃᒪᓐᓇᐃᑦᑐᐊᓗᓐᓂᒃ 
ᓱᕋᑦᑎᕈᑕᐅᓚᐅᖅᑐᓂᒃ.  
 
ᐅᖃᖅᑏ, ᒫᓐᓇ ᐅᖃᐅᓯᕆᐊᔾᔪᒍᒪᒐᒃᑭᑦ ᑕᒪᒃᑯᐊ 
ᐊᑑᑎᖃᑦᓯᐊᖅᓯᒪᔪᑦ ᑮᓇᐅᔭᖃᑦᑎᑕᐅᖃᑦᑕᖅᑐ 
ᓄᓇᖃᖅᑳᖅᓯᒪᔪᑦ ᒪᒥᓴᐅᑎᒋᕙᓪᓕᐊᔭᖏᓐᓄᑦ.  

ᐊᕐᕌᓂ ᓅᕖᕙᒥ ᓂᑯᕕᓚᐅᕐᒥᒐᒪ ᑕᕝᕙᓂ 
ᒪᓕᒐᓕᐅᖅᕕᒻᒥ ᓴᓪᓕᕐᓂ ᐊᖑᑏᑦ 
ᑲᑎᒪᖃᑎᒌᖃᑦᑕᓕᕐᓂᖏᓐᓄᑦ ᐃᒪᓐᓇ 
ᐅᖃᐅᓯᖃᕈᒪᓪᓗᑎᒃ ᐱᓕᕆᐊᒃᓴᒥᓂᒃ 
ᐅᐃᒋᔭᐅᓪᓗᑎᒃ, ᐊᑖᑕᒋᔭᐅᓪᓗᑎᒃ, 
ᐃᑦᑐᕆᔭᐅᓪᓗᑎᓪᓗ. ᑕᒪᓐᓇ ᐃᒪᓐᓇ 
ᐸᖅᑭᔭᐃᑦᓯᐊᕈᒪᓐᓂᖅᓴᐅᓪᓗᑎᒃ ᖃᑕᓐᖑᑎᒥᓂᒃ. 
ᑕᒪᓐᓇ ᐱᒋᐊᓚᐅᒻᒪᔾᔪᒃ ᐱᒻᒪᕆᐅᔪᖅ 
ᓯᕗᒧᐊᑉᐸᓪᓕᐊᔾᔪᑎᖓ.  
 
ᐅᖃᖅᑏ, ᑕᒪᓐᓇ ᒪᒥᓴᕐᓂᖅ ᓄᓇᕗᑦᒥ 
ᐱᒋᐊᓕᕋᓗᐊᖅᑎᓪᓗᒍ, ᑖᒃᑯᐊ ᑮᓇᐅᔭᐃᑦ 
ᓄᖅᖃᑦᑎᑕᐅᓕᕆᕗᑦ. ᐃᒪᓐᓇ ᐱᒻᒪᕆᐊᔪᒥᒃ 
ᓯᕗᒧᐊᑉᐸᓪᔾᐊᔾᔪᑕᐅᑎᓪᓗᒋᑦ ᐃᓅᓯᖃᑦᓯᐊᓂᕐᒧᑦ 
ᐃᓅᑦᓯᐊᓂᕐᒧᑦ. ᑕᒪᓐᓇ ᓄᖅᑲᑦᑎᑕᐅᓂᖓ 
ᒪᒥᓴᒍᑕᐅᔪᖅ ᑮᓇᐅᔭᐃᑦ ᐊᒥᓱᓄᒃ ᐃᓄᓐᓄᑦ 
ᓄᓇᕗᒻᒥᐅᓄᑦ ᐊᔪᓕᕈᑕᐅᓂᐊᖅᑐᑦ. ᑎᓕᐅᖅᐸᒃᑲ, 
ᒐᕙᒪᑐᖃᒃᑯᑦ ᐅᑎᖅᑎᑦᓯᖁᓪᓗᒋᑦ ᑖᒃᑯᓂᖓ 
ᐱᒻᒪᕆᐅᔪᓂᒃ ᒪᒥᓴᕈᑎᔅᓴᓂᒃ. 
 
ᐅᖃᖅᑏ, ᑖᒃᑯᐊ ᓇᓗᓇᐃᖅᓯᒍᒪᕗᖓ ᓴᓐᖏᔪᒥᒃ 
ᓂᓪᓕᖅᓯᒪᓕᕐᒪᑕ ᑕᒪᒃᑯᐊ ᐅᑎᖅᑎᑦᓯᖁᔨᔪᑦ 
ᑖᒃᑯᓂᖓ ᒪᒥᓴᐃᑎᓂᒃ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑕᒫᓂ ᑲᑎᓚᐅᕐᒪᑕ ᐃᖃᓗᓐᓂ, 
ᒪᓕᒐᓕᐅᖅᑎᐅᖃᑦᑎᒃᑲ ᐅᑦᔨᕈᓱᒻᒪᑕ. ᑖᒃᑯᐊᑦᑕᐅᖅ 
ᐸᖕᓂᖅᑑᒥ, ᑲᖏᖅᑐᒑᐱᒻᒥᓗ, ᑖᒃᑯᐊ 
ᐃᑲᔪᖅᓱᐃᓚᐅᕐᒥᒻᒪᑕ ᑖᓐᓇ ᑲᔪᓯᔭᐅᖁᓪᓗᒍ 
ᐃᑲᔫᑕᐅᔪᖅ. ᐅᐱᒍᓱᑉᐳᖓ ᑕᒪᒃᑯᐊ ᐃᓄᐃᑦ 
ᑲᑐᔾᔨᖃᑎᒌᖏᑦ ᑕᒪᑐᒥᖓᑦᑕᐅᖅ ᐱᒻᒪᕆᐅᔪᒥᒃ 
ᐅᖃᐅᓯᖃᑉᐸᓪᓕᐊᒻᒪᑕ.  
 
ᐅᖃᖅᑏ, ᑖᒃᓱᒥᖓ ᓄᖅᑲᑎᑦᓯᓂᖅ ᒪᒥᓴᕈᑕᐅᔪᓂᒃ 
ᓄᓇᖃᖅᑳᖅᓯᒪᔪᓄᑦ ᓵᓚᔅᓴᕈᑕᐅᓂᐊᖅᑐᖅ. ᓲᕐᓗ 
ᑖᒃᓱᒪ ᒪᒥᐊᓐᓂᕆᓚᐅᖅᑕᖓᓄᑦ ᑲᓇᑕᐅᑉ 
ᐊᖓᔪᑦᑳᖅᔪᐊᖓ ᑭᒡᒐᑐᖅᑐᒋᑦ ᒐᕙᒪᑐᖃᒃᑯᑦ. 
ᒐᕙᒪᑐᖃᒃᑯᑦ ᐃᓕᑕᖅᓯᒋᐊᓖᑦ ᑕᒪᓐᓇ ᒪᒥᓴᕐᓂᖅ 
ᐱᕕᒃᓴᕆᐊᖃᒻᒪᖔᑦ ᖃᐅᑐᐃᓐᓇᖅ  

ᒪᒥᒍᓐᓇᖏᓐᓇᑦᑕ. ᑕᒪᓐᓇ ᐊᑯᓂᒃ 
ᐱᓕᕆᐊᕐᕆᔭᐅᒋᐊᖃᓐᓂᐊᕐᖓᑦ ᒪᒥᓴᕐᓂᖅ 
ᐃᓕᓐᓂᐊᕐᓂᒃᑯᑦ ᓱᕋᑦᑕᐅᓚᐅᖅᑐᓂᒃ. ᒪᕐᕉᓐᓂᒃ 
ᐊᕐᕌᒎᓄᓘᓐᓃᑦ ᖁᓕᓄᓪᓘᓐᓃᑦ ᒪᒥᓴᕈᓐᓇᕐᖓᑕ. 
ᐃᓚᖏᑦ ᒪᒥᓴᖅᑐᖅ ᐱᒋᐊᓕᖅᑑᒐᓗᐊᑦ. ᐱᐅᔪᓂᓪᓗ 
ᐊᒃᑐᐃᓚᐅᖅᓱᑎᒃ. ᒫᓐᓇᓕ ᑕᒡᒐ 
ᐲᑦᑎᒋᐊᖃᖏᑦᑐᒍᑦ ᑕᒪᑐᒪᓐᖓᑦ ᐃᑲᔪᖅᓱᐃᓂᕐᒥᒃ. 
 
ᐅᖃᖅᑏ, ᐊᑐᓂᒃ ᑖᒃᑯᐊ ᒪᓕᒐᓕᐅᖅᑎᐅᖃᑕᐅᔪᑦ 
ᐃᑲᔪᖅᓱᖁᕙᒃᑲ ᑖᒃᓱᒥᖓ ᐱᖁᔨᕗᖔᕈᑎᒥᒃ. 
ᖃᐅᔨᒪᔭᕋ ᑖᓐᓇ 59 ᑕᒪᑐᒥᖓ 
ᑎᑎᕋᖅᑕᐅᖁᔨᓪᓗᖓ ᓂᕈᐊᓐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐱᖁᔨᕗᖔᕈᒻᒧᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑉᐳᖓ ᐊᐃᑉᐱᖅᑕᐅᒐᒪ. ᑕᐃᒃᑯᐊ 
ᐃᓕᔭᐅᒃᑲᓐᓂᖁᔭᐅᓂᖏᓐᓄᑦ ᒐᕙᒪᑐᖃᒃᑯᓐᓂᑦ 
ᒪᒥᓴᕐᓂᕐᒧᑦ ᐊᓐᓂᐊᖃᖅᑳᖅᓯᒪᔪᒧᑦ. 
 
ᐊᕐᕌᒍᓂᒃ ᖁᓕᓂᒃ ᑮᓈᐅᔭᖃᑦᑎᑕᐅᓯᒪᔪᑦ 
ᒪᒥᓴᓂᕐᒧᑦ ᓄᓇᓕᓐᓂ ᑎᒥᐅᖃᑦᑕᖅᑐᑦ 
ᐋᖅᑭᒃᓱᐃᖃᑦᑕᖅᓯᒪᔪᑦ ᐋᖅᑭᒃᓱᖅᑕᐅᔪᑦ ᓄᓇᓕᓐᓂ. 
ᑖᒃᑯᐊ ᐃᓄᓐᓂᒃ ᐊᒥᓱᓂᒃ 
ᒪᒥᓴᐃᕙᓪᓕᐊᓯᒪᓕᕐᖓᑕ. ᓇᓗᓇᓐᖏᓚᕐᓗ, 
ᐃᓄᖁᑎᒋᕗᑦ ᓱᓕ ᐊᒃᓱᕈᕐᖓᑕ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ. ᐊᒥᓱᑦ 
ᐃᓅᓯᕐᒧᑦ ᐋᓐᓂᐊᒧᑦ ᐊᔪᓕᖅᓯᒪᓂᖅ 
ᐃᒻᒥᓃᕐᓂᐅᔪᓪᓗ ᑕᒪᒃᑯᐊ ᐊᑦᑐᐊᓂᖃᕐᖓᑕ. 
 
ᐅᖃᖅᑏ, ᑖᒃᑯᐊ ᐃᑲᔪᖃᑦᑕᓚᐅᕐᖓᑕ 
ᐃᓅᓯᓕᕆᓂᕐᒧᑦ ᐃᑲᔪᕋᓱᓐᓂᕐᒧᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᕐᓂᒧᑦ ᐊᔪᓕᖅᓯᒪᔪᓄᑦ  

ᐋᓐᓂᐊᖅᑎᕆᓂᕐᒧᑦ. ᑕᒪᒃᑯᐊ ᐱᓕᕆᐊᖑᕙᑦᑐᑦ 
ᐋᖅᑭᑦᑕᐅᓯᒪᕙᒻᒪᑕ ᐃᓕᖅᑯᓯᖏᑦ ᒪᓕᑦᑐᒋᑦ 
ᑕᒪᒃᑯᓄᖓ ᓄᓇᓕᓐᓄᓪᓗ ᐊᒻᒪᓗ 
ᐃᑲᔪᖅᑎᖃᖅᐸᑦᑐᑎᒃ ᐃᓅᓯᓕᕆᔨᐅᔪᓂᒃ. ᐊᒻᒪᓗ 
ᐃᖅᑲᓇᐃᔭᖅᑎᑦᑎᑲᐃᓐᓇᐸᒃᑭᓪᓗᑎᒃ 
ᐃᓐᓇᒻᒪᕆᐅᔪᓂᒃ ᐊᖑᓇᓱᑦᑎᓂᒃ ᐃᓕᓴᐃᔪᓂᒃ 
ᒥᖅᓱᕐᓂᕐᒧᑦ. 
 
ᑖᓐᓇᓕ ᐃᓱᓕᓐᓂᐊᓕᖅᑎᓪᓗᒍ ᒫᑦᓯ 31 ᑕᒫᓂ, 
ᖁᓕᐅᓗᐊᖅᑐᑦ ᐱᓕᕆᐊᖑᕙᑦᑐᑦ 
ᓄᖅᑲᕆᐊᖃᓛᓕᖅᑐᑦ. ᐅᖃᖅᑏ, ᑕᒪᐅᖓ 
ᒪᒥᓴᖅᐸᓪᓕᐊᓂᕐᒧᑦ ᓄᓇᓕᓐᓄᑦ ᐱᒋᐊᖅᓴᓕᕐᒪᑦ, 
ᑖᒃᑯᐊᓕ ᔭᒐᐃᔭᐅᑉᐸᑕ ᑮᓇᐅᔭᑦ 
ᐊᐅᓚᑦᑎᐊᓐᖏᕈᑕᐅᑐᐃᓐᓇᕆᐊᖃᖅᑐ, ᐃᓛ 
ᑲᔪᓯᑦᑎᐊᓐᖏᒍᑕᐅᓐᖑᓱᓕᕐᒥᔪᑦ. 
 
ᐅᖃᖅᑏ, ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᖁᕙᒃᑲ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐃᓕᐊᑦ. 
ᐱᖁᔨᕗᖔᕈᒻᒧᑦ ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᐅᐱᒋᔪᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒐ ᐱᖁᔨᕗᖔᕐᓂᕐᒧᑦ. 
 
ᒪᓕᒐᓕᐅᖅᑎ ᓂᖏᐅᖓᑦ ᐃᑲᔪᖅᑐᐃᖏᓐᓇᓕᒫᕐᒪᑦ 
ᓄᓇᕗᒻᒥᐅᑕᐅᔪᓂᒃ ᐱᔪᓐᓇᕐᓂᕐᒥᒍᑦ ᒪᐃᔫᓪᓗᓂ 
ᐊᒻᒪᓗ ᒪᓕᒐᓕᐅᖅᑎᐅᓕᖅᑐᓂᓗ. ᐊᒻᒪᓗ, ᕌᓐ 
ᐊᐃᓕᐊᑦ, ᑖᓐᓇᑦᑕᐅᖅ ᐃᑲᔪᖅᑐᐃᖏᓐᓇᕐᒥᒻᒪᑦ 
ᑭᒡᒐᖅᑐᖅᑕᒥᓐᓄᑦ ᑖᒃᑯᐊ ᓂᑯᕕᒍᓐᓇᕐᖓᑎᒃ  

ᐅᓪᓗᒥᐅᔪᖅ ᒐᕙᒪᒃᑯᓐᓄᑦ ᑐᑦᓯᕋᖅᑐᑎᒃ 
ᑕᐃᒃᑯᓂᖓ ᑮᓇᐅᔭᓂᒃ ᒐᕙᒪᒃᑯᓐᓂᒃ 
ᑲᔪᓯᖁᔨᓪᓗᑎᒃ ᒪᒥᓴᕈᑕᐅᕙᑦᑐᓂᒃ. 
 
ᐅᖃᖅᑏ, ᒪᐃᔭᐅᒋᔭᐅᖃᑦᑕᑎᓪᓗᖓᓕ ᓄᓇᑦᑎᓐᓂ, 
ᑕᑯᖃᑦᑕᖅᓯᒪᒻᒥᒐᒃᑯ ᖃᓄᑎᒋ ᐃᑲᔪᕐᓂᖃᕐᓂᖓᓄᑦ 
ᓄᓇᓕᓐᓄᑦ. ᒫᓐᓇ ᖁᔭᓈᖅᑕᐅᓕᖅᑲᑦ ᑕᐃᒃᑯᐊ 
ᐊᑦᓱᕈᕐᓇᒋᐊᓪᓚᓐᖑᓱᑦᑐᑦ ᑕᒪᐅᓐᖓ ᓄᓇᕗᒻᒥᐅᓄᑦ 
ᒫᓐᓇ ᐃᑲᔪᖅᑕᐅᔭᕆᐊᖃᓪᓚᕆᑦᑐᓄᑦ. 
ᐅᖃᖅᑲᐅᒐᒪᐃᓛᒃ, ᓄᓇᖁᑎᒋᔭᒃᑲ 
ᐃᑲᔪᖅᑕᐅᓯᒪᔪᒻᒪᕆᐅᒻᒥᒻᒪᑦ ᐊᒻᒪᓗ ᑲᔪᓯᖁᔨᕗᑦ. 
 
ᐅᖃᐅᓯᐅᕋᑖᖅᑐᓂᒃ ᐅᖃᒃᑲᓐᓂᕈᒪᓐᖏᑦᑐᖓ 
ᑖᒃᑯᐊᓕ ᓄᓇᖃᖅᑳᖅᓯᒪᔪᓄᑦ ᒪᒥᓴᓂᕐᒧᑦ 
ᑮᓇᐅᔭᖃᖅᑎᑦᑎᔨᐅᔪᑦ ᐃᒫᒃ 
ᐃᑲᔪᖅᑕᐅᖏᑦᑎᐊᒻᒪᕆᒃᑲᔭᖅᑐᓂᒃ ᐃᑲᔪᖃᑦᑕᕐᖓᑕ. 
 
ᒥᓂᔅᑕᐅᓗᖓ, ᒐᕙᒪᒃᑯᓐᓄᑦ ᖃᐅᔨᒪᔪᖓ 
ᑮᓇᐅᔭᑭᖅᓱᕐᓂᖅᑎᓐᓄᑦ. ᑕᐃᒫᑎᒋ 
ᐃᑲᔪᕈᓐᓇᕋᔭᓐᖏᑦᑐᒍᑦ. ᐊᒻᒪᓗ, ᒪᓕᒐᓕᕆᔨᒃᑯᓐᓂᒃ 
ᓄᓇᓕᓐᓂ ᐱᓕᕆᖃᑦᑕᖅᑐᑦ. ᑕᒪᒃᑯᐊ 
ᐱᓕᕆᐊᕆᔭᕋᓗᐊᖏᑦ ᒪᒥᓴᐃᔨᐅᖃᑦᑕᖅᑐᑦ 
ᐃᑲᔪᖅᐹᓪᓕᖃᑦᑕᕐᖓᑕ ᐅᕙᑦᑎᓐᓂᒃ ᐊᒻᒪᓗ 
ᓄᓇᓕᓐᓂᒃ. 
 
ᐅᕙᖓᑦᑕᐅᖅ, ᑖᓐᓇ ᐃᑲᔪᖅᑐᖅᑎᐊᕐᓂᐊᖅᑕᕋ 
ᐱᖁᔨᕗᖔᕈᔪ ᒐᕙᒪᑐᖃᒃᑯᓪᓗ 
ᐃᓱᒪᒋᐊᒃᑲᓐᓂᖁᓪᓗᒋᑦ ᑖᑦᓱᒥᖓ 
ᐃᓕᓯᒃᑲᓐᓂᖁᓪᓗᒋᑦ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᑎᒍᑦ) 
ᖁᔭᓐᓇᒦᒃ ᒥᓂᔅᑕ ᐲᑕ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩᑦ. ᐊᒻᒪᓗ, ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ 
ᐱᒋᐊᖅᑎᑦᓯᔪᑦ ᐊᒻᒪᓗ ᐊᐃᑉᐲᔪᖅ. 
 
ᑕᒪᓐᓇᐃᓛᒃ ᐱᒻᒪᕆᐅᒻᒪᑦ. ᑖᒃᑯᐊ 
ᓇᓗᓇᐃᖅᑕᐅᑦᑎᐊᖅᑲᐅᔪᑦ ᑕᒪᒃᑯᐊ ᓲᕐᓗ 
ᒪᒥᓴᓂᕐᒧᑦ ᐅᕝᕙᓘᓐᓃᑦ ᓴᐃᒻᒪᖅᐸᓪᓕᐊᓂᕐᒧᑦ. 
ᐊᒥᓱᑲᓪᓚᐃᑦ ᑕᒫᓂ ᓂᓐᖓᐅᒪᔪᐊᓘᒻᒪᑕ ᓄᓇᕗᒻᒥ, 
ᓂᓐᖓᐅᒪᔪᑲᓪᓚᐅᓚᐅᕐᒪᑕ 
ᐱᑦᑎᐊᖅᑕᐅᖃᑦᑕᓚᐅᓐᖏᓐᓂᒃ. 
 
ᐊᒻᒪᓗ, ᑕᒪᒃᑯᐊ ᐊᑲᐃᓪᓕᐅᕈᑕᐅᔪᑦ ᐃᓅᓯᕐᒧᑦ. 
ᐃᓄᓕᕆᔨᖃᕋᓗᐊᖅᑐᒍᑦ ᒐᕙᒪᒃᑯᓐᓂᒃ 
ᐊᐅᓚᑕᐅᔪᓂᒃ ᖃᓪᓗᓈᓪᓗ 
ᐃᓄᓕᕆᔨᖃᕋᓗᐊᖅᖢᑎᒃ, ᑕᒪᒃᑯᓂᖓ ᓲᕐᓗ 
ᐃᓅᓯᕐᒧᑦ ᐊᑲᐃᓪᓕᐅᕈᑎᓕᓐᓂᒃ ᐃᑲᔪᕋᓱᐊᖅᑎᓂᒃ. 
 
ᑭᓯᐊᓂ, ᑖᒃᑯᐊᓕ ᑮᓇᐅᔭᖃᖅᑎᑦᑎᓚᐅᕐᒪᑕ 
ᑕᒪᒃᑯᓂᖓ ᓄᓇᖃᖅᑳᖅᓯᒪᔪᓂᒃ ᐃᓄᓐᓄᓪᓗ 
ᐊᐅᓚᑕᐅᓂᐊᖅᑐᓂᒃ. ᑖᒃᑯᐊ ᐃᓱᒪᖅᓲᑕᐅᑎᓪᓗᒋᑦ, 
ᖃᓄᖅ ᑕᕝᕙᓂ ᐱᐅᓂᖅᐹᖑᓇᔭᕐᒪᖔᑦ. ᑖᒃᑯᐊ 
ᖃᐅᔨᒪᑦᑎᐊᕐᒪᑕ ᑕᒪᒃᑯᐊ ᓴᐃᒻᒪᖅᓴᐅᑕᐅᔪᓐᓇᖅᑐᑦ 
ᐊᒻᒪᓗ ᐊᑲᐃᓪᓕᐅᕈᑕᐅᔪᓐᓇᖅᑐᑦ. 
 
ᑖᒃᑯᐊ ᐸᓐᓂᖅᑑᒥᓗ ᐊᒻᒪᓗ ᓄᓇᓖᑦ ᐊᓯᖏᓐᓂᒃ 
ᑕᒪᓐᓇ ᑲᒪᒋᔭᐅᑦᑎᐊᓚᐅᕐᒪᑦ. ᑖᒃᑯᐊᓕ 
ᐃᓱᒪᖅᓱᖅᖢᑎᒃ, ᖃᐅᔨᒪᑦᑎᐊᕋᒥᓪᓗ 
ᖃᓄᐃᓕᐅᕐᓗᑎᒃ ᐊᑲᐅᓂᖅᐹᖑᓇᔭᕐᒪᖔᑦ. ᑕᒪᓐᓇ 
ᑲᔪᓯᔭᕆᐊᖃᕐᒪᑦ ᑐᓐᖓᕕᖃᓗᐊᖅᑎᓐᓇᒍ ᒐᕙᒪᒃᑯᑦ 
ᐱᓂᕆᐊᕐᓂᕆᔭᖏᓐᓂᒃ ᐃᓄᓕᕆᔨᖏᓐᓂᓪᓗ. 
ᑖᒃᑯᐊ ᑎᒥᐅᔪᓂᒃ, ᑎᒥᖁᑎᒋᔭᐅᔪᓂᒃ, ᑕᒪᒃᑯᓄᖓ 
ᐊᔾᔨᒌᖏᑦᑐᓄᑦ ᖃᐅᔨᒪᔪᓄᑦ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᓐᓂᒃ, ᑕᒪᒃᑯᐊ ᐊᐅᓚᑕᐅᑎᓪᓗᒋᑦ 
ᐃᑲᔪᓐᓂᖃᒻᒪᕆᒻᒪᑦ ᓯᕗᓂᕆᓂᐊᖅᑕᑎᓐᓄᑦ 
ᓴᐃᒪᓇᖅᑐᒨᖁᔭᐅᕙᓪᓕᐊᓪᓗᑕ. 

ᑕᒪᒃᑯᐊ ᐊᒃᑐᖅᑕᐅᓯᒪᓚᐅᖅᑐᖅ ᓯᕗᓪᓕᕐᒥ, 
ᑭᖑᕚᒥᓄᑦ ᑕᒪᒃᑯᓂᖓ ᓂᓐᖓᐅᒪᓂᕆᔭᑎᒃ 
ᑭᖑᕚᒥᓄᑦ ᑖᓐᓇ ᑐᓂᓯᒪᒻᒪᔾᔪᒃ. ᐊᓪᓛᑦ, 
ᓄᓇᓕᓕᒫᖏᓐᓄᑦ ᐃᓚᖏᓐᓄᑦ ᑐᓂᓯᒪᒻᒪᔾᔪᒃ. 
ᑕᒪᓐᓇ ᐋᖅᑭᓱᖅᐸᓪᓕᐊᓇᔭᖅᑰᔨᒻᒪᑦ, ᑖᓐᓇ 
ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ. 
 
ᑖᒃᑯᐊ ᖁᔭᓐᓇᒦᕈᒪᒻᒪᕆᑉᐹᒃᑲ ᐱᒋᐊᖅᑎᑎᖅᑲᐅᔪᒥᒃ 
ᐊᐃᑉᐲᖃᐅᔪᕐᓗ ᐊᒻᒪᓗ ᖃᐅᔨᒪᔭᐅᕗᖓ ᑖᓐᓇ 
ᐊᒃᓱᒻᒪᕆᒃ ᐃᑲᔪᖅᓯᕈᒪᓪᓗᒍ. ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ ᐃᓱᒪᔅᓴᖅᓯᐅᒃᑲᓐᓂᖁᕙᒃᑲ. ᑖᓐᓇ 
ᓴᖅᑭᔾᔮᖏᒃᑲᓗᐊᖅᐸᑦ, ᐊᓯᖏᓐᓂᒃ ᑕᒪᒃᑯᓂᖓ 
ᒪᒥᓴᐅᑕᐅᔪᓐᓇᖅᑐᑦ ᑮᓇᐅᔭᓂᒃ 
ᐃᓱᒪᔅᓴᖅᓯᐅᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 
ᐱᖁᔨᕗᖔᕈᒻᒧᑦ, ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐊᒻᒪᑦᑕᐅᖅ ᓇᖏᖅᓯᕗᖓ ᑖᒃᓱᒥᖓ 
ᐃᑲᔪᖅᑐᐃᔪᒪᓪᓗᖓ ᐱᒋᐊᖅᑎᑎᖅᑲᐅᔪᒥᒃ 
ᖁᔭᓕᓪᓗᖓᓗ ᐊᒻᒪᓗ ᐊᐃᑉᐲᖅᑲᐅᔪᒥᒃ. ᑖᒃᑯᐊ 
ᐃᑲᔫᑕᐅᖃᑦᑕᖅᑐᑦ Aboriginal Healing 
Foundation-ᖑᓂᕋᖅᑕᐅᖃᑦᑕᖅᑐᑦ, ᑖᒃᑯᐊ 
ᐃᑲᔪᐃᓯᒪᒻᒪᑕ ᐅᓄᖅᑐᒻᒪᕆᐊᓗᓐᓂᒃ ᓄᓇᓕᓐᓂ 
ᑲᓇᑕᒥ. ᑕᒪᐅᖓ ᐃᓅᓯᑦᑎᐊᕆᓐᓂᕐᒧᑦ 
ᐱᓇᓱᐊᖅᖢᑎᒃ, ᐊᒻᒪᓗ ᐃᓅᓯᓕᕆᓂᕐᒧᑦ 
ᐃᑲᔪᖅᑐᐃᓇᓱᐊᖅᖢᑎᒃ.  
 
ᐊᒻᒪᓗᒃᑕᐅᖅ, ᖃᐅᔨᓴᕐᓂᒃᑯᑦ ᑕᕝᕗᖓ 
ᖃᐅᔨᓯᒪᒋᕗᒍᑦ, ᑕᒫᓂ ᓄᓇᕗᑦᒥ 12-ᖏᓐᓃᑦᑐᖅ 
ᑕᒪᒃᑯᐊ ᐱᓕᕆᐊᕐᖑᔪᑦ ᑖᒃᑯᓇᓐᖓᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓪᓗᑎᒃ. ᐊᒻᒪᑦᑕᐅᖅ, ᑖᓐᓇ ᖃᐅᔨᓯᒪᒋᕗᖓ, 
ᑐᑭᓯᓯᒪᒋᕗᖓ ᑕᒫᓂ $10-ᓂᑦ $12,000,000-ᓄᑦ 
ᑕᒪᐅᖓ ᑎᑭᓯᒪᔪᑦ ᓄᓇᕗᑦᒥ ᐊᑐᖅᑕᐅᓯᒪᕙᒌᓕᖅᑐᑦ 
ᑖᒃᑯᓇᓐᖓᑦ ᐱᔭᐅᓯᒪᓪᓗᑎᒃ ᐃᑲᔫᑎᓄᑦ ᐃᓅᓯᕐᒧᑦ. 
ᐊᒻᒪᓗᒃᑕᐅᖅ, ᓇᓗᓇᓐᖏᑎᐊᖅᑐᖅ, ᑕᕝᕙᓂ 
ᓄᓇᕗᑦᒥ ᑕᒪᓐᓇ ᑮᓇᐅᔭᖅ ᐱᔭᐅᖃᑦᑕᖅᑐᖅ 
ᑕᐃᒃᑯᓇᓐᖓᑦ ᐱᔭᐅᖃᑦᑕᖅᑐᖅ 
ᐃᑲᔫᑎᖃᖅᓯᒪᓪᓚᕆᒻᒪᑦ ᓄᓇᓕᓐᓃᑦᑐᓄᑦ. 
 
ᐱᓗᐊᖅᑐᒥᑦᑕᐅᖅ, ᐃᖅᑲᐃᓯᒪᒐᒪ ᐸᖕᓂᖅᑑᒦᑦᖢᖓ 
ᑕᐃᓐᓇ ᓂᕈᐊᖅᑕᐅᓯᒪᖃᑎᒋᔭᕋᓗ 
ᑲᑎᓚᐅᖅᓯᒪᒐᓐᓄᑦ, ᐅᓂᒃᑲᐅᔾᔭᐅᓪᓗᖓ 
ᖃᓄᐃᓕᐅᕐᒪᖔᑕ ᑕᐃᑲᓂ ᐸᖕᓂᖅᑑᒥ. 
ᐊᒃᓱᒻᒪᕆᐊᓗᒃ ᑕᑯᒥᓇᓚᐅᖅᓯᒪᒻᒪᑕ 
ᐅᓄᖅᑐᒻᒪᕆᐊᓗᓐᓂᓪᓗ ᐱᒋᐊᖅᑎᑦᑎᓯᒪᓕᖅᖢᑎᒃ  

ᐊᒻᒪᓗᒃᑕᐅᖅ ᐃᑲᔪᖅᓯᒪᓕᖅᖢᑎᒃ ᐃᓅᓯᕐᒧᑦ 
ᐃᓐᓇᐅᔪᓂᒃ ᐊᒻᒪᑦᑕᐅᖅ ᑭᑐᓐᖓᖏᓐᓂᒃ. ᑕᒪᒃᑯᐊ 
ᕿᑐᓐᖓᕆᔭᐅᔪᑦ ᐊᒃᑐᖅᑕᐅᓯᒪᖃᑦᑕᕐᒥᒻᒪᑕ ᐊᒻᒪᓗ, 
ᐃᓚᐅᑎᑦᑎᑎᐊᖅᖢᑎᒃ ᐃᓄᐃᑦ ᖃᐅᔨᒪᔭᖏᓐᓂᒃ 
ᐃᓕᖅᑯᓯᖏᓐᓂᒃ ᑕᒪᑐᒥᖓ ᐱᓕᕆᑎᓪᓗᒋᑦ. 
ᐊᒻᒪᓗᒃᑕᐅᖅ, ᑕᒪᓐᓇ ᓄᖅᑲᑦᑎᑕᐅᒐᓗᐊᑦᐸᑦ, 
ᐱᒋᐊᖅᑕᐅᓯᒪᑦᑎᐊᖅᑐᐊᓗᐃᑦ ᑕᐃᒃᑯᐊ 
ᐅᓄᖅᑐᒻᒪᕇᑦ ᓄᓇᕗᑦᒥ ᐅᑎᕆᐊᑐᐃᓐᓇᕋᔭᕐᒪᑕ 
ᑲᔪᓯᓐᖏᓪᓗᑎᒃ. ᑕᒪᓐᓇ ᑲᔪᓯᑦᑎᐊᖅᓯᒪᔪᖅ 
ᑕᑯᒃᓴᐅᓪᓚᕆᓕᕐᒪᑦ ᐃᑲᔪᖅᑐᖅᑕᐅᓪᓗᓂᓗ 
ᓇᒥᑐᐃᓐᓇᑦᑎᐊᖅ ᐃᓄᓐᓂᒃ ᓄᓇᕗᑦᒦᑦᑐᓂᒃ. 
 
ᐊᒻᒪᑦᑕᐅᖅ, ᑕᕝᕙᓂ ᑕᒪᑉᑕᒥ ᐅᐹᕆᔭᑦᑎᓐᓂ, 
ᒐᕙᒪᐅᔪᑎᒍᑦ, ᑕᒪᓐᓇ ᐃᓚᒌᑦᑎᐊᕐᓂᖅ 
ᐃᓗᐊᓃᒻᒥᒻᒪᑦ, ᐱᓕᕆᑦᑎᐊᕋᓱᐊᕐᓂᖅ. 
ᐊᒻᒪᓗᒃᑕᐅᖅ, ᑕᒪᒃᑯᓂᖓ ᐃᑲᔪᖅᑎᒌᖃᑎᒌᓐᓂᖅ 
ᐊᑦᔨᒌᖏᑦᑐᓂᒃ ᑲᑐᔾᔨᖃᑎᒌᓂᒃ. ᑕᒪᒃᑯᓄᖓ 
ᐊᑲᐅᔪᒧᑦ ᐱᒋᐊᖁᓪᓗᑕ ᓴᖅᑭᑦᑕᕆᐊᓄᑦ ᐃᓅᓯᕐᒧᑦ 
ᐃᑲᔫᑎᐅᔪᓂᒃ. ᑕᒪᓐᓇᑦᑕᐅᖅ ᐊᒃᓱᒻᒪᕆᒃ ᑖᓐᓇ 
ᓅᑦᑎᒋᐊᕈᑕᐅᖅᖃᐅᔪᖅ ᐃᑲᔪᖅᑐᕋᒃᑯ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. 
ᐱᖁᔨᕗᖔᕈᑕᐅᓯᒪᔪᒧᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 
ᖁᔭᓐᓇᒦᖅᖢᒍ ᒪᓕᒐᓕᐅᖅᑎᐅᔪᖅ ᓇᓄᓕᒃᒧᑦ, 
ᐱᖁᔨᕗᖔᕈᑎᒥᒃ ᐱᒋᐊᖅᑎᑦᑎᒻᒪᑦ. ᐊᒻᒪᓗ, 
ᖁᔭᓐᓇᒦᕆᓪᓗᒍ ᐱᖁᔨᕗᖔᕈᑎᒧᑦ ᑐᒡᓕᒃᓯᔪᖅ, 
ᖁᑦᑎᑦᑐᒥᐅᑕᖅ, ᖁᔭᓐᓇᒦᑦᑎᐊᖅᖢᒍ. 
 
ᐊᒻᒪᑦᑕᐅᖅ, ᐃᓕᑕᕆᔪᒪᓪᓗᒍ ᒐᕙᒪᓂᒃ 
ᓯᕗᓕᐅᖅᑎᕗᑦ, ᑕᒪᓐᓇ ᐃᓅᓯᓕᕆᓂᕐᒧᑦ 
ᐃᓅᓯᑦᓯᐊᕆᓐᓂᕐᒧᑦ ᑕᒫᓂ ᐃᓕᓴᕆᓯᒪᑦᓯᐊᒻᒪᒍ 
ᑕᒫᓂ ᓇᓗᓇᕋᓂᓗ ᑕᒪᑉᑕᐅᑉ ᐃᓗᐊᓃᑦᑐᒥᒃ.  
 
ᑕᐃᒪ ᐃᓕᓐᓂᐊᕆᐊᖅᑐᖃᑕᐅᕙᓚᐅᕋᒪ ᑕᐅᕗᖓ 
ᐅᖃᐅᓯᕆᔭᐅᖅᑲᐅᒻᒪᑕ ᐋᓐᓂᑎᖅᑕᐅᖃᑦᑕᓚᐅᖅᑐᑦ. 
ᑕᐃᒃᑯᐊᑐᐊᖑᖏᒻᒪᑕ ᕿᑐᕐᖓᖏᑦ ᐃᕐᖑᑕᖏᑦ, 
ᑭᖑᕚᖏᑦ, ᑭᖑᕚᒃᓴᖏᑦ. 
 
ᓄᓇᕗᑖᕈᒪᓕᕋᑉᑕ ᐅᓇ ᐅᖃᐅᓯᐅᖃᑦᑕᓚᐅᕐᒪᑦ 
ᓄᓇᕗᑦ ᐃᓗᐊᓂ ᐃᓄᖕᓄᑦ ᖃᓂᓐᓂᖅᓴᐅᖁᕙᕗᑦ. 
ᓄᓇᕗᒥᐅᑕᓂᒃ ᐃᑉᐱᒋᓂᖅᓴᐅᖁᕙᕗᑦ  

ᓄᓇᕗᒥᐅᑕᓂᒃ ᐃᑲᔪᕋᓱᓐᓂᖅᓴᐅᖁᕙᕗᑦ. 
ᐃᓅᓯᑦᑎᐊᕆᖕᓂᕐᒧᑦ ᐋᖅᑭᒃᓱᐃᓂᕐᒧᑦ ᑕᒪᒃᑯᓂᖓ 
ᓂᙵᐅᒪᓂᐅᙱᑦᑐᒥᒃ ᐊᑐᕈᒪᓂᖅᓴᐅᒻᒪᑕ.  
 
ᑕᒪᓐᓇ ᐃᓕᑕᕆᓯᒪᒐᑦᑎᒍ ᓇᓗᓇᙱᑦᑐᖅ 
ᐊᒥᓱᐊᓗᖕᓂᒃ ᐊᒃᑐᐃᓯᒪᖕᒪᑦ. ᓄᓇᑦᑎᓐᓄᑦ 
ᑎᑭᑦᑐᖃᓚᐅᖅᓯᒪᖕᒪᑦ ᐃᓅᓯᑦᑎᐊᕆᖕᓂᐅᑉ ᒥᒃᓵᓄᑦ. 
ᑕᐃᑲᓂᓗ ᓴᓇᔨᖃᖅᖢᑎᒃ. 
 
ᐊᑐᖅᑕᐅᓕᖅᐸᓪᓕᐊᖕᒪᑦ ᖃᐅᔨᒪᔭᐅᓕᖅᐸᓪᓕᐊᒐᒥ, 
ᐊᑐᖅᑕᐅᓕᖅᐸᓪᓕᐊᒐᒥ ᑕᒪᐃᓐᓂᑦ ᓄᓇᓕᓐᓂᑦ 
ᓇᓗᓇᙱᑦᑐᖅ, ᐅᖃᖅᑏ, ᐊᑐᖅᑕᐅᖕᒪᑦ. 
 
ᑕᑭᔪᐊᓗᒻᒥᒃ ᐅᖃᓪᓚᒃᑲᓗᐊᕋᒪ ᐅᖃᐅᓯᐅᕌᓂᒃᑐᑦ. 
ᐅᖃᐅᓯᐅᓂᐊᖅᑐᓪᓗ ᒪᓕᑐᐃᓐᓇᕐᓂᐊᕋᑉᑭᑦ. ᑖᒻᓇ 
ᐃᑲᔪᖅᑐᕐᓂᐊᕐᒥᔭᕋ ᓲᖃᐃᒻᒪ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. 
ᐱᖁᔨᕗᖔᕈᑕᐅᓯᒪᔪᒧᑦ ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᕕᐊᓱᑉᐳᖓᑦᑕᐅᖅ ᑖᒻᓇ 
ᐱᖁᔨᕗᖔᕈᑦ ᓴᖅᑭᑕᐅᖅᑲᐅᒻᒪᑦ ᑭᓯᐊᓂ 
ᓂᑲᓪᓗᕐᓇᖅᖢᓂᓗ ᓴᖅᑭᑕᐅᔭᕆᐊᖃᖅᑲᐅᓂᐊ 
ᑖᑉᓱᒪ ᐱᖁᔨᕗᖔᕈᑎᐅᑉ. 
ᓇᑲᑕᐅᔭᕆᐊᖃᙱᑦᓯᐊᓚᐅᕋᓗᐊᕐᒪᑦ ᑖᒻᓇ 
ᒪᒥᑉᓯᕐᓂᖏᑦ ᓄᓇᖃᖅᑳᖅᑐᕕᓃᑦ 
ᑭᒡᓕᖃᖅᑎᑕᐅᔭᕆᐊᖃᙱᒃᑲᓗᐊᕐᒪᑕ. 

ᑕᐃᑉᓱᒪᓂ ᐋᓐᓂᖅᑕᐅᑎᓪᓗᒋᑦ 
ᐋᓐᓂᖅᑕᐅᑎᓪᓗᑕᐃᓛᒃ ᑕᒃᑯᓯᖅᑐᑐᐃᓐᓇᑯᓗᒃᑯᑦ 
ᑭᓪᓕᖅᓯᒪᔪᑐᐃᓐᓇᑯᓗᒃᑯᑦ ᐋᓐᓂᕐᓂᐅᙱᒻᒪᓐ 
ᑕᒃᑯᓯᖅ ᐲᖅᐸᑦ ᒪᒥᓪᓗᓂᓘᙱᒻᒪᑦ. ᐅᑭᐅᓄᑦ 
ᐊᒥᓱᑦ ᐊᒡᓛᑦ ᐊᕗᖓᑲᓪᓛᓗᒃ ᐃᕐᖑᑕᑉᑕ 
ᐃᕐᖑᑕᖏᓐᓄᓪᓘᓐᓃᑦ ᒪᒥᑦᓯᕐᓂᖅ ᑲᔪᓯᓂᐅᔭᕐᒪᑦ 
ᐊᒥᓱᓄᑦ ᑕᐃᒪᓐᓇ ᐋᓐᓂᖅᑕᐅᓯᒪᓂᑰᔪᓄᑦ.  
 
ᑕᐃᑉᑯᐊ ᒪᒥᑉᓯᖅᐸᓪᓕᐊᔪᑦ ᐅᐱᒋᕙᒃᑲ. ᑖᑉᓱᒨᓇ 
ᐃᑲᔪᖅᑕᐅᓯᒪᔪᑦ ᓴᕆᒪᒋᕙᒃᑲ ᐊᒻᒪᓗ ᓱᓕ 
ᑕᐃᒪᑲᓪᓚᐅᖕᒪᑕ ᐸᕐᓇᑐᐃᓐᓇᑐᓪᓘᓐᓃᑦ ᓱᓕ 
ᒪᒥᑦᑎᖅᐸᓪᓕᐊᓂᕐᒥᒃ 
ᐃᓱᒪᖃᖅᐸᓪᓕᐊᑐᐃᓐᓇᑐᓪᓘᓐᓃᑦ. 
ᐱᒋᐊᙱᑎᓪᓗᒋᑦ ᓱᓕ ᑮᓇᐅᔭᖅ ᑖᒻᓇ 
ᖃᒥᑕᐅᓕᐊᓂᖕᒥᖕᒪᑦ. ᓄᓇᖃᖅᑳᖅᑐᕕᓂᖅᑎᒍᑦ 
ᓇᖕᒪᒃᑎᑕᐅᓂᐊᓕᕆᕗᒍᑦ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᒥᒃ ᐊᑐᓗᐊᕈᒪᔪᓐᓃᕐᓂᖏᓐᓄᑦ ᑖᑉᓱᒧᖓ. 
ᓇᖕᒪᒃᑎᑕᐅᒃᑲᓐᓂᑐᐃᓐᓇᕐᓂᐊᓕᕆᕗᑦ ᑕᐃᑉᑯᐊ 
ᒪᒥᑉᓯᕋᓱᓕᓵᖅᑐᑦ. 
 
ᑲᑎᒪᔨᐅᖃᑎᒃᑲ ᐅᖃᖅᑲᐅᖕᒪᑕ ᓱᓕᑉᓗᑎᒡᓗ ᐊᒥᓱᑦ 
ᑖᑉᓱᒧᖓ ᐋᓐᓂᖅᓯᒪᖕᒪᑕ. ᓄᓇᓖᑦ ᐊᒡᓛᑦ ᑕᒪᕐᒥᒃ 
ᐊᒥᓱᑦ ᐊᕗᖓᑲᓪᓛᓗᒃ ᐃᓵᒍᓐᓇᖏᑕᑉᑎᓐᓄᑦ, 
ᐃᓴᒍᓐᓇᖏᑕᑉᑎᓄᓪᓘᓐᓃᑦ ᐋᓐᓂᖅᓯᒪᔪᐊᓘᒻᒪᑕ 
ᑕᐅᕙᓂ ᑲᓇᑕᐅᑉ ᐃᓗᐊᓂ. 
ᐱᔭᕆᐊᖃᕕᒡᔪᐊᖅᑎᓪᓗᒍ 
ᐱᕙᓪᓕᐊᓕᓵᑦᑎᐊᖅᑎᑉᓗᒍ ᖃᒥᑕᐅᓂᐊ ᐊ’ᐋ 
ᐃᑉᐱᒋᔾᔪᑎᒋᕙᒃᑲ ᑕᐃᑉᑯᐊ ᑕᒡᕘᓇ ᐊᑉᖁᑎᒃᑯᑦ 
ᐱᓱᒃᑐᑦ ᐊᒻᒪ ᑕᐃᑉᑯᐊ ᑕᒡᕘᓇ ᐊᑉᖁᑎᒃᑯᑦ 
ᐱᓱᒍᓐᓇᔾᔮᙱᑦᑐᓪᓘᓐᓃᑦ. ᑖᓐᓇ 
ᖃᒥᐅᑕᐅᑲᓪᓛᖕᓂᐊᕐᓂᐅᑉ ᐃᓱᒪᒋᕝᓗᒍ. 
 
ᐃᑲᔪᖅᑐᖅᐸᒃᑲ ᓄᓇᖃᖅᑳᖅᑑᖃᑎᒃᑲ ᑕᒡᕙᓂ 
ᑲᓇᑕᐅᑉ ᐃᓗᐊᓂ ᓂᑉᓕᐊᓕᑦ. ᐅᖃᖃᑦᑕᖅᓯᒪᒐᒪ 
ᓄᓇᖃᖅᑳᖅᑐᑦ ᑭᑐᒥᐊᑦ ᐊᑕᐅᓯᖅ 
ᐃᕆᐊᓛᕋᓗᐊᖅᐸᑦ ᑐᓴᖅᑕᐅᔾᔮᙱᒻᒪᑦ. 
ᓄᓇᖃᖅᑳᖅᑐᕐᒥᐅᑕᑎᒍᑦ ᐊᑕᐅᑉᑎᒃᑯᑦ 
ᐃᓯᑉᔪᒃᑯᑉᑕᓘᓐᓃᑦ ᑐᓴᖅᑕᐅᔪᓐᓇᕋᑉᑕ.  
 
ᐃᑲᔪᖅᑐᖅᐸᕋ ᑖᒻᓇ ᓴᕆᒪᓱᒃᐳᖓ ᖁᕕᐊᓱᒃᐳᖓ 
ᐃᑲᔪᖅᑐᕐᓂᐊᖅᐸᕋ. ᑕᐃᒪᑐᖅ ᑲᓇᑕᐅᑉ 
ᒐᕙᒪᒃᑯᖏᑦ ᑕᒪᑐᒪᓂ ᑐᓴᒃᑲᓐᓂᓚᐅᕐᒥᓕᑦ 
ᓄᓇᖃᖅᑳᖅᑐᕕᓂᕐᓂᒃ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᑕᒪᓐᓇ ᑮᓇᐅᔭᖅ  



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᔭᕆᐊᖃᕋᓗᐊᕐᒪᑦ ᐅᑭᐅᓄᑦ ᐊᒥᓱᓄᑦ ᖃᐃᔪᓄᑦ 
ᐃᓱᓕᕝᕕᒃᑕᖃᙱᖦᖢᓂ. ᖁᔭᓐᓇᒦᒃ, ᐅᖃᖅᑎᑉᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᐱᖁᔨᕗᖔᕈᑕᐅᓯᒪᔪᒧᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᖅᑕᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᑐᒧᖓ 
ᐱᒻᒪᕆᐅᔪᒧᑦ ᐊᖏᖃᑎᒌᑉᐸᓪᓕᐊᑦᑎᐊᕋᑦᑕ. 
 
ᑖᓐᓇᓗ ᑕᒫᓃᓐᓂᖓ ᐃᓕᓴᕆᑲᐃᓐᓇᕈᒪᒻᒥᔭᕋ 
ᐅᑲᓕᐅᖃᑎᒐ. ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᖏᔪᖅᑳᕆᔭᐅᔪᖅ ᐊᒻᒪᓗ 
ᖁᔭᓐᓇᒦᖅᑐᒍ ᐋᖅᑭᒃᓱᐃᑲᐃᓐᓇᓚᐅᕐᖓᑦ 
ᑲᑎᒪᑎᑦᑎᑲᐃᓐᓇᓚᐅᕐᖓ ᐃᑲᔪᖅᑐᖅᑐᓂ 
ᑕᒪᑐᒧᖓ ᒪᒥᒐᓱᓐᓂᕐᒥ. ᑕᕝᕙᓂ ᐊᓪᓚᕕᔾᔪᐊᕐᒥ 
ᑐᓂᓚᐅᖅᓯᒪᔭᑦᑎᓐᓂ ᐃᓱᒪᔅᓲᑕᐅᖁᓪᓗᒍ ᑖᒃᑯᓄᖓ 
ᒪᒥᓴᒍᒪᔪᑯᓗᓐᓄᑦ ᒐᕙᒪᐅᑎᓪᓗᑕ. 
 
ᑕᒪᓐᓇᐃᓛᒃ ᒪᒥᓴᕐᓂᖅ ᐱᑐᐃᓐᓇᐅᖏᑦᑎᐊᕐᖓᑦ. 
ᐊᑐᓂ ᐃᓅᒐᑦᑕ ᐊᔾᔨᒌᖏᑦᑐᓂᒃ 
ᐊᑐᕆᐊᖃᓲᖑᓪᓗᑕ ᒪᒥᓴᒍᒪᓪᓗᑕ ᑭᓯᐊᓂᓕᒃᑕᐅᖅ 
ᐊᑐᐃᓐᓇᐅᕕᒋᔭᕆᐊᖃᕋᑦᑎᒍ ᑕᒪᒃᑯᐊ 
ᐋᓐᓂᖅᑕᐅᓯᒪᔪᑯᓗᐃᑦ. ᖃᓄᑐᐃᓐᓇᖅ 
ᐊᑲᕐᕆᔮᖅᕕᒋᓇᓱᓪᓗᒋᑦ. ᐃᖅᑲᐅᒪᔭᕆᐊᖃᕋᑦᑎᒍ 
ᓂᕈᐊᓚᐅᖏᒻᒪᑕ ᐃᓅᓯᕆᔪᒪᔭᒻᒥᓂᒃ 
ᐊᖅᓵᖅᑕᐅᓪᓗᑎᒃ ᐊᖏᔪᖅᑳᒥᓂᒃ 
ᐱᔪᒪᖏᒃᑲᓗᐊᖅᑎᓪᓗᒋᑦᑕᐅᖅ 
ᐃᓕᖅᑯᓯᖃᓕᖅᑎᑕᐅᓐᓂᓚᐅᕐᖓᑕ ᑖᒃᑯᓄᖓ 
ᒐᕙᒪᑐᖃᕆᓚᐅᖅᑕᑎᓐᓄᑦ ᓯᕗᓂᒃᑎᓐᓂ. ᑖᓐᓇ 
ᑕᕝᕙ ᑕᑯᓐᓈᖑᐊᖅᑐᒍ ᓯᕐᓂᓇᑦᑎᐊᕐᖓᑕ 
ᓱᕈᓯᓛᑯᓗᐃᑦ ᐃᓕᖅᑯᓯᖃᓕᖅᑎᑕᐅᑎᓪᓗᒋᑦ. 
 
ᐊᑖᑕᐅᓪᓗᓂ ᑖᓐᓇ ᐋᓐᓂᓇᖅᑐᖅ. 
ᐃᖅᑲᐅᒪᓇᓱᒋᐊᓕᕗᑦ ᑖᒃᑯᐊᑯᓗᐃᑦ ᓱᓕ 
ᐊᓂᒎᔾᔭᐅᖏᒻᒪᑕ ᓯᕐᓂᓇᑦᑎᐊᖅᑐᑦ. ᑖᒃᑯᐊ 
ᑐᓴᓕᖅᑐᒋᑦ ᐊᓱᓕ ᑖᓐᓇ ᐋᓐᓂᐊᔭᖓ 
ᑕᑯᓐᓈᕋᓱᒋᐊᖃᕋᑦᑎᒍ ᐊᑭᖃᖏᒻᒪᑦ ᐃᓅᓯᖅᐳᑦ 
ᑕᑭᓗᐊᖏᒻᒪᑦ ᑕᒫᓃᓐᓂᕗᑦ 
ᐃᓅᓯᖃᑦᑎᐊᕈᒪᔪᐃᓐᓇᐅᒐᑦᑕ. ᐃᓛᓐᓂᒃᑯᑦ 
ᐋᓐᓂᓚᐅᓲᖑᔪᒍᑦ ᑭᓯᐊᓂ ᒪᒥᑉᐸᓕᐊᓪᓗᑕ 
ᐃᓅᓯᕗᑦ ᒪᑭᑉᐸᓪᓕᐊᓲᖑᒻᒪᑦ.  
 
ᑕᐃᒪᐃᒻᒪᑦ ᑖᒃᑯᐊ ᐃᑲᔪᒃᑲᓐᓂᕈᒪᕕᔾᔪᐊᑕᒃᑲ 
ᐋᓐᓂᖅᑕᐅᓯᒪᔪᑦ ᒪᒥᑉᐸᓪᓕᐊᖁᓪᓗᒋᓪᓗ ᑭᓯᐊᓂ  

ᐃᑲᔪᖅᑕᐅᑲᓐᓂᖁᔭᕋᓗᐊᒃᑲ ᑖᒃᑯᓄᖓ 
ᑕᐃᒪᐃᑎᑦᑎᓯᒪᔪᓄᑦ. ᑎᓕᒋᐊᒃᑲᓐᓂᕈᒪᕙᕋᓕ ᑖᓐᓇ 
ᓂᕈᐊᖅᓯᒪᔭᕗᑦ ᒐᕙᒪᓄᑦ, ᒐᕙᒪᑐᖃᒃᑯᓐᓄᑦ 
ᐃᓚᒋᔭᐅᒻᒪᑦ. ᐊᑏᑐᖅ ᑐᓴᕆᐊᓚᐅᕐᓕ 
ᑭᒡᒐᑐᖅᑕᒥᓂᒃ. ᑖᒃᑯᓂᖓ ᐱᔭᐅᔪᒪᔪᓂᒃ 
ᑲᔪᓯᑎᑦᑎᒋᐊᒃᑲᓂᐊᖅᔪᓪᓗᓂ ᐊᑐᐃᓐᓇᐅᔫᒥᓗᓂ 
ᑭᒡᒐᑐᖅᑕᒥᓂᒃ. 
 
ᑕᐃᒫᒃ ᑕᕝᕙ ᐃᑲᔪᕕᔾᔪᐊᕐᓂᐊᕐᕋᒃᑯ 
ᖃᐅᔨᒪᑎᑦᑎᐊᕈᒪᔭᒃᑲ ᓄᓇᕗᑦᒥᐅᑕᐅᖃᑎᒃᑲ. ᐊᑏᒃ 
ᒪᒥᖃᑎᒌᑉᐸᓪᓕᐊᓚᐅᖅᑕ ᐃᑲᔪᖃᑎᒌᑦᑎᐊᕐᓗᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑕᐅᓯᒪᔪᒧᑦ, ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᔾᔪᑎᒋᔭᕋᑦᑕᐅᖅ, ᓯᕗᓪᓕᖅᐹᒥᒃ 
ᖁᔭᓐᓇᒦᒐᒃᓴᕗᑦ ᐊᒥᓲᖕᒪᑕ. ᓯᕗᓪᓕᖅᐹᒥᒃ ᑖᓐᓇ 
ᖃᓂᕋᖅᑎᕗᑦ ᑎᑎᕋᓚᐅᖅᖢᓂ ᑕᐃᑯᖓ ᐋᑐᕚᒧᑦ 
ᐊᖏᔪᖅᑳᕗᑦ ᑐᓴᑐᐊᕋᑦᑎᒍ. ᑕᐃᒃᑯᓄᖓ 
ᐅᖃᖅᑎᑦᑎᓐᓄᑦ ᒪᑐᔭᐅᕙᓪᓕᐊᓂᐊᓕᕐᓂᖓᓄᑦ. 
 
ᑭᓯᐊᓂᑦᑕᐅᖅ ᑲᖏᖅᖠᓂᕐᒥ ᑕᐃᑲᓂ 
ᓂᕈᐊᖅᑕᐅᓯᒪᑎᓪᓗᖓ ᑲᖏᖅᖠᓂᕐᒥ ᐱᑕᖃᕐᒪᑦ 
ᑯᑉᓗ ᐳᓛᕐᕕᒃ ᐊᒥᓱᓂᒃ ᐃᑲᔪᖅᓯᒪᓕᖅᑐᖅ 
ᒪᒥᓴᖅᑐᓂᒃ ᐱᓗᐊᖅᑐᒥᒃ ᑕᐃᑲᓂ 
ᐃᓪᓗᓕᒑᖅᔪᖕᒥᐅᑦ ᐊᒥᓱᑦ 
ᐳᓛᖅᑕᐅᖃᑦᑕᕐᓂᑰᓪᓗᑎᒃ ᑕᐃᑲᓂ 
ᐃᖅᑲᓇᐃᔭᖅᑐᓄᑦ. ᐊᒻᒪᓗ ᐅᖃᐅᓯᕆᔪᒪᑉᓗᒋᑦ 
ᐃᖅᑲᓇᐃᔭᖅᑎᐅᔪᑦ ᐊᒥᓱᑦ 
ᐊᔪᓐᖏᑦᑐᓪᓚᕆᐊᓘᓕᕐᓂᖏᓐᓄᑦ 
ᑕᑯᖃᑦᑕᖅᓯᒪᒐᑦᑕ ᒪᒥᓴᕐᓂᕐᒧᑦ. 
 
ᐃᓅᓯᓕᕆᔨᐅᔪᑦ ᐃᓅᓪᓗᑎᒃ ᐅᖃᐅᓯᕐᒥᖕᓂᒃ 
ᐊᑐᖅᖢᑎᒃ. ᐃᒪᓐᓇᓗ ᑕᒪᓐᓇ ᐱᔭᕆᐊᑐᔫᓂᖓᓂᒃ 
ᐅᕙᒍᑦ ᐃᓚᐃᑎᒍᑦ ᑐᓴᕆᐊᖃᖏᑕᕗᑦ  

ᐅᖃᐅᓯᐅᖃᑦᑕᖅᖢᑎᒃ ᐃᓅᓯᓕᕆᔨᓄᑦ. ᑕᐃᒃᑯᐊ 
ᐊᔪᕈᓐᓃᑦᑎᐊᒻᒪᕆᖕᒪᑕ. ᐃᓚᖏᑦ 
ᓄᓇᖅᑲᑎᒋᓐᖏᑕᕗᑦ ᐃᓅᓯᓕᕆᔨᑦ ᑕᐃᑲᓂ 
ᑲᖏᖅᖠᓂᕐᒥ ᐱᑕᖃᖃᑦᑕᖅᑐᖅ. ᑕᐃᒃᑯᐊ 
ᐃᓕᑕᕆᔪᒪᒐᒃᑭᑦ ᐱᓕᕆᐊᕐᖏᑦ ᒫᓂᓗ ᐃᖃᓗᖕᓂ 
ᐱᑕᖃᖅᑐᖅ. 
 
ᑕᒫᓂ ᒪᒥᓴᖃᑦᑕᖅᑐᓄᑦ ᒪᐅᖓ 
ᓯᓚᑎᑦᑎᓐᓅᑲᐃᓐᓇᖅᖢᑎᒡᓗ 
ᐸᒡᕕᓴᖅᑕᐅᖏᑦᑎᐊᖅᖢᑎᒃ. ᐊᒥᓱᑦ ᓄᓇᓕᖕᓂ 
ᑕᐃᒪᐃᓕᐅᖅᑐᑦ ᕿᑭᖅᑖᓗᖕᒥᓗ. ᑕᐃᒃᑯᐊ 
ᖁᔭᓐᓇᒦᖅᐸᒃᑲ ᐊᖏᔪᒥᒃ ᐊᒻᒪ ᖁᔭᓐᓇᒦᕈᒪᔭᒃᑲ 
ᑲᑐᔾᔨᖃᑎᒌᑦ ᑕᒫᓃᑎᓪᓗᒋᑦ ᐃᓚᖏᑦ ᑐᓵᔪᑦ ᐊᒻᒪ 
ᑐᓐᖓᕕᒃᑯᑦ, ᑕᒪᒃᑯᐊ ᑎᒥᐅᔪᑦ ᑕᐃᑯᖓ ᐋᑐᕚᒧᑦ 
ᑕᐃᒪᓐᓇᔅᓴᐃᓐᓇᖅᑕᐅᖅ ᐊᒃᓱᕈᓪᓚᑖᖅᖢᑕ 
ᐊᒃᓱᕈᓕᕋᑦᑕ ᐅᑉᓗᒥ.  
 
ᐊᒻᒪ ᐅᓇ ᐱᔾᔪᑎᒋᓪᓗᒍ ᖁᔭᓐᓇᒦᕈᒪᔭᒃᑲ 
ᑭᕙᓪᓕᕐᒥ ᑕᐃᒃᑯᐊ ᓇᖕᒥᓂᖃᐅᖅᑐᑦ KCC-ᑯᑦ 
ᐱᓇᓱᐊᕈᓯᑦᑎᓐᓂ ᑲᑎᒪᐃᓐᓇᕐᒪᑕ. 
ᑐᓴᖅᑎᑕᐅᖅᑲᐅᔪᖓ ᐃᖅᑲᓇᐃᔭᖅᑎᒐᓄᑦ 
ᑕᐃᑲᓂᒎᖅ ᐱᖁᔨᕕᖔᕈᒻᒥᒃ ᐊᓂᒍᐃᖅᑲᐅᔪ 
ᑖᓐᓇᑦᑕᐅᖅ ᓇᑲᑕᐅᖁᔭᐅᖏᖦᖢᓂ healing 
foundation- ᑮᓇᐅᔭᖏᑦ ᐃᑲᔫᑲᐅᖃᑦᑕᖅᑐ 
ᓄᓇᖃᖅᑳᖅᑐᓄ ᐃᓄᖕᓄᓪᓗ ᐱᓗᐊᖅᑐᒥ. ᑕᐃᒃᑯᐊ 
ᖁᔭᓐᓇᒦᕈᒪᓪᓗᒋᑦ ᑭᓰᓰᒃᑯᑦ. 
 
ᐊᒻᒪ ᑲᑎᒪᔨᐅᖃᑎᒃᑲ ᐅᕙᓂ ᖁᔭᓐᓇᒦ ᑕᒪᑐᒥᖓ 
ᓂᑉᓕᓚᐅᑦᓯ ᐅᕙᑦᑎᓐᓄᐃᓐᓇᖅ ᒐᕙᒪᐅᓪᓗᑕ ᑖᓐᓇ 
ᐊᖏᓗᐊᕐᓂᐅᔭᕐᒪ ᑲᔪᓯᑎᓐᓇᓱᒃᑯᑦᑎᒍ 
ᒐᕙᒪᑐᖃᒃᑯᑦ ᑐᑭᓯᑦᑎᐊᓚᐅᕐᓕᑦᑐᖅ ᑕᒪᓐᓇ 
ᐃᑲᔪᕐᓂᖃᓕᕐᒪᑦ ᐱᐊᓂᖏᓐᓇᑦᑕ ᓱᓕ 
ᑲᔪᓯᒋᐊᒃᑲᓐᓂᓚᐅᖅᑕ  ᐊᒻᒪᓗ ᑖᓐᓇ 
ᐃᑲᔪᖅᑐᕐᓂᐊᖅᑕᕋ ᓂᕈᐊᓕᕈᑦᑕ. ᖁᔭᓐᓇᒦ 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦ, ᒥᔅᑕ ᑰᓕ, 
ᐱᖁᔨᕗᖔᕈᑕᐅᓯᒪᔪᒧᑦ ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦ ᐅᖃᖅᑏ. ᖁᔭᓐᓇᒦ 
ᒪᓕᒐᓕᐅᖅᑎᐅᖃᑎᒃᑲ ᓇᓗᓇᖅᓯᐊᖅᑑᔮᕈᓐᓃᕐᒪ 
ᑕᒪᓐᓇ ᓇᒧᙵᓂᐊᕐᒪᖔᑦ ᐃᓛ ᓇᓗᓇᖏᒻᒪᑦ 
ᑕᒫᓂ ᓄᓇᕘᒻᒥ ᐊᖏᔪᒥ ᑕᒪᓐᓇ 
ᐊᑐᖅᑕᐅᓯᒪᓕᖅᑐᖅ ᑖᒃᑯᓇᖓᑦ ᐱᓗᐊᖑᐊᖅᑐ 
ᓄᓇᓖᑦ ᑮᓇᐅᔭᒥᒃ ᑐᔅᓯᕋᖅᓯᒪᔪᑦ ᑖᒃᑰᐊᑑᖏᒻᒪᑕ 
ᓄᓇᓕᐅᖃᑎᖏᓪᓗ ᑖᒃᑯᐊ ᑕᐃᒪᐃᑦᑐᒥᒃ 
ᐱᓯᒪᖏᑦᑑᒐᓗᐊᑦ ᓄᓇᑦᑎᓄᓪᓕ 
ᐱᖃᑕᐅᕕᔅᓴᐅᕙᓚᐅᕐᖓᑕ ᑖᒃᑯᐊ ᖃᓂᒋᔮᓃᑦᑐ 
ᖃᐃᖁᔭᐅᓪᓗᑎᒃ ᖃᐅᔨᔪᒪᒻᒪᑕ ᐃᑲᔪᖅᑕᐅᔭᕆᐊᓖᑦ 
ᐃᑲᔪᖅᑕᐅᔭᕆᐊᓖᑦᑕᐅᖅ. 
 
ᑕᐃᒪᐃᓛ ᑖᒃᑯᐊ ᐊᒥᓱᑦ 
ᓂᓪᓕᐅᑎᒋᔭᐅᔭᕇᕋᑖᕐᖓᑕ ᐊᑑᑎᒋᑦᑎᐊᐸᑦᑕᖓ 
ᑮᓇᐅᔭᖏᑦ ᑖᒃᑯᐊ ᒐᕙᒪᑐᖃᒃᑯᓐᓂ 
ᐊᑐᖃᑦᑕᓚᐅᖅᑕᕗᑦ ᐊᒥᓱᑦ ᓂᓪᓕᐅᑕᐅᑦᑎᐊᕇᕐᒪᑕ 
ᑕᕝᕙᓕᑦᑕᐅ. ᑭᓯᐊᓂ ᐅᓇ 
ᓂᓪᓕᐅᑎᒋᒃᑲᓐᓂᕈᒪᖅᑲᐅᔭᕋ ᑕᒪᒃᑯᐊ 
ᐃᓕᓐᓂᐊᕆᐊᖅᓯᒪᕙᓚᐅᖅᑐᑦ ᐅᑎᕋᐃᒻᒪᑕ 
ᐊᖏᕐᕋᒧᑦ ᐱᒡᒐᓇᖏᑐᖅᓯᐅᕈᔪᑦᑑᔮᖅᑐᑎ ᑭᓯᐊᓂ 
ᐃᒻᒥᓂᒃ ᑭᓯᐊᓂ ᐊᖏᔪᖅᑳᖏᓐᓂᑦ 
ᐋᓪᓚᐅᔮᓕᖅᓱᑎᒃ ᑕᑯᓐᓇᖅᐅᕙᓚᐅᕐᖓᑕ 
ᐱᓗᐊᖑᐊᖅᑐ ᑕᒪᒃᑯᐊ ᐊᕐᕌᒍᒐᓴᓂ 
ᐊᐅᓪᓚᖅᓯᒪᔪᒥᓃᑦ. ᑕᒪᒃᑯᐊᓗ ᐊᕐᕌᒍᐃᓐᓇᖅ 
ᐊᐅᓪᓚᖅᓯᒪᕙᓚᐅᖅᑐᑦ ᑕᕝᕘᓈᓚᐅᖅᓯᒪᖏᑦᑐᑦ. 
 
ᑭᓯᐊᓂ ᐊᑯᓂᑲᓪᓚ ᐊᐅᓪᓚᖅᓯᒪᕙᓚᐅᖅᑐᑦ 
ᑕᒪᒃᑯᐊ ᐊᖏᕐᕋᖅᐸᓚᐅᖅᑐᑦ ᑕᒃᑯᖓ 
ᐃᓕᓴᖅᓯᒐᓗᐊᖅᐸᑕ ᑭᓯᐊᓂ ᐱᖅᑯᓯᖓ 
ᐊᔾᔨᒋᔪᓐᓃᖅᓴᖏᑦ ᐱᖃᑎᒋᔪᓐᓇᐃᓪᓕᓪᓗᑎᓪᓗ 
ᑕᐃᒪᐃᑉᐸᓚᐅᖅᑐᑦ ᐅᕙᓂ ᐃᓪᓗᒥ ᐊᒥᓱᑲᓪᓚᓂ 
ᑕᑯᒻᒥᒐᒪ ᑕᕝᕘᓈᖅᓯᒪᔪᓂᒃ ᐃᓚᖏᑦ 
ᐱᒡᒐᓇᖏᑦᑐᖅᓯᐅᒃᑲᓐᓂᖅᓯᒪᔪᑦ ᐊᓯᖏᑦ 
ᐱᒡᒐᓇᕐᓂᒃᑰᖅᓯᒪᔪᑦ ᐃᓚᖓᒍᓪᓕ. 
ᐱᒡᒐᓇᕐᓂᖅᓴᒃᑰᓚᐅᕐᒥᔪᖓ ᐊᖏᕐᕋᕋᓗᐊᕋᒪ 
ᑐᐱᖅᓯᒪᓪᓗᖓ ᑭᓯᐊᓂᐅᓕᔪᒐᒪ ᐊᖏᔪᖅᑳᒃᑲ 
ᖃᓪᓕᔪᓐᓇᐃᓪᓕᓯᒪᔭᕕᓂᒃᑲ ᑐᑭᓯᔪᒐᒪ 
ᑐᐱᕆᐊᖅᑐᖅᖢᖓ ᑭᓯᐊᓂ ᑕᕝᕗᖓ 
ᐃᓪᓗᒋᙱᑕᖓᓄᑦ ᐱᐅᓂᖅᓴᐅᓕᓚᐅᖅᓯᒪᖕᒥᒐᒪ 
ᐊᓂᒍᖅᔫᒥᓂᐊᕋᓗᐊᕐᒥᑎᓪᓗᒍ. 
 
ᐃᓛᒃ ᑖᒃᑯᐊ ᑮᓇᐅᔭ ᐊᑐᖅᑕᐅᑦᑎᐊᖃᑦᑕᖅᓯᒪᒻᒪᑕ 
ᓄᓇᑦᑎᓐᓂ. ᑕᐅᓇᙵᑦ ᓱᕈᓯᕐᓂᐅᒍᓗᐊᖅ 
ᐱᖃᑕᐅᑎᑦᑎᖃᑦᑕᖅᑐᑎ ᒪᒥᓴᕐᓂᕐᒥᑦ 
ᐃᓐᓇᓪᓚᕆᓐᓄᑦ ᑎᑎᑦᑐᒍ ᐅᓇ  

ᐃᓕᓐᓂᐊᕆᐊᖅᓯᒪᔪᑐᐃᓐᓇᕐᓂ 
ᐃᓕᓐᓂᐊᕆᓚᐅᖅᓯᒪᔪᑐᐃᓐᓇᕐᓄᑦ ᓄᓇᑦᑎᓐᓂ 
ᐊᑐᖅᑕᐅᓚᐅᖏᒻᒪᑦ ᑮᓇᐅᔭᑦ ᑕᐃᒪᖓᓪᓗ ᑕᒪᒃᑯᐊ 
ᓄᓇᓕᖕᓄᑦ ᓄᓇᓕᕋᓛᓄᑦ ᓄᓇᑦᑎᓐᓄᓪᓚᕆᒃ 
ᐸᓐᓂᑦᑑᒧᑦ ᐊᐅᓪᓛᖅᑕᐅᕙᓪᓕᐊᓕᓚᐅᖅᓯᒪᒻᒪᑕ 
ᑕᒪᒃᑯᐊᑦᑕᐅ ᐃᓚᖓᒍᑦ ᐊᓰᓐᓇᓕᑎᑕᐅᓯᒪᓚᐅᖅᑐᑦ 
ᐃᓕᖅᑯᓯᖏᑦ ᐃᓅᓯᖏᑦ ᕿᒪᐃᑎᑕᐅᓚᐅᖅᑐᑦ 
ᑕᒪᒃᑯᐊᑦᑕᐅᖅ ᐋᓐᓂᖅᓯᒪᒻᒥᒻᒪᑕ 
ᐱᖃᑕᐅᓇᓱᐊᑦᑎᐊᖅᐸᓚᐅᕆᓪᓗᑎᒃ. ᑭᒃᑯᑐᐃᓐᓇᐃᑦ 
ᑕᐃᒪᐃᑦᑐᒃᑰᕆᐊᖃᖅᑑᔮᖅᑐᑦ 
ᑲᔪᓯᑎᑕᐅᑦᑎᐊᖃᑦᑕᕐᒪᑦ ᑖᒃᑯᓇᙵᑦ 
ᑲᑎᒪᔨᑯᓗᖏᓐᓂ ᐸᓐᓂᑦᑑᒥ 
ᐊᑭᓕᖅᓱᖅᑕᐅᓚᐅᖅᓯᒪᓇᑎ ᑭᓱᒐᓛᒥ ᑕᐃᒪᙵᓂ 
ᐱᒋᐊᓚᐅᖅᓯᒪᒻᒪᑕ ᐊᕐᕌᒍᖅᑲᐃ ᓴᔅᓯᐅᓕᖅᑐᓐ 
ᐊᑕᐅᓯᒐᓛᒥᓪᓘᓐᓂ ᐊᑭᓕᖅᓱᖅᑕᐅᓚᐅᖅᓯᒪᒐᑎᒃ 
ᑲᔪᓰᓐᓇᑦᑎᐊᕈᓐᓇᖃᑦᑕᓚᐅᕐᖓᑕ. 
 
ᓱᓕᔪᖅᓴᕋᒪ ᑕᒪᓐᓇ ᐊᑐᕆᐊᖃᓪᓚᑦᑖᖅᑕᕗᑦ 
ᐊᒻᒪᓗ ᑮᓇᐅᔭᐃᑦ ᑖᒃᑯᐊ 
ᐊᑐᖅᑕᐅᑦᑎᐊᖃᑦᑕᓚᐅᕐᖓᑕ 
ᓄᓇᓗᑐᐃᓐᓇᐅᖏᑦᑐᑦ ᐃᓛᓐᓂᒃᑯ ᒪᐅᖓ ᓄᓇᑦᑕ 
ᓯᓚᑖᓄᑦ ᐃᓪᓗᕋᓛᒧᑦ ᑐᐱᖅᓯᒪᔭᖅᑐᖅᑐᑎᒃ 
ᑕᑉᐳᖓ ᓄᓇᓗᖕᓂ ᕿᒫᕈᑎᑲᐃᓐᓇᖅᑐᑎᒃ ᑕᐃᒫ 
ᒪᒥᓴᕐᓂ ᑕᒪᓐᓇ ᐱᒡᒐᓇᖏᓂᖅᓴᐅᖃᑦᑕᓚᐅᕐᖓᑦ 
ᐃᒻᒥᓃᖅᓱᖅᑐᓂᒃ ᑕᐅᕙᓂ ᓯᓚᑖᓂ. 
 
ᐊᒻᒪᓗ ᑭᓱᓕᒫᓂᒃ ᐊᔪᖖᒋᑎᑕᐅᕙᓚᐅᖅᑐᑦ 
ᐸᐃᕆᔨᔅᓴᓂᓗ ᐊᓪᓛ ᑕᒪᒃᑯᓂᖓ ᓂᑦᑐᐃᕕᔅᓴᓂ 
ᐊᑐᐃᓐᓇᖃᖅᑎᑕᐅᓪᓗᑎ ᑖᒃᑯᐊ 
ᐃᖏᕐᕋᑦᑎᐊᓪᓚᕆᖃᑦᑕᓚᐅᖅᑐ. 
ᐃᖅᑲᓇᐃᔭᐅᑎᑐᐃᓐᓇᐅᓚᐅᖏᒻᒪᑦ ᑕᒪᒃᑯᓂᖓ 
ᐊᐅᓚᑦᑎᔪᓄᑦ ᐃᓐᓇᓄᓪᓗ ᐃᓐᓇᕆᔭᑦᑎᓐᓄ ᑕᕝᕙ 
ᐱᖃᑕᐅᑎᑕᐅᓪᓚᕆᖃᑦᑕᓚᐅᕐᖓᑕ ᑕᒪᑐᒥᖓ 
ᓂᓪᓕᐊᖃᑎᖃᕐᓂᕐᒥᒃ ᒪᒥᓴᕐᓂᒥᒃ. 
ᐋᓐᓂᐊᕆᔭᑦᑎᓐᓂ ᐊᓂᑦᑎᓂᕐᒥᒃ ᐃᓗᑦᑎᓐᓂᒃ 
ᑕᒪᓐᓇ ᐊᓂᓪᓗᒍ ᑭᓯᐊᓂ ᓯᐊᒪᑲᓐᓂᕈᓐᓇᕋᑦᑕ 
ᑕᒪᓐᓇ ᐊᖏᔫᓪᓗᓂ ᐃᓐᓇᕆᔭᑦᑎᓐᓄ 
ᐃᓕᓴᕆᔭᐅᓯᒪᖕᒪᑦ ᑖᓐᓇ ᐊᖏᔫᓪᓗᓂ ᑕᕝᕘᓇ 
ᐊᑐᖅᑎᑕᐅᓚᐅᖅᑐᖅ. 
 
ᐃᓛ ᑕᒫᓂ ᓄᓇᖃᖅᑳᖅᓯᒪᔪᒍᑦ ᑖᔅᓱᒥᖓ 
ᑲᔪᓯᒃᑲᓐᓂᖁᔨᓪᓚᑦᑖᖅᑐᒍᑦ. ᐱᒋᐊᓕᕋᑖᖅᑑᔮᖅᑐᓂ 
ᐊᕐᕌᒍ ᐃᖏᕐᕋᓯᓯᒪᓕᕋᓗᐊᖅᑎᓪᓗᒋᑦ ᑮᓇᐅᔭᐃᑦ 
ᑕᕝᕙᑦᑕᐅᑎᒋᑯᓗᒃ ᐱᔭᔅᓴᐅᓚᐅᙱᒥᒻᒪᑕ. ᑕᒪᓐᓇ 
ᓴᖅᑭᔮᖅᓴᑲᓪᓚᓕᖅᑎᓪᓗᒍ ᑭᓯᐊᓂ ᐃᓚᖏᑦ 
ᐱᕙᓚᐅᕐᖓᑕ, 
ᐃᖏᕐᕋᓯᒋᐊᓕᕋᑖᖅᑑᔮᑕᐃᓐᓇᑎᓪᓗᒋᑦ. 

ᑕᕝᕙ ᑕᒪᓐᓇ ᓇᑲᑕᐅᓂᐊᓕᖅᑎᓪᓗᒍ 
ᖁᕕᐊᓇᙱᒻᒪᑦ. ᐅᕙᒍᑑᙱᒻᒪᑦ 
ᐃᓕᓐᓂᐊᕆᐊᖅᐸᓚᐅᖅᑐᑦ ᓯᒪᔪᑦ 
ᐋᓐᓂᖅᓯᒪᙱᓇᑦᑕ generations-ᒐᓚᒻᒪᕇᑦ 
ᑕᐃᒪᙵᓂᑦ ᐊᐅᓪᓛᖅᑕᐅᓚᐅᖅᓯᒪᒻᒪᑕ ᓄᓇᓕᓐᓄᑦ 
ᑕᐃᒪᐃᓕᐅᖅᑕᐅᓯᒪᒻᒪᑕ. ᑕᒪᓐᓇᑦᑕᐅᖅ ᒪᒥᓴᕐᓂᐅᑉ 
ᑖᒃᑯᓄᖓ ᐱᕙᓪᓕᐅᑎᓯᒪᓪᓚᕆᖃᑦᑕᓚᐅᕐᖓᑦ 
ᐊᒻᒪᓗ ᐃᓚᖓᒍᑦ ᓂᓪᓕᐅᑕᐅᓗᐊᕈᓐᓇᖏᒻᒪᑦ 
ᐅᓪᓗᒥᒧᑦ ᐋᓐᓂᐅᑎᒋᖃᑦᑕᖅᓯᒪᓪᓚᕆᑦᑕᕋᓕ. 
 
ᖃᐅᔨᒪᒐᒃᑯ ᐃᓕᖅᑯᓯᕆᓚᐅᙱᑕᕋ ᐃᓅᓪᓗᖓ 
ᐱᖅᑯᓯᕆᓚᐅᙱᑕᕋ ᐅᓪᓗᒥ 
ᐃᓅᓯᕆᔭᕆᐊᖃᓕᖅᑕᕋ ᐅᓇᙵᖔᖅ 
ᐃᓅᓯᕆᓚᐅᖅᑕᕋ ᖃᓪᓕᑕᐅᒻᒪᑦ. ᐃᓅᓪᓗᑕ 
ᒪᓕᒐᕆᓚᐅᖅᑕᕗᑦ ᐱᖅᑯᓯᕆᓚᐅᖅᑕᕗᑦ 
ᓱᕙᓕᑭᐊᕈᔫᓕᕐᖓᑕ ᐅᓇᙵᖔᖅ ᐱᖅᑯᓯᒥᒃ 
ᖃᓪᓕᖅᑕᐅᕙᓪᓕᐊᔪᑯᓗᐊᐱᐅᓯᒪᔪᒍᑦ. 
 
ᑕᒪᓐᓇᑦᑕᐅᖅ ᐅᕙᑦᑎᓐᓄᑦ ᐱᒡᒐᓇᓪᓚᕆᔅᓯᒪᒻᒥᔪᖅ. 
ᒪᓕᒐᕆᓚᐅᖅᑕᕗᑦ ᑎᑎᕋᖅᓯᒪᔪᖃᙱᒻᒪᑕ ᐅᓪᓗᒥ 
ᐊᑐᖅᑐᖃᙱᑦᑐᑦ ᖃᓪᓗᓈᖏᓐᓇᐃᑦ ᒪᓕᒐᖏᓐᓂ 
ᐃᒪᐃᓕᐅᖅᑐᒍᑦ. ᐄ, ᑕᒪᓐᓇ ᐃᓚᖓᒍᑦ 
ᒪᒥᓴᐅᑎᐅᓚᐅᕐᒥᒻᒪᑦ ᑕᐃᒪᓕᔭᐅᕙᓪᓕᐊᓂᕗᑦ 
ᐃᓕᓴᕆᔭᕆᐊᖃᕋᑦᑎᒍ. 
 
ᐱᖅᑯᓯᖃᓪᓚᑦᑖᓚᐅᕐᒥᒐᑕ ᑭᓱᓕᒫᓄᓪᓚᕆᒃ 
ᒪᓕᒐᖃᓚᐅᕐᒥᔪᒍᑦ ᑭᓯᐊᓂ 
ᓴᓂᕐᕙᖅᑎᑕᐅᔫᔮᑐᐃᓐᓇᖅᑐᑎᒃ  

ᐃᒪᐃᓕᐅᔭᐅᓂᑰᒻᒪᑕ. ᑕᒪᓐᓇ 
ᐱᓕᕆᐊᕇᓐᓇᕐᒥᒐᑦᑎᒍ ᐅᓪᓗᒥ ᐋᓐᓂᕐᓇᕆᓪᓗᓂᓗ 
ᐱᖅᑯᓯᕆᓚᐅᙱᑕᑦᑎᓐᓂᒃ ᐱᖅᑯᓯᖃᕆᐊᖃᓕᖅᑐᑕ 
ᐃᓛᓐᓂᒃᑯᑦ ᓂᓪᓕᖅᔫᒥᕙᑉᐳᒍᑦ ᐊᑏᒃ 
ᐃᓄᑦᑎᑑᔫᒥᔪᖅ ᐱᖅᑯᓯᖅᑐᑦ ᐊᐅᓚᓚᐅᖅᑕ 
ᐱᖅᑯᓯᖃᓚᐅᖅᑕ. 
ᑕᐃᒪᐃᑦᑐᑐᐃᓐᓇᐅᓚᐅᕋᓗᐊᕐᒥᒐᑦᑕ 
ᐱᖅᑯᓯᖃᑦᑎᐊᖅᑐᑕ ᐱᓚᐅᕋᓗᐊᕐᒥᒐᑦᑕ. ᑕᕝᕙᓂ 
ᓄᓇᕗᒥᐅᑕᐅᖃᑎᒃᑲ. 
 
ᐅᓪᓗᒥ ᐃᓇᑕᒃᑲ ᑕᐅᓄᖓ ᒪᓕᒐᓕᐅᖅᑎᓯᓐᓄᑦ 
ᐋᑐᕚᒦᑦᑐᓄᑦ ᐊᔭᐅᕆᐊᒃᑲᓐᓂᕆᐊᖃᖅᑐᒍᑦ ᑕᐃᓐᓇ 
ᐱᔪᒪᔭᑦᑎᓐᓂᒃ ᐊᑐᕈᒪᔭᑦᑎᓐᓂᒃ ᑕᐃᑯᖓ 
ᑲᔪᓯᑎᑦᑎᑲᓐᓂᕆᐊᖃᕐᖓᑦ 
ᑐᑭᓯᔭᐅᑎᑦᑎᑲᓐᓂᕆᐊᖃᕐᖓᑦ ᐃᓚᒥᓂᒃ 
ᒐᕙᒪᑐᖃᒃᑯᓐᓂᒃ.  
 
ᐊᑏ, ᑕᐃᓐᓇ ᓂᓪᓕᐅᑎᒋᒃᑲᓐᓂᓚᐅᕐᓚᕗᑦ ᑕᐅᓇᓂ 
ᐋᑐᕚᒥ ᒪᓕᒐᓕᐅᖅᑎᕗᑦ ᐱᖃᑎᒋᓗᒍ ᑕᒪᓐᓇ 
ᑲᔪᓯᒃᑲᓐᓂᕈᓐᓇᑎᐊᖅᑐᖅ. ᓯᕗᓂᕆᓂᐊᖅᑕᕗᓪᓗ 
ᑕᑯᓐᓇᕐᓗᒍ ᑖᒃᑯᐊ ᑮᓇᐅᔭᓂᒃ ᐃᓕᓯᕕᐅᒃᑲᓂᖅᑲᑦ 
ᐱᒡᒐᓇᙱᓂᖅᓴᑰᓪᓚᕆᓕᕐᓂᐊᖅᑐᑦ ᕿᑐᕐᖓᕗᑦ 
ᐃᕐᖑᑕᕗᓪᓗ.  
 
ᐄ, ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᐃᓇᑉᐸᒃᑲ 
ᐊᑕᖏᑦᑎᐊᕐᓗᑎᒃ ᑖᓐᓇ ᐃᑲᔪᖅᓱᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᑕᒥ, ᒥᔅᑕ 
ᖁᒻᒧᐊᑦᑐᖅ. ᐱᖁᔨᕗᖔᕈᒻᒧᑦ ᒥᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᕙᖓᑦᑕᐅᖅ ᓂᑯᕕᒃᑭᕗᖓ 
ᐃᑲᔪᖅᑐᐃᓪᓚᕆᒃᑲᒪ ᐱᖁᔨᕗᖔᕈᒻᒥᑦ 
ᖁᔭᓐᓇᒦᕈᒪᓪᓗᒍ ᐱᒋᐊᖅᑎᑎᖅᑲᐅᔪᖅ 
ᐊᐃᑉᐲᖅᑲᐅᔪᕐᓗ ᐊᒻᒪᓗ ᑕᐃᒃᑯᐊ 
ᓂᓪᓕᐊᔪᓕᒫᖑᕋᑖᖅᑐᑦ ᖁᔭᒋᓪᓗᒋᑦ.  
 
ᓇᓗᓇᕈᓐᓃᖅᑐᖅ ᖃᓄᖅ ᑭᖑᕚᕇᑦ ᐊᒥᓱᑦ 
ᐋᓐᓂᖅᑕᐅᓯᒪᓂᖏᓐᓂᒃ ᐊᒻᒪᓗ 
ᓯᓚᑐᔪᐊᓘᔭᕆᐊᖃᙱᑦᑐᑦ ᑕᐃᒃᑯᐊ ᐃᓚᖏᑦ 
ᐊᕐᕌᒍᓂ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ 
ᐊᑦᑐᕆᐊᒐᓛᓕᑕᐃᓐᓇᑎᓪᓗᒋᑦ ᐊᕐᕌᒎᒃ ᒪᕐᕉᒃ  

ᐊᓂᒍᖅᑎᓪᓗᒋᒃ ᐋᖅᑭᑐᐃᓐᓇᐅᕗᑦ 
ᑕᐃᒪᐃᑦᑑᖏᒻᒪᑦ.  
 
ᑕᒪᒃᑯᐊ ᐅᕙᓂ ᐃᖃᓗᓐᓂ ᐸᓐᓂᖅᑑᒥ, 
ᐃᖃᓗᑦᑑᑦᑎᐊᕐᒥᓗ ᑕᐃᑲᓂ 
ᑕᑯᔭᖅᑐᓚᐅᖅᓯᒪᒻᒥᒐᒪ ᑮᓇᐅᔭᖃᖅᑎᑕᐅᕙᒻᒥᒻᒪᑕ 
ᑕᐃᒃᑯᓇᙵᑦ. ᐊᒻᒪ ᐱᓕᕆᐊᖑᓯᒪᖅᔪᐊᑐᒻᒪᕆᐅᔪᑦ 
ᐃᖏᕐᕋᔾᔪᑕᐅᒋᔭᐅᑦᑎᐊᖅᑐᑦ ᑖᒃᑯᓇᙵᑦ 
ᑮᓇᐅᔭᖃᖅᑎᑕᐅᓪᓗᑎᒃ ᐃᑲᔪᕈᑕᐅᓂᐊᖅᑐᑦ 
ᐃᓄᓐᓄᑦ ᓯᕗᒧᐊᑉᐸᓪᓕᐊᒍᑕᐅᓂᐊᕐᓗᑎᒃ 
ᒪᒥᓴᖅᑎᓪᓗᒋᑦ ᒪᒥᓴᕆᐊᖃᕐᓂᖏᓐᓂᒃ.  
 
ᐊᒻᒪᓗ ᑕᒪᓐᓇ ᐊᖅᑯᑎᒋᔭᖓᑦ ᒪᒥᓴᕐᓂᕐᒧᑦ 
ᒪᒥᓴᖅᑐᓂ ᐊᑯᓂᐊᓘᕐᒪᑦ ᒪᒥᓴᕐᓂᑐᐃᓐᓇᐅᙱᑦᑐᑦ 
ᑭᓯᐊᓂᓕ ᐃᓛᓐᓂᒃᑯᑦ ᐊᑯᓂᐊᓘᓲᖑᒻᒪᑦ ᐊᒻᒪᓗ 
ᑲᙳᓱᓚᐅᕋᓗᐊᖅᑐᓂ ᐊᓪᓛᑦ ᐱᒋᐊᕋᓱᓕᖅᑐᓂ 
ᐊᒃᓱᐊᓗᒃ ᑲᙳᓇᕐᖓᑦ. ᑕᒪᒃᑯᐊᓕ 
ᓴᖅᑭᔮᓚᕿᓯᒪᔪᑦ ᑲᔪᓯᑦᑎᐊᕐᓂᕋᖅᑐᑦ. ᑕᒪᒃᑯᐊ 
ᐃᓅᔪᑦ ᐃᑲᔪᖃᑦᑕᖅᑐᑦ ᐃᔾᔪᐊᒐᔅᓴᑦᑎᐊᕙᐅᕗᑦ 
ᑕᖅᑲᒃᑯᓇᙵᑦ ᑕᑯᓐᓈᖅᑕᐅᓗᑎᒃ. ᐄ, 
ᑕᐃᒪᐃᒍᓐᓇᖅᑲᑕ ᑕᐃᒪᐃᒍᓐᓇᕐᒥᔪᖓ. ᐄ, 
ᐱᔭᕇᕐᕕᔅᓴᓕᒃ ᐃᓱᓕᕝᕕᔅᓴᓕᒃ. ᐄ, 
ᐊᑯᓂᐊᓘᖅᑑᒐᓗᐊᖅ. 
 
ᕿᒥᕐᕈᓪᓗᒍᓕ ᑖᒃᑯᐊ ᑮᓇᐅᔭᑦ ᐊᕐᕌᒎᓐᓄᒃ 
ᒪᕐᕉᓐᓄᒃ ᑮᓇᐅᔭᖃᖅᑎᑦᑎᔪᖅ ᐊᖏᕈᑕᐅᓚᐅᖅᑐᖅ 
ᒐᕙᒪᑐᖃᒃᑯᓐᓂᑦ ᐃᑲᔪᖅᐹᓕᕐᓂᐊᕐᓗᑎᒃ ᑕᒪᐅᓇ 
ᐊᖅᑯᑎᐅᔪᒃᑯᑦ. ᓲᕐᓗ ᖃᓂᑦᑐᑯᓗᓗᓂ ᑖᓐᓇ 
ᐊᑐᕐᓂᐊᖅᑕᖓ ᐊᕐᕌᒍᒥᒃ 1 ᑭᓛᒥᑕᒥᒃ 
ᑕᑭᓂᖃᓪᓗᓂ ᓇᖏᖅᑐᑲᓪᓛᓗᑐᐃᓐᓇᐅᔮᓕᖅᑐᑕ 
ᓲᕐᓗ ᕿᒪᑦᑕᐅᔪᑦ. ᖃᐅᔨᒪᓪᓗᖓᓗ  

ᑕᑯᐃᓐᓇᓲᖑᒐᒪ ᐅᕙᓂ ᒐᕙᒪᒃᑯᓐᓂᒃ ᐊᕐᕌᒍᓂᒃ 
ᖁᓕᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ 
ᓴᖅᑮᓇᓱᐊᕈᒪᓪᓗᑎᒃ ᐊᑲᐅᖏᓕᐅᕈᑕᐅᔪᓂᒃ 
ᐋᖅᑭᒃᓱᐃᕙᓪᓕᐊᓗᑎᒃ. 
 
ᒥᓂᔅᑕᐅᖃᑦᑕᓚᐅᖅᓯᒪᔪᕐᓗ ᓱᒻᒪᑦ 
ᐳᑦᑕᑐᐃᓐᓇᖅᑑᔮᖅᑲ ᑕᐃᒃᑯᐊ ᐋᖅᑭᓱᕐᓗᒋᑦ 
ᐊᑲᐅᖏᓕᐅᕈᑕᐅᔪᑦ. ᐃᑲᔫᑎᖃᓐᓂᖅᓴᐅᓂᐊᖅᑐᖅ 
ᐊᑭᑭᓐᓂᖅᓴᑐᐃᓐᓇᐅᖏᓪᓗᑎᒃ ᐅᕙᑦᑎᓐᓄᑦ 
ᒐᕙᒪᑐᖃᒃᑯᓄᓪᓗ. ᑕᐃᒪᐃᑦᑐᑦ 
ᑮᓇᐅᔭᖃᑦᑎᑦᑎᓗᓂ ᓲᕐᓗ ᓯᕗᓂᒃᓴᒧᑦ ᐱᐅᓂᖅᓴᒥᒃ 
ᓴᖅᑮᓂᖅᓴᐅᓂᐊᕐᖓᑦ. ᒫᓐᓇ ᐊᑐᖅᑕᐅᕙᑦᑐᑦ 
ᖃᓄᐃᓕᐅᕐᓂᐅᔪᑦ ᐱᐅᓯᕚᓪᓕᕈᑎᔅᓴᐅᓇᓱᒻᒪᑕ 
ᑕᐅᕗᖓ ᓯᕗᓂᒃᓴᒧᑦ. 
 
ᒪᓕᒐᓕᐅᖅᑎᒋᔭᕗᑦ ᒥᓂᔅᑕᐅᓚᐅᖅᓯᒪᒻᒥᔪᖅ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᖅᑲᐃᑎᑦᑎᒋᐊᖃᓪᓗᓂ ᑕᒪᓐᓇ ᐋᑐᕚᒥ 
ᒥᓂᔅᑕᐅᓪᓗᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐊᔭᐅᕆᒋᐊᖃᒃᑲᓐᓂᕈᓐᓇᖅᑐᖅ. ᐄ, 
ᑕᑯᓐᓈᖅᑑᒐᓗᐊᖅ ᑮᓇᐅᔭᓂᒃ 
ᐃᑲᔪᖅᑐᖅᑕᐅᖏᓐᓇᖅᑲᑦ ᕿᒥᕐᕈᓪᓚᕆᒃᑯᓂᔾᔪᒃ 
ᓱᕐᓗ ᖁᓖᕋᓗᐊᕐᓗᒍᖃᐃ ᑮᓇᐅᔭᓂᒃ 
ᐊᑐᓐᖏᓂᖅᓴᐅᓕᕈᓐᓇᕋᔭᖅᑐᖅ. 
 
ᑎᓕᐅᒃᑲᓂᖅᑲᕋ ᒪᓕᒐᓕᐅᖅᑎᒋᔭᕗᑦ ᑲᓇᑕᒥ 
ᐊᒻᒪᓗ ᒥᓂᔅᑕᒋᔭᕗᑦ ᑕᒪᒃᑯᓂᖓ ᑎᓕᐅᕆᖁᓪᓗᒍ. 
ᓴᖅᑮᖁᓗᒋᑦ ᑮᓇᐅᔭᓂᒃ ᑲᔪᓯᔾᔪᑕᐅᓂᐊᖅᑐᓂᒃ 
ᐊᑑᑎᓕᒻᒪᕆᐊᓘᔪᓂᒃ ᓄᓇᑦᑎᓐᓂᒃ. 
ᐱᒋᐊᓕᕋᑖᖅᑐᑯᓘᒻᒪᑕ ᑕᐃᒪ ᐊᒥᓱᑦ 
ᑕᕝᕘᓈᖅᐸᓪᓕᐊᔪᑦ ᐃᑲᔪᖅᑕᐅᔪᓪᓗ 
ᐊᒥᓱᕈᖅᐸᓪᓕᐊᑐᐃᓐᓇᓂᐊᖅᑐᖅ 
ᐃᑲᔪᖅᐸᓪᓕᐊᖏᓐᓇᓂᐊᖅᑐᑦ ᐃᓄᓐᓂᒃ.  
 

ᑕᕝᕗᖓ ᐅᖃᖅᑏ, ᖁᔭᓐᓇᒦᖅᑐᒍ ᐱᒋᐊᖅᑎᑦᑎᔪᖅ 
ᐊᐃᑉᐲᔪᕐᓗ ᐊᒻᒪᓗ ᐃᓇᑦᑎᒋᕗᖓᑦᑕᐅᖅ 
ᒪᓕᒐᓕᐅᖅᑎᓕᒫᑦ ᐃᑲᔪᖅᑐᖁᓪᓗᒋᑦ ᑖᒃᓱᒧᖓ 
ᖃᓄᖅᑑᕋᓱᓐᓂᐊᕋᑦᑕ ᑕᖅᑲᒃᑯᐊ ᖃᐅᔨᒪᖁᒐᑦᑎᒍ 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ.  ᒐᕙᒪᑐᖃᒃᑯᓐᓂᑦ 
ᑎᓕᐅᕆᒋᐊᒃᑲᓂᖅᑐᑕ, ᐊᔭᐅᕆᒋᐊᒃᑲᓂᖅᑐᒍᑦ 
ᐃᑲᔪᖃᑦᑕᓂᐊᕐᖓᑕ. ᒪᒥᑉᐸᓪᓕᐊᔪᓐᓇᖁᓪᓗᒋᑦ 
ᐃᓄᐃᑦ ᕿᒪᑦᑕᐅᑐᐃᓐᓇᖏᓪᓗᑎᒃ ᐱᑦᔪᑎᒋᓪᓗᒍ 
ᑮᓇᐅᔭᖃᕈᓐᓃᖅᑎᑕᐅᓂᖓᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐱᖁᔨᕗᖔᕈᒻᒧᑦ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᓂᑯᕕᒃᑭᕗᖓᑦᑕᐅᖅ ᐅᓪᓗᒥ 
ᖁᔭᓐᓇᒦᕈᒪᔭᕋ ᐱᒋᐊᖅᑎᑦᑎᔫᖅ ᐊᐃᑉᐲᔪᕐᓗ. 
ᓇᓗᓇᐃᖅᑐᐃᑦᑎᐊᕐᖓᑕ ᓇᓗᓇᐃᖅᓯᓪᓗᑎᒃ 
ᖃᓄᑎᒋ ᐱᒻᒪᕆᐅᒻᒪᒑᑦ ᓄᓇᕗᑦᒥᐅᓄᑦ 
ᓄᓇᖁᑎᒋᔭᑦᑎᓄᓪᓗ ᑲᓇᑕᓕᒫᒧᓪᓗ. 
ᐊᕐᕕᐊᒥᐅᓂᓪᓕ ᑭᒡᒐᑐᕐᓗᖓ ᑕᐃᒃᑯᐊ 
ᐊᑐᖃᑦᑕᕐᒥᔪᑦ ᑮᓈᐅᔭᓂᒃ ᒪᒥᓴᕆᐊᖃᓐᓂᐅᔪᓪᓗ 
ᐅᓪᓗᒥᑦᑕᐅᖅ ᓂᑯᕕᒃᑭᕗᖓ ᐃᑲᔪᖅᑐᓂᐊᕋᒃᑯ 
ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᐃᖅᑲᐃᑎᑦᑎᔪᒪᕗᖓ 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑕᐃᓐᓇ ᒥᔅᑕ 
ᓂᖏᐅᖓᓐ ᑭᖑᓪᓕᖅᐹᖅ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᓐᖑᐊᖏᖦᖢᑕ ᑕᒫᓂ ᒐᕙᒪᒋᔭᐅᔪᖅ ᓄᓇᕗᑦᒥ 
ᓂᓪᓕᐊᒐᑦᑕ. 

ᖃᐅᔨᒫᓂᒃᑲᑦᑕ ᐋᖅᑭᐅᒪᖃᑎᒌᓐᓂᖅ 
ᐃᓕᖅᑯᓯᐅᓚᐅᖅᑐᖅ ᓯᕗᓕᕆᓚᐅᖅᑕᑦᑎᓐᓄᑦ 
ᓄᖅᑲᖓᑲᐃᓐᓇᖅᑐᑎᑐᑦ ᑕᐃᒫᒃ ᐱᓯᒪᒻᒪᑦ ᐅᕙᒍᑦ 
ᐸᓯᔭᒃᓴᐅᔾᔪᑎᒋᖏᖦᖢᑎᒍ. ᐅᐱᒍᓱᖃᑦᑕᖅᑐᖓ 
ᒫᓐᓇ ᓱᓕ ᒪᒥᓴᕐᓂᕐᒧᑦ ᐃᑎᕈᑕᐅᓯᒪᓕᕐᒪᑦ 
ᐅᐱᓐᓇᕐᓂᐅᓚᐅᖅᑐᖅ ᑕᒪᓐᓇ 
ᐃᓕᖅᑯᓯᕆᖅᑳᓚᐅᖅᑕᕗᑦ, 
ᑕᑯᒃᓴᕈᑦᑎᐊᑲᓐᓂᖁᓪᓗᒍ. 
 
ᐅᕙᑦᑎᓐᓂᒃ ᐃᓅᓪᓗᑕ ᐊᐅᓚᑦᑎᑦᑎᐊᕈᓐᓇᕐᓗᑕ 
ᒐᕙᒪᐅᓂᕐᒥᒃ ᐃᑲᔪᖃᑎᒌᓐᓂᕐᒥᒃ ᑎᒥᖁᑎᒋᔭᕗᓪᓗ. 
ᑕᒫᓂ ᐃᓄᐃᑦ ᑲᑐᔾᔨᖃᑎᒌᒋᔭᖏᑦ 
ᑕᓯᐅᖅᑎᒋᓗᑎᒍ ᐃᑲᔪᖅᑎᒋᓪᓗᑎᒍ. 
 
ᒐᕙᒪᒋᔭᖅᐳᑦ ᐊᒃᓱᕉᖅᔨᔪᖅ ᐅᖃᙳᐊᖏᑦᑐᒍᑦ 
ᒫᓐᓇ ᐅᓐᓄᓴ, ᒪᓕᒐᓕᐅᑦᑎᖅᔪᐊᒋᔭᕗᓪᓗ 
ᐅᖃᐅᑎᔭᕗᑦ ᐱᙳᐊᖏᑦᑐᒍᑦ. 
ᓯᕗᓕᖅᑎᖅᔪᐊᕆᔭᕗᓪᓗ ᑲᓇᑕᒥ ᐅᖃᐅᑎᒻᒥᔭᕗᑦ 
ᐱᙳᐊᖏᑦᑐᒍᑦ.  
 
ᐋᖅᑭᖃᑎᒌᑉᐸᓪᓕᐊᓂᖅ ᑕᑯᓯᒪᒐᑦᑎᒍ 
ᐃᓇᒃᑲᓐᓂᕈᒪᒐᑦᑎᒍ ᑲᓇᑕᐅᑉ ᒐᕙᒪᖓ 
ᕿᒥᕐᕈᑦᓯᐊᑲᓐᓂᖁᓪᓗᒍ ᐱᒻᒪᕆᐅᒻᒪᑦ ᐅᕙᑦᑎᓐᓄᑦ. 
 
ᑕᒫᓂ ᓄᓇᖃᖅᑐᓂᒃ ᑲᔪᓯᑎᑕᐅᒃᑲᓐᓂᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 
ᐱᖁᔨᕗᖔᕈᑕᐅᖅᑲᐅᔪᖅ ᐅᖃᓪᓚᐅᑎᐅᓂᖓ ᒫᓐᓇ 
ᒪᑐᕗᖅ. ᐊᒻᒪᑦᑕᐅᖅ ᓂᕈᐊᕈᒪᔪᖃᖅᑲᐅᖕᒪᑦ ᐊᑎᖅᓯ 
ᑕᐃᔭᐅᕙᓪᓕᐊᓗᑎᒃ.  
 
(ᑐᓵᔨᑎᒍᑦ) ᓈᒻᒪᓴᖅᑐᓕᒫᑦ ᓇᖏᖅᓯᓂᐊᖅᐳᓯ 
ᐃᖏᓪᓗᓯᓗ ᐊᑎᖅᓯ ᑕᐃᒐᐃᒍᒃᑭᒃ. ᓇᖏᖅᓯᒋᑦᑎ.  
 
ᒥᔅᑕ ᓂᖏᐅᖓᓐ.  
 
ᒥᔅᑕ ᖁᒻᒧᐊᒃᑐᖅ.  
 
ᒥᔅᑕ ᐃᐊᓕᐊᑦ.  
 
ᒥᔅᑕ ᓯᐊᓪ. 
 
ᒥᔅᑕ ᑐᑐ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑰᓕ. 

 
ᒥᔅᑕ ᑕᑉᑑᓇ. 
 
ᒥᔅ ᐋᕆᐊᒃ. 
 
ᒥᔅᑕ ᑕᐹᕐᔪᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ. 
 
ᒥᔅᑕ ᓂᙵᖅ. 
 
ᒥᔅᑕ ᐊᐅᐸᓗᒃᑐᖅ. 
 
ᒥᔅᑕ ᕋᒻᐴᑦ. 
 
ᒥᔅᑕ ᐅᑲᓕᖅ.  
 
ᓂᕈᐊᕐᓂᐅᔪᖅ ᑕᕝᕗᖓ ᐱᖁᔨᕗᖔᕈᒻᒧᑦ 16 
ᐊᑭᕋᖅᑐᖅᑐᖃᕋᑖᙱᑦᑐᖅ. ᓇᓗᓇᐃᓕᕐᓕᑦ ᑖᓐᓇ 
ᐱᖁᔨᕗᖔᕈᑦ ᐊᖏᖅᑕᐃᓐᓇᐅᓪᓗᓂ ᑲᔪᓯᔪᖅ 
ᒪᓕᒐᓕᐅᕐᕕᖕᒥᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᓱᓕ ᓴᖅᑮᓂᐊᖅᑯᖓ ᑐᓴᖅᑎᑦᑎᔾᔪᑎᒥᒃ 
ᑖᔅᓱᒧᖓ 20 ᒥᓂᑦᒥᒃ ᓄᖅᑲᑲᐃᓐᓇᕐᓂᐊᕋᑦᑕ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᖅᓱᒃᑏ. 
 
>>ᓄᖅᑲᑲᐃᓐᓇᖅᑐᑦ 15:48ᒥ ᑲᔪᓯᒃᑲᓐᓂᖅᑐᑎᓪᓗ 
16:15ᒥ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᓂ 17. ᓯᕗᓪᓕᖅᐹᒥ ᐅᖃᓕᒫᕐᓂᒃ 
ᒪᓕᒐᒃᓴᓂᒃ. ᒥᓂᔅᑕ ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 23 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᕐᕕᐊᒧᑦ, ᒪᓕᒐᒃᓴᖅ 23, 
ᐃᓚᒋᐊᕈᑎᐅᔪᑦ ᓴᓂᕐᕙᖅᑕᐅᓯᒪᔪᑦ 
(ᐊᐅᓚᓂᖏᓐᓄᑦ ᒪᑭᒪᓂᕐᒧᑦ) ᓈᓴᐅᑎᓕᒃ 2, 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᒪᑦ ᓈᒻᒪᒃᓴᖅᑐᑦ, ᐃᓵᓚᐅᕐᒥᒋᔅᓯ. 
ᓈᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
23 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. 
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᑦ 
ᐲᑕᓴᓐ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᒪᓕᒐᖅ ᒪᓕᒐᑎᒍᑦ 

ᑲᒪᒋᔭᐅᒋᐊᖃᕐᓂᖏᓐᓄᑦ ᒪᓕᒐᖅ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᑕᐅᓪᓗᓂ ᐊᕐᕕᐊᕐᒧᑦ 
ᒪᓕᒐᒃᓴᖅ 15, ᒪᓕᒐᑎᒍᑦ 
ᑲᒪᒋᔭᐅᒋᐊᖃᕐᓂᖏᓐᓄᑦ ᒪᒥᖓᒍᑎᓄᑦ ᒪᓕᒐᖅ, 
ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᔾᔪᑎᖓᓄᑦ ᐱᖁᔭᒃᓴᐅᑉ, ᓂᕈᐊᕈᒪᔪᖃᓕᕐᖓᑦ 
ᓈᒻᒪᒃᓴᖅᑐᓕᒫᑦ ᐃᓵᓚᐅᕐᒥᒋᔅᓯ. ᓈᒻᒪᒃᓴᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. ᒪᓕᒐᒃᓴᖅ 15 
ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 
ᑲᑎᒪᔨᕋᓛᓄᑦ ᒪᓕᒐᓕᐅᖅᑎᓅᖅᑕᐅᔪᓐᓇᖅᓯᔪᖅ. 
 
18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 16 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 
ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐊᕐᕕᐊᒧᑦ. ᒪᓕᒐᒃᓴᖅ 16, ᐋᖅᑭᒋᐊᕈᑦ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ, ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᐃᓱᒪᒋᔭᐅᓂᖓᑦ 
ᐱᔾᔪᑎᖓᓄᑦ ᐱᖁᔭᒃᓴᐅᑉ ᓂᕈᐊᕈᒪᔪᖃᓕᕐᖓᑦ 
ᓈᒻᒪᒃᓴᖅᑐᑦ ᐃᓵᓚᐅᕐᒥᒋᔅᓯ. ᓈᒻᒪᒃᓴᙱᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 16 
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᕐᓅᖅᑕᐅᔪᓐᓇᖅᓯᔪᖅ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 17 - ᒪᓕᒐᖅ ᒪᓕᒐᓕᕆᓂᕐᒧᑦ 

ᐋᖅᑭᒋᐊᕆᓂᕐᒧᑦ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᐊᕐᕕᐊᒧᑦ ᒪᓕᒐᓕᐅᖅᑎᒧᑦ. ᒪᓕᒐᒃᓴᖅ 17, 
ᒪᓕᒐᓕᕆᓂᕐᒧᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᖓᓄᑦ ᐱᖁᔭᒃᓴᐅᑉ. 
ᓂᕈᐊᕈᒪᔪᖃᓕᕐᒪᑦ ᓈᒻᒪᒃᓴᖅᑐᑦ ᐃᓵᓚᐅᕐᒥᒋᔅᓯ. 
ᓈᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᓈᒻᒪᖕᒪᑦ. ᑲᔪᓯᔪᖅ. 
ᒪᓕᒐᒃᓴᖅ 17 ᐊᐃᑉᐸᖓᓂ  

ᐅᖃᓕᒫᖅᑕᐅᓯᒪᓕᖅᑐᖅ ᒪᓕᒐᓕᕆᔨᒃᑯᑦ 
ᑲᑎᒪᔨᕋᓛᖏᓐᓅᖅᑕᐅᒍᓐᓇᖅᓯᔪᖅ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑕᐹᕐᔪᒃ.  
 
ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᕈᑏᑦ 

ᐃᓕᓐᓂᐊᖅᑐᓕᕆᓂᕐᒧᑦ  - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᐹᕐᔪᒃ: ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᖁᕐᓗᖅᑐᒧᑦ. 
ᑖᓐᓇ ᐱᖁᔭᒃᓴᖅ 20, ᑖᒃᑯᓂᖓ ᐋᖅᑭᒋᐊᕈᑏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅᔪᐊᑉ ᐃᓗᐊᓃᑦᑐᑦ, 
ᑭᖑᓪᓕᕐᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᒥᒃᓵᓄᑦ 
ᐅᖃᕈᒪᔪᖃᖅᐸ? ᓂᕈᐊᕈᒪᔪᖃᓕᕐᒪᑦ. ᓈᒻᒪᒃᓴᖅᑐᑦ 
ᑖᒃᓱᒥᖓ ᐃᓵᒡᓕᑦ. ᓈᒻᒪᒃᓴᙱᑦᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᕐᓗ ᑖᓐᓇ 
ᓈᓴᐅᑎᓕᒃ 20ᒥᒃ. ᐊᐃᑉᐹᓂ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ ᑲᑎᒪᔨᕋᓛᓄᑦ 
ᐱᖁᔭᒃᓴᓕᕆᓂᐅᑉ ᑕᑯᓇᒃᑕᐅᔪᓐᓇᖅᓯᓪᓗᓂ. 
 
(ᑐᓵᔨᑎᒍᑦ) ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 23 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᐲᑕᓵᓐ (ᑐᓵᔨᑎᒍᑦ): ᐅᖃᖅᑏ, 
ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐊᕐᕕᐊᒧᑦ. ᒪᓕᒐᒃᓴᖅ 23, ᐃᓚᒋᐊᕈᑎᔅᓴᐅᔪᑦ 
ᐊᐅᓚᓂᖏᓐᓂᑦ ᒪᑭᒪᔾᔪᑎᓄᑦ ᓈᓴᐅᑎᓕᒃ 2, 
2009-2010, ᐊᐃᑉᐸᖓᓂ ᐅᖃᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᐱᑦᔪᑎᖓᓄᑦ.  

ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᑦᓯ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐊᐃᑉᐸᖓᓂᒃ ᒪᓕᒐᒃᓴᖅ 23 
ᐅᖃᓕᒫᖅᑕᐅᓯᒪᓕᖅᑐᖅ ᑲᑎᒪᑐᐃᓐᓇᑎᓪᓗᒋᑦ 
ᐃᓕᔭᐅᒍᓐᓇᓕᖅᑐᖅ. 
 
ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 25 - ᒪᓕᒐᐃᑦ ᐊᔾᔨᒌᓐᖏᑦᑐᑦ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ, 2010 - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ, 
ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐊᕐᕕᐊᑦ, ᒪᓕᒐᒃᓴᖅ 25, ᐊᒥᐊᒃᑯᖏᓐᓄᑦ ᒪᓕᒐᕐᓄᑦ 
ᐋᖅᑭᒋᐊᕈᑕᐅᔪᖅ 2010, ᐅᖃᓕᒫᖅᑕᐅᖁᓪᓗᒍ 
ᐊᐃᑉᐸᖓᓂ. 
 
ᑖᓐᓇ ᑕᒻᒪᖅᓯᒪᔪᓂᒃ ᐅᖃᖅᓯᒪᒻᒪᑦ ᓄᓇᑦᓯᐊᕐᒧᑦ 
ᐅᖃᖅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᖅ ᐃᓵᓚᐅᕐᒥᒋᔅᓯ. 
ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ. 
ᐊᖏᖅᑕᐅᔪᒪᒐᓗᐊᖅᐳᖓ ᐊᑐᖅᑎᓐᖏᑲᐃᓐᓇᕐᓗᒍ 
67(2), ᒪᓕᒐᒃᓴᖅ 25, ᑕᕝᕗᖓ ᐃᓕᔭᐅᖁᓪᓗᒍ 
ᑲᑎᒪᑐᐃᓐᓇᓕᕈᑦᑕ ᑲᒪᒋᔭᔅᓴᐅᓗᓂ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᔪᖅ 
ᐊᖏᖅᑕᐅᔪᒪᒐᓗᐊᕐᖓᑦ ᒪᓕᒐᓕᐅᖅᑎᓕᒫᓄᑦ 
ᐱᖁᔭᔅᓴᖅ 25 ᑖᓐᓇ ᑲᑎᒪᑐᐃᓐᓇᖅᑐᓄᑦ 
ᐃᓕᔭᐅᑲᐅᑎᒋᓗᓂ. ᐋᒡᒑᖅᑐᖃᑉᐹ. ᐋᒡᒑᑐᖃᖏᒻᒪᑦ. 
ᐱᖁᔭᔅᓴᖅ 25, ᑲᑎᒪᑐᐃᓐᓇᑎᓪᓗᒋᑦ 
ᑲᒪᒋᔭᐅᒍᓐᓇᖅᓯᕗᖅ.  
 
ᐊᐅᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ, ᒥᔅᑕ 
ᐲᑕᓴᓐ. 
 
ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. 
ᐅᖃᖅᑏ, ᐱᖁᔨᕗᖓ ᐊᐃᑉᐱᖅᑕᐅᓪᓗ ᐊᕐᕕᐊᒧᑦ 
ᒪᓕᒐᒃᓴᖅ 26, ᑮᓈᐅᔭᓐᖑᕈᓐᓇᖅᑐᑦ 

ᓄᑦᑎᖅᑕᐅᓂᖏᓐᓄᑦ, ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᓴᖅᑐᓕᒫᑦ ᐃᓵᓚᐅᕐᒥᒋᔅᓯ. ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 26, 
ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ. ᒪᓕᒐᓕᕆᔩᑦ 
ᑲᑎᒪᔨᕋᓛᖏᓐᓅᕈᓐᓇᖅᓯᔪᖅ.  
 
ᐊᐅᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 
ᑰᓕ. 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ: ᓄᑦᓯᒋᐊᖅᐳᖓ, 
ᑐᒡᓕᖅᑕᐅᓪᓗ ᑖᒃᓱᒧᖓ ᑲᑎᒪᔨᐅᖃᑎᒐᓄᑦ 
ᐊᒥᑦᑐᕐᒥᒃ. ᑖᓐᓇ ᒪᓕᒐᒃᓴᖅ 27, ᐋᖅᑭᒋᐊᖅᓯᔪᖅ 
ᑖᒃᑯᓂᖓ ᐃᖅᑲᓇᐃᔭᖅᑎᓄᑦ ᐊᒻᒪ 
ᐊᑭᓕᖅᑕᐅᖃᑦᑕᕐᓂᖓᑕ ᒥᒃᓵᓄᑦ, 
ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ. ᐱᖁᔨᕗᖔᕈᑎᐅᑉ ᒥᒃᓵᓄᑦ. 
ᓂᕈᐊᕈᒪᔪᖃᓕᕐᒪᑦ. ᓈᒻᒪᒃᓴᖅᑐᖅ ᑖᔅᓱᒥᖓ 
ᐱᖁᔨᕗᖔᕈᒻᒧᑦ ᐃᓵᒡᓕᑦ. ᓈᒻᒪᒃᓴᖏᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ ᑖᓐᓇ ᐱᖁᔭᒃᓴᖅ 
ᓇᐃᓴᐅᑎᓕᒃ 27-ᕙᒻᒥᒃ, ᐊᐃᑉᐹᓂᒃ 
ᐅᖃᓕᒫᖅᑕᐅᓯᒪᓕᖅᑐᓂ ᐊᒻᒪ ᑲᑎᒪᔨᕋᓛᓄᑦ 
ᒪᓕᒐᒃᓴᓕᕆᔨᓄᑦ ᐱᓕᕆᐊᖑᔪᓐᓇᖅᓯᓪᓗᓂ.  
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᒃᑯᑦ) ᑲᑎᒪᔾᔪᑎᔅᓴᓂ 19. ᐃᓱᒪᒋᔭᐅᓂᖏᑦ  

ᑲᑎᒪᑐᐃᓐᓇᕐᓗᑎᓪᓗᒋᑦ ᐱᖁᔭᔅᓴᐃᑦ, ᐱᖁᔭᔅᓴᖅ 
14, 21, 22, 23 ᐊᒻᒪ 25 ᒥᔅᑕ ᐅᑲᓕᖅ 
ᐃᒃᓯᕙᐅᑕᕆᔭᐅᓗᓂ.  
 
ᑕᐃᒪᓕ ᑕᕝᕙᓂ ᒪᓕᒐᓕᐅᖅᑏᑦ 
ᑕᕝᕙᓃᖁᓂᐊᖅᑲᒃᑲ. 
ᑲᑎᒪᑐᐃᓐᓇᕆᐊᑦᑕᐅᑎᒋᓂᐊᕐᖓᑕ.  
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐄ, ᑕᐃᒪ 
ᑲᑎᒪᒍᓐᓇᓯᒻᒥᒐᑦᑕ ᐱᒋᐊᓚᐅᙱᓂᑦᑎᓐᓂᒃ ᑖᓐᓇ 
ᐃᓕᓴᕆᔪᒪᕙᕋ ᒥᔅᑕ ᕋᒻᐴᑦ 
ᖃᓄᐃᓕᐅᕈᒪᓂᐊᕐᒪᖔᔅᓯ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔾᔪᑎᖃᕈᒪᔪᒍᑦ ᕿᒥᕐᕈᓗᑕ ᐱᖁᔭᒃᓴᖅ 22ᒥᒃ. 
ᑖᒃᑯᐊ ᑮᓇᐅᔭᖅᑑᑎᒃᓴᑦ 2010-2011. ᑖᒃᑯᐊ 
ᕿᒥᕐᕈᓂᐊᕋᑦᑎᒍ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. ᑖᒃᑯᐊ ᐱᐊᓂᒃᐸᑕ 
ᓯᓚᑦᑐᖅᓴᕐᕕᒃ ᐱᓂᐊᕋᑦᑎᒍ ᐱᕕᖃᕈᑦᑕ 
ᑲᔪᓯᔾᔪᑎᒋᓂᐊᕐᓗᒍ ᕿᒥᕐᕈᓗᒍ ᐃᓕᖅᑯᓯᓕᕆᔨᒃᑯᑦ 
ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᓪᓗ.  
 
ᐃᒃᓯᕙᐅᑕᖅ: ᖃᓄᐃᔅᓴᙱᓚᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

ᐃᒃᓯᕙᐅᑕᖅ: ᐆᑮ, ᐃᑉᐸᔅᓴᖅ ᑕᐃᒪ ᐅᕙᒍᑦ 
ᓵᖓᓃᓕᓚᐅᕐᖓᑦ ᑖᓐᓇ ᒥᓂᔅᑕ ᑕᑉᑑᓇ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. 
 
ᐃᖅᓱᖅᑏ, ᑖᒃᑯᐊ ᐃᓯᖅᑎᒍᓐᓇᕈᕕᒋᑦ 
ᑕᒫᓃᓚᐅᖅᑐᑦ ᐅᕙᒍᑦ ᓵᖓᓅᒃᑲᓂᕐᓗᑎᒃ 
ᑲᑎᒪᒋᐊᒃᑲᓂᕐᓂᐊᕋᑦᑕ. ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᑎᑦ ᐃᓯᖅᑎᒍᓐᓇᕈᕕᒋᑦ.  
 
ᖁᔭᓐᓇᒦᒃ, ᒥᓂᔅᑕ ᑕᑉᑑᓇ, ᑖᒃᑯᐊ 
ᑕᒫᓃᖃᑎᒋᓚᐅᖅᑕᑎᑦ ᐅᓪᓗᒥ ᐊᔾᔨᒋᑦᑎᐊᖏᒻᒪᒋᑦ 
ᑭᒃᑰᒻᒪᖔᑕ ᓇᓗᓇᐃᕆᐊᒃᑲᓂᕈᓐᓇᕈᕕᒋᑦ. ᒥᓂᔅᑕ 
ᑕᑉᑑᓇ ᑕᒫᓃᖃᑎᒋᔭᑎᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᒐᓂᒃ ᓯᐅᕆ ᕉ, ᑖᓐᓇ 
ᐊᖏᔪᖅᑳᕆᔭᐅᔪᖅ ᑮᓇᐅᔭᓕᕆᓂᕐᒧᑦ ᐊᒻᒪᓗ 
ᑐᒡᓕᐊ ᒥᓂᔅᑕᐅᑉ ᐹᑉ ᓛᖕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑕᐃᒪᐃᓛᒃ 
ᒪᑉᐱᕈᑎᓃᓚᐅᕋᑦᑕ ᐊᒻᒪᓗ ᓱᓕ ᐊᑎᖃᓚᐅᖅᑐᑕ, 
ᓂᓪᓕᕈᒪᔪᑦ ᑖᒃᑯᓄᖓ ᒥᔅᑕ ᓂᙵᖅ, ᐊᑏᑦ 
ᑕᕝᕙᓃᓚᐅᖅᑑᒐᓗᐊᖅ ᑖᒃᑯᓄᖓ ᓂᓪᓕᕈᒪᔪᓄᑦ. 
ᓂᓪᓕᕈᒪᕖᑦ? ᐄ, ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒥᓱᐊᓗᖕᓂᒃ ᐅᖃᐅᓯᒃᓴᖃᙱᒃᑲᓗᐊᖅᑐᖓ 
ᑕᒡᕙᓂ ᐱᓕᕆᕕᒻᒥ. ᑖᒃᑯᐊ ᓄᓇᓖᑦ ᓯᓚᑖᓄᑦ 
ᐊᖅᑯᑎᓕᐅᕈᑕᐅᖃᑦᑕᖅᑐᑦ ᑰᒑᖅᔪᒻᒥ ᖃᑦᑎᑲᓪᓚᓂ 
ᐊᕐᕌᒍᓂᒃ ᑕᐃᑲᓃᓕᕋᒪ. ᑕᐃᓐᓇ 
ᐊᖅᑯᑎᓕᐊᖑᓯᒪᔪᖅ ᐳᓚᕋᑦᑐᓄᑦ 
ᐊᑐᖅᑕᐅᑦᓯᐊᖃᑦᑕᕐᖓᑦ ᐊᒻᒪᓗ ᐊᖑᓇᓱᒋᐊᖅᑐᓄᑦ 
ᑕᕝᕙᙵᑦ ᓄᓇᓕᖕᓂᑦ, ᐊᑐᖅᑕᐅᖃᑦᑕᖅᓱᓂᓗ 
ᐃᖃᐃᓕᓴᖅᑐᓄᑦ ᐱᙳᐊᕆᐊᖅᑐᖅᑐᓄᑦ. 
 
ᐊᑲᐅᙱᓕᐅᕈᑕᐅᔪᖅ ᑕᑯᓯᒪᔭᕋᓕ ᓄᓇᓕᑦᑎᓐᓂ. 
ᑕᐃᓐᓇ ᓯᓚᑖᓅᖅᑐᖅ ᐊᖅᑯᑎᖓ 
ᓈᒻᒫᓂᒍᓐᓇᖅᑑᔮᙱᒻᒪᑕ ᐋᖅᑭᐅᒪᔾᔪᑎᒃᓴᐃᑦ  

ᐊᖅᑯᑎᓄᑦ. ᐃᑎᖅᓴᐃᑦ ᐊᖅᑯᑎᖏᑦ ᑕᒫᓂ, 
ᖄᖏᓐᓂ ᐊᖅᑯᑏᑦ ᓄᓇᓖᑦ ᓯᓚᑖᓅᖅᑐᑦ 
ᓯᑯᓯᒪᑎᓪᓗᒋᑦ ᐅᑭᐅᖑᓚᐅᖅᑐᓂᒃ. 
ᐊᐅᒃᓯᒪᖅᑳᕆᐊᖃᕐᖓᑦ ᑰᒃ ᑰᓯᖃᑦᑕᕐᖓᑦ 
ᑯᕕᕝᕕᐅᔪᖅ ᑕᐃᑲᓂ ᑰᒑᖅᔪᒻᒥ. 
 
ᕼᐋᒻᓚᒃᑯᖏᑦ ᑰᒑᖅᔫᑉ ᑮᓇᐅᔭᖃᖅᑐᒃᓴᐅᖏᒻᒪᑕ 
ᑖᑦᓱᒧᖓ ᐋᖅᑭᐅᒪᔾᔪᑕᐅᒐᔭᖅᑐᒥᒃ ᐊᖅᑯᒻᒧᑦ. 
ᐅᑭᐅᒃᑯᑦ ᐊᑐᖃᑦᑕᖏᑕᕗᑦ. ᑖᓐᓇ ᐊᖅᑯᑦ 
ᐊᑐᖃᑦᑕᖅᑕᕗᑦ ᑭᓯᐊᓂ ᐊᐅᔭᐅᓕᕌᖓᑦ 
ᐅᕙᓐᓄᓪᓕ ᐱᒋᐊᕐᓂᕆᕐᒪᒍ ᐊᐅᔭᖅ ᔫᓂ 
ᐃᓱᒪᓕᑳᓪᓚᒃᑲᒪ. 
 
ᑕᒻᒪᕈᒪ ᐅᖃᐅᔾᔭᐅᓂᐊᖅᑯᕋ ᑕᒻᒪᕈᒪᓘᓐᓃᑦ 
ᐱᓕᕆᕕᐊᓄᑦ. ᑖᒃᑯᐊ ᐊᐅᓚᔾᔪᑎᖏᑦ 
ᐋᖅᑭᐅᒪᔾᔪᑎᖏᑦ ᐊᖅᑯᑏᑦ ᓄᓇᓖᑦ ᓯᓚᑖᓅᖅᑐᑦ. 
ᒥᓂᔅᑕ ᑮᓇᐅᔭᖁᑎᖃᖅᑮᑦ ᑖᒃᑯᓄᖓ 
ᐋᖅᑭᐅᒪᒍᑎᒃᓴᓂᒃ ᐊᖅᑯᑎᐅᔪᓄᑦ 
ᐅᖃᐅᓯᕆᔭᑦᑎᓐᓂᒃ? ᐊᑐᖃᑦᑕᕋᑦᑎᒍᑦ ᑖᓐᓇ 
ᐊᖅᑯᑦ ᐊᖑᓇᓱᒋᐊᖅᑐᑕ, ᐃᖃᐃᓕᓴᖅᑐᑕ 
ᐱᓐᖑᐊᕈᓘᔭᖅᑐᑕᓗ, ᐳᓚᕋᖅᑐᓄᓪᓗ 
ᐊᑐᖅᑕᐅᖃᑦᑕᕐᖢᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᓐᓇ 
ᒥᓂᔅᑕᐅᑉ ᓂᓪᕆᐊᕈᑎᖓᓃᓚᐅᕐᖓ 
ᐊᖅᑯᑎᓕᐅᕐᓂᖅ ᑖᓐᓇ ᖃᓄᐃᖏᑎᐊᖅᑐᖅ. ᒥᓂᔅᑕ 
ᑕᑉᑑᓇ ᑭᐅᒍᓐᓇᖅᑭᐅᒃ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᐊᐱᕆᖕᒪᑦ. 
ᖃᐅᔨᒪᔪᒍᑦ ᐱᒻᒪᕆᐅᓂᖏᓐᓂᑦ ᑕᒪᒃᑯᐊ ᐊᖅᑯᑏᑦ 
ᓯᓚᑖᓅᖓᔪᑦ. ᑕᐃᒪ 
ᐃᖃᓪᓕᐊᕈᓐᓇᕈᑕᐅᖃᑦᑕᕐᖓᑕ 
ᐊᖑᓇᓱᐊᕈᑕᐅᖃᑦᑕᕐᖓᑕ ᐊᒻᒪᓗ ᑐᐊᐸᖕᓂᑦ  

ᐊᐃᒃᓯᕐᕕᐅᓪᓗᑎᑦ, ᐊᓯᖏᓐᓂᓪᓗ 
ᐊᑑᑎᖃᖃᑦᑕᕐᖓᑕ. ᑖᒃᑯᐊ ᐋᖅᑭᐅᒪᑎᑕᐅᓂᖏᑦ 
ᐱᓱᒡᕕᑎᑐᑦ ᑕᐃᒫᒃ access road-ᖑᓂᕋᖅᑕᐅᔪᖅ.  
 
ᐃᑲᔫᑎᑎᒍᑦ ᑐᒃᓯᕋᕈᓐᓇᖅᑐᑦ ᑮᓇᐅᔭᓂᑦ 
ᑕᕝᕙᓐᖓᑦ $500,000-ᓂᑦ. ᓲᕐᓗ ᐅᖃᖅᑲᐅᒐᕕᑦ 
ᐅᐱᕐᖔᒥᑦ ᐱᓗᐊᖅᑐᒥᑦ, ᑕᐃᒫᒃ 
ᐋᖅᑭᓱᖅᑕᐅᒐᔪᒻᒪᑕ ᐅᐱᕐᖔᖑᑎᓪᓗᒍ 
ᑐᒃᓯᕋᕐᕕᒃᓴᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 
ᑖᒃᑯᓄᖓ ᒪᑉᐱᕈᑎᓄᑦ ᐊᐱᖅᑯᓯᔅᓴᐃᑦ 
ᐅᖃᐅᓯᔅᓴᐃᑦ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᔾᔨᕆᓯᒪᓪᓗᒍ ᒪᑉᐱᒐᓂᑦ 2, Small 
Communities Initiatives Program-ᓚᔪᖅ ᑖᓐᓇ 
ᐃᓱᓕᕝᕕᒃᓴᒫᖃᓕᖅᑐᖅ ᒫᑦᓯ 31-ᖑᓕᖅᐸᑦ. 
 
ᐃᑲᔪᖅᑎᒌᖅᐹᓪᓗᖃᑦᑕᖅᓯᒪᓂᑰᒻᒪ ᑕᕝᕘᓇ. ᑕᐃᓐᓇ 
$500,000-ᓂᑦ ᑕᐃᔭᐅᕋᑖᖅᑐᖅ 
ᐃᑲᔪᕋᓗᐊᕐᒥᑎᓪᓗᒍ ᑖᓐᓇ ᓴᓪᓕᕐᒥᓗ 
ᐃᒡᓗᓕᒑᖅᔪᒻᒥᓗ ᐊᖅᑯᓯᐅᖅᐸᓪᓕᐊᓂᑰᓯᒪᒻᒪᑕ 
ᐊᕐᕌᒍᑦ ᖃᑦᑎᒐᓚᒻᒪᕆᐅᓕᖅᑐᐃᑦ. ᑖᓐᓇᖃᐃ 
ᐃᓇᖏᖅᑕᐅᔪᒃᓴᒫᖑᖏᑎᐊᖅᑐᓂᖃᐃ, 
ᓂᐳᑐᐃᓐᓇᕐᓂᐊᓕᖅᐸᑦ ᑖᓐᓇ Small 
Communities Initiatives Program-ᓚᔭᐅᓲᖅ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 
ᒐᕙᒪᑦᑎᐊᕚᓘᕙᓪᓚᐃᓂᕐᖓᑕ ᓯᕗᓕᕗᑦ ᑕᐃᒫᒃ 
ᑖᓐᓇ ᐋᖅᑭᓱᖅᑕᐅᑎᐊᖅᑐᒥᓂᖅ. ᒥᓂᔅᑕ ᑕᑉᑑᓇ 
ᑭᐅᒋᐊᕈᓐᓇᖅᑮᑦ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 
ᐊᐱᕆᖕᒪᑦ. ᑖᒃᑯᐊ ᐃᓱᓕᒋᐊᖃᓚᐅᖅᑐᑦ  

ᐅᖓᕝᕙᕆᐊᓚᐅᕋᑦᑎᒍ ᐊᒥᐊᒃᑯᖏᑦ ᐊᑐᓐᖏᑦᑐᑦ 
ᒫᔾᔨ 31, 2010-ᒧᑦ. ᓂᕆᐅᒍᒪᒐᓗᐊᖅᐳᒍᑦ 
ᓇᓪᓕᐊᑐᐃᓐᓇᖅ ᓄᓇᓖᑦ ᑎᒍᓯᒍᒪᔪᖅ ᑮᓇᐅᔭᓂ 
ᑕᐃᒪᐃᑦᑐᓂᑦ ᑐᒃᓯᕋᕈᓐᓇᖅᑐᖅ ᐊᓯᖏᓐᓄᑦ 
ᐃᑲᔫᑕᐅᖃᑦᑕᖅᑐᓂᑦ ᐊᐃᑦᑑᑕᐅᖃᑦᑕᖅᑐᓄᓪᓗ 
ᑮᓇᐅᔭᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᖃᐃ 
ᓇᓗᓇᐃᑦᓯᐊᕆᐊᑲᓐᓂᕈᓐᓇᖅᐳᖅ 
ᓇᓪᓕᐊᖑᓪᓚᑦᑖᕐᒪᖔᑕ ᑖᒃᑯᐊ ᐊᓯᖏᑦ ᑮᓇᐅᔭᕐᒥᑦ 
ᑎᒍᓯᕝᕕᐅᑲᓐᓂᕈᓐᓇᖅᑐᐃᑦ ᑕᒪᑐᒥᖓ 
ᐃᑲᔪᖅᑐᐃᒐᔭᖅᑐᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ ᒥᔅᑕ 
ᓂᖏᐅᖓᓐ. ᑖᓐᓇ ᒪᓕᒐᓕᐅᖅᑎ ᐊᐱᖅᓱᕐᖓᑦ 
ᒥᓂᔅᑕᒥᑦ ᑖᒃᑯᐊ ᐊᓯᖏᑦ ᓇᒥᑦ 
ᑐᒃᓯᕋᕐᕕᐅᔪᓐᓇᕐᒪᖔᑕ ᐃᑲᔫᑎᒃᓴᐃᑦ? ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᒪ ᑐᔅᓯᕋᕐᕕᐅᔪᓐᓇᕐᒥᔪᖅ ᒥᑭᔪᓂᑦ 
ᐸᕐᓇᐃᓂᕐᒧᑦ ᑮᓇᐅᔭᒃᓴᐃᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 
ᓂᖏᐅᖓᓐ. ᑖᒃᑯᓄᖓ ᐊᐱᖅᑯᓯᔅᓴᐃᑦ. 
ᐃᓵᔅᓯᒪᔪᖃᕈᓐᓃᕐᖓᑦ ᑖᒃᑯᐊ 
ᐃᓗᓕᖏᓐᓅᐸᓪᓕᐊᒍᓐᓇᓯᒻᒥᒐᑦᑕ. ᑖᒃᑯᐊ 
ᐱᒋᐊᕈᑎᕗᑦ ᒪᒃᐱᒐᖅ K-4ᒧᑦ, ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᑦ ᐊᑐᕈᒪᓂᐊᖅᑕᖏᑦ ᐊᒻᒪᓗ 
ᑖᒃᑯᓇᓐᖔᖅᑐᑎᑦ ᐊᐅᓚᑦᑎᔨᖏᓐᓂᑦ. ᑲᑎᑦᑐᒋᑦ 
ᐊᑐᕈᒪᓂᐊᖅᑕᖏᑦ $10,118,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᓐᓇᓗ ᐊᐃᑉᐸᖓ. ᑖᒃᑯᓄᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᑐᖅᑕᐅᔪᒪᓂᐊᖅᑐᑦ, 
ᐊᐅᓚᔾᔪᑎᖏᓐᓄᑦ ᐊᕐᕌᒎᓂᐊᖅᑐᒥᑦ 
ᓇᓚᐅᑦᑖᖅᓯᒪᔪᑦ $22,613,000. ᐊᖏᖅᑭᓯᐅᒃ? 
ᐃᓵᔅᓯᒪᔪᖃᕐᖓᑦ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓕᒫᑦᑎᐊᕈᒪ K-5-ᒥ ᒪᑉᐱᕐᓗᒍᓗ K-7-ᒧᑦ 
ᐅᖃᐅᓯᖃᕐᖓᑕ ᐃᑲᔫᑎᓂᒃ ᐊᐃᑦᑑᑎᓂᒡᓗ $15.9 
ᒥᓕᐊᓐ ᐊᑭᖏᑦ ᐊᒻᒪᓗ $4.6 ᒥᓕᐊᓐ 
ᐊᑖᒎᕆᐊᕈᕕᑦ ᓄᓇᓕᖕᓂᑦ 
ᐱᕈᖅᐸᓪᓕᐊᑎᑦᑎᓂᕐᒧᑦ. ᑖᓐᓇ ᑮᓇᐅᔭᐅᕙ 
ᕼᐋᒻᓚᒃᑯᓐᓅᖃᑦᑕᖅᑐᖅ ᐱᕙᓪᓕᐊᑎᑦᑎᔾᔪᑕᐅᓪᓗᓂ 
ᑲᑎᒪᔨᕋᓛᓄᓪᓗ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑭᐅᒋᐊᕈᒪᕕᐅᒃ ᒥᓂᔅᑕ ᑕᑉᑑᓇ?  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᑖᒃᑯᓄᖓ 
ᐊᐱᖅᑯᓯᔅᓴᐃᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓂᕆᓯᒪᔮ ᐊᕐᕌᓂ ᑖᓐᓇ $190,000 
ᑐᓂᔭᐅᓚᐅᖅᑐᖅ ᕼᐊᒪᓚᒃᑯᓐᓄᑦ ᑕᐃᒫᑦᓴᐃᓈᖅᑳ 
ᑕᒫᓂ ᑐᓂᔭᐅᓂᐊᖅᑐᖅ ᐊᕐᕌᒍᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑕᑉᑑᓈ?  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐅᓄᕐᓂᖓ ᑖᓐᓇᓴᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᐄ, ᑖᓐᓇ 
ᐊᐱᖅᑯᑎᒋᓂᐊᕋᑖᖅᑕᕋ ᑖᒃᑯᐊ ᕿᒥᕐᕈᓚᐅᖅᑳᑦ 
ᐱᓕᕆᕕᓯ ᑮᓇᐅᔭᖃᖅᑎᑦᓯᒃᑲᓐᓂᕋᔭᕐᒪᖔᑕ  

ᑖᒃᑯᓄᖓ ᐱᓕᕆᐊᒃᓴᖃᒃᑲᓐᓂᕈᓐᓇᖁᓪᓗᒋᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓈ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓱᓕ ᕿᒥᕐᕈᐊᓂᒃᓯᒪᙱᑦᑐᒍᑦ 
ᐊᑐᖅᐸᓪᓕᐊᓂᐊᓕᖅᑕᕗᑦ ᑭᓯᐊᓂ ᑕᒫᓂ 
ᐅᓄᕐᓂᖏᑦ ᐊᔾᔨᓴᐃᓐᓇᕆᓚᖓᔭᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐆᑮ, ᑖᒃᑯᓄᖓ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒥᓇᖅᑐᖅ ᐄ, ᑖᒃᑯᐊ ᐊᑭᑦᑐᖅᐸᓪᓕᐊᔪᑦ 
ᐱᑎᓪᓗᒋᑦ ᖁᕕᐊᓇᕋᔭᖅᑐᖅ. ᓄᓇᓖᑦ 
ᒥᑭᓂᖅᓴᐅᔪᐃᑦ ᓇᒻᒥᓂᖅ ᐱᓕᕆᕕᖃᕐᓂᖅᓴᐅᒍᒪᔪᑦ 
ᐱᕕᖃᕐᓂᖅᓴᐅᑎᑕᐅᒍᓐᓇᖅᑐᑦ. ᑖᒃᑯᐊ 
ᑮᓇᐅᔭᓕᐅᕈᑎᖃᕐᓂᕐᒧᑦ ᐱᕙᓪᓕᐊᔪᖃᕐᓂᕐᒧᑦ 
ᑲᑎᒪᔨᕋᓛᑦ ᐱᕙᓪᓕᐊᖁᓪᓗᒋᑦ. 
 
ᐱᓕᕆᕕᓰ ᐅᔾᔨᖅᑐᕋᓱᐊᖃᑦᑕᖅᑲᑦ ᖃᓄᖅ 
ᐱᕙᓪᓕᐊᑎᒋᓕᕐᒪᖔᑕ ᓄᓇᓖᑦ, ᐱᓕᕆᐊᖏᓪᓗ 
ᖃᓄᕐᓗ ᑮᓇᐅᔭᐃᑦ ᐊᑐᖅᑕᐅᕙᓪᓕᐊᖕᒪᖔᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑖᒃᑯᓄᖓ ᐊᐱᖅᑯᓯᔅᓯᐊᖅ. ᓇᓕᐊᑕ 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐄ, ᑖᒃᑯᐊ ᐊᕕᒃᑐᖅᓯᒪᔪᓂᒃ ᐊᓪᓚᒡᕕᖁᑎᕗᑦ 
ᐱᓕᕆᐊᓂᒃ ᑲᒪᒋᔭᖃᖃᑦᑕᖅᑐᖅ 
ᖃᐅᔨᒪᒋᐊᖅᓱᑎᒡᓗ ᐱᓕᕆᐊᖑᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ? ᒥᔅᑕ 
ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᐄ, ᑕᒪᒃᑯᐊ ᐊᕕᒃᑐᖅᓯᒪᔪᓂ 
ᐊᓪᓚᒡᕕᒃ. ᒥᑦᑎᒪᑕᓕᖕᒦᒐᔭᖅᐹ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐅᕙᓂᐅᙱᑦᑐᖅ, 
ᐄᓛᖑᕙᓪᓚᐃᔪᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓚᐅᑦᑎᕗᖓ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᖅ ᐊᐱᖅᑯᑎᒐ, 
ᖃᓄᐃᓕᐅᕈᓐᓇᕐᒪᖔᕐᒪ ᓲᕐᓗ ᒥᑦᑎᒪᑕᓕᖕᒧᑦ. 
 
ᒥᑦᑎᒪᑕᓕᖕᒥ ᓄᓇᓕᖁᑎᒃᑲ ᖃᓄᐃᓕᕐᒪᖔᑕ 
ᑐᑭᓯᒋᐊᖅᑎᑕᐅᒍᒪᒍᒪ ᑕᑕᒥᓕᕋᔭᖅᑐᑦᓴᐅᔪᖅ 
ᖃᐅᔨᒋᐊᕋᓱᐊᕈᒪ. ᐊᒡᓚᕕᑦᑎᒎᕈᒪ ᐱᐅᓂᖅᓴᐅᕚ 
ᖃᓄᐃᓕᕐᒪᖔᑕ ᓄᓇᓕᖁᑎᒃᑲ 
ᐱᓕᕆᖕᒪᖔᑕᓘᓐᓃᑦ ᖃᓄᖅ ᑮᓇᐅᔭᒃᓯᖕᓂᒃ 
ᐊᑐᕐᒪᖔᑕ ᐃᖏᕐᕋᑦᑎᐊᕐᒪᖔᑕᓘᓐᓃᑦ, 
ᖃᐅᔨᒐᓱᐊᕈᒪ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎ. 
ᑲᑉᐱᐊᓱᒋᐊᖃᙱᑦᑐᑎᑦ ᑭᓯᒥᒃ 
ᑐᑭᓯᒋᐊᕈᑎᒃᓴᐃᒍᒪᒍᕕᑦ ᐅᖄᓚᑐᐃᓐᓇᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. K-
7-ᒥ ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐃᑲᔫᑏᑦ  

ᐊᐃᑦᑑᑎᓪᓗ, ᐅᖃᐅᓯᖃᕐᖓᑦ $1 ᒥᓕᐊᓐᒥᒃ 
ᓇᖕᒥᓂᖅ ᐱᕙᓪᓕᐊᑎᑦᓯᓂᒍᑕᐅᓂᐊᖅᑐᒥᒃ. 
ᐃᑉᐸᒃᓴᖅ ᐊᐱᕆᓚᐅᕋᓗᐊᖅᑐᖓ ᑖᒃᑯᐊ ᕿᑎᕐᒥᐅᑦ 
future organization-ᖑᓂᕋᖅᑕᐅᔪᖅ. ᑕᒪᓐᓇ 
ᐃᓕᑉᐸᓪᓕᐊᑐᐃᓐᓇᕋᒃᑯᖏᓛᒃ ᐊᕕᒃᑐᖅᓯᒪᓂᐅᔪᓂᒃ 
ᐊᔾᔨᒌᙱᑦᑐᓂᒃ. ᑖᓐᓇᓕ ᓱᓇᒧᒃ ᐆᒃᑑᑎᒋᒐᔭᖅᑭᐅᒃ 
ᓲᕐᓗ ᕿᑭᖅᑖᓗᖕᒥ ᐱᕙᓪᓕᐊᑎᑦᓯᓂᕐᒧᑦ 
ᐱᕙᓪᓕᐊᑎᑦᑎᔨᑎᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᕿᑎᕐᒥᐅᓪᓕ ᑖᒃᑯᐊ ᐊᔾᔨᒋᙱᐸᓗᒐᔭᖅᑕᖏᑦ 
ᑕᒫᓂ ᑕᒫᙵᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᐱᖅᑯᑎᖃᖅᑳ? 
ᐊᐱᖅᑯᑎᒃᓴᖅᑕᖃᖅᑲ ᓱᓖ? 
 
ᓂᓐᖓᖅ (ᑐᓵᔨᒃᑯᑦ):  K-6, ᑕᒻᒪᕋᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᔅᓴᖃᕝᕕᐅᕙ 
ᓱᓕ K5. (ᑐᓵᔨᒃᑰᕈᓐᓃᖅᐳᖅ) ᑖᒃᑯᓄᖓ 
ᐊᑐᖅᑕᐅᔪᒪᓂᐊᖅᑐᓄᑦ ᓇᓚᐅᒃᑖᖅᑕᐅᓯᒪᔪᑦ, 
ᐱᕙᓪᓕᐊᔪᓕᕆᔨᒃᑯᓐᓄᑦ $22,613,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᓄᖓᓗ ᐃᖏᕐᕋᔪᓕᕆᔨᒃᑯᓐᓄᑦ 
ᐊᑐᖅᑕᐅᔪᒪᓂᐊᖅᑐᖅ ᓇᓚᐅᒃᑖᖅᓯᒪᔪᑦ 
$20,553,000. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖓᓐ ᐃᖏᕐᕋᔪᓕᕆᔨᒃᑯᓐᓄᑦ ᑲᒪᒋᔭᖃᕐᖓᑦ 
ᐃᖏᕐᕋᔪᓕᕆᓂᕐᒥᒃ ᑐᑭᓯᐊᓂᐊᖅᑰᕐᒪᑦ 
ᐊᐱᖅᑯᑎᓐᓂᒃ. 
 
ᑖᒃᑯᐊ ᐊᒥᓱᓂᒃ ᓄᓇᓕᐅᔪᓂᒃ ᓄᓇᕗᑦᒥ 
ᐱᓗᐊᖅᑐᒥᒃ ᒪᕐᕉᓐᓂ ᓄᓇᖁᑎᒃᑲᓂ ᑰᒑᖅᔪᓂ 
ᓇᐅᔮᓂᓪᓗ. ᑰᒑᖅᔪᓐᓂ ᐱᓗᐊᖅᑐᖅ. ᐃᖅᓯᕙᐅᑖᖅ, 
ᓄᓇᐃᕈᑎᓕᕋᑦᑕ ᓈᒻᒪᑦᑐᓂᒃ ᐃᒪᓐᓇ 
ᐊᖏᕐᕋᓕᐅᖅᕕᔅᓴᓂᒃ ᑖᓐᓇ ᒥᓂᔅᑕ  

ᖃᐅᔨᒪᔪᒃᓴᐅᔪᖅ ᐊᒥᓱᑦ ᓄᓇᐃᑦ ᖃᓂᔅᓴᕐᒪᑕ 
ᖃᖓᑕᔫᒃᑯᕕᒻᒥᒃ. 
 
ᐅᖃᕐᕕᐅᓯᒪᒐᒪ ᑲᑎᒪᔨᓄᑦ ᐊᓪᓚᒡᕕᖏᑎᒍᑦ 
ᑰᒑᖅᔫᒃ ᑖᒃᑯᓄᖓ ᐊᓪᓚᑎᒻᒪᕆᐊᓐᓂᒃ, ᑖᓐᓇ 
ᕼᐋᒻᓚᖓ ᑰᒑᖅᔫᒃ ᕿᒥᕐᕈᓂᕋᒃᓱᒍ ᓄᓇᒃᑲᓂᕐᓂᒃ, 
ᕿᓂᒃᑲᓂᕐᒪᑕ ᓴᓂᐊᓂ ᑕᒫᓂ ᒥᑦᑕᖅᕕᐅᑉ. 
ᐃᒪᓐᓇᐃᓕᓕᕐᖓᖅ ᑖᒃᑯᐊ ᕼᐋᒻᓚᒃᑯᑦ 
ᐅᖃᖃᖅᑕᓕᕐᒪᑕ ᐃᓪᓗᓕᕆᔨᖅᔪᐊᒃᑯ ᐃᓪᓗᓕᕆᔩᑦ 
ᓂᐅᕕᕐᓗᑎᒃ ᓄᓇᒥᒃ ᖃᖓᑕᔫᒃᑯᕕᐅᑉ ᓄᓇᖓᓂᒃ, 
ᓄᓇᖁᑎᐊᓂᒃ. 
 
ᐃᒃᓯᕙᐅᑖᖅ, ᐊᐱᖅᑯᑎᒐᓕ ᑕᐃᒫ ᒥᓂᔅᑕᒧᑦ 
ᐅᖃᕝᕕᒋᖅᑲᐅᔭᕋᓗᐊᕋ ᐊᔪᓐᓇᕋᔭᓐᖏᓛᒃ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᓄᓇᓖᑦ  ᐊᒻᒪ ᑰᒑᖅᔫᑉ 
ᕼᐋᒻᓚᒃᑯᖓᑦ ᐱᔪᒪᑉᐸᑕ ᐊᑐᖅᑐᐊᕐᓗᑎᓪᓘᓐᓂᑦ 
ᓂᐅᕕᕈᓐᓇᖅᑲᑦ ᓴᓂᐊᓃᑦᑐᓂᒃ ᒥᑦᑕᕐᕕᐅᑉ. 
ᒥᓂᔅᑕᓕ ᑖᓐᓇ ᖃᓄᐃᓕᖓᔾᔪᑎᖃᖅᑲ ᑖᒃᓱᒥᖓ? 
ᐊᔪᓐᓇᕋᔭᕐᖏᓛᖅ ᑖᒃᑯᐊ ᓄᑖᓐ ᓄᓇᐃᑦ 
ᐱᔪᒪᔭᖏᑦ ᓄᓇᓕᐅᑉ ᐊᑦᑕᓇᖅᑐᒦᖏᑉᐸᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᐸᕋ ᑰᒑᖅᔫᒻᒥᐅᖅ 
ᐊᐱᖅᓱᕋᑖᕐᖓᑦ. ᖃᐅᔨᒪᖏᓐᓇᒪ ᑖᒃᑯᐊ 
ᖃᖓᑕᓲᒃᑯᕕᒻᒥ ᓴᓂᐊᓂ ᒪᓕᒐᓕᒻᒪᕆᐊᓘᒻᒪᑕ 
ᓴᓂᕐᕙᖅᑕᐅᓯᒪᓪᓗᑎᓪᓗ ᒥᑦᑕᕐᕕᓕᕆᓂᕐᒧᑦ. 
 
ᐊᖏᕐᕋᕆᔭᐅᔪᑎᒍᓪᓕ ᒥᕝᕕᐅᑉ ᓴᓂᕌᓃᑦᑐᒧᑦ, 
ᑖᒃᑯᓂᖓ ᑭᓯᐊᓂ ᒪᓕᒐᕐᓂᒃ ᕿᒥᕐᕈᓚᐅᕐᓗᓂ.  

ᑕᐃᒃᑯᐊᓕ ᐋᑐᕚᒦᖔᖅᓯᒪᔪᓂᒃ ᐱᖁᔭᖃᕋᑦᑕ 
ᑕᐃᒃᑯᐊ ᒪᓕᒋᐊᖃᖅᓱᑎᒍᓗ ᑖᒃᑯᐊ 
ᖃᖓᑕᓲᒃᑯᕕᒻᒨᖓᔪᑦ ᓄᓇᕗᑦᒥ. 
 
ᑖᓐᓇ ᐃᓱᒫᓘᑎᒋᔭᐃᑦ ᐊᖏᔪᖅᑲᐅᑎᖁᑎᒃᑲᓄᑦ 
ᕿᒥᕐᕈᔭᐅᓂᐊᕐᖓᑦ ᖃᓄᖅ ᐃᓗᓕᕆᔨᖅᔪᐊᒃᑯᑦ 
ᐃᓚᐅᑎᒋᐊᖃᒻᒪᖔᑎᒍᑦ ᐊᒻᒪᓗ ᕼᐋᒻᓚᒃᑯᑦ ᑖᒃᑯᐊ 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ): 
ᐱᓕᕆᕕᓯ 2010-2013 ᐱᓕᕆᔾᔪᑎᔅᓴᖏᑦ 
ᐱᓕᕆᐊᖃᐃᓐᓇᓂᐊᕐᓂᕋᓐᖓᑕ ᑖᒃᑯᐊ ᓄᓇᕗᑦᒥ 
ᑐᓚᒃᑕᖅᕕᐅᒐᔭᖅᑐᖅ ᒥᑭᔫᑎᐅᓂᖅᓴᐃᑦ. 
 
ᒫᓐᓇᓕ ᒐᕙᒪᑐᖃᒃᑯᑦ ᖃᓄᐃᓕᖓᕙᑦ ᑖᒃᑯᐊ 
ᑮᓈᐅᔭᖃᑦᑎᑦᓯᓂᖏᑦ ᒥᑭᓂᖅᓴᓂᒃ 
ᑐᓚᒃᑕᖅᕕᐅᒐᔭᖅᑐᓂᒃ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓱᓕ ᐱᓕᕆᐊᕆᒐᑦᑎᒍ ᑖᓐᓇ 
ᓄᓇᕗᑦ ᐳᐃᒍᖅᑕᐅᖁᓇᒍ ᑕᐃᒫᒃ 
ᐱᑕᖃᓐᖏᓗᐊᕋᑦᑕ ᑐᓚᑦᑕᕐᕕᖃᓐᖏᓗᐊᕋᑦᑕ 
ᓄᓇᕗᒻᒥ. ᑖᒃᑯᐊ ᐱᓕᕆᐊᕇᓐᓇᖅᑕᕗᑦ ᑕᒪᓐᓇ 
ᐱᓕᕆᐊᕆᒻᒪᕆᑦᑕᕗᑦ 
ᐱᕕᔅᓴᖃᖅᑎᒻᒪᕆᖃᑦᑕᖅᑐᒍᓗ.  

ᑕᐃᒪ ᐊᕐᕌᓂ ᐅᐱᕐᖔᖑᑎᓪᓗᒍ ᐱᓕᕆᐊᕆᒋᐊᔅᓴᖅ 
ᐊᔪᕐᓇᑲᓴᓚᐅᕐᒪᑦ. ᐊᒃᓱᕈᐃᓐᓇᕋᓗᐊᖅᑐᒍᑦ 
ᓄᖅᑲᔾᔮᖏᑦᑐᒍᑦ ᑭᓱᒥ ᐱᓚᐅᓐᖏᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐊᐱᕆᔪᒪᒐᒃᑯ, ᑖᒃᑯᐊ ᒐᕙᒪᑐᖃᒃᑯᑦ 
ᖃᓄᖅ ᑐᑭᖃᖅᑎᑦᑎᕙᑦ ᓲᕐᓗ ᒥᑭᔪᓂᑦ 
ᑐᓚᑦᑕᕐᕕᐅᒐᔭᖅᑐᓂᑦ? ᑕᐃᒪ Small Harbour? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᔪᖅ. 
ᐊᔾᔨᒌᓐᖏᒻᒪᑕ ᑖᔅᓱᒪ ᑐᑭᒋᑎᑕᐅᔪᖅ. ᑖᒃᑯᐊ 
ᑐᓚᑦᑕᕐᕖᑦ ᑕᐃᒃᑯᐊᑦᑕᐅᖅ ᐸᓐᓂᖅᑑᒥ 
ᓴᓇᔭᐅᓯᒪᔪᖅ ᑖᓐᓇᑦᑕᐅᖅ ᒥᑭᔫᓂᕋᖅᑕᐅᒻᒪᑦ. 
ᐃᒪᓐᓇ ᑮᓇᐅᔭᓕᐅᕈᑎᖃᕐᓂᕐᒧᑦ ᑕᐃᒃᑯᐊ 
ᐊᑐᖅᑕᐅᒐᔪᒃᑐᑦ ᐸᓐᓂᖅᑑᒦᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᖃᐅᔨᒪᕙ 7-ᖑᓚᐅᕐᖓᑕ 
ᓇᓗᓇᐃᖅᑕᐅᓚᐅᖅᑐᑦ ᐃᒪᓐᓇ 
ᑐᓚᑦᑕᕐᕕᑦᑖᕈᓐᓇᖅᑎᑕᐅᔪᑦ 
ᐱᐅᓯᕚᓪᓕᕆᐊᖃᕐᓂᖏᑦ ᐃᒡᓗᓕᒑᖅᔪᒃ 
ᐃᓚᒋᔭᐅᓚᐅᕐᒪᑦ. ᑕᐃᒫᒃ ᑕᒡᒐ ᐊᐱᖅᓱᖅᑲᐅᕗᖓ 
ᑭᓲᒻᒪᖔᖅ ᑐᑭᒋᑎᑕᐅᔪᖅ ᒥᑭᔫᑎᓄᑦ. ᑖᓐᓇ 
ᒥᑭᓂᖅᓴᐅᒐᔭᖅᑐᔅᓴᐅᒻᒪᑦ ᐸᓐᓂᖅᑑᑉ ᐱᔭᖓᑕ 
ᑭᓯᐊᓂ. ᑕᐃᒫᑦᑕᐅᖅ ᑭᓐᖒᒪᒋᔭᖃᕐᖓᑕ ᑕᒪᓐᓇ 
ᐊᐱᖅᓲᑎᒋᖅᑲᐅᕙᕋ ᐱᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᐊᐱᕆᔪᖅ. ᑕᒪᒃᑯᐊ 
ᐃᓚᖏᑦ ᑐᑭᖃᖅᑎᑕᐅᓂᖏᑦ ᑭᓇᒧᑦ ᐅᖃᓕᒪᒍᕕᑦ 
ᒪᓕᓪᓗᒍ ᐊᔾᔨᒌᖃᑦᑕᖏᒻᒪᑕ. ᑕᐃᒪ ᓂᐅᕋᐃᔪᑦ 
ᓂᐅᕋᐃᓂᖅ ᑖᒃᑯᐊ ᑐᑭᖏᑦ ᓲᕐᓗ 
ᓂᐅᕋᐃᑐᐃᓐᓇᖅᑐᖅ. ᐊᔾᔨᒌᓐᖏᒻᒪᑕ ᑕᒪᒃᑯᐊ 
ᑐᑭᖃᖅᑎᑕᐅᓂᖏᑦ. 
 
ᑭᓯᐊᓂ ᒥᑭᓂᖅᓴᓂᑦ ᓄᓇᓕᓐᓂ small craft 
harbour -ᑎᑐᑦ ᐃᒪᓐᓇ ᓇᓗᓇᐃᖅᑕᐅᓯᒪᔪᖅ 
ᓄᓇᓕᓐᓂ ᐊᑐᖅᑕᐅᖃᑦᑕᖅᑐᑦ ᒥᑭᓂᖅᓴᓂ. 
ᑕᐃᓐᓇ ᓄᓇᓕᒃ ᐅᖃᐅᓯᕆᔭᐃᑦ ᓱᓕ 
ᑎᑎᖅᑕᐅᓯᒪᔪᖅ ᕿᒥᕐᕈᔭᐅᓗᓂ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᐅᓇ ᐊᐱᕆᔾᔪᑎᒋᓕᕆᕙᕋ, 
ᑕᐃᒪᓕ ᐃᒡᓗᓕᒑᖅᔪᒃ ᓇᓪᓕᐊᓐᓂ 
ᑐᑭᒋᑎᑕᐅᔪᒦᑉᐸ? ᓲᕐᓗ ᒥᑭᔪᓂᑦ ᑐᓚᑦᑕᕐᕕᖃᕐᓂᖅ. 
 
ᑖᒃᑯᐊ ᑐᑭᖏᑦ ᐲᕐᓗᒋᑦ ᖃᓄᖅ ᐱᓕᕆᔾᔪᑎᔅᓴᓂᑦ 
ᑕᑯᒍᒪᒐᓗᐊᕋᑦᑕ ᐃᒡᓗᓕᒑᖅᔪᒻᒥ. ᑐᑭᖓ 
ᑐᑭᒋᑎᑕᐅᔪᖅ ᖃᓄᐃᑦᑑᒐᓗᐊᖅᐸᑦ? ᖃᐅᔨᒪᒻᒪᑕ 
ᑖᒃᑯᐊ ᑭᓱᓂᑦ ᑭᓐᖒᒪᒻᒪᖔᕐᒥ ᓄᓇᓕᐅᔪᑦ. ᑕᐃᒫᒃ 
ᐅᖃᕐᕕᖃᕈᓐᓇᖅᑭᑖ ᒥᓂᔅᑕᐅᑉ ᐊᒡᓚᕝᕕᐊᓂ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑐᑭᓯᐅᒪᔪᖓ ᑕᒪᑐᒥᖓ 
ᐊᑲᐅᓐᖏᔾᔪᑕᐅᔪᓂᑦ ᐸᓐᓂᖅᑑᒥ 
ᓴᓇᔪᖃᕐᓂᐊᖅᑑᒐᓗᐊᖅ ᑕᕝᕙᑐᐊᖅ. ᑕᕝᕙᓂ 
ᐱᓕᕆᕕᒻᒥ ᐊᒃᓱᕉᓴᖅᓯᒪᒐᑦᑕ ᑖᒃᑯᐊ ᖃᓄᖅ 
ᑲᔪᓯᒐᔭᕐᒪᖔᑕ. ᑕᓪᒪᒪᐃᑦ 6-ᓘᓐᓃᑦ 
ᓇᓗᓇᐃᖅᑕᐅᓯᒪᔪᑦ ᓄᓇᓖᑦ. 
 
ᑭᖑᓪᓕᕐᒥ ᑲᑎᒪᔨᕋᓛᖑᓪᓗᑕ ᑲᑎᒪᓪᓗᑕ 
ᓇᓗᓇᐃᖅᓯᓚᐅᖅᐳᒍᑦ ᐊᑕᐅᓯᖅ ᓄᓇᓕᒃ 
ᑕᑯᓐᓇᖅᑕᐅᒐᔭᕐᒪᑦ ᐸᕐᓇᒃᑕᐅᓗᓂ ᐊᒻᒪᓗ 
ᐱᒋᐊᖅᓯᒪᓕᖅᑐᑎᑦ ᕿᑭᖅᑕᖅᔪᐊᕐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, 
ᐃᒪᓐᓇ ᓂᙵᐅᒫᓗᙱᓐᓇᒪ ᒫᓐᓇ. 
 
>>ᐃᓪᓚᖅᑐᑦ 
 
ᐃᒪᓐᓇ, ᐱᒐᓱᐊᑐᐃᓐᓇᖅᑐᖓ, 
ᐅᖃᐅᓯᖃᕋᓱᐊᑐᐃᓐᓇᖅᑐᖓ 
ᓴᖅᑭᑎᑕᐅᓚᐅᖅᓯᒪᔪᖅ 11, 12 ᐊᕐᕌᒍᐃᑦ 
ᐊᓂᒍᖅᓯᒪᓕᖅᑐᑦ. ᐄ, ᑕᐃᒫ ᐊᐱᖅᓱᕐᓗᓂ ᑭᓯᐊᓂ 
ᑖᒃᑯᐊ ᓄᓇᓕᒃ ᑕᒪᑐᒥᖓ ᐋᖅᑭᔅᓱᐃᒍᒪᒐᓗᐊᕐᖓᑦ. 
 
ᐱᓕᕆᕕᓰ ᑲᑎᒪᖃᑎᖃᕈᓐᓇᖅᑲ ᕼᐋᒻᓚᖓᓐᓂᒃ 
ᐃᒡᓗᓕᒑᖅᔫᑉ. ᖃᓄᑭᐊᖅ ᓱᓇᒥᒃ ᓴᖅᑭᑦᓯᓗᑎᒃ 
ᐸᕐᓇᐃᒍᑎᓂᒃ ᓲᕐᓗ 
ᐊᖏᖅᑎᑦᑎᒐᓱᐊᕈᓐᓇᕈᑎᒃᓴᐅᒐᔭᖅᑐᓂᒃ 
ᒐᕙᒪᑐᖃᒃᑯᓐᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᒃᑯᐊ ᐱᓕᕆᕕᕗᑦ 
ᑕᑯᒍᒪᔫᒐᓗᐊᑦ ᑐᓚᑦᑕᕐᕕᖃᖅᑐᐃᓐᓇᐅᑎᓪᓗᒋᑦ  

ᓄᓇᓖᑦ ᑕᒫᓂ ᓄᓇᕗᒥ. ᑕᐃᒫᒃ ᑕᕆᐅᕐᒧᑦ 
ᑐᓚᑦᑕᕐᕕᒻᒧᑦ ᐅᖃᐅᓯᖃᓕᕌᖓᑕ ᐃᒪᓐᓇ 
ᑮᓇᐅᔭᓕᐅᕈᑎᐅᒍᓐᓇᕐᖓᑦ ᐅᑭᐅᖅ ᑕᒫᓂ 
ᓄᓇᑦᑎᓐᓄᑦ. ᐃᒪᓐᓇ ᑕᕆᐅᖅ 
ᐱᖁᑎᖃᙱᓗᐊᕐᓂᖅ ᐊᔭᐅᖅᑐᐃᖏᓐᓇᕐᓂᐊᖅᑐᒍᑦ 
ᐊᒃᓱᕉᑎᑦᓯᐊᕐᓗᒍ. 
 
ᐄ, ᐃᑲᔪᖅᑕᐅᒍᒪᒃᐸᑕ ᑖᓐᓇ ᓄᓇᓕᐅᔪᖅ 
ᐃᑲᔪᕈᓐᓇᕐᓂᓕᒫᑦᑎᒍᑦ ᐃᑲᔪᕋᓱᐊᕋᔭᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᒃᑯᓄᖓ 
ᐊᐱᖅᑯᓯᔅᓴᐃᑦ. ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᒪᓕᒐᓕᐅᖅᑎᐅᖃᑎᑦᑐᑦ ᓇᓄᓕᖕᒥ. ᑕᒪᒃᑯᐊ 
ᑐᓚᑦᑕᕐᕕᕋᓛᖑᓂᖅᓴᐃᑦ ᓄᓇᓖ ᓄᓇᓕᐅᔪᓂᑦ 
ᑕᐃᒪ ᒥᓂᔅᑕ ᐅᖃᖅᓯᒪᖕᒪᑦ ᐃᒪᓐᓇ 
ᑮᓇᐅᔭᓕᐅᕈᑎᒋᔭᐅᓗᑎᒃ 
ᐃᖃᓗᒐᓱᐊᖅᑐᓄᓪᓘᓐᓃᑦ. 
 
ᐄ, ᑐᑭᓯᐅᒪᒐᑦᑕ ᐃᓅᖃᑎᒌᑦᑐᑕ ᐃᒪᓐᓇ 
ᑕᐅᖅᓰᖃᑦᑕᐅᑎᓲᖑᒻᒪᑕ ᓇᑦᑎᒥᓂᖃᕈᕕᑦ 
ᒪᒃᑑᒧᓪᓘᓐᓃᑦ ᑕᐅᖅᓰᖃᑦᑕᒍᓐᓇᕋᓗᐊᕐᖓᑕ 
ᐃᖃᓗᒻᒧᓪᓘᓐᓃᑦ ᑐᒃᑐᒧᓪᓘᓐᓃᑦ, ᑕᒪᔾᔭ ᑕᒡᒐ ᓲᕐᓗ 
ᑮᓇᐅᔭᓕᐅᖅᑐᑎᑐᑦ. 
 
ᓱᖕᒪᓪᓕ ᑮᓇᐅᔭᓕᐅᕈᑎᖃᕈᓐᓇᖅᑐᓂᒃ 
ᑐᓚᑦᑕᕐᕕᖃᖅᑎᑦᑎᒍᓐᓇᖅᑲ, ᑕᒪᓐᓇ 
ᐱᒋᐊᖅᑎᓯᒪᕙᐅᒃ ᒐᕙᒪᑐᖃᒃᑯᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
(ᑐᓵᔨᑎᒍᑦ) ᐊᐅᓚᔾᔪᑎᓃᑦᑐᒍᒃ ᑭᓯᐊᓂ ᑖᓐᓇ 
ᒥᓂᔅᑕ ᒪᑐᐃᖅᑲᐅᒻᒪᒍ ᐱᖁᑎᖅᔪᐊᓂᒃ 
ᐅᖃᓕᒫᖃᓕᖅᑎᓪᓗᑕ ᒫᓐᓇ ᑭᐅᓗᒍ 
ᑭᓯᐊᓂᐅᓕᕐᖓᑦ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇᓗ ᑰᒑᖅᔪᒻᒥ ᒪᓕᒐᓕᐅᖅᑎ. 
ᐄ, ᑐᙵᕕᖃᖅᑐᑦ ᑖᒃᑯᐊ, ᒪᓕᒋᐊᓕᒃ 
ᓇᒡᓕᐊᑐᐃᓐᓇᖅ ᒐᕙᒪᑐᖃᒃᑯᑦ ᐃᑲᔫᑎᖏᑦ 
ᒪᓕᒐᒃᓴᖃᖅᑐᐃᓐᓇᐅᒻᒪᑕ ᒪᓕᒐᓱᐊᖏᓐᓇᖅᑕᕗᑦ 
ᐊᒻᒪᓗ ᖃᓄᖅ ᐊᓂᒎᑎᒍᓐᓇᕐᒪᖔᑎᒍ 
ᕿᓃᓐᓇᕋᓗᐊᖅᑐᒍᑦ. ᑕᒪᒃᑯᐊ ᑐᓚᑦᑕᕐᕕᕋᓛᑦ 
ᐃᓱᒫᓘᑕᐅᖏᓐᓇᕐᖓᑕ ᐱᔭᐅᒍᒪᐃᓐᓇᕐᖓᑕ. 
 
ᓄᓇᕗᑦ ᖁᓕᓂᒃ ᐊᕐᕌᒍᖃᓕᕐᖓᑦ ᑭᓯᐊᓂᓕ 
ᐊᕕᒃᑲᑦᑕ ᓄᓇᑦᑎᐊᕐᒥᒃ ᑖᒃᑯᐊ 30-ᓂᒃ 
ᐊᕐᕌᒍᖃᓕᓚᐅᕐᖓᑕ, ᑕᒪᓐᓇ ᐊᒃᓱᕉᑎᒌᓐᓇᖅᑕᕗᑦ 
ᓱᕐᕋᐸᓪᓕᐊᒐᓂ, ᓄᓇᓖᑦ ᐊᒥᓲᓂᖅᓴᐅᑉᐸᑕ 
ᐃᑲᔪᖅᑕᐅᒍᒪᔪᑦ ᐃᒪᓐᓇ ᓲᕐᓗ ᐊᒃᓱᕉᑎᒃᓴᑲᓐᓂᕐᓂᒃ 
ᑐᓂᔭᐅᒐᔭᕋᒪ ᑐᓴᕈᒪᑐᐃᓐᓇᖅᑐᒍᑦ ᓄᓇᓕᖕᓂᑦ 
ᑕᐃᒫᒃ ᐊᔭᐅᕆᐊᒃᑲᓐᓂᕈᓐᓇᕋᑦᑕ ᐋᑐᕚᒥᒃ 
ᑮᓇᐅᔭᖃᖅᑎᑦᓯᔨᐅᖃᑦᑕᖅᑐᓂᒃ. 
 
ᑖᒃᑯᐊ ᑐᙵᕕᐅᔪᑦ ᐅᖃᐅᓯᕆᖄᑖᖅᑕᖏᑦ 
ᐃᖃᓗᓕᕆᓂᖅ ᑖᓐᓇ ᐃᓚᒋᔭᐅᓚᐅᕐᖓᑦ 
ᑐᙵᕕᑦᑖᕐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓂᙵᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᒥᓂᔅᑕᐅᑉ ᐅᖃᐅᓯᖓ ᓲᕐᓗ ᑕᐃᒃᑯᐊ 
ᐅᖓᑕᐅᔾᔨ ᐅᖓᑖᒎᕐᓕᒋᑦ ᒐᕙᒪᑐᖃᒃᑯᑦ 
ᖁᕕᐊᓱᖁᓪᓗᒋᑦ ᐃᒪᓐᓇ ᐃᓱᒪᒋᖅᑲᐅᔭᕋ. 
ᓄᓇᓕᓐᓂ ᒥᑭᓂᖅᓴᓂᑦ ᐊᖑᓇᒃᑏᑦ 
ᐱᓕᕆᖃᑎᒌᖏᓐᓇᓲᖑᒻᒪᑕ ᐃᖃᓗᓕᐊᕐᓂᐊᕈᑎᑦ 
ᒪᒃᑖᑐᕐᓂᐊᕈᑎ. 

ᑖᓐᓇ ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᒃᑯᓄᖓ ᐅᖃᐅᓯᔅᓴᐃᑦ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᓐᓂᒃ ᐅᖃᐅᓯᔅᓴᖃᕋᒪ. ᑖᒃᑯᐊ ᐱᓕᕆᕕᐅᔪᑦ 
ᐸᕐᓇᐅᑎᖏᓐᓂ K-13-ᒥ ᓄᓇᓯᐅᑏᑦ ᐱᓪᓗᒋᑦ. 
 
ᓯᕗᓪᓕᐅᑎᓯᒪᔭᓯ ᑖᒃᑯᐊ 2010-2011 ᑖᒃᑯᐊ 
ᓴᖅᑭᑎᑦᑎᔪᒪᓚᐅᕐᖓᑕ 
ᐅᓗᕆᐊᓇᖅᑕᐃᓕᑎᑦᑎᓂᕐᒧᑦ ᐱᖁᔭᕐᓂᑦ. 2011-
2012 ᐊᑐᐊᒐ ᒪᓕᒐᓕᐅᖁᔨᓚᐅᕐᒥᒻᒪᑦ ᑖᒃᑯᐊ 
ᐊᐅᔭᕐᓘᓐᓃᑦ ᐅᑭᐊᔅᓵᓘᓐᓂᑦ ᓴᖅᑭᒐᔭᖅᐱᒌᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᑎᓐᓂᐊᕋᒃᑯ.  
 
ᐃᒃᓯᕙᐅᑕᖅ: ᒥᔅᑕ ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᖃᑎᒌᒍᑎᒋᕙᓪᓕᐊᔭᕗᑦ ᐱᓕᕆᓂᐊᖅᑐᑕᓗ 
ᓄᑖᖑᔪᒧᑦ ᐱᖁᔭᕐᒧᑦ. ᖃᓄᑎᒋ ᐊᑯᓂᐅᓂᐊᕐᒪᖔᖅ 
ᒪᓕᒃᑲᔭᕐᒥᔪᖅ ᑲᑎᒪᑎᑦᑎᓂᕆᖃᑦᑕᖅᑕᕗᑦ 
ᒪᓕᓪᓗᒋᑦ. ᐱᔭᕇᕋᔭᖅᑐᒍᓗ 
ᐱᔭᕇᕐᓂᐊᖅᑐᒋᓐᖏᑕᕋ ᑕᒫᓂ ᐅᐱᕐᖔᖅ. 
ᓂᕆᐅᓇᓪᓚᕆᑦᑑᔮᖅᑑᒐᓗᐊᖅ ᐅᑭᐅᖑᓛᖅᑐᖃᐃ 
ᐃᒪᐃᓕᖅᑎᓪᓗᒍ ᑲᑎᒪᓕᕐᒥᒍᔅᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓛᖕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ 2011-2012-ᒧᑦ ᐊᓯᔾᔨᕆᐊᖃᕋᔭᖅᑐᑦ 
ᓯᕗᓪᓕᐅᔾᔭᐅᖁᔭᓯ ᒪᓕᒐᓕᐅᖅᑎᑰᖅᑎᓪᓗᒍ 
ᐱᔭᕇᖅᑎᓪᓗᒍ. 
 
ᐊᐱᖅᑯᑎᒋᔪᒪᔭᕋ ᐊᐃᑉᐸᖓ, ᑕᐃᒃᑯᐊ ᓄᑖᖑᔪᑦ 
ᐊᖁᑦᑐᖅᓯᐅᑕᐅᔪᑦ 
ᐱᐅᒋᔭᐅᓂᖅᐸᐅᓚᐅᖅᓯᒪᒻᒪᑕᒎᖅ ᐋᖅᑭᓯᒪᓂᖏᑦ. 
ᑕᐃᒪᓗ ᐃᓄᐃᑦ ᐅᖃᐅᓯᖏᑦ 
ᓴᐳᑎᔭᐅᓯᒪᓂᖏᓅᓕᖅᑎᓪᓗᒋᑦ 
ᐱᖁᔭᖃᓕᖅᑎᓪᓗᑕ ᑕᐃᒃᑯᐊ ᐃᓄᑦᑎᑐᑦ 
ᑎᑎᕋᖅᓯᒪᕙᑉᐸᑦ?  
 
ᐱᔭᖅᑐᕋᓱᓚᐅᕋᓗᐊᕋᒪ ᑭᓯᐊᓂᒎᖅ 
ᐃᓱᓕᔅᓯᒪᓕᖅᑲᑦ ᖃᓄᐃᑦᑑᒻᒪᖔᑕ ᖃᓪᓗᓈᑎᑐᑦ, 
ᐅᐃᕖᑎᑐᑦ, ᐃᓄᑦᑎᑐᑦ, ᐃᓄᐃᓐᓇᖅᑐᖓᕙᑦ 
ᑕᕝᕙᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᑦᑎᑑᖓᓐᖏᑦᑐᑦ. 
ᐅᖃᓕᒫᖅᑕᐅᔪᓐᓇᕆᐊᖃᕐᖓᑕ ᐸᓖᓯᒧᑦ. ᒥᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᑦ ᑕᐃᒪ ᐃᓄᐃᓐᓇᖅᑐᖅ 
ᑐᖏᓕᕆᔭᕋ ᐃᓚᒋᐊᕐᓂᐊᕐᖓᒍ ᑐᖏᓕᕆᔭᒪ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓛᖕ. 
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕇᖅᓯᒪᔪᖃᕐᖓᑦ ᑖᓐᓇ ᓄᓇᕘᓚᔪᑐᐊᖅ 
ᑕᐃᒫᔅᓴᐃᓐᓇᖅ ᐊᒻᒪᓗ ᐃᓄᑦᑎᑑᖓᓪᓗᓂ 
ᐅᖃᐅᓯᕐᒥ. ᑕᐃᒪᓕ ᐃᓄᑦᑎᑐᑦ ᐅᖃᐅᓯᕐᒧᑦ  

ᒪᓕᒐᐅᔪᖅ ᐊᖏᖅᑕᐅᓯᒪᓕᕐᖓᑦ 
ᐊᔪᕐᓇᕋᔭᓐᖏᒻᒪᖔᑦ ᑕᐃᒃᑯᐊ ᐅᖃᐅᓯᐅᔪᑦ ᐊᓯᖏᑦ 
ᐃᓕᔭᐅᔪᓐᓇᕋᔭᒫᖓᑕ. 
 
ᐱᔭᕆᐊᑐᔪᐊᓘᒻᒪᑦ ᑖᓐᓇ ᑖᒃᑯᐊ ᐊᖁᑦᑐᖅᓯᐅᔪᑦ 
ᐊᒻᒪᓗ ᐃᔾᔪᐊᖅᑕᐅᔭᐃᑯᑎᖏᓐᓂ ᐱᑕᖃᕈᓘᔭᕐᖓᑦ 
ᑐᑭᓯᔭᐅᔪᓐᓇᕆᐊᖃᕐᖓᑦ ᓄᖅᑲᑎᑦᑎᓲᖑᔪᓂᑦ 
ᐊᒻᒪᓗ ᓇᓗᓇᐃᒃᑯᑕᐅᓯᓐᓈᖅᑐᓂ. ᐄ, ᑕᒪᒃᑯᐊ 
ᐃᓱᒪᒋᖃᓯᐅᑎᓛᖅᑕᕗᑦ ᐊᕐᕌᒎᓛᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ ᑕᐹᕐᔪᒃ 
ᐃᓵᔅᓯᒪᕋᑖᖅᑮᑦ? (ᑐᓵᔨᒃᑰᕈᓐᓃᖅᑐᖅ) ᒪᒥᐊᓇᖅ. 
(ᑐᓵᔨᑎᒍᑦ) ᑕᑯᕋᑖᓐᖏᓇᒃᑭᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᓱᑲᑕᐃᓐᓇᕐᒪᑦ ᑖᒃᑯᓂᖓ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᔅᓴᖓᓂᒃ. ᑕᒪᓐᓇ 
ᐅᖃᐅᓯᕆᑦᑎᐊᕐᓂᐊᕋᑦᑎᒍ ᐃᓕᖅᑯᓯᓕᕈᔨᒃᑯᓪᓗ 
ᑖᒃᓱᒥᖓ ᑎᒍᒥᐊᕐᒪᑕ. ᑕᒪᒃᑯᐊ ᐸᕐᓇᒃᑕᐅᓯᒪᔪᒥᒃ 
ᑕᐃᖃᑦᑕᖅᑕᕗᑦ ᑕᐃᑲᓂ 
ᓇᓗᓇᐃᖅᑕᐅᖃᓯᐅᔾᔭᐅᓯᒪᓇᔭᕐᒪᑕ. 
 
ᑖᒃᑯᐊ ᐃᖅᑲᓇᐃᔭᕐᕕᐅᔪᑦ ᑐᒃᓯᕋᕐᕕᒋᓯᒪᒐᑦᑎᒍ 
ᖃᓄᐃᑦᑐᒥᒃ ᑖᓐᓇ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᔅᓴᖓ ᐃᖅᑲᓇᐃᔭᕐᕕᖕᒥᓂᒃ 
ᑲᔪᓯᑎᑕᐅᓇᔭᕐᒪᖔᑦ. ᑖᓐᓇ ᐊᐱᖅᓱᖃᑦᑕᕐᒪᑦ 
ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓂᖅ 
ᒪᓕᒐᖃᓕᖅᑎᓪᓗᒍ ᖃᓄᐃᓕᖓᓂᐊᕐᒪᖔᑦ. ᑖᓐᓇ 
ᓇᓗᓇᐃᕈᒪᑐᐃᓐᓇᖅᐸᕋ. ᑕᒪᕐᒥᑦᑎᐊᖅ 
ᐃᖅᑕᓇᐃᔭᕐᕖᑦ ᑲᒪᒋᓂᐊᖅᑕᕗᑦ ᐊᒻᒪᓗ ᖃᓄᖅ 
ᐊᑐᓕᖅᑕᐅᔭᕆᐊᔅᓴᖓᓂᒃ. ᑖᓐᓇ 
ᑐᑭᓯᖁᑐᐃᓐᓇᖅᑕᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᑖᒃᑯᓄᖓ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. ᒐᕙᒪᒃᑰᓪᓗᑕ  

ᖃᐅᔨᒪᑦᑎᐊᕆᐊᖃᕋᑦᑕ 
ᐊᑐᐃᓐᓇᖅᑕᖃᑦᑎᐊᕐᕋᓗᐊᕐᒪᖔᑦ ᐱᔨᑦᑎᕈᑎᓂᒃ 
ᑕᒪᒃᑯᐊᓗ ᒪᓕᒃᑕᐅᔭᕆᐊᖃᑦᑐᑦ. ᐄ, 
ᑐᓴᕈᒥᓇᖅᑐᒻᒪᕆᐊᓗᒃ.  
 
K-6-ᒥ, ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ 
ᐃᖏᕐᕋᔪᓕᕆᓂᕐᒧᑦ ᑖᒃᑯᐊ ᑮᓇᐅᔾᔭᔅᓵᓄᑦ 
ᐃᑲᔫᓯᐊᓄᓪᓗ ᐃᖅᑲᓇᐃᔭᖅᑎᖏᓐᓄᑦ. 
ᕿᒥᕐᕈᒋᓪᓗᒋᑦ K1, ᐋᖅᑭᑎᖅᓯᒪᓂᕆᔭᖓᓄᑦ 23-
ᖑᒻᒪᑕ ᐃᖅᑲᓇᐃᔮᑦ ᖃᖓᑕᓲᒃᑯᕕᒻᒦᑦᑐᑦ? ᑕᐃᒃᑯᐊ 
ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᐸᑦᑐᓅᓐ 
ᓴᓗᒻᒪᔅᓴᐃᔪᑦ ᒥᑦᑕᕐᕕᐅᔪᒥᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓕᐊᑕᑭᐊᖅ ᑭᐅᔪᒪᕚ? 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᕋ ᑭᐅᑎᓐᓂᐊᕋᒃᑯᑦ, 
ᒥᔅᑕ ᓛ `ᖕ. 
 
ᓛᖕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓈᐅᔾᔭᔅᓴᒍᑕᐅᔪᑦ ᒐᕙᒪᒋᔭᑦᑕ 
ᐃᖅᑲᓇᐃᔭᖅᑎᖏᓐᓄᑦ ᖃᖓᑕᓲᒃᑯᕕᒻᒥ 
ᐃᖅᑲᓇᐃᔭᖅᐸᑦᑐᑦ ᐊᐅᓚᓂᖏᓐᓄᑦ. 
ᑕᕝᕙᓃᒃᑲᔭᕐᒥᔪᑦ ᑳᑦᑐᓛᒃᑕᐅᓯᒪᔪᖅ $12,000,568 
ᐅᖃᕋᑖᕋᕕᑦ ᖃᖓᑕᓲᒃᑯᕕᒻᒥᑦ ᓲᕐᓗ ᐊᖁᑎᐅᔪᑦ 
ᑕᐃᒃᑯᐊ ᑳᑦᑐᓛᒃᑕᐅᓯᒪᒐᔭᖅᑐᑦ ᑕᐃᒃᑯᓇᓐᖓᑦ 
ᕼᐋᒻᓚᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓛᖕ̀. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐊᐱᖅᓱᖃᑦᑕᓯᒪᒻᒥᒐᒪ ᓄᓇᓕᓐᓂ ᒐᕙᒪᒃᑯᓐᓄᑦ  

ᓄᓇᓕᓐᓂᓗ ᐱᔨᑦᑎᖅᑎᓄᑦ. 
 
ᑕᐃᑲᓂᓕ ᐃᒃᐱᐊᖅᔪᒻᒥ ᖃᖓᑕᓲᒃᑯᕕᖃᕋᑦᑕ 
ᓇᓂᓯᕕᖕᒥ ᐊᒻᒪᓗ 6-ᖑᓪᓗᑎᒃ ᐃᖅᑲᓇᐃᔭᖅᑐᑦ. 
ᐱᖓᓱᑦ ᐃᖅᑲᓇᐃᔭᑲᐃᓐᓇᖅᑐᑦ, ᐱᖓᓱᓪᓗ 
ᐃᖅᑲᓇᐃᔭᐃᓐᓇᖅᑐᑦ ᑕᐃᒃᑯᐊ ᑳᑦᑐᓛᒃᑕᐅᓯᒪᕚᑦ 
ᐅᖃᐅᓯᖃᕆᔭᕐᓂᒃ ᑕᕝᕙᓐᖓᑦ $12 ᒥᓕᐊᓐᓂᒃ 
ᐅᕝᕙᓘᓐᓃᑦ ᐊᓯᐊᒍᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓛᖕ. 
 
ᓛᖕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᓪᓗᑭᐊᖅ, ᐱᖓᓱᐃᓪᓗᑭᐊᖅ 
ᐃᖅᑲᓇᐃᔭᐃᓐᓇᖅᑐᑦ ᖃᖓᑕᓲᒃᑯᕕᒻᒧᑦ 
ᓄᑦᑎᕋᔭᖅᑕᕗᑦ ᐃᒃᐱᐊᖅᔪᒻᒥ ᑕᐃᒃᑯᐊᓕ ᐃᓚᖏᑦ 
ᐃᖅᑲᓇᐃᔭᑲᐃᓐᓇᖅᑐᑦ 
ᐃᖅᑲᓇᐃᔭᖅᑎᐅᒋᐊᖃᕈᓐᓃᖅᑲᑕ 
ᓄᖅᑲᑦᑎᑕᐅᑐᐃᓐᓇᕋᔭᖅᑐᑦ 
ᐱᑕᖃᕆᐊᖃᕈᓐᓃᕋᔭᕐᖓᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓛ `ᖕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ 
ᑕᑉᑑᓇ ᐅᖃᐅᓯᕐᓂᒃ ᐊᐱᖅᓱᖅᑎᓪᓗᑕ 
ᐅᖃᓚᐅᕐᒥᒻᒪᑦ ᑕᐃᓐᓇᒎᖅ ᓯᑏᕙᒥ 
ᒪᑐᐃᕈᒫᓐᓂᐊᕐᖓᑦ. ᑕᐃᒪᓕ ᑕᐃᒃᑯᐊ ᐱᖓᓲᔪᑦ 
ᐃᖅᑲᓇᐃᔮᖃᐃᓐᓇᓂᐊᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᖅᑲᓇᐃᔭᕈᓐᓃᖅᑲᑕ ᑕᐃᒃᑯᐊ 
ᑳᑦᑐᓛᒃᑕᐅᓕᕋᔭᖅᑲᓪᓖ ᕼᐋᒻᓚᒃᑯᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᖃᐅᔨᒪᓗᐊᖃᑦᑕᖏᓐᓇᒃᑭᑦ  

ᑖᒃᑯᐊ ᐊᐱᖅᑯᑎᒋᔭᕋᓗᐊᖓᓐᓄᑦ ᑭᓯᐊᓂ 
ᐃᒃᐱᐊᖅᔫᑉ ᒥᒃᓵᓄᑦ ᖃᓄᐃᓕᖓᓪᓚᑦᑖᓛᕐᒪᖔᑦ 
ᐅᖃᐅᑎᓛᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒫᓐᓇᐅᔪᖅ ᒥᓂᔅᑕᐅᔪᖅ 
ᑭᐅᔪᓐᓇᖏᒻᒪᑦ ᐃᓕᓐᓄᑦ ᑭᐅᔪᒫᖅᑳᑎᑦ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᖅᑲᒃᑯᐊᖏᓛᖅ ᓂᕈᐊᖅᑎᒋᓯᒪᔭᒃᑲ 
ᖃᐅᔨᒍᒪᓚᐅᕐᖓᑕ ᐃᖅᑲᓇᐃᔮᒥᓂᒃ 
ᐃᖅᑲᓇᐃᔭᓛᕋᓗᐊᕐᒪᖔᑕ ᓯᑏᕙ ᖄᖏᖅᑎᓪᓗᒍ. 
 
ᑕᐃᒪᓕ ᐃᒪᐃᓕᐅᖅᑮᑦ, ᑭᓱᒥᒃ ᐃᑉᐱᐊᖅᔫᑉ ᒥᒃᓵᓄᑦ 
ᖃᓄᑐᐃᓐᓇᖅ ᑭᐅᖃᑦᑕᕈᓐᓇᓛᖅᑭᙵ ᐅᕝᕙᓗ 
ᐊᐱᖅᓱᕈᓐᓇᖅᑯᖓ?  
 
ᐃᒃᓯᕙᐅᑕᖅ: ᐃᖅᑲᓇᐃᔭᖅᑎᓅᖓᕋᑖᖅᑐᖅ 
ᐊᓯᖏᓐᓂᒃ ᐊᐱᖅᓱᕈᓐᓇᖅᑐᑎᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᐃᓪᓘᔫᑉ. 
ᓇᓂᓯᕕᒻᒥ ᐃᓪᓗᖁᑎᖃᕐᖓᑦ ᑕᐃᒃᑯᐊᓗ 
ᖃᐅᒪᓯᐅᑎᖏᑦ ᐊᑭᓕᖅᑕᐅᕙᑦᑐᓂᒃ ᐃᓚᖓᓐᓂ 
ᑕᕝᕙᙵᑦ. ᑕᐃᒪᓕ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑐᔅᓴᐅᒐᔭᖅᑐᑦ ᕼᐊᒪᓚᒃᑯᓅᖅᑕᐅᒐᔭᖅᐸᑦ 
ᐃᑉᐱᐊᖅᔪᒻᒥ ᕼᐊᒪᓚᒃᑯᑦ ᐅᖃᕐᕕᐅᓯᒪᕙᑦ ᑕᒪᔅᓱᒪ 
ᒥᒃᓵᓄᑦ? 
 
ᐃᒃᓯᕙᐅᑕᖅ: ᒥᔅᑕ ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪᐃᓕᖅᑐᒍᑦ ᐋᔩᖃᑎᖃᕋᓱᐊᖅᑐᑕ, 
ᖃᖓᑕᓲᒃᑯᕕᒻᒥᒃ ᑳᓐᑐᕌᒃᑕᐅᓯᒪᔪᓂᒃ ᐊᓯᖏᓐᓂᓪᓗ. 
ᓱᓕ ᐱᔭᕇᖅᑕᐅᓯᒪᙱᑦᑐᖅ ᐃᑉᐱᐊᖅᔪᒻᒥ ᑭᓯᐊᓂ  

ᑕᐃᒪᐃᒍᒫᕐᓂᐊᕋᓗᐊᖅᑐᒍᑦ ᐋᔩᖃᑎᒋᓗᒋᑦ 
ᑕᐃᒪᐃᒍᒫᕐᓂᐊᖅᑐᑕᓗ ᑭᖑᕙᓗᐊᙱᓪᓗᑕ. ᑕᖅᑭᒥ 
ᐊᑕᐅᓯᕐᒥ ᒪᕐᕉᓂᓪᓘᓐᓃᑦ ᐃᑉᐱᐊᖅᔪᒻᒥ 
ᕼᐋᒻᓚᒃᑯᖏᑦ ᐱᓕᕆᖃᑎᒋᒍᓐᓇᓛᖅᑕᕗᑦ. ᐄ, 
ᑕᐃᒃᑯᐊ ᐋᖅᑭᑦᑎᐊᕋᔭᖅᑐᔅᓴᐅᕗᑦ ᑳᓐᑐᕌᒃᖑᔪᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓕ ᓄᓇᓯᐅᑏᑦ ᐅᖁᒪᐃᑦᑑᑕᐅᔪᑦ ᓴᓕᒎᑏᑦ 
ᐅᓯᔾᔪᑏᑦ, ᑐᓂᔭᐅᒐᔭᕆᕙᑦ ᕼᐊᒪᓚᒃᑯᓐᓄᑦ 
ᐃᑉᐱᐊᖅᔪᒻᒥ ᐅᕝᕙᓗ ᓂᐅᕕᕆᐊᖃᕋᔭᖅᑲᑦ? 
ᓄᑦᑎᖅᑕᐅᓗᒋᑦ ᖃᓄᓪᓚᕆᐅᒻᒪᖔᖅ ᓇᓗᒐᒃᑯ 
ᑕᐃᔭᐅᔾᔪᓯᖓ.  
 
ᐃᒃᓯᕙᐅᑕᖅ: ᒥᔅᑕ ᓛᖕ.  
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᓐᓇ ᖃᖓᑕᓲᖑᔪᖅ ᑲᒪᒋᔾᔮᕈᓐᓃᕋᑦᑎᒍ. 
ᑕᐃᒃᑯᐊ ᑕᐃᑲᓃᑦᑐᑦ ᐊᑐᕈᓐᓇᒐᓛᑦᑕᕗᑦ 
ᐃᑉᐱᐊᖅᔪᒻᒥ ᖃᖓᑕᓲᒃᑯᕕᖓᓂ ᓄᑦᑎᖅᑕᐅᓛᖅᑐᑦ 
ᐊᑑᑎᖃᔾᔮᒍᓐᓃᖅᑐᑦ ᒐᕙᒪᒃᑯᑦ 
ᒪᓕᒋᐊᖃᖅᑕᖏᓐᓂᒃ ᒪᓕᓪᓗᒋᑦ.  
 
ᐃᒃᓯᕙᐅᑕᖅ: ᒥᔅᑕ ᓛᖕ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᓐᓇ ᑲᒪᒋᔭᐅᔾᔮᒍᓐᓃᕐᖓᑦ ᑎᓯᒻᕙᒥ 
ᐊᐱᖅᓱᓚᐅᕐᒥᒻᒪᑦ ᑖᒃᑯᐊᒎᖅ ᐃᖏᕐᕋᔪᓕᕆᔨᒃᑯᑦ 
ᑲᓇᑕᒥ ᓴᓗᒻᒪᖅᓴᐃᒋᐊᖃᕐᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᑦ ᑲᒪᔭᕆᐊᖃᖅᐹᑦ  

ᐊᑐᕈᓐᓃᕐᓂᐊᓕᕐᖓᒍ, ᑭᒃᑯᓪᓕ ᑕᒪᔅᓱᒥᖓ 
ᑲᒪᒐᔭᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᓛᖕ. 
 
ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᕋᑖᖅᑐᖓᓕ ᑕᐃᒃᑯᐊ ᐱᖁᑎᒋᔭᐅᔪᑦ, 
ᐱᖁᑎᒋᔭᕗᑦ ᓱᓇᒃᑯᑖᖃᕐᒥᒐᑦᑕ 
ᐊᐅᓚᐅᑎᖃᖅᑐᑕᓗ. ᑭᓯᐊᓂᓕ ᑖᔅᓱᒪ 
ᖃᖓᑕᓲᒃᑯᕕᓪᓚᕆᐅᑉ ᖃᐅᔨᒪᓪᓚᕆᙱᑕᕋ 
ᖃᐅᔨᒋᐊᒃᑲᓐᓂᕈᓐᓇᓪᓚᕆᑦᑐᒍᑦ ᑖᓐᓇᓗ 
ᖃᐅᔨᒃᑲᓛᕐᓗᒍ ᒪᓕᒐᓕᐅᖅᑎ ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᔭᐅᒋᐊᓛᖅᑐᖅ. 
ᖁᔭᓐᓇᒦᒃ. ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ):  
 
ᐃᒃᓯᕙᐅᑕᖅ: ᑖᒃᑯᓄᖓ ᐊᑐᖅᑕᐅᔪᒪᓂᐊᖅᑐᑦ 
ᓇᓚᐅᑦᑖᖅᓯᒪᔪᑦ ᐃᖏᕐᕋᔪᓕᕆᔨᒃᑯᓐᓄᑦ 
$20,553,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ K-3-
ᒨᕈᓐᓇᓯᒻᒥᔪᒍᑦ. ᑕᕝᕙᓂ ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ ᓇᐃᓪᓕᒋᐊᖅᓯᒪᔪᑦ 
ᐃᖏᕐᕋᔪᖅᓯᐅᑏᑦ ᖃᐅᑕᒫᖅᓯᐅᑏᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
$53,284,000. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖃᑎᒌᑉᐱᓰ ᑖᒃᑯᐊ 
ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 
ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ 
ᓂᓪᓕᑲᐃᓐᓇᕈᓐᓇᓯᒻᒥᔪᑦ ᓂᓪᓕᑲᐃᓐᓇᕈᒪᒍᕕᑦ 
ᐱᔭᕇᕈᑎᓐᓄᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᕋᑖᖅᑕᓯ 
ᖁᕕᐊᒋᔭᒃᑲ ᐊᒻᒪᓗ ᑖᒃᑯᐊ ᐊᔅᓱᕈᑦᑎᐊᖅᑐᑎᒃ 
ᐃᖅᑲᓇᐃᔭᖅᓯᒪᒻᒪᑕ ᐃᖅᑲᓇᐃᔭᖅᑎᒃᑲ ᑕᐃᒪ 
ᐅᖃᐅᓯᕆᓯᒪᔪᑦ ᐱᓕᕆᖃᑎᖃᑦᑎᐊᒃᑲᓐᓂᕐᓗᑕ 
ᒪᓕᒐᓕᐅᑦᑎᓂᒃ ᑕᒪᒃᑯᐊ ᓄᓇᕘᒻᒥᐅᑦ 
ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐊᒻᒪᓗ 
ᐊᐱᖅᑯᑎᔅᓴᖃᒐᐃᒍᔅᓯ ᖁᔭᓕᑦᑎᐊᖃᑦᑕᓂᐊᖅᑐᒍ 
ᐅᕙᑦᑎᓐᓄ ᖃᐅᔨᒃᑲᐃᓗᑎ. (ᑐᓵᔨᒃᑰᕈᓐᓃᖅᑐᖅ) 
ᖁᐊᓇᖅ (ᑐᓵᔨᒃᑯᑦ) ᐃᒃᓯᕙᐅᑖᖅ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓄᓇᕗᑦ ᓯᓚᑦᑐᖅᓴᕐᕕᒃ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ ᑕᒫᓂᒍᓐᓇᖃᐅᒐᔅᓯ 
ᐃᖅᓱᖅᑏ  ᑖᒃᑯᐊ ᐱᔭᕇᖅᔫᒥᒻᒪᑕ 
ᐃᑲᔪᒍᕈᓐᓇᕈᕕᒋᑦ ᖁᕕᐊᓱᑐᐃᓐᓇᓂᐊᕐᒥᔪᒍᑦ. 
 
ᑕᐃᒪ ᑖᒃᑯᐊ ᐱᔭᕇᖅᔫᒥᒻᒪᑕ ᑖᒃᑯᐊ ᑕᐃᒪ 
ᓯᓚᑦᑐᓴᕐᕕᓕᕆᔨᒃᑯᑦ ᓄᓇᕘᒻᒥ 
ᐱᒋᐊᕈᓐᓇᖅᓯᕙᓪᓕᐊᓕᕐᒥᒻᒪᑕ ᑖᓐᓇ ᒥᓂᔅᑑᔪᖅ 
ᓯᐅᑦᓴᒃ ᑖᒃᑯᓄᖓ ᒪᒃᐱᕈᑎᓂᒃ 
ᐱᒋᐊᖁᓂᖃᓕᕐᒥᔭᕋ ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᕙᓃᒋᐊᔅᓴ 
ᓴᖅᑮᓗᖓ 2010-2011 ᑮᓇᐅᔭᐃᑦ ᐊᑐᖅᑐᔅᓴᐃ 
ᐸᕐᓇᒍᑕᐅᔪᓪᓗ ᓯᓚᑦᑐᓴᕐᕕᒻᒧ ᕿᓚᓂᐊᖅᐳᖓᓗ 
ᐱᓕᕆᖃᑎᖃᕐᓂᐊᕋᒪ ᑕᒪᑦᑕ ᐱᕙᓪᓕᐊᓗᒍ 
ᐱᓗᐊᖅᑐᒥ ᑐᕌᖓᓂᖏᑦ ᓯᓚᑦᑐᓴᕐᕕᒻᒧ. 
 
ᑕᒪᑦᑕᒥ ᖃᓄᖅᑑᕈᑎᔅᓴᐅᔪ ᐸᕐᓇᒍᑕᐅᔪ 
ᐱᖓᓱᓪᓗᐊᑕᐅᔪᓂ ᓯᓚᑦᑐᓴᕐᕕᐅᔪᒧ ᓯᕗᓪᓕᖅᐹ 
ᐃᒪᐃᓕᖓᓪᓗᓂ: 

“ᓄᓇᕘᒻᒥ ᓴᓇᕕᒃᓴᐅᔪᒥ ᐃᓕᓐᓂᐊᕕᒃᑎᓪᓗᒋᑦ. 
ᑕᒪᒃᑯᐊ ᐃᓕᓐᓂᐊᖅᑎᑕᐅᒍᓐᓇᕐᓗᒋᑦ 2010 
ᑭᖑᓂᐊᒍᓪᓕ ᐱᕚᓪᓕᕈᑕᐅᕙᓪᓚᐃᒐᔭᖅᑐ  
ᐃᓕᓐᓂᐊᑎᑦᑎᒍᑎᒋᓗᓂᐅᒃ ᐅᔭᕋᓐᓂᐊᓂᕐᒧᑦ.” 
 
ᓄᓇᕘᒻᒥ ᓯᓚᑦᑐᓴᕐᕕᒻᒥ ᐃᓪᓗᓕᐅᖅᑎᐅᓂᕐᒧ 
ᓴᓇᔨᐅᓂᕐᒧᓪᓗ ᐃᓕᓐᓂᐊᑎᑦᑎᕙᑦᑐᑦ ᑕᐃᒪᓕ 
ᓴᓇᔨᖑᓪᓚᕆᓐᓂᕐᒧ ᐱᒋᐊᓪᓚᒃᑲᓐᓂᓛᖅᑐ 
ᐅᑭᐊᔅᓵᖅ ᐱᒋᐊᖅᑕᐅᓪᓗᓂ ᓄᓇᕘᒻᒥ ᓴᓇᔨᐅᓂᕐᒧ 
ᐃᓕᓐᓂᐊᕕᐅᒐᔭᖅᑐ ᑲᖏᖅᓯᓂᕐᒥ. 
 
ᓄᑖᖑᒐᔭᖅᑐᕐᓕ ᐃᓕᓐᓂᐊᖅᑐ ᐱᖓᓲᓕᖓᔪᓂ 
ᐅᖅᑰᓴᐅᓯᓕᕆᓂᕐᒧᑦ ᓯᕗᓪᓕᐅᔪ ᐅᐊᔭᓕᕆᔨ, 
ᓱᓪᓗᓕᕆᔨᕗᑦ ᑕᐃᓐᓇ ᒪᑐᐃᖅᑲᑦ. ᑕᐃᒃᑯᐊ 
ᐃᓂᓪᓚᑉᐸᓪᓕᐊᒐᔭᕐᒥᔪᑦ ᑖᓐᓇ ᑭᖑᓪᓕᐅᔪᖅ 
ᐱᔭᐅᕙᓪᓕᐊᓗᓂ ᑭᖑᓪᓕᕐᒥᓗ. ᑖᒃᑯᐊ 
ᓄᓇᓯᐅᑎᓄᑦ ᐅᖁᒪᐃᑦᑐᓄ ᐊᖁᑎᐅᒐᔭᖅᑐᓄ 
ᐊᒻᒪᓗ ᓄᓇᓯᐅᓯᕆᔨᓄᑦ. 
 
ᐸᕐᓇᐸᓪᓕᐊᒻᒥᔪᑦ ᕿᑎᕐᒥᐅᓂᑦ ᓄᑖᖑᔪᖅ 
ᐱᖃᓯᐅᔾᔨᒐᔭᖅᑐ ᐅᔭᕋᓐᓂᐊᓂᕐᒧ 
ᐃᓕᓐᓂᐊᑎᑦᑎᕕᐅᓗᓂ ᓄᓇᕘᒻᒥᐅᑕᐅᔪᑦ ᒪᕐᕈᓐᓂᑦ 
ᑖᒃᑯᓂᖓ ᐃᓕᓐᓂᐊᕈᓐᓇᕋᔭᕐᖓᑕ 
ᐊᐅᖅᑭᑦᑎᔨᐅᓂᑦᒧᑦ ᐊᒻᒪᓗ ᐃᓕᓴᐃᕕᔅᓴᐅᒐᔭᖅᑐᓂ 
ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ. 
 
ᑕᐃᒪᓕᑦᑕᐅᖅ ᐊᐃᑉᐸᖓ ᑕᒪᑉᑕᒧᑦ ᑐᕌᒐᖅ 
ᓯᓚᑦᑐᓴᕐᕕᒻᒧᑦ ᐃᒪᐃᓕᖓᕗᖅ: 
“ᐅᐸᓗᖓᐃᔭᐃᖅᓯᒪᓇᔭᖅᑐᒍᑦ ᑕᐃᒃᑯᐊ 
ᐃᖅᑲᓇᐃᔭᖏᑦᑐ ᑐᕌᕋᓱᐊᕐᓗᒋᑦ  
ᐃᖅᑲᓇᐃᔮᔅᓴᐅᔪᓪᓗ ᑕᒪᒃᑯᐊ ᖃᐅᔨᒪᓗᒋᑦ 
ᓄᓇᕘᒻᒥ ᐃᖅᑲᓇᐃᔮᔅᓴᐅᔪ ᐊᔾᔨᐅᑎᓪᓗᒋᑦ 
ᑭᙳᒪᔭᐅᕙᑦᑐᓄᑦ ᐊᒻᒪᓗ ᐃᓕᓐᓂᐊᑎᖅᑎᓪᓗᒋᑦ 
ᐅᕕᒃᑲᕆᔭᕗᑦ ᓇᓗᓇᐃᖅᓯᖃᑦᑕᓂᐊᖅᑐᒍᑦ 
ᐱᕙᓪᓕᐊᒍᓐᓇᓂᕐᒧ ᐃᒻᒥᓄᑦ.” 
 
ᒪᓕᑦᑐᒍᑦ 2006 ᑭᓪᓕᓯᓂᐊᖅᑕᐅᓯᒪᔪᑦ 60-ᐳᓴᖏᑦ 
ᐃᓄᐃᑦ ᓄᓇᕘᒻᒥᐅᑕᐅᔪᑦ ᐃᓄᐃᑦ ᐃᓐᓇᐅᔪᑦ  

ᐱᔭᕇᖅᓯᒪᖏᑦᑐᑦ ᐃᓕᓐᓂᐊᓂᕐᒥᑦ. ᑕᐃᒪᓗ 
ᐃᓕᓴᖅᓯᓪᓗᑕ ᖃᓄᐃᑉᐱᑕᓕ ᓄᓇᕘᒻᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᒃᑲᓐᓂᕐᓂᐅᔪᖅ ᑕᒪᒃᑯᐊ 
ᐃᓐᓇᐃ ᐃᓕᓴᐃᔨᐅᔪᑦ ᐃᑲᔪᖃᑦᑕᓂᐊᕐᖓᑕ ᐊᑐᓂ 
ᐋᖅᑮᓂᕐᒧᑦ ᑕᒪᔅᓱᒧᖓ ᐱᓚᐅᖅᑕᖓ 
ᐃᓕᓐᓂᐊᓇᐅᖅᑕᖓᓂᑦ ᐊᒻᒪᓗ 
ᐊᑐᖅᑕᐅᒍᓐᓇᕐᓗᑎ ᐃᓕᓐᓂᐊᒃᑲᓐᓂᕈᓐᓇᕐᓂᖅᑲᑕ 
ᐊᓯᖓᓂᒃ. ᑖᒃᑯᐊᓕ ᐃᓕᓴᖅᓯᔪᖅ ᐃᓄᐃᓪᓗ 
ᐅᑉᐱᕆᔭᖏᓐᓂ. ᑖᓐᓇ ᐱᓕᕆᓂᐅᔪᖅ 
ᑲᔪᓰᓐᓇᖅᑐᖅ $400,000 ᓯᓚᑦᑐᓴᕐᕕᐅᔪᖅ 
ᓴᓇᔪᒫᕐᓂᐊᖅᑐᖅ ᓇᓗᓇᐃᒃᑯᑕᖅᑖᖃᑦᑕᕐᓗᓂ 
ᐃᓯᕆᐊᕈᑕᐅᓗᓂ ᓯᓚᑦᑐᓴᕐᕕᒻᒥ ᓄᓇᕘᒻᒥᐅᓂ 
ᑕᐃᒃᑯᓄᖓ ᖁᑦᑎᓂᖅᓴᓂᐱᔭᕇᖅᓯᒪᖏᑦᑐᓂ. 
 
ᐱᖓᔪᐊᓕ ᓇᓗᓇᐃᖅᓯᓯᒪᔪᑦ, “ᓄᓇᕗᑦ 
ᓯᓚᑦᑐᓴᕐᕕᒻᒥ ᐃᓚᒋᔭᖏᓪᓗ ᓯᓚᑦᑐᓴᕐᕕᒻᒧ 
ᐃᓕᓐᓂᐊᕕᔅᓴᖃᖃᑦᑕᓂᐊᖅᑐ ᒪᑯᓄᖓ 
ᐃᖅᑲᓇᐃᔭᕐᓂᕐᒧ ᐊᒻᒪᓗ 
ᐱᔪᓐᓇᐅᑎᑖᓪᓚᕆᖕᓂᕐᒧᑦ.” 
 
ᓄᓇᕘᒻᒥ ᓯᓚᑦᑐᓴᕐᕕᐅᔪᖅ ᐅᑉᐱᕈᓱᓪᓚᕆᑦᑐ 
ᐃᓄᐃᑦ ᐅᖃᐅᓯᖏᓐᓂ ᐃᓕᖅᑯᓯᖏᓐᓂ. ᑕᐃᒃᑯᐊ 
ᒥᖅᑯᓕᕆᓂᕐᒥ ᒥᖅᓱᕆᐅᔅᓴᓂᑦᒧ ᐊᒻᒪᓗ 
ᐊᑐᖅᑕᐅᖃᑦᑕᕐᓂᖏᓐᓄᑦ ᕿᓯᐅᔪᑦ ᓇᑦᑏᑦ ᕿᓯᖏᑦ 
ᑭᓱᑐᐃᓐᓇᕐᒧ ᐊᑐᖅᑕᐅᓪᓗᑎᒃ ᐱᖓᔪᓂ ᐊᕐᕌᒍᓂ 
ᐃᓕᓐᓂᐊᖅᑐ ᑕᕝᕙᙵ ᑮᓇᐅᔭᖃᑦᑎᑕᐅᕙᑦᑐᑦ 
ᑮᓇᐅᔭᖃᑦᑎᑕᐅᕙᑦᑐᓂ $425,000 ᑕᐃᒃᑯᐊ 
ᐱᔪᓐᓇᐅᑎᑖᕐᓂᕐᒧᑦ ᐃᖃᓗᓐᓂ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ ᓄᓇᓕᓐᓂᑦ ᒪᕐᕉᓐᓂᒃ ᐊᕐᕌᒍᒥ 
ᐊᑕᐅᓯᕐᒥ. 
 
ᓯᕗᓪᓕᖅᐹᒥ ᐸᕐᓇᒍᑕᐅᔪᖅ ᐱᖓᓱᓂᒃ ᐊᕐᕌᒍᓂᒃ 
ᐃᓗᓕᖃᖅᑐᖅ ᐅᐃᒍᖏᓐᓂ. ᑖᒃᑯᐊ ᐸᕐᓇᒍᑕᐅᔪᑦ  



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1720

ᓇᓗᓇᐃᖅᓯᓯᒪᔪᑦ ᑮᓇᐅᔭᖃᖅᑎᑕᐅᕙᑦᑐᑦ 
ᐃᓕᓐᓂᐊᕐᓇᐅᔪᒥ 2009-2010 ᑭᓱᓂᓪᓗ 
ᐸᕐᓇᒍᑎᖃᕐᒪᖔᑕ 2010-2011 ᐊᒻᒪᓗ ᑭᖑᓂᐊᒍᑦ 
ᖃᓄᐃᓕᐅᓛᕐᒪᖔᑕ 2011-12.  ᑖᓐᓇ 
ᒪᕐᕈᐊᑎᖅᑐᓂ ᐊᕐᕌᒍᒥ ᐋᖅᑭᒋᐊᖅᑕᐅᕙᑦᑐᖅ 
ᒪᓕᑦᑐᒋᑦ ᑭᙴᒪᔭᖏᑦ ᐃᓕᓐᓂᐊᖅᑏᑦ ᐊᒻᒪᓗ 
ᐃᓪᓗᖃᖅᑎᑦᑎᓂᕐᒧᑦ ᓄᓇᓕᓐᓂᓗ ᑭᙴᒪᔭᐅᔪᓂᒃ, 
ᑖᒃᑯᐊ ᐱᖓᓲᔪᑦ ᐊᓯᖏᓐᓄᑦ ᐱᔭᐅᕙᑦᑐᑦ. 
 
ᑲᑐᔾᔨᖃᑎᖃᕐᓂᖅ ᓯᓚᑦᑐᓴᕐᕕᒻᒥᒃ ᐱᒻᒪᕆᐅᕗᖅ 
ᓯᓚᑦᑐᓴᕐᕕᔾᔪᐊᖑᓗᓂ ᐱᔪᓐᓇᖅᓯᕙᓪᓕᐊᓪᓗᒋᑦ. 
ᒪᓕᓪᓗᒋᑦ 2006 ᑭᓪᓕᓯᓂᐊᕐᓂᖅ 4% ᐃᓐᓇᐃᑦ 
ᓄᓇᕗᒻᒥᐅᑦ ᓯᓚᑦᑐᓴᕐᕕᔾᔪᐊᕐᒨᖅᓯᒪᔪᑦ 
ᓯᓚᑦᑐᓴᕐᕕᐅᔪᖅ ᐃᑲᔪᖅᑐᐃᔪᖅ ᐅᑭᐅᖅᑕᖅᑐᒥ. 
ᓯᕗᓕᖅᑎᐅᔪᑦ ᖃᐅᔨᓴᖃᑦᑕᕐᓗᑎᒃ 
ᖃᓄᖅᑑᕈᑎᔅᓴᐅᔪᓂᒃ ᐅᑭᐅᖅᑕᖅᑐᒥ ᐃᓅᓯᖏᓐᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓕᖅᑯᓯᖏᓐᓄᓪᓗ 
ᐱᕙᓪᓕᐊᓂᕐᒧᑦ ᐅᑭᐅᖅᑕᖅᑐᒧᑦ 
ᐃᓕᓐᓂᐊᖅᓯᒪᓂᐊᕐᖓᑕ ᐊᔪᕈᓐᓃᖅᓯᒪᓂᐊᕐᖓᑕ 
ᓯᓚᖅᔪᐊᕐᒥ ᑮᓇᐅᔭᓕᐅᕈᑎᔅᓴᐅᔪᓂᒃ.  
 
ᑖᒃᑯᐊ ᑮᓇᐅᔭᑦ ᒥᔅᓴᐅᓴᔅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂ ᓯᓚᑦᑐᓴᕐᕕᒻᒥ ᐊᒥᓱᕈᕆᐊᖅᑐᑦ 
$2,305,000 ᐱᖃᓯᐅᔾᔨᔪᑦ 
ᐃᓄᒋᐊᔅᓯᕙᓪᓕᐊᓂᖏᓐᓄᑦ $770,000 ᓄᑖᖑᔪᒧᑦ 
ᓴᓇᒋᐅᖅᓴᕐᓂᕐᒧᑦ ᐊᒻᒪᓗ ᑕᒪᒃᑯᐊ 
ᐋᖅᑭᒋᐊᕈᑕᐅᕙᑦᑐᑦ $705,000 ᐱᖃᓯᐅᔾᔨᒻᒥᔪᑦ 
ᒪᕐᕉᓐᓂᒃ. $400,000 ᐃᓕᓐᓂᐊᑲᓐᓂᓂᕐᒧᑦ 
$425,000 ᒥᖅᑯᓕᕆᓂᕐᒧᑦ. 
 
ᑮᓇᐅᔭᑦ ᐊᑐᖅᑐᔅᓴᐅᔪᑦ ᑮᓇᐅᔭᖃᖅᑎᑦᑎᔪᑦ 
ᐱᖓᔪᖏᓐᓂᓪᓗ ᐱᕙᑦᑐᑎᒃ ᐱᔭᐅᖃᑦᑕᖅᑐᑦ 
ᖃᑦᑏᓐᓇᕈᕆᐊᕐᓂᐊᖅᑐᒋᔭᑦ $1,364,000-ᓂᒃ. 
ᑕᐃᒪᓕ ᓄᓇᕗᒥ ᓯᓚᑦᑐᓴᕐᕕᒻᒥ ᑮᓇᐅᔭᑦ  

ᐊᑐᖅᑐᔅᓴᖏᑦ ᐊᒥᓱᕈᕆᐊᕐᓂᐊᖅᑐᑦ $1.1 ᒥᓕᐊᓐ 
ᐅᕝᕙᓘᓐᓃᑦ 3.1-ᐳᓴᓐ. 
 
ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᕙᓃᒋᐊᔅᓴᖅ 
ᐅᖃᐅᓯᕆᒋᐊᖏᑦᑕ ᓯᓚᑦᑐᓴᕐᕕᐅᑉ 2010-2011 
ᐊᑐᖅᑐᔅᓴᐃᑦ ᐸᕐᓇᒍᑏᓪᓗ, ᑖᓐᓇ ᐱᒻᒪᕆᐅᒻᒪᑦ 
ᑕᒪᒃᑯᐊ ᑲᒪᒋᓇᓱᑦᑐᒋᑦ ᐃᖅᑲᓇᐃᔭᙱᑦᑐᑦ 
ᐃᖅᑲᓇᐃᔮᔅᓴᓄᓪᓗ. 
 
ᕿᓚᓈᕆᕗᖓ ᐊᐱᖅᑯᑎᔅᓴᓯᓐᓄᑦ ᐅᖃᐅᓯᔅᓴᓄᑦ 
ᐊᒻᒪᓗ ᐅᓪᓗᒥ ᑭᐅᔪᓐᓇᓂᙱᒃᑯᑕ ᑭᓯᐊᓂ 
ᐊᔪᙱᑕᒃᑯᑦ ᐱᓇᓱᓐᓂᐊᕆᕗᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᐃᖅᑲᓇᐃᔭᖅᑎᓂᒃ ᑕᑲᓃᖃᑎᖃᕈᒪᕕᑦ? ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᐅᑦᓴᒃ. ᑕᐃᒫᒃ 
ᖃᓄᐃᔅᓴᙱᓚᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᓐᓇ 
ᐃᓯᖅᑎᒍᓐᓇᕈᕕᐅᒃ ᐊᐃᑉᐸᕆᔪᒪᓂᐊᖅᑕᖓ ᑕᕝᕙᓂ 
ᐅᕙᒍᑦ ᓵᖓᓂ. 
 
ᒥᓂᔅᑕ ᓯᐅᑦᓴᒃ. ᑖᓐᓇ ᑕᒫᓃᖃᑏᑦ ᑭᓇᐅᒻᒪᖔᖅ 
ᐃᓕᓴᕆᔪᓐᓇᕈᕕᐅᒃ ᖁᕕᐊᒋᑐᐃᓐᓇᓂᐊᕐᒥᒋᒃᑭᑦ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒃᑲᕈᒪᔭᕋ ᑖᓐ 
ᕙᓐᑕᒥᐅᓚᓐ ᐊᖏᔪᖅᑳᕆᔭᐅᔪᖅ ᓄᓇᕗᒻᒥ 
ᓯᓚᑦᑐᓴᕐᕕᒻᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᐊᖏᔪᖅᑳᕆᔭᖅ. ᐄ, ᑖᒃᑯᐊ 
ᐅᓂᒃᑳᕆᔭᐅᔪᓐᓇᓯᒻᒥᒻᒪᑕ ᕿᒥᕐᕈᔨᐅᓚᐅᖅᑐᑦ 
ᑲᑎᒪᔨᕋᓛᑦ ᑖᓐᓇ ᐃᔅᓯᕙᐅᑕᐅᖃᑕᐅᔪᖅ ᒥᔅᑕ 
ᓯᐊᓪ, ᐱᒋᐊᕈᓐᓇᓯᒻᒥᔪᑎᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑕᕆᔭᐅᓪᓗᖓ ᐅᔾᔨᓱᓐᓂᕐᒧᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑮᓇᐅᔭᖅᑐᕐᓂᖏᓐᓄᓪᓗ 
ᖁᕕᐊᓱᑉᐳᖓ ᒪᑐᐃᑦᓯᒋᐊᔅᓴᖅ 
ᐅᖃᐅᓯᖃᕐᓂᐊᓕᕐᒥᑎᓪᓗᑕ 2010-2011 ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ ᐊᑐᖅᑐᔅᓴᓂᒃ.  
 
ᐃᔅᓯᕙᐅᑖᖅ, ᓯᓚᑦᑐᓴᕐᕕᒃ ᓄᓇᕗᒻᒥ ᒐᕙᒪᒃᑯᓐᓄᑦ 
ᑎᒥᖁᑎᒋᔭᐅᒻᒪᑦ. ᑖᒃᑯᐊ ᓵᑕᔅᓴᐅᖃᑦᑕᕐᓂᖏᑦ 
ᓯᓚᑦᑐᓴᕐᕕᒃ ᒐᕙᒪᒃᑯᓪᓗ ᐊᔾᔨᒋᙱᐊᔪᒻᒥᒻᒪᒍ 
ᐊᓯᖏᓐᓂᒃ ᐱᓕᕆᕕᐅᕙᑦᑐᓂᒃ. ᒥᓂᔅᑕᐅᔪᖅ 
ᒪᓕᒐᑎᒍᑦ ᑲᒪᒋᔭᖃᕆᐊᖃᖅᑐᓂ ᓯᓚᑦᑐᓴᕐᕕᒻᒧ 
ᑲᑎᒪᔨᒋᔭᖏᓪᓕ ᑲᒪᓗᐊᑕᖃᑦᑕᖅᑐᑦ 
ᐃᓕᓴᒐᔅᓴᐅᔪᓄᑦ. 
 
ᑲᑎᒪᔨᕋᓛᖑᓪᓗ ᑐᑭᓯᐅᒪᔪᑦ ᐊᖏᖃᑎᒌᒍᑕᐅᓯᒪᔪᑦ 
ᓂᕆᐅᒋᔭᐅᔪᓪᓗ ᑎᒥᖁᑎᒋᔭᐅᔪᓂᒃ ᒐᕙᒪᒃᑯᓐᓂᒃ 
ᐊᖏᖅᑕᐅᓯᒪᒻᒪᑕ ᐊᖏᖅᑕᐅᖃᑦᑕᕆᐊᖃᕐᖓᑕ 
ᒐᕙᒪᒃᑯᓐᓂᑦ ᑎᒥᖁᑎᒋᔭᐅᔪᓂᒃ ᑲᑎᒪᔨᓂᒃ. 
ᑲᑎᒪᔨᕋᓛᖑᔪᓪᓕ ᕿᒥᕐᕈᓯᒪᔫᒐᓗᐊᑦ 
ᐸᕐᓇᒍᑎᖏᓐᓂᒃ 2010-2013ᒧᑦ ᐋᖅᑭᒃᓯᒪᓗᓂ 
ᐊᔾᔨᑐᐃᓐᓇᐸᓗᒋᓪᓗᒍ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᕕᖓᓐᓄᑦ. ᑲᑎᒪᔨᕋᓛᖑᔪᑦ ᕿᓚᓈᖅᐳᖅ 
ᒥᓂᔅᑕᐅᔪᖅ ᓴᖅᑮᓚᕐᓂᖓᓂ 
ᐊᖏᖃᑎᒌᒍᑕᐅᓯᒪᔪᓂᑦ ᒐᕙᒪᒃᑯᓐᓂ 
ᓯᓚᑦᑐᓴᕐᕕᒥᓪᓗ ᓇᓗᓇᐃᖅᓯᓯᒪᑦᑎᐊᕋᔭᖅᑐᖅ 
ᓯᓚᑦᑐᓴᕐᕕᐅᑉ ᓯᕗᓪᓕᐅᖁᔭᖏᓐᓂ ᑐᕌᒐᖏᓐᓂᓪᓗ.  
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᑦ 
ᓯᓚᑦᑐᓴᕐᕕᒻᒥ ᐱᓕᕆᖃᑎᖃᖁᓪᓗᒍ ᒥᓂᔅᑕᐅᔪᒥᑦ  

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᓯᖏᓐᓂᓪᓗ 
ᒥᓂᔅᑕᐅᔪᓄᑦ ᑎᓕᔾᔪᑎᖏᓐᓂᑦ ᓯᓚᑦᑐᓴᕐᕕᒻᒧᑦ 
ᐅᖃᖃᑎᒌᖃᑦᑕᕐᓗᑎᑦ ᐱᓕᕆᕕᐅᔪᑦ ᑎᒥᐅᔪᑦ 
ᐱᒻᒪᕆᐅᒻᒪᑦ ᓄᓇᕗᒻᒥᐅᑕᐅᔪᑦ 
ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ 
ᐃᓕᓐᓂᐊᑲᓐᓂᑎᓪᓗᒋᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᑦᑐᒋᑦ ᑮᓇᐅᔭᐃᑦ 
ᐊᑐᖅᑐᔅᓴᖅᑯᑎᖏᑦ ᐃᑲᔪᖅᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂ ᐊᓯᖏᓂᓪᓕ ᑮᓇᐅᔭᖃᖅᑎᑕᐅᔪᑦ 
ᐊᓯᖏᓂᓪᓗ ᑮᓇᐅᔭᑦ ᓲᕐᓗ ᐃᓕᓐᓂᐊᕈᑎᖏᓐᓄᑦ 
ᐊᑭᓕᐅᑏᑦ. ᑖᒃᑯᐊᓕ ᓄᓇᕗᑦ ᒐᕙᒪᒃᑯᖏᑕ 
$24,186,000 ᓯᓚᑦᑐᓴᕐᕕᒻᒧᑦ 2010-2011. $2.3-
ᒥᓕᐊᓐ ᐊᒥᓲᓂᖅᓴᐅᔪᑦ 2009-2010-ᒥᓂᑦ. 
ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖃᖅᑎᑦᑎᓂᖓ 
ᓯᓚᑦᑐᓴᕐᕕᒻᒧᑦ 2009-2010 ᑭᒡᒐᖅᑐᐃᔪᑦ 60%-
ᑐᐃᓐᓇᖓᓂ ᓯᓚᑦᑐᓴᕐᕕᐅᑉ ᑲᑎᑦᑐᒋᑦ 
ᑮᓇᐅᔭᖅᑐᕈᑎᔅᓴᖏᑦ 2010-2011 
ᑭᒡᒐᖅᑐᐃᓂᐊᕐᒥᔪᑦ 66-ᐳᓴᑐᐃᓐᓇᖓᓂ 
ᓯᓚᑦᑐᓴᕐᕕᐅᑉ ᑲᑎᑦᑐᒋᑦ ᑮᓇᐅᔭᖅᑐᕈᑎᖏᓐᓂ.  
 
ᒥᓂᔅᑕ ᓵᑦᑎᓐᓃᑎᓪᓗᒍ ᐅᖃᓚᐅᕐᖓᑦ 
ᐊᒥᓱᕈᕆᐊᕐᓂᐊᕐᓂᕋᐃᓪᓗᓂ 
ᑮᓇᐅᔭᖅᑎᑎᒍᑦᑕᐅᕙᑦᑐᓂ 
ᐃᓄᒋᐊᔅᓯᕙᓪᓕᐊᓂᖏᓐᓄᑦ ᒪᑐᐃᖅᑕᐅᓂᖓᓄᓪᓗ 
ᐃᓕᓐᓂᐊᕕᔅᓴᐅᔪᖅ ᐃᖅᑲᓇᐃᔭᖅᑎᑖᕐᓂᒧᓪᓗ 
ᓴᖅᑮᓂᕐᒧᓪᓗ ᓄᑖᓂᑦ ᐃᓕᓐᓂᐊᕋᔅᓴᓂᑦ. 
ᑕᐃᓱᒪᓂᐅᑎᓪᓗᒍ ᕿᒥᕐᕈᑎᓪᓗᒋᑦ 
ᐃᓕᓴᖅᓯᓚᐅᕐᒥᔪᒍᑦ ᓯᓚᑦᑐᓴᕐᕕᐅᑉ ᑮᓇᐅᔭᖁᑎᖏᑦ 
ᐊᑦᑐᖅᑕᐅᓯᒪᔪᑦ ᓂᕆᐅᒋᔭᐅᔪᓂᑦ 
ᔭᒐᐃᔭᐅᓂᐊᖅᑐᒋᔭᓂᑦ ᑮᓇᐅᔭᓂᑦ ᑕᐃᒃᑯᓇᓐᖓᑦ 
ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᒋᐊᖅᑕᐅᓚᐅᖅᑐᓂᑦ. ᑕᐃᒪ ᒐᕙᒪᑐᖃᒃᑯᑦ 
ᐅᖃᓚᐅᖅᑎᓪᓗᒋᑦ ᑖᓐᓇᒎᖅ 
ᓄᑖᖑᖅᑎᑕᐅᑲᓐᓂᑲᐃᓐᓇᓂᐊᕐᖓᑦ. ᕿᓚᓈᖅᐳᒍᑦ 
ᖃᑦᑎᓂᑦ ᑐᓂᓯᓂᐊᕐᒥᒻᒪᖔᑕ ᑖᔅᓱᒧᖓ.  

ᓵᑦᑎᓐᓃᒻᒥᑎᓪᓗᒍ ᒥᓂᔅᑕᐅᔪᖅ ᖃᐅᔨᓚᐅᕐᒥᔪᒍᑦ 
ᓈᒻᒪᖏᔾᔪᑎᖏᓐᓂᑦ ᓯᓚᑦᑐᓴᕐᕕᐅᑉ ᑮᓇᐅᔭᑦ 
ᐊᑐᖅᑐᔅᓴᖁᑎᖏᑦᑕ ᐸᐃᑉᐹᖏᑦ ᐊᒻᒪᓗ ᑖᒃᑯᐊ 
ᓴᖅᑭᖃᑦᑕᖅᑕᖏᑦ ᐊᒥᓲᓂᖏᓐᓄᑦ ᐃᖅᑲᓇᐃᔮᑦ 
ᓯᓚᑦᑐᓴᕐᕕᒻᒥ. ᖁᕕᐊᓱᒃᐳᓪᓗ 
ᑎᑎᖅᑲᐅᓯᐊᕆᐊᔅᓴᖅ ᒥᓂᔅᑕᐅᔪᒥᑦ 
ᓇᓗᓇᐃᖅᓯᑎᐊᖅᑐᒥᑦ ᖃᓄᖅ 
ᐊᔾᔨᒌᓚᐅᓐᖏᒻᒪᖔᑕ ᐊᒻᒪᓗ ᐅᖃᖁᔨᓪᓗᑎᑦ 
ᓈᓴᐅᓯᖅᓯᒪᑦᑎᐊᓂᐊᕐᒪᑕ ᓄᓇᕗᒻᒥ 
ᓯᓚᑦᑐᓴᕐᕕᐅᔪᑦ. ᓇᓗᓇᐃᖅᓯᓯᒪᑦᑎᐊᕐᓗᑎᑦ 
ᒪᓕᓪᓗᑎᓪᓗ ᓄᓇᕗᑦ ᒐᕙᒪᒃᑯᖏᑦᑕ ᑲᒪᔾᔪᑎᖏᓐᓂ 
ᑕᒪᐅᓇ.  
 
ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ 
ᐊᑐᖅᑐᒻᒪᕆᐅᒻᒪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐱᓕᕆᐊᖑᔪᓂᑦ ᓄᓇᖏᓐᓂ. ᓄᓇᓕᐅᔪᑦ 
ᐊᔪᕉᕐᓃᖅᓴᖁᓪᓗᒋᑦ ᐊᒻᒪᓗ 
ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ 
ᐃᖅᑲᓇᐃᔭᕈᓐᓇᕐᓗᑎᑦ. ᐊᒥᓲᓂᖅᓴᐅᔪᑦ ᓄᓇᕗᒻᒥ 
ᓄᓇᓕᐅᔪᑦ ᐃᓐᓇᕐᓄᑦ ᐃᓕᓴᕕᖃᕋᓗᐊᖅᑎᓪᓗᒋᑦ. 
ᑖᒃᑯᐊ ᖁᕕᐊᑦᑐᒍᑦ ᐱᑕᖃᕆᐊᖃᓂᕐᒪᑦ 
ᐃᓕᓴᕕᐅᔪᓂᑦ ᓄᓇᓕᓐᓂ ᑎᑭᕋᖅᔪᐊᒻᒥ 
ᐊᐅᓱᐃᑦᑐᒥ ᐊᒻᒪ ᐃᖃᓗᓐᓂ. ᐃᓕᓴᖅᓯᓪᓗᑕᓗ 
ᑕᒪᒃᑯᐊ ᐱᕙᓪᓕᐊᔭᕆᐊᖃᕐᖓᑕ 
ᐊᑭᑐᔪᖅᑐᓃᑎᓪᓗᑕ ᑭᓯᐊᓂᓕ 
ᖁᓚᕐᓇᑕᐃᕝᕕᐅᒍᒪᔪᒍᑦ ᐊᐅᓱᐃᑦᑐᖅ 
ᑭᖑᕙᖅᑎᑖᓗᐊᓐᖏᒃᑲᓗᐊᕐᒪᖔᖅ ᐱᑖᓃᕐᒧᑦ 
ᐃᓐᓇᓄᑦ ᐃᓕᓴᕕᒻᒥ.  
 
ᑲᑎᒪᔨᕋᓛᖑᔪᑦ ᐃᓕᓴᖅᓯᔪᑦ ᑖᒃᑯᐊ 
ᓯᓚᑦᑐᓴᕐᕕᐅᔪᑦ ᐊᔾᔨᒌᓐᖏᑦᑐᓂᑦ 
ᐃᓕᓐᓂᐊᑎᑦᑎᕙᒻᒪᑕ ᐊᔪᕈᓐᓃᓴᖅᓯᑎᓪᓗᑎᑦ 
ᓄᓇᕗᒻᒥᐅᓂᑦ ᐃᖅᑲᓇᐃᔭᕐᓂᕐᒧᑦ, 
ᐃᖅᑲᓇᐃᔮᖃᕐᓂᕐᒧᑦ ᓄᓇᕗᒻᒥ ᐱᓗᐊᖅᑐᒥ 
ᐃᓕᓴᐃᔩᑦ, ᐃᓄᓕᕆᔩᑦ, ᐃᓱᒪᓕᕆᔩᑦ, ᑭᒍᓯᓕᕆᔩᑦ 
ᐊᒻᒪᓗ ᐅᖃᓚᐅᕐᒥᔪᒍᑦ ᑕᒪᒃᑯᐊ 
ᐃᓕᓐᓂᐊᖅᑕᐅᖃᑦᑕᖅᓯᒪᔪᑦ ᐊᑭᑦᓯᕌᖅ 
ᒪᓕᒐᓕᕆᓂᕐᒧᑦ ᐅᖃᓕᒫᕆᐅᖅᓯᒪᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᓯᕗᓪᓕᐅᔾᔭᐅᓂᐅᓴᔫᔮᓐᖏᒻᒪᑦ  

ᒫᓐᓇᐅᔪᖅ ᐸᕐᓇᒍᑎᖏᓐᓂ. ᑎᓕᐅᕆᕗᒍᓪᓗ 
ᒥᓂᔅᑕᐅᔪᒥᑦ ᐊᖏᔪᖅᑳᕆᔭᐅᔪᒥᓪᓗ 
ᐱᓕᕆᖃᑎᒌᖁᓪᓗᒋᑦ ᓯᕕᑐᔪᒧᑦ 
ᐊᖏᕈᑕᐅᓂᐊᖅᑐᓂᑦ ᐃᓕᓐᓂᐊᕋᔅᓴᐅᓂᐊᖅᑐᓂᑦ 
ᑭᑭᑕᐅᓯᒪᔪᓂᑦ ᐱᔮᖅᑯᑕᐅᓐᖏᑦᑐᒥ.  
 
ᖃᐅᔨᓚᐅᕐᒥᔪᒍᑦ ᐃᓚᖏᑦ ᐃᓕᓐᓂᐊᕋᔅᓴᐅᔪᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᓲᕐᓗ ᐃᓅᓯᕆᓂᕐᒧᑦ, 
ᐃᓱᒪᓕᕆᓂᕐᒧᑦ, ᐃᓄᓕᕆᔨᐅᓂᕐᒥᓪᓗ 
ᐅᐸᓗᖓᐃᖅᑎᑦᑎᔫᔮᖅᐸᖏᒻᒪᑦ ᐱᔭᕇᖅᑐᓂᑦ 
ᖃᓄᖅ ᐃᖅᑲᓇᐃᔮᖅᑖᕈᓐᓇᓂᕐᒧᑦ ᓄᓇᕗᒻᒥ 
ᓄᓇᓕᓐᓂ. ᐅᖃᓚᐅᕐᒥᔪᒍᑦ ᐃᓱᒫᓘᒍᑎᒋᔭᑦᑎᓐᓂ 
ᑕᒪᒃᑯᐊ ᓂᕆᐅᑎᓗᐊᖅᐸᑲᑦᑎᒍ ᐃᓕᓐᓂᐊᖅᑎᐅᔪᑦ 
ᑕᐃᒃᑯᓄᖓ ᓂᕆᐅᒋᔭᕋᓗᐊᖏᓐᓂ ᓈᒻᒪᖏᑦᑐᒃᑯᑦ 
ᐊᒻᒪᓗ ᒥᑭᓪᓕᑎᖅᑕᐅᔮᖃᑦᑕᖅᑐᑎᑦ 
ᑲᔪᓯᑦᑎᐊᕈᒪᓂᕐᒧᑦ. 
 
ᐃᑲᔪᖅᑐᐃᔪᒍᓪᓗ ᑕᒪᒃᑯᐊ ᐱᖃᓯᐅᔾᔨᓂᕐᒧᑦ 
ᐃᓕᓐᓂᐊᑲᓐᓂᓂᕐᒧᑦ ᐃᓕᓴᕆᔭᐅᓂᕐᒧᓪᓗ ᑕᕝᕗᖓ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᖏᓐᓄᑦ. ᑎᓕᐅᕆᓪᓗᑕ 
ᒥᓂᔅᑕᐅᔪᒥᒃ ᐅᓂᒃᑳᔾᔫᒥᖃᑦᑕᖁᓪᓗᒍ ᖃᓄᑎᒋ 
ᑲᔪᓯᑦᑎᐊᓕᕐᒪᖔᑦ ᑕᒪᓐᓇ.  
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᕐᒥᔪᑦ ᒥᓂᔅᑕᒥᒃ 
ᐱᕙᓪᓕᐊᓂᖃᕐᖓᑕ ᒪᑐᐃᖅᓯᓂᕐᒧᑦ ᓄᓇᕗᑦᒥ 
ᓴᓇᔨᐅᓂᕐᒧᑦ ᐃᓕᓐᓂᐊᖅᕕᐅᔪᖅ ᑲᖏᖅᖠᓂᕐᒥ 
ᑭᖑᕙᓐᖏᑦᑐᖅ ᖁᕕᐊᓱᓚᐅᕐᒥᔪᒍᑦ ᐊᒥᓲᓂᖅᓴᐃᑦ 
ᐃᓕᓴᐃᔨᐅᒐᔭᖅᑐᑦ ᑕᐃᒃᑯᐊ ᓄᓇᑖᖃᑕᐅᓯᒪᔪ. 
ᑭᓯᐊᓂᓕ ᓇᓗᓇᖅᑐᖅ ᖃᓄᑎᒋᑦ 
ᐃᓕᓴᐃᔨᐅᒐᔭᖅᑐᑦ ᑲᔪᓯᔪᓐᓇᕋᔭᕐᒪᖔᑕ ᓄᓇᕗᑦᒥ 
ᐃᖅᑲᓇᐃᔭᖅᕕᒻᒥ ᐃᓕᓐᓂᐊᖅᑎᑦᑎᓂᑦᑎᓪᓗᒋᑦ  

40-ᖃᐃ ᓄᑖᖑᔪᓂᒃ ᐊᔪᓐᖏᔾᔪᑎᖃᕆᐊᖃᑦᑐᓂᒃ. 
ᒫᓐᓇᒫᒃᑯᑦ ᓂᕆᐅᓐᓂᖃᑉᐳᒍᑦ ᑕᒪᒃᑯᓄᖓ 
ᐸᕐᓇᒍᑎᓕᐅᕐᓂᕐᒧᑦ ᐊᒻᒪᓗ 
ᐅᔭᕋᓐᓂᐊᖅᑐᓕᕆᓂᕐᒧᑦ ᐃᖃᓗᒃᑑᑦᑎᐊᕐᒥ. 
 
ᐃᒃᓯᕙᐅᑖᖅ, ᐃᓕᓐᓂᐊᕐᓂᖅ ᐊᑑᑎᖃᒻᒪᕆᒻᒪᑦ 
ᐃᓅᓯᖃᑦᑎᐊᕐᓂᕐᒧᑦ ᓄᓇᕗᑦᒥᐅᓂ. 
ᐃᑲᔪᖅᑐᐃᑦᑎᐊᕋᓗᐊᖅᑎᓪᓗᑕ ᑕᒪᒃᑯᐊ 
ᖃᕋᓴᐅᔭᐃᑦ ᐊᑐᖅᑕᐅᓂᖏᓐᓄᑦ ᖃᕋᓴᐅᔭᒃᑯᑦ 
ᐃᓕᓐᓂᐊᕐᓂᖅ ᐊᒻᒪᓗ ᐃᓚᒋᔭᐅᓂᕐᒧᑦ ᑲᓇᑕᒥ 
ᑲᑐᔾᔨᖃᑎᒌᓪᓗᑎᒃ ᑕᐃᓐᓇ ᓯᓚᑦᑐᓴᑦᕕᔾᔪᐊᖅ 
ᐅᑭᐅᖅᑕᖅᑐᒥ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ 
ᐃᑲᔪᖅᑐᐃᕗᑦ ᐃᓕᓐᓂᐊᖁᔨᓂᕐᒧᑦ ᐃᓄᒃᑎᑐᑦ 
ᐅᖃᐅᓯᕐᒥᒃ ᐃᓕᖅᑯᓯᖏᑎᒍᓪᓗ. 
ᐃᑲᔪᖅᑐᐃᑦᑎᐊᕆᕗᒍᑦ ᐃᓚᐅᓗᑎᒃ ᐃᓐᓇᕆᔭᕗᑦ. 
ᑕᐃᒃᑯᐊ ᐃᓐᓇᕆᔭᐅᔪᑦ ᐃᓕᓐᓂᐊᕐᕕᓐᓃᓪᓗᑎᒃ 
ᐃᓐᓇᐃᑦ ᐃᓕᓴᕕᖏᓐᓂ ᐊᕕᑦᑐᖅᓯᒪᔪᓂᓗ ᐊᒻᒪᓗ 
ᐃᑲᔪᖅᑐᐃᒻᒥᔪᒍᑦ ᐅᓂᒃᑳᖑᔪᓂᒃ ᐱᓕᕆᓂᕐᒧᑦ 
ᑕᐃᒃᑯᐊ ᐊᐅᓚᓂᖃᑦᑐᑦ ᐃᒡᓗᓕᒃᒥ ᖃᐅᔨᓴᕐᕕᐅᔪᒥ. 
ᑲᑎᒪᔨᕋᓛᖑᔪᑦ ᐃᓱᒪᖃᒻᒥᔪᑦ ᑕᒪᒃᑯᐊ 
ᐱᔭᐅᓇᓱᐊᖅᑐᑦ ᐊᑑᑎᖃᑦᑎᐊᕐᖓᑕ ᐅᖃᐅᓯᒃᑯᑦ 
ᐃᓕᖅᑯᓯᒃᑯᓪᓗ ᑖᒃᓱᒧᖓ ᓯᓚᑦᑐᖅᓴᖅᕕᒻᒧᑦ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᓴᒃᑲ ᐊᑐᓂᒃ 
ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᕐᓂᐊᕐᒥᔪᑦ 
ᐅᖃᐅᓯᒃᓴᓂᓪᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᓪ.  (ᑐᓵᔨᒃᑯᑦ) 
ᐊᒻᒪᓗ ᒪᓕᓪᓗᒍ ᓇᓕᖅᓯᑐᐃᓐᓇᖅ 
ᓂᓪᓕᑲᐃᓐᓇᕈᓐᓇᖅᓯᓂᐊᓕᕐᒥᔪᓯ ᐊᒻᒪᓗ ᑖᒃᑯᐊ 
ᐊᑐᐊᒐᕗᑦ ᒪᓕᒃᑐᒋᑦ 77(1), ᖁᓕᓂᒃ ᑎᑦᑖᓂᒃ 
ᐱᕕᖃᓐᓂᐊᕐᒥᔪᓯ ᐊᒻᒪᓗ ᑖᓐᓇ ᐊᑐᐊᒐᕗᑦ 77(2), 
ᐃᓱᒪᔅᓲᑕᐅᑦᑎᐊᕐᓂᐊᕋᑦᓯ. ᐃᒃᓯᕙᐅᑕᕐᒧᑦ 
ᓂᓪᓕᑲᓐᓂᕈᒪᒍᑦᓯ ᑖᒃᑯᐊ ᑭᓯᐊᓂ  

ᓂᓪᓕᖅᑐᐃᓐᓇᐅᓚᐅᖅᑎᓪᓗᒋᑦ 
ᐱᔪᓐᓇᖅᓯᓂᐊᕐᒥᒐᑦᓯ. 
 
(ᑐᓵᔨᑎᒍᑦ) ᑖᒃᑯᓄᖓ ᓂᓪᓕᑐᐃᓐᓇᕈᒪᔪᓄᑦ, ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᒥᓂᔅᑕ ᖃᐃᒍᓐᓇᕋᕕᑦ, ᐊᖓᔪᖅᑲᐅᑎᑎᓪᓗ. 
ᐊᐱᖅᑯᑎᔅᓴᖃᕋᒪ ᒪᑐᐃᖅᓯᔾᔪᑎᓂ. 
ᐅᖃᐅᓯᖃᖅᑲᐅᒻᒪᑦ ᓯᕗᓪᓕᖅᐹᒥᒃ. ᑕᐃᓐᓇ 
ᓴᓇᒋᐅᔅᓴᓂᕐᒧᑦ, ᓴᓇᔨᐅᓂᕐᒧᑦ 
ᐃᓕᓐᓂᐊᕐᕕᐅᓕᖅᑐᖅ ᑲᖏᖅᖠᓂᕐᒥ ᐊᒻᒪᓗ 
ᐱᖃᑖᓂ ᐅᖁᒪᐃᑦᑐᖅᓯᐅᑎᓂᒃ ᓄᓇᒃᑰᔪᓂᒃ 
ᐃᓕᓐᓂᐊᕐᓂᐊᖅᑐᖅ. ᒧᐊᕆᔅᐴᒃ, 
ᐋᓐᑎᐅᕆᔪᒥᑦᑕᐅᖅ ᑕᐃᒪᐃᑦᑐᒥᒃ ᐃᓕᓐᓂᐊᕐᒪᑕ 
ᑕᐃᑲᓂ ᐊᒥᓱᑦ ᖃᐅᔨᒪᕕᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᒡᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐊᐱᕆᒐᕕᑦ, 
ᒥᔅᑕ ᕋᒻᐴᑦ. ᐄ, ᐊᑦᔨᐸᓗᖕᓂᐊᖅᑕᖓ ᒨᕆᔅᐴᒃᑯᑦ. 
ᑖᒃᑯᐊ ᐱᓕᕆᖃᑎᒋᕙᕗᑦ ᑖᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᑦ 
ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᓪᓗᒋᑦ ᐅᖁᒪᐃᑦᑐᖅᓯᐅᑎᓂᒃ ᓄᓇᓯᐅᑎᓂᒃ 
ᐃᓕᓐᓂᐊᕈᑎᖃᕐᓂᐊᖅᑐᑦ. ᖃᑦᓯᓂᒃ ᓄᓇᓯᐅᑎᓂᒃ 
ᐊᑦᔨᒌᖏᑦᑐᓂᒃ ᐃᓕᓐᓂᐊᕐᕕᒻᒦᑦᑐᖃᕐᓂᐊᖅᑲ ᓲᕐᓗ 
ᑭᕕᔅᓯᔾᔪᑏᑦ, ᓴᓕᒎᑏᑦ ᑕᒪᒃᑯᐊ ᐊᑦᔨᒌᖏᑦᑐᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᒪᓕᒐᓕᐅᖅᑎ 
ᐅᖃᖅᑲᐅᒻᒪᑦ ᑖᒃᑯᐊᓕᒫᑦ ᑕᒪᕐᒥᒃ 
ᓂᐅᕕᐊᕆᓂᐊᖅᑕᕗᑦ ᐃᓕᓐᓂᐊᕐᓂᐊᖅᑎᓪᓗᒋᑦ 
ᑭᓯᐊᓂ ᒫᓐᓇ ᐱᕙᓪᓕᐊᑎᑕᐅᑐᐃᓐᓇᕐᖓᑦ 
ᖃᓄᐃᓐᓂᖅᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ 
ᖃᑦᓯᐅᒐᔭᒻᒪᖔᑕ ᑕᒪᒃᑯᐊ ᓄᓇᓯᐅᑏᑦ 
ᐅᖁᒪᐃᑦᑐᖅᓯᐅᑏᑦ. 
 
ᓂᐅᕕᕐᓂᐊᕈᕕᑦ ᐱᖁᑎᑦ ᑖᓐᓇ 
ᐊᑭᑐᔪᒻᒪᕆᐊᓘᓂᐊᕐᖓᑦ. ᖃᓄᑭᐊᖅ 
ᖃᓄᐃᓕᐅᕈᑎᖃᖅᑐᒃᓴᐅᔪᖅ ᑲᒻᐸᓂᒥ ᐃᒻᒪᖃ 
ᐊᑐᖅᑐᐊᕐᓗᒋᑦ ᓂᐅᕕᐊᕆᕙᓪᓕᐊᒍᓐᓇᕐᓗᒋᑦ 
ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᒃ ᐃᒃᓯᕙᐅᑖᖅ. ᑖᓐᓇ ᐄ ᑕᐃᒪ 
ᐅᖃᖅᑲᐅᒐᒪ ᑖᒃᑯᐊ ᕿᒥᕐᕈᒐᑦᑎᒍ 
ᖃᑦᓯᐅᒐᔭᕐᒪᖔᑕ ᑕᒪᓐᓇ ᐃᓕᓐᓂᐊᕈᑎᒃᓴᖅ 
ᐱᕙᓪᓕᐊᑎᑕᐅᑎᓪᓗᒍ, ᐱᒋᐊᕐᓂᐊᖅᑎᓪᓗᒋᑦ 
ᓄᓇᓕᖕᓂᑦ ᐱᓕᕆᖃᑎᖃᕐᓂᐊᕐᒥᔪᒍᑦ ᐃᒻᒪᖄ 
ᑖᒃᑯᐊ ᐱᖁᑎᖃᕐᓂᖅᑲᑕ ᑕᐃᒪ 
ᐅᖁᒪᐃᑦᑐᖅᓯᐅᑎᓂᒃ ᐊᑐᑲᐃᓐᓇᕈᓐᓇᕐᓗᒋᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ 2-ᒥ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᖅᑲᐅᒐᕕᑦ $425,000 ᑖᒃᑯᓄᖓ  

ᐃᖃᓗᓂ ᐃᓕᓐᓂᐊᕈᑕᐅᒐᔭᖅᑐᒥᒃ ᐊᒻᒪᓗ 
ᐃᓕᖅᑯᓯᑐᖃᒃᑯᑦ ᒪᕐᕉᓐᓂᒃ ᐊᕐᕌᒎᓐᓂᒃ. ᖃᓄᖅ 
ᐃᓱᒪᒃᓴᖅᓯᐅᕈᑎᖃᖃᑦᑕᓂᐊᖅᑭᑦ ᑖᒃᑯᓂᖓ 
ᒪᕐᕉᓐᓂᒃ ᓄᓇᓕᐅᔫᓐᓂᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐊᐱᕆᒐᕕᑦ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᓴᖅᑭᐅᒪᑎᑦᓂᐊᖅᑕᕗᑦ ᓄᓇᓖᑦ ᓄᓇᓕᖕᓂᑦ ᑕᐃᒪ 
ᑐᙵᕕᐅᖅᑳᓚᐅᖅᑐᖅ ᕿᒥᕐᕈᓚᐅᕐᓗᑕ 
ᓇᑦᓯᕋᓱᐊᒻᒪᕆᖃᑦᑕᕐᒪᖔᑕ ᓄᓇᓕᖕᓂᑦ ᐊᒻᒪᓗ 
ᑖᓐᓇᑦᑕᐅᖅ ᑐᙵᕕᐅᓂᐊᖅᑐᖅ ᑖᒃᑯᐊ 
ᐊᓐᓄᕌᓕᐅᖃᑦᑕᒻᒪᕆᖕᓂᖏᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒃᓴᖅᓯᐅᕈᑎᖃᖅᑮᑦ ᓯᒪᕖᑦ ᓇᓪᓕᐊᓐᓂᒃ 
ᓇᓪᓕᐊᑦ ᓄᓇᓕᐅᔪᑦ ᑕᒫᓂ ᐊᕐᕌᒍᒥ 
ᐱᒋᐊᖅᑎᑕᐅᓂᐊᕐᓂᖏᓐᓂᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᑦ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐋᒃᑲ, 
ᓂᕈᐊᖅᑕᐅᓯᒪᙱᑦᑐᑦ ᓱᓕ ᓄᓇᓖᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᕿᒥᕐᕈᒐᒃᑭᑦ ᐸᕐᓇᐅᑏᑦ ᓯᓚᑦᑐᖅᓴᕐᕕᐅᑉ appendix 
2 ᐊᒻᒪ M-26 ᑖᒃᑯᐊ ᒪᓕᒐᓕᕆᓂᕐᒧᑦ  

ᐃᓕᓐᓂᐊᕐᓂᖅ ᑕᐃᑲᓃᑦᑐᖅ ᓱᓕ. 
 
ᑖᒃᑯᐊ ᐅᑕᖅᑭᑐᐃᓐᓇᖅᐸᓪᓚᐃᒻᒪᑕ 
ᒪᓕᒐᓕᕆᔨᕈᑦᑎᐊᕈᓐᓇᖅᑐᑦ ᐃᓕᓐᓂᐊᕐᓂᕐᒥᒃ. 
ᑕᒪᓐᓇ ᓴᖅᑭᓪᓚᕆᓐᓂᐊᖅᑲ ᑐᒃᓯᕋᕈᓐᓇᕐᓂᐊᕐᒪᑦ 
ᓇᓗᓇᐃᕈᓐᓇᓂᐊᕐᒪᑕ ᐃᓕᓐᓂᐊᓂᐊᕐᒪᖔᕐᒥ. 
ᑐᑭᓯᒋᐊᖅᑎᑕᐅᒍᓐᓇᖅᑭᑖ ᑕᒪᓐᓇ 
ᖃᓄᐃᓕᖓᓕᕐᒪᖔᑦ ᐅᓪᓗᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᕙᕋ ᒥᔅᑕ 
ᐅᑲᓕᖅ, ᐄ, ᑕᐃᒪ ᒥᔅᑕ ᐅᑲᓕᖅ ᖃᐅᔨᒪᖕᒪᑦ ᐄ 
ᐅᑉᐱᕈᓱᒃᑲᑦᑕ ᑕᒪᓐᓇ ᐱᒻᒪᕆᐅᒻᒪᑦ 
ᐃᓕᓐᓂᐊᕈᑕᐅᖃᑦᑕᖅᑐᖅ ᑭᓯᐊᓂ ᓯᕗᓕᖅᑎᐅᒻᒪᑕ 
ᑖᒃᑯᐊ ᒪᓕᒐᓕᕆᔨᒃᑯᑦ ᓲᕐᓗ 
ᑮᓇᐅᔭᖃᖅᑎᑦᑎᓂᖏᑦ ᒐᕙᒪᓕᒫᒥ. 
 
ᓯᓚᑦᑐᖅᓴᕐᕕᒃ ᐃᑲᔪᖅᓱᐃᔪᖅ ᑖᑦᓱᒥᖓ 
ᐃᓕᓐᓂᐊᕈᑕᐅᓂᖓᓂᒃ ᐃᑲᔫᑎᕗᓪᓕ 
ᐃᓕᓐᓂᐊᕐᕕᖃᖅᑎᑦᑎᓗᑎᒃ ᐃᒡᓗᕈᓯᕐᓂᒃ, ᐄ, 
ᑕᐃᒫᒃ ᐃᑲᔪᖅᑐᒍᑦ ᐱᑕᖃᖅᑎᑦᑎᓪᓗᑕ ᑕᐃᒫᒃ 
ᐃᑲᔪᖅᓱᕈᓐᓇᖅᑐᒍᑦ ᑕᒪᑐᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ 
ᓇᓗᓇᐃᕈᓐᓇᖅᑲ ᒪᓕᒐᓕᐅᕐᕕᒻᒧᑦ ᑕᐃᒫᒃ 
ᐃᒡᓗᕈᓯᖅᑕᖃᕐᓂᐊᕐᓂᖏᓐᓂᒃ 2011-2012 ᑖᒃᑯᐊ 
ᒪᓕᒐᓕᕆᔨᒃᑯᑦ ᑖᒃᑯᐊ ᐊᐅᓚᒍᓐᓂᐊᕐᓂᐊ 
ᐃᓕᓐᓂᐊᑎᑦᓯᒍᓐᓇᕐᓂᐊᕐᖓᑕ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ 
ᓇᓗᓇᐃᖅᓯᒍᓐᓇᖏᑦᑐᖓ ᒪᓕᓚᖓᒻᒥᒻᒪᑦ 
ᖃᓄᐃᑦᑑᓂᖏᓐᓂᒃ ᐃᓕᓐᓂᐊᕈᑕᐅᓂᐊᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᒻᒪᓗ ᐱᕕᒃᓴᐅᔪᑦ ᐃᓂᐅᔪᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖃᖓᓕ ᖃᐅᔨᒪᓕᕐᓂᐊᖅᑭᓯ ᐃᓂᒃᓴᖃᕋᔭᕐᒪᖔᑦᓯ 
ᐃᓕᓐᓂᐊᕐᕕᒃᓴᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐅᑲᓕᖅ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓕ 
ᖃᐅᔨᒪᓂᖅᓴᐅᓕᕐᓂᐊᖅᑐᒍᑦ ᑮᓇᐅᔭᐃᑦ 
ᐋᖅᑭᒃᓯᒪᓕᑐᐊᖅᑲᑕ ᑖᒃᑯᐊ ᓴᖅᑭᑦᓯᔾᔪᑎᒃᓴᑦ ᑖᒃᑯᐊ 
ᐱᑕᖃᓕᑐᐊᖅᐸᑕ ᑐᑭᓯᒋᐊᕈᑎᒃᓴᖃᓕᕐᓂᐊᖅᑐᒍᑦ 
ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 
ᒪᓕᒐᓕᐅᖅᑎ ᓇᓄᓕᒻᒧᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᕋ 
ᐆᒃᑑᑎᖃᑦᑎᐊᒻᒪᕆᓪᓗᖓᖃᐃ ᓴᓪᓕᕐᒥ… 
 
ᐃᓚᖓᑦ ᑲᑎᒪᔩᑦ: ᓈᒻᒪᒍᓐᓃᕋᑦᑕ. 

ᐃᒃᓯᕙᐅᑕᖅ: ᓯᕙᓂᕆᐊᖃᕐᒪᑦ ᒪᓕᒐᓕᐅᖅᑏᑦ 
ᑲᑎᒪᔨᖏᑦ ᐊᒥᒐᓗᐊᕐᒪᑕ. 
 
ᖁᔭᓐᓇᒦᒃ. ᐄ ᑖᓐᓇ ᐱᐊᓂᕋᑖᙱᒻᒪᑦ 
ᒪᓕᒐᓕᐅᖅᑎ ᓇᓄᓕᖕᒧᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᖅᑲᐅᔪᖓᓖᓛᒃ ᐅᑭᐊᔅᓵᖅ mine training 
program-ᖃᓚᐅᕐᒪᑦ ᓴᓪᓕᕐᒥ. ᑕᒪᕐᒥᒃ 
ᑲᔪᓯᒍᓈᕿᔪᐹᓘᔮᕋᐊᓗᖅᓱᑎᒃ 
ᐱᓕᕆᓕᓛᕐᓂᐊᖅᑑᔮᑦᑎᐊᕋᓗᐊᖅᑐᑎᓪᓗ ᒫᓐᓇᒧᑦ 
ᐊᑕᐅᓰᓐᓇᑯᓗᒻᒥᒃ meadowbank-ᒥ 
ᐱᓕᕆᔪᖃᖅᓯᒪᒻᒪᑦ. 
 
pre-trade-ᓚᔭᐅᖃᑦᑕᖅᑰᖅᑐᕐᖏᓐᓇ 
ᐱᓕᕆᕝᕕᑦᓴᒧᑦ ᐅᑎᕆᐊᙱᓐᓂᕐᒥᓂ exam-
ᖃᓲᖑᖅᑰᕐᒥᒻᒪᑕ ᑕᒪᕐᒥᒃ ᖄᖏᖅᑕᖃᙱ 
ᖄᖏᙱᑕᐃᓐᓇᕈᓘᔭᖅᑐᑎᐅᑕᐃᓐᓇᕈᓘᔭᖅᑐᑎᐅ
ᖔᓕᕐᓂᓚᐅᕐᒪᑕ ᑕᕝᕘᓇ. ᐃᒪᓐᓇ 
ᐱᓕᕆᔨᑐᐃᓐᓇᐅᓂᕐᒧᓪᓘᓐᓃᑦ 
ᐊᔪᕋᔭᙳᐊᖏᒃᑲᓗᐊᖅᓱᑎᒃ labour work-ᒧᑦ 
ᑕᐃᒃᑯᐊ 12-ᖑᓚᐅᖅᑐᑦ ᐃᓕᓐᐊᓂᖅᑐᐃᑦ 
ᐊᑕᐅᓯᑯᓗᐃᑦ ᐊᑕᐅᓰᓐᓇᕐᒥᒃ Meadowbank-ᒥ 
ᐱᓕᕆᔪᑕᖃᓕᖅᓯᒪᓚᐅᕐᒪᑦ. ᒫᓐᓇ 
ᐊᓯᙳᖅᓯᒪᓕᖅᑐᒃᓴᐅᔫᒐᓗᐊᑦ ᑕᒪᓐᓇᖃᐃ 
ᐋᖅᑭᒋᐊᕋᑦᓴᐅᒐᔭᙱᓚᖅ ᐃᓕᓐᓂᐊᓚᐅᖅᑳᕐᖢᑎᒃ 
ᐱᓕᕆᔾᔭᙴᓕᕋᓗᐊᖅᓱᑎᓪᓗ. 
 
ᐊᒻᒪ exam-ᑎᑕᐅᒐᒥᒃ labour work-
ᑐᐃᓐᓇᑲᐃᓐᓇᕈᒪᒐᓗᐊᖅᑎᓪᓗᒋᓪᓘᓐᓃᑦ ᐃᓚᖏᑦ 
ᒪᐅᖓᑐᐃᓐᓇᖅ ᐃᓕᓐᓂᐊᖅᑑᔮᖅᓯᒪᓂᑰᒻᒪᑕ  

ᑕᒪᓐᓇ ᐊᐱᖅᑯᑎᒋᔭᕋ, ᐋᖅᑭᒋᐊᕐᕕᖃᒃᑲᓂᖅᐸᖃᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᔭᕋ ᑖᓐᓇ 
ᑐᑭᓯᒋᐊᕈᑎᒃᓴᖅ ᓴᖅᑭᒻᒪᒍ. ᐄ, ᓱᓕᔪᖅ ᑖᓐᓇ 
ᒪᓕᒐᓕᐅᖅᑎ 12-ᖑᓚᐅᕐᒪᑕ ᑖᒃᑯᐊ 
ᐃᓕᓐᓂᐊᖅᑐᑦ ᓴᓪᓕᕐᓂ ᑐᑭᓯᐅᒪᔭᒃᑯᓪᓕ ᑖᒃᑯᐊ 
ᐃᓕᓐᓂᐊᕌᓂᑦᑐᕕᓂᐅᓂᖏᓐᓂᒃ ᑕᒪᓐᓇ 
ᐊᑕᐅᓯᑐᐃᓐᓇᕐᒥᒃ ᐃᖅᑲᐃᓇᐃᔭᖅᑐᖃᖅᑎᓪᓗᒍ 
ᖁᕕᐊᓇᙱᑦᑐᖅ. ᑐᓴᕈᒥᓇᙱᑦᓯᐊᖅᑐᖅ. 
 
ᑭᓯᐊᓂ ᖃᐅᔨᒋᐊᕈᒪᑦᓯᐊᓚᖓᔭᕗᑦ ᑖᒃᑯᐊ ᓱᖕᒪᑦ 
ᑕᐃᒪᐃᒻᒪᖔᑦ. ᑕᐃᑲᓂ meadowbank-ᒥ 
ᐋᖅᑭᒃᓱᐃᕙᓪᓕᐊᓂᐊᕋᑦᑕ ᐃᓕᓐᓂᐊᕈᑎᒃᓴᓂᒃ 
ᐅᕝᕙᓘᓐᓃᑦ ᖃᐅᔨᒋᐊᕐᓗᒋᑦ ᖃᓄᖅ 
ᐃᖅᑲᓇᐃᔭᖅᑎᑖᖅᐸᓪᓕᐊᓲᖑᒻᒪᑕ 
ᖃᐅᔨᒋᐊᓪᓚᕆᓚᖓᔪᒍᑦ ᐊᒻᒪ ᑐᓴᖅᑎᓛᕐᓗᑎᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
ᒪᓕᒐᓕᐅᖅᑎ ᓇᓄᓕᖕᒧᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᔪᒪᔭᕋᑦᑕᐅᖅ ᐊᕐᕌᒍᓄᑦ ᖃᐃᔪᓄᑦ 
ᐃᓱᒪᒋᔭᒃᓴᐅᖃᑕᐅᒋᐊᖃᕋᔭᖅᑐᖁᑎᒋᓪᓗᒍ. 
ᑕᐃᒪᐃᓛᒃ H-1-ᒥ, ᑖᒃᑯᐊ ᐅᒃᑯᐃᖅᓯᒍᑎᒋᔭᑎᑦ 
ᐅᖃᐅᑕᐅᖅᑲᐅᒻᒪᑦ ᑲᖏᖅᖠᓂᕐᒧᑦ 
ᐃᓕᓐᓂᐊᕐᕕᓪᓗᐊᑕᖅᑕᖃᓕᖅᐸᓪᓕᐊᓂᐊᕐᒪᑦ ᐊᒻᒪ 
ᐃᖏᕐᕋᓕᖅᑎᓪᓗᒍ ᐅᖁᒪᐃᑦᑐᓂᒃ 
ᓄᓇᒃᑰᕈᑎᓕᕆᔨᓐᖑᔅᓴᓂᕐᒧᓪᓗ 
ᐃᓕᓐᓂᐊᖅᑎᑕᐅᔪᖃᑉᐸᓪᓕᐊᓕᕐᓗᓂ. 
ᐃᓱᒪᔅᓴᖅᓯᐅᕈᑕᐅᓯᒪᖏᓛᒃ 
ᑲᖏᖅᖠᓂᒥᑐᐃᓐᓇᐅᖏᑦᑐᖅ 
ᐃᓕᓐᓂᐊᕐᓂᐅᖃᑦᑕᓂᐊᖅᑐᑦ? 
ᓯᐊᒻᒪᐃᔭᖅᑕᐅᔾᔪᑎᓗᑎᒃ. 

ᓲᕐᓗ ᓴᓪᓕᖅ ᐆᑦᑑᑎᒋᓗᒍ ᓇᖕᒥᓂᖃᑦᑐᒥᒃ 
ᓄᓇᒃᑰᕈᑎᖃᑦᑐᓂᓗ ᑐᐊᐸᑦᑕᐅᑎᓂᒃ 
ᑳᑦᑐᓛᖃᖃᑦᑕᖅᑐᓂᓛᒃ. ᑕᐃᒪᐃᑦᑐᓂᒃ 
ᐃᓕᓐᓂᐊᖅᑎᑦᓯᓗᑎᒃ ᐊᖁᑎᕈᔅᓴᓂᕐᒥᒃ 
ᐊᔪᓐᖏᑑᓗᐊᖅᐸᒻᒪᑕᑦᑕᐅᖅ ᐊᒻᒪ ᓴᓪᓕᖅ 
ᓄᓇᕗᑦᒥ ᑐᐊᐸᖃᓐᓂᖅᐹᖑᖅᑰᒻᒪᑦ, ᐋᒪᐃᑦ 
ᐃᒡᓗᓕᒃ, ᐋᒐᐅᔪᔅᓴᐅᔫᒐᓗᐊᖅ ᓴᓂᕋᔭᒃᑯᑦ. ᑕᒪᓐᓇ 
ᓯᕗᓂᓕᐅᖅᑕᐅᖃᑕᐅᓯᒪᒻᒪᖔᑦᑕᑦᑕᐅᖅ ᓂᐊᒻᒪᖔᑦ 
ᐊᐱᕆᔪᒪᓪᓗᒍ ᒥᓂᔅᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᒃᓴᒃ (ᑐᓴᔨᒃᑯᑦ): 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᐄ, 
ᖁᔭᓐᓇᒦᕆᕙᕋ ᓱᓕ ᑖᓐᓇ ᐃᓱᒪᒋᔭᖓ. ᐄ, 
ᐃᓱᒪᔅᓴᖅᓯᐅᕈᑕᐅᔪᖅ ᐱᕙᓪᓕᐊᑎᑕᐅᑎᓪᓗᒍ 
ᖃᐅᔨᒋᐊᖃᑦᑐᒍᑦ 3 to 5-ᓄᑦ ᐊᕐᕌᒍᓄᑦ. 
ᓯᕗᓂᒃᓴᒧᑦ ᐋᖅᑭᒃᓯᒪᓂᐊᕐᖓᑦ. ᑭᓱᓕᒫᑦ 
ᐃᓱᒪᒋᒋᐊᓐᓂᐊᕋᑦᑎᒍ ᑕᒪᓐᓇ 
ᐱᕙᓪᓕᐊᑎᑕᐅᑎᓪᓗᒍ ᐃᓕᓐᓂᐊᖅᑎᑦᑎᓂᑦᑕ. 
ᐊᕐᕌᒍᑕᒫᑦ ᕿᒥᕐᕈᖃᑦᑕᕐᓂᐊᕋᑦᑎᒍ ᐊᒻᒪᓗ 
ᐅᖃᐅᓯᕆᕋᑖᖅᑕᑎᒃ ᐃᓱᒪᒋᔭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐊᑦᓴᒃ. ᒪᓕᒐᓕᐅᖅᑎ ᓇᓄᓕᖕᒧᑦ. 
 
ᓂᖏᐅᖓᓐ: ᑕᒪᓐᓇᐃᓛᒃ ᑕᒪᒃᑮᔾᔫᒥᔪᒥᒃ 
ᑭᕙᓪᓕᕐᒥᐅᑕᑎᒍᓂᓛᒃ 
ᐃᓕᓐᓂᐊᕈᒪᔪᖁᑎᖃᓐᓂᐊᖅᑐᒍᑦ ᖁᓚᓐᓇᖏᒻᒪᑦ 
ᑭᓯᐊᓂᑦᑕᐅᖅ ᑲᖏᖅᖠᓂᕐᒥ 
ᐃᓂᓪᓚᒃᓯᒪᓕᕋᓗᐊᖅᑎᓪᓗᒍ 
ᐃᓕᓐᓂᐊᕐᕕᐅᓇᔭᖅᑐᖅ. ᑕᒪᒃᑯᐊ ᑲᖏᖅᖠᓂᐅᑉ 
ᐊᕙᑖᓃᑦᑐᐃᑦᑕᐅᖅ ᐊᔪᓐᖏᑕᒥᒃᑯᑦ 
ᐃᓕᓐᓂᐊᖅᑎᑦᑎᑦᓯᕕᖃᑦᑎᑕᐅᖃᑦᑕᖅᐸᑕ 
ᑕᒪᒃᑮᓂᖅᓴᒥᒃ ᑕᐅᑐᖅᑰᓐᓇᕋᓗᐊᕐᒪᑦ. 
ᐊᔪᓐᖏᑕᖏᑎᒍᑦ ᐃᓚᐅᑎᑕᐅᔾᔪᒦᖃᑦᑕᕈᒫᖅᐸᑕ 
ᒫᓐᓇᑲᐅᑎᒋᑦ ᐱᒋᐊᕈᓇᐃᑦᑑᒐᓗᐊᑦ ᑭᓯᐊᓂ  

ᐃᓱᒪᒋᔭᔅᓴᐅᖃᑕᐅᑉᐸᒌᖁᓪᓗᒍ 
ᓂᓪᓕᕈᑎᒋᔪᒪᕋᑖᕋᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᐅᖃᐅᑎᒋᐊᒃᑲᓂᖅᑲᕋ ᐃᓱᒪᒋᔭᖓ 
ᐱᐅᔪᒻᒪᕆᐊᓘᒻᒪᑕ ᑕᒪᒃᑯᐊ ᑐᑭᖃᓐᖓᑕ ᐊᒻᒪᓗ 
ᑐᓴᖅᓯᒪᓪᓗᒋᓪᓗ ᐊᓯᖏᓐᓂᒃ ᓄᓇᓕᓐᓂᒃ 
ᓴᓪᓕᒻᒥᑐᐃᓐᓇᐅᖏᑦᑐᖅ. ᐄ, ᑖᒃᑯᐊ ᓄᓇᓖᑦ 
ᐃᓕᓐᓂᐊᖅᑎᑦᑎᕕᒋᓗᒋᑦ ᐱᐅᒐᔭᖅᑐᖅ. ᐄ, 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕈᒥᓇᖅᑐᖅ ᑐᓴᕋᒪᓂᕐᓂ ᑖᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᑦ ᐱᓪᓗᒋᑦ ᑕᒪᒃᑯᐊ 
ᐊᒥᓱᐊᓗᐃᑦ ᐃᓱᒪᒋᔭᐅᔪᑦ ᑕᒫᓂᒃᑲᓗᐊᕐᒪᑕ 
ᐃᓄᓐᓂ. ᑭᓯᐊᓂ ᐱᖁᑎᖅᔪᐊᓄᑦ ᓂᐅᕕᕐᓗᓂ 
ᐊᑭᑐᔪᒻᒪᕆᐊᓘᓇᔭᕐᒪᑦ. 
 
ᐄ, ᑕᕝᕙᓂ ᒪᑐᐃᖅᓯᔾᔪᑎᒋᖅᑲᐅᔭᓐᓂᒃ ᖃᓄᕐᓕ 
ᐱᓕᕆᕕᓯ ᐃᖅᑲᓇᐃᔭᖃᑎᖃᖃᑦᑕᖅᑲᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓲᕐᓗ 
ᐃᓕᓐᓂᐊᖅᑎᑦᓯᖃᑕᐅᓂᐊᕐᓗᑎᒃ ᓲᕐᓗ 
ᑳᓗᑉᐸᓐᓂᐊᒥᒃ, ᕿᔪᓕᕆᔨᓂᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒻᒪᕆᐊᓗᒃ. ᐄ, ᐱᓕᕆᖃᑎᖃᑦᑕᖅᑕᕗᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ. ᒪᕐᕉᓐᓂᒃ 
ᐃᑲᔪᖅᑎᖃᑦᑐᒍᑦ ᑲᑎᒪᔨᕋᓛᓂᒃ, ᐱᖃᑖ  

ᐃᓕᓐᓂᐊᖅᑎᑦᑎᓂᖅ ᐃᓕᓴᐃᔨᒃᓴᓂᒃ ᐃᓚᖓ 
ᑕᐅᑐᒐᓕᒃ ᐃᓕᓐᓂᐊᕈᑕᐅᒻᒪᕆᓐᓂᐊᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᒃᑯᑦ): ᒪᑉᐱᒐᑦ 2-ᒥ, ᑐᒡᓕᐊᓂ 
ᐱᖓᔪᐊᓂ ᒪᕐᕉᓐᓄᑦ ᓄᓇᓖᓐᓄᑦ 
ᓄᑦᑎᕐᓂᐊᕐᓂᕋᖅᓯᒪᒐᕕᒋᑦ. 
 
ᐄ, ᓇᑦᑎᖃᑦᑎᑦᑎᓚᐅᕐᒥᒐᑦᑕ ᐃᑲᔫᑕᐅᔪᓄᑦ ᐊᒻᒪᓕ 
ᐃᓕᓴᐃᔨᒋᖃᑦᑕᓚᐅᖅᑕᕗᑦ ᐃᒃᐱᐊᔪᒻᒥᐅᑕᐅᓪᓗᓂ. 
ᐄ, ᑖᒃᑯᐊᖑᒍᓐᓇᕐᒥᔪᑦ ᓄᓇᓕᑦ. 
 
ᒪᑉᐱᒐᖅ 3-ᒥᑦ ᐅᖃᐅᓯᖃᕋᕕᑦ ᓯᓚᑦᑐᓴᕐᕕᔾᔪᐊᖓᓂ 
ᐅᑭᐅᖅᑕᖅᑑᑉ. ᖃᓄᕐᓕ ᓄᓇᕗᒻᒥ ᓯᓚᑦᑐᓴᕐᕕᒃ 
ᐱᓕᕆᖃᑎᖃᖅᑲ ᑕᐃᑲᓂ ᐃᓕᓐᓂᐊᕐᕕᐅᒐᔭᖅᑐᒥ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᕕᑦ ᓯᓚᑦᑐᓴᕐᕕ 
ᐅᑭᐅᖅᑕᖅᑐᒥ ᐅᖃᐅᓯᖃᑦᑕᖅᓯᒪᓕᕐᒪᑦ 
ᓴᖅᑭᐸᓪᓕᐊᓪᓗᓂᓗ. 
 
ᐃᓚᒋᔭᐅᒐᑦᑕ ᑲᑎᒪᔨᕋᓛᓄᑦ ᑕᐃᒃᑯᐊ ᐊᓯᖏᑦ 
ᓯᓚᑦᑐᓴᕐᕖᑦ ᐱᖃᑎᒋᓪᓗᒋᑦ? ᑖᓐᓇ 
ᓯᕗᓪᓕᖅᐹᖑᒻᒪᑦ ᐸᕐᓇᐅᑎᖃᖅᐸᓪᓕᐊᓂᖅ 
ᑕᒪᑐᒥᖓ ᓯᕗᒧᐊᒍᑎᖃᕐᓂᐊᑎᓪᓗᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᒪᑐᐃᖅᓯᔾᔪᑎᓐᓂ MTO 
Training ᐅᖃᐅᓯᖃᖅᑲᐅᒐᕕᑦ. ᐊᔪᕐᓇᕋᔭᓐᖏᓛᒃ 
ᑖᓐᓇ ᖃᓄᖅ ᑐᑭᓯᒋᐊᕈᑎᒋᒍᓐᓇᕈᕕᐅᒃ ᓇᒥᓘᓐᓃᑦ 
ᐊᐱᕆᒍᓐᓇᖅᑯᖓᑭᐊᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒪᑐᐃᖅᓯᔾᔪᑎᖏᓐᓃᖏᑦᑐᖅ. ᑭᐅᒍᒪᒃᐸᑦ 
ᒥᓂᔅᑕ ᑭᐅᒍᓐᓇᖅᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑲᕋ 
ᒪᓕᒐᓕᐅᖅᑎ. ᑖᒃᑯᐊ ᑕᑯᓂᐊᕈᔅᓯ MTO ᑖᒃᑯᐊ 
ᑎᑎᖅᓯᒪᔪᑦ ᑐᑭᓯᒋᐊᕈᑎᔅᓴᐃᑦ ᐃᓱᐊᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᑖᒃᑯᐊ ᐱᓕᕆᐊᔅᓴᐃᑦ 
ᐸᕐᓇᐅᑎᖏᓐᓃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. M-25-ᒦᑦᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᐊᕈ ᐊᐱᖅᓲᑎᒋᓂᐊᓕᕐᒥᒐᒃᑭᑦ ᑖᒃᑯᐊ ᐃᓚᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᑦ ᐱᓯᒪᒍᓐᓃᕋᒪ 
ᒪᑐᐃᖅᓯᔾᔪᑎᓄᑦ. ᑖᒃᑯᐊ ᒪᒃᐱᒐᐃᑦ. ᑖᒃᑯᐊ 
ᓇᐃᓪᓕᑎᖅᓯᒪᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. 

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ 
$24,186,000. ᐊᐱᖅᑯᑎᖃᖅᐹ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑲᐃ. ᑖᓐᓇ ᐊᖏᖅᐱᓰ 
ᓄᓇᕗᑦ ᓯᓚᑦᑐᓴᕐᕕᒃ ᐱᐊᓂᒃᑲᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕋ ᒥᓂᔅᑕ 
ᐊᖏᔪᖅᑲᐅᑎᖓᓗ. ᐅᖃᐅᓯᔅᓴᖃᖅᑮᑦ 
ᓄᖅᑲᕈᑎᓐᓂ? ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 6-
ᒨᖅᓰᓂᐊᖅᑐᒋᖅᑲᐅᒐᓗᐊᕋᒪ. ᖁᔭᓐᓇᒦᒻᒪᕆᐊᓗᒃ. 
ᖁᔭᓐᓇᒦᕈᒪᒐᒃᑯ ᑖᓐᓇ ᐊᖏᔪᖅᑳᖓᑦ 
ᓯᓚᑦᑐᓴᕐᕕᐅᑉ ᑕᕝᕙᓃᖅᖃᐅᒐᑦᑕ 
ᑭᐅᒃᑲᓐᓂᕆᐊᓕᐊᓘᔮᖅᑐᖓ ᐊᐱᖅᓲᑎᓂᑦ. 
ᖁᔭᓐᓇᒦᒻᒪᕆᐊᓗᒃ ᑖᒃᑯᐊ ᐅᓐᓄᖃᑦᑎᐊᕐᓂᐊᕆᕗᓯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐃᖅᑲᐅᒻᒪᓯ ᑖᓐᓇ ᐃᖅᓱᒃᑎᐅᑉ 
ᐊᓂᑎᑲᐃᓐᓇᓚᐅᕐᓕᖏᑦ. 
 
ᐊᐱᕆᒍᒪᒐᒃᑯ ᒥᓂᔅᑕ ᑕᐹᕐᔪᒃ ᒪᑐᐃᖅᓯᔾᔪᑎᖏᓐᓂ 
ᐅᖃᓕᒫᖁᓪᓗᒍ.  
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐃᓕᖅᑯᓯᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐊᒻᒪᓗ ᖁᔭᓐᓇᒦᒃ ᑕᕝᕗᖓ ᐅᖃᖅᑎᑕᐅᔪᓐᓇᕐᓂᐊᕋᒪ 
ᑖᒃᑯᐊ 2010-2011 ᑮᓇᐅᔭᖅᑑᑎᒋᔪᒪᔭᕗᑦ ᐊᒻᒪᓗ 
ᖃᓄᖅ ᐊᐅᓚᓂᕆᓂᐊᕈᒪᔭᑦᑎᓐᓂ ᓇᓗᓇᐃᖅᓯᓯᒪᔪᑦ.  
 
ᑖᒃᑯᐊ ᐱᓕᕆᕝᕕᒋᔭᕗᑦ ᑖᒃᑯᓇᓂᓛᒃ 
ᓯᕗᒧᐊᒃᑎᐅᖃᑦᑕᕐᒪᑦ ᖃᓄᖅ ᑖᒃᑯᓇᓂ ᒐᕙᒪᒃᑯᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᑖᒃᑯᓇᓂ 
ᓯᕗᒃᑲᖅᑕᖅᑎᐅᖃᑦᑕᕐᒪᑦ ᑕᒪᒃᑯᓂᖓ 
ᓴᐳᒻᒥᓇᓱᐊᖅᑎᓪᓗᒍ ᐱᔪᒥᓴᐃᓇᓱᐊᖅᑎᓪᓗᒍᓗ 
ᐃᓄᐃᑦ ᑕᒫᓂ ᓄᓇᕗᒻᒥ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᑦ ᐊᒻᒪᓗ ᓯᕗᓪᓕᕆᓚᐅᖅᑕᑦᑕ 
ᖃᓄᐃᑦᑑᓚᐅᕐᓂᖏᓐᓂᒃ ᐅᖃᐅᓯᓕᕆᓂᖅ ᐊᒻᒪᓗ 
ᐃᓅᓯᖃᑦᑎᐊᕋᓱᐊᕐᓂᖅ ᑎᒥᒃᑯᑦ ᑕᒫᓂ ᓄᓇᕗᒻᒥᐅᓂᒃ.  
 
ᑖᓐᓇ ᐊᖏᕈᑎᒋᓯᒪᒐᑦᑎᒍᓂᓛᒃ, ᒐᕙᒪᒃᑯᑦ 
ᑐᙵᕕᒋᔪᒪᓯᒪᒻᒪᒍ ᐃᓄᐃᑦ ᐃᓕᖅᑯᓯᖏᑦᑕ 
ᐱᐅᓯᖏᑦ. ᑖᓐᓇ ᐋᖅᑭᒋᐊᒃᑲᓐᓂᓚᐅᕋᑦᑎᒍ 
ᐅᔾᔨᕆᓯᒪᒧᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᓇᓗᓇᐃᒃᑯᑕᖃᓕᕐᒪᑕ ᐃᒻᒥᒎᖓᔪᓂᒃ. ᐊᑖᒍᓪᓗ 
ᐱᖅᑯᓯᓕᕆᕝᕕᒃ ᐊᑖᓃᓐᓂᐊᖅᖢᓂ ᓲᕐᓗ 
ᐊᐅᓚᑕᐅᓂᕐᒦᓚᐅᖅᓯᒪᔫᒐᓗᐊᑦ ᑭᓯᐊᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓃᓐᓂᐊᓕᕐᒪᑕ. 2010-2011 ᑖᒃᑯᐊ 
ᑮᓇᐅᔭᖅᑑᑕᐅᓂᐊᖅᑐᑦ ᐊᒻᒪᓗ ᐊᑐᕈᒪᓂᐊᖅᑕᕗᑦ 
ᒫᓐᓇ ᐊᕕᒃᑐᖅᓯᒪᓕᕐᒪᑕ ᐋᖅᑭᑦᑎᐊᖅᓯᒪᓕᖅᖢᑎᒡᓗ 
ᑖᒃᑯᐊ ᐊᓯᔾᔨᐊᖅᔪᒃᓯᒪᔪᑦ. 
 
ᐱᖅᑯᓯᓕᕆᕝᕕᒃ ᒫᓐᓇ ᓴᓇᔭᐅᔪᖅ ᑕᐃᑲᓂ 
ᑲᖏᖅᖢᒑᐱᖕᒥ. ᑖᓐᓇᓗ ᐃᖅᑲᓇᐃᕐᕕᒃᓴᐅᑎᖃᖅᖢᓂ 
ᐅᐱᕐᖔᖑᓛᖅᑐᒥ 2011-ᓕᖅᐸᑦ ᑕᒪᒃᑯᐊᓗ 
ᐃᓕᓴᖅᑕᐅᓇᔭᖅᑐᑦ ᑕᒡᕙᓃᓛᒃ ᐱᖅᑯᓯᓕᕆᕝᕕᖕᒥ 
ᐃᓕᓴᖅᑕᐅᓇᔭᖅᑐᑦ ᐱᒻᒪᕆᐅᖕᒪᑕ ᒫᓐᓇ 
ᐋᖅᑭᒃᓱᖅᑕᐅᔭᕆᐊᖃᕐᓂᐊᖅᖢᑎᒡᓗ. ᑕᒪᓐᓇᓗ 
ᐊᐅᓚᑕᐅᓂᕆᓇᔭᖅᑕᖓ 2010-2011 $1,880,000-
ᖑᓂᐊᖅᑐ ᐊᒻᒪ ᑖᓐᓇ $1,240,000-ᒥ 
ᐊᖏᒡᓕᒋᐊᖅᓯᒪᔪᖅ ᑕᕝᕙᙵᑦ 2009-2010ᒥ 
ᑮᓇᐅᔭᖅᑑᑎᒋᓚᐅᖅᑕᑦᑎᓐᓂ. ᑖᓐᓇ ᐅᓄᖅᓯᒋᐊᕈᑖ 
ᑮᓇᐅᔭᑦ ᐊᑐᕐᓂᐊᖅᑕᕗᑦ ᑕᒪᒃᑯᓄᖓ 
ᐸᕐᓇᐅᑎᒋᓗᐊᖅᓯᒪᒐᑦᑎᒍ ᐱᖅᑯᓯᓕᕆᕝᕖᑦ ᐃᓄᐃᑦ 
ᐃᓕᓐᓂᐊᕐᕕᒃᓴᖓ. ᑖᓐᓇ 
ᐃᖅᑲᓇᐃᔭᖅᑎᑖᕆᐊᖃᖅᖢᓂ 
ᐱᓕᒻᒪᒃᓴᐃᔭᕆᐊᖃᖅᖢᓂ ᐊᒻᒪᓗ ᑕᒪᒃᑯᐊ 
ᐃᓕᓴᐃᔾᔪᑕᐅᕙᒃᑐᑦ ᐊᐅᓪᓚᕈᔾᔨᔪᑕᐅᕙᒃᑐᑦ 
ᐃᓕᓐᓂᐊᓯᓐᓈᑦ ᑕᐃᓐᓇ ᖃᐅᔨᓴᖅᑕᐅᑲᓂᕐᓂᐊᕐᒪᑦ. 
 
2009-2010 ᐊᑐᖅᑎᓪᓗᒍ ᑕᐃᒪ 
ᖃᐅᔨᔭᐅᒻᒪᕆᒃᓯᒪᒐᑦᑕ ᑕᒪᒃᑯᓄᖓ ᓲᕐᓗ 
ᑎᒥᖁᑎᒋᔭᐅᔪᓄᑦ ᕼᐋᒻᓚᖁᑎᒋᔭᐅᔪᓄᑦ, ᓄᓇᓕᖕᓂᑦ 
ᒐᕙᒪᒋᔭᐅᔪᓄᑦ, ᐃᓄᖕᓄᑦ, ᐅᐃᕖᓄᑦ, ᖃᓪᓗᓈᓪᓗ  



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓪᓗᓈᑐᓪᓗ ᐅᖃᕈᓐᓇᖅᑐᑦ ᑕᒫᓂ ᓄᓇᖃᖅᑐᑦ, 
ᖃᓄᖅ ᑕᒪᓐᓇ ᐅᖃᐅᓯᕐᒧᑦ ᒪᓕᒐᖅᑖᓵᖓᔪᖅ 
ᐊᒃᑐᖅᓯᒪᓂᐊᕐᒪᖔᑦ. ᑕᖅᑭᕆᓚᐅᖅᑕᑦᑎᓐᓂ ᑕᐃᒪ 
ᑲᑎᒪᕕᒡᔪᐊᖅᑐᖃᓚᐅᕐᒪᑦ ᐅᖃᐅᓯᓕᕆᓂᕐᒧᑦ 
ᓄᓇᕗᒻᒥᐅᓄᑦ. ᑖᒃᑯᐊᓗ 
ᐅᐱᒍᓱᓕᖅᐹᓪᓕᖅᓯᒪᓪᓚᕆᒃᑐᑦ ᐅᖃᐅᓯᕐᒥᖕᓂᒃ 
ᐱᔪᓐᓇᐅᑎᖃᒻᒪᕆᓕᕋᒥᒃ ᑕᒪᒃᑯᓄᖓ ᐅᖃᐅᓯᕐᒥᖕᓂᒃ 
ᒪᓕᒐᖅᑎᒍᑦ ᐊᒻᒪᓗ ᐃᓄᐃᑦ ᑭᓇᑐᐃᓐᓇᖅ 
ᐃᓚᐅᔪᓐᓇᖅᖢᑎᒃ ᐃᓚᐅᔪᓐᓇᕐᓂᐊᖅᖢᑎᒃ. ᑕᒪᓐᓇ 
ᐸᕐᓇᒃᑕᐅᕙᓪᓕᐊᑎᓪᓗᒍ ᖃᓄᖅᑑᕈᑕᐅᕙᓪᓕᐊᑎᓪᓗᒍ 
ᑕᐅᑐᙳᐊᓕᕈᑎᒃᓴᒥᒃ. ᐃᖅᑲᓇᐃᔭᖅᑎᒃᑲᓗ ᑕᒪᓐᓇ 
ᑕᐃᒃᑯᐊ ᑐᓴᓚᐅᖅᑕᕗᑦ ᑲᑎᒪᕕᒡᔪᐊᖅᑎᓪᓗᒋᑦ ᑖᒃᑯᐊ 
ᐊᑐᓪᓚᕆᓐᓂᐊᖅᑕᕗᑦ, ᑖᒃᑯᓇᓂ ᒪᓕᒐᒃᓴᖅ ᑖᓐᓇ 
ᐊᑐᓕᖅᑕᐅᕙᓪᓕᐊᓕᖅᐸᑦ ᖃᓄᐃᑦᑑᓇᔭᕐᒪᖔᑦ ᑖᒃᑯᐊ 
ᒪᓕᒐᐅᑉ ᐃᓗᐊᓂ. 
 

ᑕᒡᕙᓂ ᐅᖃᐅᓯᓕᕆᓂᐅᑉ ᐃᓗᐊᓂ ᑕᒪᒃᑯᓂᖓ 
ᐊᑐᓕᖅᑎᑦᑎᕙᓪᓕᐊᓇᓱᓪᓚᕆᒃᑐᒍᑦ ᐃᑲᔪᖅᓯᒪᓪᓗᑕᓗ 
ᑕᐃᒎᓯᓕᐅᕐᓂᕐᒧᑦ ᑲᑎᒪᓯᓐᓈᑦ ᐱᓕᕆᓚᐅᖅᑐᓄᑦ. 
ᓄᓇᓕᖕᓄᑦ ᐱᓕᕆᐊᖑᕙᓪᓕᐊᔪᑦ ᐊᓯᖏᑦ. 
ᑕᒪᒃᑯᓄᖓ ᐅᖃᐅᓯᕐᓂᒃ ᓴᐳᒻᒥᓇᓱᐊᕐᓂᖅ 
ᐱᔪᒥᓴᐃᓇᓱᐊᕐᓂᖅ ᑕᒫᓂ ᐃᓄᐃᑦ ᐅᖃᐅᓯᖏᑦ 
ᓄᓇᕗᒻᒥ. 2010-2011 ᐊᑐᖅᑎᓪᓗᒍ ᑕᐃᒪ 
ᐊᒃᓱᕉᑎᒋᓂᐊᖅᑕᕗᑦ. 
 

ᑖᓐᓇ ᐃᓄᐃᓐᓇᖅᑐᓐ ᐅᖃᐅᓯᑦ ᖃᓄᒃᑲᓐᓂᖅ 
ᖃᓄᐃᓕᐅᕈᑕᐅᒃᑲᓐᓂᕈᓐᓇᕐᒪᖔᑦ ᓲᕐᓗ 
ᓴᖅᑭᑎᑕᐅᒃᑲᓐᓂᕋᓱᐊᖅᑎᓪᓗᒍ ᑖᓐᓇ 
ᖃᓄᖅᑑᕈᑎᒋᓂᐊᕋᑦᑎᒍ. ᑕᒪᒃᑯᓄᖓ 
ᐃᓐᓇᐅᓂᖅᓴᓄᓪᓗ ᒪᒃᑯᒃᑐᓄᓪᓗ ᑲᒪᔨᒋᕙᒃᑕᕗᑦ 
ᑕᒡᕙᓂ ᐱᓕᕆᕝᕕᒋᔭᑦᑎᓐᓂᒃ. ᑕᐃᒪ ᑖᒃᑯᐊ 
ᐱᓕᕆᑦᑎᐊᒻᒪᕆᖕᒪᑕ ᓲᕐᓗ ᐃᓐᓇᐃᑦ ᑕᒪᒃᑯᐊᓗ 
ᐃᓐᓇᐅᓂᖅᓴᐃᑦ ᒪᒃᑯᒃᑐᓪᓗ ᑕᐃᒪ 
ᓂᐱᓕᐅᕆᕙᓪᓕᐊᔪᑦ ᑕᒪᒃᑯᓂᖓ 
ᐃᓕᖅᑯᓯᕆᓚᐅᖅᑕᑦᑎᓐᓂ ᓄᓇᓖᑦ ᐃᓚᖏᓐᓂ ᑕᒫᓂ 
ᓄᓇᕗᒻᒥ. ᒫᓐᓇ ᐊᐱᖅᓱᖃᑦᑕᖅᑐᑦ ᓄᓇᙳᐊᑦ 
ᐊᑎᖏᓐᓂᒃ, ᓄᓇᙳᐊᑦ ᐊᑎᑐᖃᐃᑦ ᐊᒻᒪᓗ ᒫᓐᓇ 
ᖃᐅᔨᓇᓱᖃᑦᑕᖅᑕ ᐊᔾᔨᑐᖃᕕᓃᑦ ᐃᑦᑕᕐᓂᓴᐃᑦ ᑖᒃᑯᐊ 
ᐃᒡᓗᓕᒑᖅᔪᒻᒥᓪᓗ ᐃᖃᓗᒃᑑᑎᐊᕐᒥᓗ ᐊᒻᒪᓗ 
ᐃᒃᐱᐊᖅᔪᒻᒥ ᑖᒃᑯᐊ ᑲᒪᒋᔭᐅᔪᑦ ᐊᒻᒪ ᒫᓐᓇ 
ᐸᕐᓇᒃᓯᒪᕗᒍᑦ ᐃᓐᓇᐃᓪᓗ ᒪᒃᑯᑦᑐᓪᓗ 
ᐊᓐᓄᕆᔾᔪᐃᓂᕐᒥᑦ ᐊᒻᒪᓗ ᑕᒪᒃᑯᓂᖓ ᓲᕐᓗ 
ᐊᓯᖏᓐᓂ ᓴᓇᕐᕈᑕᐅᕙᑦᑐᓂᑦ ᐊᑐᖅᑕᐅᕙᑦᑐᓂᑦ 
ᑕᒪᒃᑯᓂᖓ ᐱᓕᕆᔪᖃᖅᑎᓪᓗᒍ ᐃᓄᔅᓯᐅᑎᓂᑦ.  
 

ᑕᒪᓐᓇ ᐅᖃᐅᓯᕆᖅᑲᐅᒐᑦᑎᒍ ᑕᐃᔅᓱᒪᓃᓛᒃ 
ᐃᓕᔅᓯᓐᓂ ᓵᖓᓚᐅᐱᓪᓚᑎᓪᓗᖓ ᐊᑭᑐᔪᖅᓯᐅᑎᓂᑦ 
ᐱᓕᕆᓂᐊᖅᑎᓪᓗᑕ ᓇᓗᓇᐃᓚᐅᕋᒪ ᑖᓐᓇ 
ᐃᓕᖅᑯᓯᓕᕆᕝᕕᔅᓴᖅ ᐃᓛᒃ ᐱᖅᑯᓯᓕᕆᕕᔅᓴᖅ ᒫᓐᓇ 
ᓲᕐᓗ ᕿᒥᕐᕈᔭᐅᒻᒪᑦ ᑖᒃᑯᓇᓂ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂ ᐃᑲᔪᖅᑕᐅᒐᑦᑕ. ᑖᓐᓇ 
ᑕᑯᔭᒐᖃᕐᕕᔅᓴᖅ ᖃᓄᐃᑦᑑᓇᔭᕐᒪᖔᖅ ᐊᒻᒪᓗ ᑖᓐᓇ  

ᓲᕐᓗ ᐱᒋᐊᖅᑕᐅᓂᐊᖅᑐᖅ 2010-2011 
ᑎᑎᕋᐅᔭᖅᓯᒪᓂᒃᑯᑦ ᖃᓄᐃᓕᖓᓇᔭᕐᒪᖔᑦ.  
 
2010-ᖑᑎᓪᓗᒍ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑐᖃᓚᐅᕐᒪᑦ ᑕᐃᑲᓂ Grande 
Prairie, Alberta ᒥ ᐱᓇᓱᐊᕈᓯᒋᓚᐅᖅᑕᑎᓐᓂ ᒪᕐᕉᒃ 
ᐊᓂᒍᖅᓯᒪᓕᖅᑑᕐᒃ ᒫᑦᓯ 6-ᒥᑦ 13-ᒧᑦ. ᑖᒃᑯᐊ 
ᓄᓇᕗᒻᒥᖔᖅᓯᒪᔪᑦ ᑭᒡᒐᑐᖅᑕᐅᑦᑎᐊᓘᓚᐅᖅᐳᑦ 
ᐊᒻᒪᓗ ᑕᒪᒃᑯᓂᖓ ᑕᑯᔅᓴᐅᑎᑦᑎᔭᖅᑐᑐᓪᓗ 
ᐱᓐᖑᐊᖃᑕᐅᓪᓚᕆᑦᑐᓪᓗ ᑖᒃᑯᓇᓂ 
ᓴᓚᒋᖃᑦᑕᐅᑎᓇᓱᐊᖅᑎᓪᓗᒋᑦ ᐃᓄᐃᑦ 
ᐱᓐᖑᐊᕈᓯᖏᓐᓂ, ᐃᖅᑭᓖᑦ ᐱᓐᖑᐊᕈᓯᖏᓐᓂ, 
Badminton, Basketball, Curling, 
ᕿᒧᔅᓱᐃᔾᔪᐊᖅᑐᓂ, Gymnastics, Hockey-ᖢᑎᓪᓗ, 
ᐊᖅᓴᖅᑐᓪᓗ, ᑐᒃᑲᓴᐅᑎᔪᓪᓗ ᓯᐊᕐᕆᔭᐅᑎᒃᑯᑦ ᐊᒻᒪᓗ 
Table Tennis, ᐹᔪᓪᓗ ᐊᒻᒪᓗ Volleyball. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᖅᑐᖃᑐᐊᖅᐸᑦ 
ᑭᐅᓇᓱᒍᓐᓇᓂᐊᖅᐳᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᐱᖁᔨᕗᖔᕈᒪᔪᖓ ᓄᖅᑲᕈᒪᓕᕐᓗᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᖅᑐᖃᕐᖓᑦ ᓄᖅᑲᕆᐊᕈᒪᓕᖅᑐᓂ. ᑖᓐᓇ 
ᐊᐃᕙᔾᔪᑕᐅᔪᓐᓇᖏᑦᑐᖅ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᓂᑯᕕᓂᐊᓕᖅᑯᖓ ᓄᖅᑲᕆᐊᕐᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
(ᑐᓵᔨᑎᒎᓕᖅᑐᖅ) 20. ᐅᓂᒃᑳᖏᑦ 
ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ ᐱᖁᔭᒃᓴᖅ 
22, ᑮᓇᐅᔭᐃᑦ ᐊᑐᖅᑐᔅᓴᐃᑦ. ᓄᖅᑲᕆᐊᕈᒪᓕᖅᑐᑕ 
ᐊᒻᒪᓗ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ.  
 



ᕿᑎᖅᑰ, ᒫᑦᓯ 18, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᖅᑕᖃᕐᖓᑦ. ᐊᐃᐲᔪᖅ ᒥᔅᑕ ᐅᑲᓕᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓚᐅᕐᒥᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᒫᔾᔨ 19-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᖁᔨᕗᖔᕈᑦ 17 -3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᓐᓇᒦᒃ. (ᑐᓵᔨᑎᒍᑦ) ᑕᐃᒪ 
ᒪᓕᒐᓕᐅᕐᕕᒃ ᓄᖅᑲᖓᐃᓐᓇᕐᓂᐊᓕᕆᕗᒍᑦ 
ᑲᑎᒪᒋᐊᓛᕆᓪᓗᑕ 10:00-ᒨᖅᑲᑦ ᑕᓪᓕᒻᒥᐅᓕᖅᑲᑦ 
ᒫᑦᓯ 19. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᐳᖅ 18:01ᒥ



 

 

 


